
Stz'ib'en Matey 1:1

Te Tpakb'alil Galan
Ti'j Te Qajaw Jesukrist
Aj Oqget Stz'ib'a' Matey

Kye Tijajil Aj Ja' Owel Te Jesukrist
Ti'j Te Tnan
Luks 3:23-38
1 Bwen, aj ntzanije' kye tijajil
Jesukrist aj tijajil Dawid aj tijajil
Abran:*
2Ntons, te Abran a tetz k'wa'lon ti'
Isak, b'ix te Isak k'wa'lon ti'j Jacob,
b'ixteJacob k'wa'lon ti'j Juda b'ix kyi'j
kye txq'anky aj titz'in.
3Te Juda otzaj tk'wa'li' ti'j Tamar te
Pars b'ix Sar.* B'ix te Pars k'wa'lon
ti'j Esrom, b'ix te Esrom k'wa'lon ti'j
Aran.
4 Te Aran k'wa'lon ti'j Aminadab,

b'ix te Aminadab k'wa'lon ti'j Nax-
hon, Db'ix te Naxhon k'wa'lon tij

Salmon. _ o
5> Te Salmon otzaj tk'wa'li' ti'j Rakab

te Boxh, b'ix te Boxh otzaj tk'wa'li' ti']
Rut te Jobed, b'ix te Jobed k'wa'lon ti'j
Jesay.t

6 Te Jesay k'wa'lon ti'j Dawid aj
twitzale' k'ulul mandad, b'ix te
Dawid otzaj tk'wa'li' te Salomon ti']
te [Betsabe] aj txu'jel tuq Uriys.

7Te Salomon k'wa'lon ti'j Roboam,
b'ix te Roboam k'wa'lon ti'j Abiys, b'ix
te Abiys k'wa'lon ti'j Asa.

8 Te Asa k'wa'lon ti'j Chospat, b'ix
te Chospat k'wa'lon ti'j Joran, b'ix te
Joran k'wa'lon ti'j Osiy.+

9 Te Osiy k'wa'lon ti'j Jotan, b'ix
te Jotan k'wa'lon ti'j Aka'xh, b'ix te
Aka'xh k'wa'lon ti'j Esekiy.

10 Te Esekiy k'wa'lon ti'j Manases,
te Manases k'wa'lon ti'j Amon, b'ix te
Amon k'wa'lon ti'j Josiy.

11Te Josiy k'wa'lon ti'j Jekoniys b'ix
kyi'j kye txq'anky aj titz'in, tuj aj
tyemp aj kxik in kye aj tijajil Israel tuj
Babilony.*

* 1:1Gén12:13 T 1:3 Ax: Zara.

T 1:5 Ax; Isai.

12 Aj akyeqet tuq tuj Babilony, te
Jekoniys tetz otzaj tk'wa'li' Xhlatye'l,
b'ix te Xhlatye'l k'wa'lon ti'j Xhbabe'l.

13 Te Xhbabe'l k'wa'lon ti'j Abyuxh,
b'ix te Abyuxh k'wa'lon ti'j Elyakim,$
b'ix te Elyakim k'wa'lon ti'j Asor.

14 Te Asor tetz k'wa'lon ti'j Chok,
b'ix te Chok tetz k'wa'lon ti'j Akim b'ix
te Akim tetz k'wa'lon ti'j Elyu.

15 Te Elyu k'wa'lon ti'j Elya'xh, b'ix
te Elya'xh k'wa'lon ti'j Matan, b'ix te
Matan k'wa'lon ti'j Jacob.

16 B'ix te Jacob k'wa'lon ti'j Chep aj
tichmil Liy, b'ix ti'j te Liy owitz'jik te
Jesus, aj n'ok q'uma' Te Koloyon Aj
Q'umankaj Oqtxi'.*

17 Ntons ojetq tuq ky'ik kajlajuj
chmanb'aj kxol te Abran b'ix max te
Dawid. B'ix yaji oky'ik junky kajlajuj
chmanb'aj kxol te Dawid max aj kxik
in kye aj Tijajil Israel tuj Babilony,
b'ix yaji junky kajlajuj chmanb'aj
oky'ik atx aj kxiklen in kye tijajil Is-
rael tuj Babilony max aj titz'jik Te
Koloyon Aj Q'umankaj Oqtxi'.t

Titza' Owitzjik Te Jesukrist
Luks 2:1-7

18 Ntons, te Jesukrist owitz'jik ikx-
jani: Te Liy aj tnan te Jesus, ojetq
tuq getstzaq'b'e' tzan tok junan tuky'i
Chep;™ per aj mina' tuq kyok junan
te Liy okaj ky'aqwaj tzan [tajwalil] te
Txew Dios.

19Te Chep, komo tetzjun b'an galan
xjaltuq, k'on tgan tuq tzan tel tpakb'a’
ti'j te Liy, astilji oget tb'isu' tzan tkaj
tsi' tuq te Liy ew;j.

20 B'ix tzunx tuq tetz nget tbh'isu'
ikxji, yaji jun angel tmandader Qa-
jawil ojaw kanet twitz tuj twitzik' b'ix
oxik tq'uma' tetz ikxjani: «Chep, yatz
aj tijajil Dawid a'ich, k'on chb'isun
tzan tjaw axujela’ te Liy, tzan tpaj te
tal aj owitz'jel, tk'wa'l Txew Dios.

21 Te Liy owitz'jel jun tal b'ix yatz
owokel asi' th'i Jesus™ tzan tpaj tetz
[tb'i telponx] okoloyon kyi'j kye tijajil
ti'j te kchoj.»™

¥ 1:8 Ax: Uzias. * 1:11 2Re 24:10-15; 2Cro

36:10;Jer 27:19-22 S 1:13 Ax: Elyasim. — 1:16 Ax: Krist. T 1:17 Ax: Krist.  1:18 Luks 1:26-27

* 1:21Luks1:31 1:21Sal130:8

22Kyaqil ntzani oky'ik tzan tponkix
te aj ojetq tuq tzaj tq'uma' te Qajawil
tuky'i te [Chay] aj yolil tyol oqtxi' aj
txik tq'uma’ ikxjani:

23 “Jun xuj aj mina' tok ten twitz
ichan owokelten tal, b'ix otzajel jun
tal ichan aj owokel si' th'i Exhwe'l aj
telponx te Qtata Dios atget quky'i'l.”*

24 Ya ma tzaj k'asik te Chep ti'j te
twitzik', oqet tk'ulu' iktza'xkix ojetq
tzaj tq'uma’ te angel aj tlajen Qajawil
b'ix ojaw txujela’ te Liy.

25 Per k'onti'l oget witan tuky'i'l
maxKkix aj titz'jik te tal, b'ix te Chep
owok tsi' th'i Jesus.*

2

Aj Kypon Q'olb'eyon Kye Xjal
Xnaq'tzal Che'w

1Te Jesus owitz'jik tuj Belen, jun tal
amaq' tuj tkwentil Judey. Tuj aj tyem-
pji nk'ulun mandad tuq te Erddes.
Ntons eb'ajpon tuj Jerusalen txq'an
xjal xnaq'tzal che'w twitz ka'j, kyetz
tzajnaqe' tuq tuj palaj ajja' njakul q'ij.

2 Kyetz oxik kcha'o' [kxol kye xjal]
ikxjani: «¢Ja' atqet te K'ulul mandad
kyi'j kye aj tijajil Israel, te twitzale'
k'ulul mandad aj ma'tx tz'itz'jik?
Qetza ma'tx xik gena te che'w twitz
ka'j aj telponx ti'j tetz, ma'tx xik gena
aj ja' njakul q'ij. Astilji getza ma'tx
go'ulna tzan tget qna'o’.»

3 Ya ma tz'ok xhcha'o' te Erddes te
twitzale' k'ulul mandad tuq tzi, tetz
oje b'isun b'ix ax kyaqil kye xjal aj
nkyenajan tuq tuj Jerusalen, ax kyetz
oje kyeb'isun.

4E'ok xtxoko' kyaqil kye pal aj nim
kyajwalil b'ix kyaqil kye xnaq'tzal
Kawb'il, b'ix oxik xhcha'o' kyetz ja’
tuq owitz'jel te Koloyon Aj Q'umankaj
oqtxi'.*

5 Ntons kyetz oxik kyq'uma' tetz
ikxjani: «Tuj Belen tuj tkwentil Judey
tzan tpaj ikxji okaj stz'ib'a’ te aj yolil
tyol Dios oqtxi'":

6 “Etetz aj Belen tuj tkwentil Juda,
etetz etamaq' nya'tx jun tal amaq' aj

k'onti'l-wit token, tzan tpaj exol etetz
ojawel jun twitzale' k'ulul mandad aj
oxe'l txnaq'tza' kye aj nxjalil aj tijajil
Israel.”»™

7 Ntons te Erddes ewj etzaj tuk'le'
kye xjal aj xnaq'tzal che'w, b'ix oxik
xhcha'o' kyetz janik'le tuq tjawlen
kanet te che'w.

8 Yaji eb'ajxik tlajo’ Belen, oxik
tq'uma' kyetz ikxjani: «Pex waq txini
b'ix intok echa'o’ kyaqil ti'j te k'wa'l,
b'ix oj toknoj etitza', eq'uma'tz wetz,
tzan nxik wetz na'ol tetz.»

9 Ntons kye xjal eb'ajxik iktza'x
txiklen q'uma’ kyetz tzan te twitzale'
k'ulul mandad. B'ix te che'w aj oxik
kyen, atqget tuq tb'ayon kywitz, b'ix
yaji owa'let tajsik te luwar aj ja' tuq
atqet te k'wa'l.

10 Aj txik kyen te che'w ojetq tuq
wa'let, kyetz oje kyeb'ajchalaj.

11 Ya ma kye'ox tuj te jay, oxik
kyen te k'wa'l b'ix te Liy aj tnan; yaji
eb'ajget mejlet b'ix e'okten na'ol te
ne'. Ojaw kyjaqo' te kykaxh b'ix oxik
kyoye' tetz oro, pom b'ix mir.

12 Yaji otzaj q'uma' kyetz tuj jun
kywitzik' tzan k'on tuq kymeltz'jik
aj ja' tuq atqet te Erddes, ntons
eb'ajmeltz’jik tuj kyamaq' per tuj
junky b'ey.

Aj Txik In Te Jesus Tzan Kye Stat
Tuj Amaq' Ejipt

13Ya aj ojetq tuq kyaj kye xnaq'tzal
che'w, jun angel tlajen Qajawil ojaw
kanet tuj twitzik' te Chep, b'ix oxik
tq'uma’: «Pajaw, intxik awin te k'wa'l
b'ix te tnan, b'ix pe'etoqik max Ejipt.
Axpe'eten tzimax oj nxik q'umal yatz
junky'el, tzan tpaj te Erddes tetz owe-
lal joyol te k'wa'l tzan tqet tkansa'.»

14 Ntons te Chep ya ma tzaj k'asik
ti'j twitzik', oxik tin te k'wa'l b'ix te
alon, b'ix oxik kyuky'i'l aj aq'b'ilji,
eb'ajxik max Ejipt,

15 b'ix txini ekajten max aj tkamik
te Erddes. Ikxji oky'ik tzan tponkix
tuq te aj ojetq tuq tq'umaj te Qajawil
tuky'i te aj yolil tyol oqtxi' ikxjani:
“Otzajwuk'le' tenk'wa'al max Ejipt.”*

*1:2315a7:14  F 1:25Luks2:21 ¢ 2:4Ax: Krist. T 2:6Mig5:2 T 2:150s11:1

Aj Kyget Kansa' Kye Ne' Tuj Tkwen-
tilAmaq’' Belen

16 Ntons te Erddes ya ma tz'ok ten
ojetq tuq get eq'l' tzan kye xnaq'tzal
che'w, ntons otzaj nim tq'oj, b'ix oxik
tk'ulu' mandad tzan kyqget kansa'
kye tal ichan aj man tuq kyitz'jlen
jun aq'b'i qatzun kab'e’ aq'b'iji tuj
te amaq Belen b'ix kyaqil kye
luwar gaynin tzi, oxik tin tkwentil
janik'lexi' tuq aj stzaj kyq'uma' kye
xjal xnaq'tzal che'w.

17 Tkxji oponkixi' iktza'x okaj
stz'ib'a’ te Jeremiy aj yolil tyol Dios
oqtxi":

18 «Twi' jun xuj oxik cha'o' tuj amaq’
Rama, ajun oq'el b'ix b'is; a te Rakel
b'an n'oq' tuq kyi'j tal, b'ix k'on tuq
tgan tzan tjaw in tk'u'j tzan tpaj ojetq
tuq kye kamik kye tal.»™

19 Per ya ma kamik te Erddes, jun
angel tlajen Qajawil ojaw kanet twitz
te Chep tuj twitzik' tuj Ejipt,

20 b'ix oxik tq'uma' tetz te Chep
ikxjani: «Pajaw wa'let, intxik awin
te k'wa'l b'ix te tnan b'ix pameltz'jik
tuj tkwentil Israel, tzan tpaj ajna'l
oje kyekamik kye aj kygan tuq tzan
kykansan tetz.»

21 Ntons b'eyxnajji te Chep oxik tin
te k'wa'l b'ix te alon, b'ix exik tuj tk-
wentil Israel.

22 Per ya ma tz'ok xhcha'o' te Chep
ga te Arkelaw nk'ulun mandad tuq
tuj Judey tky'ixel te Eroddes aj stat,
te Chep otxob'lej tzan txik txini, b'ix
tzan tpaj otzaj q'uma’ tetz tuj twitzik'
ntons oxik tuj tkwentil Galiley,

23 b'ix opon najayon tuj jun tal
amaq' th'i Nasaret. Te ntzani oky'ik
tzan tponkix tuq iktza'x okyqumaj
kye aj yolil tyol Dios oqtxi', ga [te
koloyon kyi'j] “owokel q'uma'kix tuq
jun aj Nasaret.”™

3

Aj Taq'tk Tpakb'an Te Wa'nch Aj

Stz'ib'en Matey 3:9

Swal A’
Mak 1:1-8; Luks 3:1-9,15-17; Wnch
1:19-28

1 Ntons, tuj jun tyemp owul te
Wa'nch Aj Swal A" npakb'an tuq tuj
tkwentil Judey tuj te ky'ixk'oj tx'o'tx’
aj ja'k'onti'l najayon.

2Nxik tuq tq'uma' ikxjani: «Sek' int-
jaw eky'ixpu' enab'lin tzan tpaj ma'tx
pon te tyemp b'ix ajna'l exol, te Qtat
aj nnajan tuj ka'j ok'uluyon mandad
tuky'i nim tajwalil.»™

3 Te Wa'nch, a tetz te aj oqet tz'ib'a’
ti'j b'an oqtxi' tzan te Chay aj yolil tyol
Dios, oget tz'ib'a’ ti'j ikxjani: “Jun xjal
opakb'ayon tuky'i nim twi' tuj jun
luwar aj ky'ixk'oj tx'o'tx’ aj ja' k'onti'l
najayon b'ix tzi oxe'l tpakb'a’ kye xjal
aj okyepoyon tuky'i'l, oxe'l tq'uma’
ikxjani: ‘Intqget ek'ulu' [etib'] tzan
tpaj tzul te Qajawil, intjaw eky'ixpu'
enab'lin tzan eten list oj tul te Qa-
jawil. ”*

4 Tq'anaq te Wa'nch, k'ulu' tuq
tuky'l pur xtx'otx'al stzamal kway
kamey, b'ix n'ok tuq tsi' ti'j tuky'i jun
tsinch pur tz'u'm,” b'ix te twe' pur tuq
kochi' tuky'i ta'al tze'.

5 Kye xjal tuj Jerusalen b'ix tuj
kyaqil tkwentil Judey b'ix kye luwar
gaynin ti'j te Jordan A, kyetz nkye-
pon tuq cha'oyon ti'j.

6 Njatz tuq kyq'uma' kchoj b'ix te
Wa'nch njaw tuq tsi' a' kywi' tuj te
Jordan A'.

7 Per ya ma tz'ok ten te Wa'nch
ky'ila’j tuq kye aj b'uch'uj Parisey b'ix
kye aj b'uch'uj Sadusey nkyepon tuq
tuky'i'l tzan tuq tjaw tsi' a' kywi', oxik
tq'uma' kyetz ikxjani: «Etetz a'iX tija-
jil kan.* ¢Ab'l oje xik q'uman etetz
ga okxkoletel ti'j tq'oj Qtata Dios aj
ch'inky tulni?

8 Pe'eb'et waq tuj jun tume'l galan
b'ix intget eyek'u' tuky'i ek'ulb'en
galan qa b'an'ax ma'tx jaw eky'ixpu'
enab'lin,

9 B'ix k'onti'l tzan txik eq'uma’ tuj
etanim “getza a'o'na tijajil Abran.”*

* 2:18Jer31:15 © 2:23Luks2:39  3:2Dan2:44; Mat4:17; Mak 1:15  3:3 Ax: intqet ek'ulu’ te

b'ey aj ja' tzul te Qajaw, intget eparejsa' te b'ey aj ja' tzul; Isa 40:3.

23:33 T 3:9Wnch 8:33

* 3:42Re1:8 T 3:7Mat 12:34;

Wetz b'an'ax oxe'l nq'uma’ etetz, kyi'j
kye ja ab'jni te Qtata Dios b'a'n tzan
kyjaw tin tijajil Abran kyi'j.

10 Ch'inky tul te jwisy kyajsik kyaqil
aj k'on kygan tzan tjaw kky'ixpu'
kynab'lin, iktza'x tajawil jun tze',
ga te tze' k'ontil nkaj twitz, njaw
xtx'emu' tuky'iachb'ix te tze' owokex
x0'0' tuj q'aq.*

11 Wetz b'an'ax oj tjaw nsi' a' ewi'
telponx ma'tx jaw eky'ixpu' enab'lin.
Per yatzun te aj tzul mas yaj nwitz
wetz, tetz mas nim tajwalil nwitz;
wetz twitz tetz k'onti'l npon wajwalil
ni iktza' jun aq'unon aj n'el tkotpi't
txajab' tajaw. Tetz otzajel tsi' Txew
Dios tuj etanim b'ix owelal teq'i' te
nya'tx galan.

12 Tetz [iktza'l eq'l' txpulb'il tyj
tq'ab’, owelal tpawa' te triw ti'j tib'en,
b'ix oqtex tk'u'u' tuj tkajon, per oqtel
tky'e'sa’ te ky'is tuj jun q'aq’ aj ni nlay
gex tzaj.»

Aj Tjaw Si'" A" Twi' Jesus Tzan

Wa'nch
Mak 1:9-11; Luks 3:21-22

13 Ntons te Jesus owetz tuj Galiley
b'ix opon stzi' te Jordan A' tzan tuq
tjaw si' a' twi' tzan Wa'nch.

14 Th'ay te Wa'nch k'on tuq tgan
tzan tjaw tsi'a' twi' Jesus, oxik tq'uma'
ikxjani: «A'in-tal wetz aj presis tzan
tjaw asi' a' nwi'. (A'in petzun wetz
ojawel nsi' a' awi'?»

15 Per te Jesus owaj stzaq'b'e": «Tzo-
qpij tzan tky'ik kyaqil ikxji ajna'l, pre-
sis tzan tb'antik kyaqil tuj jun tume'l
galan iktza' te Qtata Dios tgan.»

16 Ntons ya ma jaw si' a' twi' te
Jesus, tetz ojatz tuj te a' b'ix te ka'j
owel jaqlik, b'ix te Jesus oxik ten te
Txew Dios ikja'n tuq tgetz tajsik iktza'
jun palom.

17 Ntons oxik cha'o' twi' [te Qtata
Dios] ntzaj yolin tuq tuj ka'j ikxjani:
«Aj ntzani wetz nk'wa'al aj gani' nim
witza' b'ix b'an nkyinchalaj ti'j.»*

* 3:10 Mat 7:19

* 4:7Deu6:16

T 3:11 Te aq'unj pujul xajab'j a tuq te aq'unj mas b'an dyaltir kxol kyetz.
Isa42:1; Mat 12:18;17:5; Mak 9:7; Luks 9:35 * 4:1Ebr 2:18; 4:15

4

Aj Tqet Si' Te Jesus Tuj Preb Tzan Te
Tajaw Choj
Mak 1:12-13; Luks 4:1-13

I Ntons, yaji te Jesus oxik in tzan te
Txew Dios tuj te ky'ixk'oj tx'o'tx' aj ja'
Kk'onti'l najayon, tzan tok ten titza' te
Tajaw Choj oqtel tsi' jun preb ti'j tzan
tuq tqet tz'aqik titza'.*

2Ntons, tzi otipaj wa'ij kawnaq (40)
q'}j tuky'l kawnaq aq'b'il [tzan tx-
naq'tzan], b'ix otzaj wa'jj ti'j.

3 Ntons te [Tajaw Choj] aj njoyon
tume'l tzan jqet tz'aqik titza', tetz
owok laq'chet ti'j b'ix oxik tq'uma’
ikxjani: «Qa yatz b'an'ax a'ich
Tk'wa'al Dios, intxik aq'uma' kye ja
ab'jni tzan kyok wab'j.»

4 Per yaji te Jesus oxik tq'uma'
tetz ikxjani: «[Tuj te Tu'jal Dios]
tz'ib'ankaj ikxjani: “Nya'tx a'ox tuky'i
wab'j itz'oj jun xjal sinoke ax tuky'i
kyagil aj ntyoli' te Qtata Dios.”»*

5 Yaji te Tajaw Choj oxik tin tuj
[Jerusalen], te amaq'ajpawa’te Qtata
Dios, b'ix ojax tin twi' te Nin Jay Nab'il
Qtata Dios aj ja' mas nim twa'lkal,

6b'ix oxik tq'uma' tetz ikxjani: «Qa
yatz b'an'ax a'ich Tk'wa'al Dios, in-
txik axon awib' getl, komo tz'ib'ankaj
[tuj Tu'jal Dios] ikxjani: “Ochkajel tsi'
tuj kyq'ab' kye angel aj nkye'aq'unan
te tetz,” Db'ix “ochjawel kyin tuj
kyq'ab' tzan k'on aqget tz'aqik ti'

7 Yaji te Jesus owaj stzaq'b'e' ikx-
jani: «Ax tz'ib'enkaj tuj Tu'jal Dios
ikxjani: “K'on get asi' tuj preb te
Qtata Dios aj Awajawil.”»*

8 Yaji te Tajaw Choj oxik teq'i' twi'
jun ma nim witz, b'ix oxik tyek'u' tetz
kyaqil amaq' twitz tx'o'tx' b'ix kyaqil
aj b'an tb'anil aj at te kyetz,

9 b'ix oxik tq'uma' ikxjani: «Wetz
oxe'l nsi' kyaqil ntzani te yatz, qa
yatz ochtel mejlet nwitz b'ix okying-
tel ana'o'.»

* 317
£ *
4:4Deu 8:3 4:6Sal91:11-12

10Yaji te Jesus oxik tq'uma' ikxjani:
«jPax yatz Satanas! Komo te Tu'jal
Dios nyolin ikxjani: “Intqet ana'o’
a'ox te Qtata Dios aj Awajawil, b'ix
intget awoksla' a'ox te tetz.”»*

11 Ntons te Tajaw Choj okaj tsi' te
Jesus b'ix yaji txq'an angel eb'ajpon
onel tetz.

Aj Taq'ik Tpakb'an Te Jesus Kxol
Kye Xjal Tuj Galiley

Mak 1:14-20; Luks 4:14-15; 5:1-11;
6:17-19

12 Ntons ya ma tz'ok xhcha'o' te
Jesus te Wa'nch ojetq tuq gex si' tuj
pres,” yaji oxik tuj tkwentil Galiley.

13 Per Kk'ontil okaj najan tuj
Nasaret, sinoke oxik najayon tuj
Capernaum™ gaynin stzi' te a' aj ja'
nkyenajan kye a'e' tijajil Sabulon b'ix
tijajil Nep.*

14 Te ntzani oky'ik tzan tponkix ik-
tza'x okaj stz'ib'a’ te Chay aj yolil tyol
Dios oqtxi', aj okaj stz'ib'a’ ikxjani:

15 “Etetz aj xtx'o'otx' Sabulon b'ix
etetz aj xtx'o'otx’ Nep, etetz aj qaynin
ti'j te nim a', etetz aj junxla’ te Jordan
A tb'eyil te Galiley A, te Galiley aj ja'
nkyenajan kye aj nya'tx tijajil Israel,

16 etetz aj atikxgex tuq tuj jun glolj,
otzaj jun chk'atunal b'an nim exol,
jun chk'atunal b'an ntxaqtxon kxol
kye aj nkyenajan tuq tuj qlolj aj
nqoxik tin tuj jkamiky.”*

17 Atxji te Jesus owaq'ik tzan
tpakb'an ikxjani: «Sek' intjaw
eky'ixpu' enab'lin, tzan tpaj ma'tx
pon te tyemp b'ix ajna'l te Qtat aj
nnajan tuj ka'j ok'uluyon mandad
exol tuky'i jun tajwalil.»*

AjKtzaj Tuk'le' Jesus Kaj Tzyul Kyiy
Tzan Kyok Lapet Ti'j

18 Ntons te Jesus nb'et tuq stzi' te
Galiley A, aj txik te'e' kab'e' xjal ky-
erman tuq kyib', jun Simon tb'i aj
n'ok q'uma' tuq Xhpe'y, b'ix te junky
Lexh. Kyetz kyaq'un tzyul kyiy tugq,
b'ix ngex tuq ksi' te kypa tuj te a'.

* 4:10 Deu 6:13 * 4:12 Mak 6:17; Luks 3:19-20

b'uch'uyj aj tijajil Israel b'ix ax n'ok tuq q'uma’ te ktx'o'otx’ ikxji.
* 4:23 Mat 9:35; Mak 1:39

Mat3:2 T 4:21 Ax: Chaw.

19 Te Jesus oxik tq'uma' kyetz ikx-
jani: «Pe'etok lapet wi'j b'ix wetz
nk'ulu'tz tzan etok chimol xjal [tzan
kyok lapet wi'j].»

20 B'eyxnajji okaj ksi' te kypa b'ix
e'ok lapet ti'j Jesus.

21 Yaji ch'inky ikxjani, te Jesus
oxik te'e' kab'e'’ky xjal ax kyerman
tuq kyib', Jacobot tuky'i Wa'nch, a'e’
tk'ajol Sebedey, kyetz akyeqet tuq
tuky'l kytat tuj jun bark nkyek'ulun
tuq kypa. Yaji te Jesus etzaj tuk'le’,

22 b'ix kyetz b'eyxnajji okaj ksi' te
kybark b'ix te kytat, b'ix e'ok lapet ti'
Jesus.

Aj Kxik Txnaq'tza' Jesus Ky'ilaj
Xjal Tzajnaqe' Tuq Ja'chq

23 Te Jesus nb'et tuq tuj kyaqil tk-
wentil Galiley, nxnaq'tzan tuq kyuj
kye jay nab'il Dios tuj junjun luwar-
chaq. Nxik tuq tpakb'a’ tpakb'alil
galan ti'j titza' te Qtata Dios nkolon
qi'j tzan jkaj tuj tq'ab’ b'ix nkyeqet
tuq tq'ana’ kye xjal ti'j kyaqil kyyab'il
b'ix kyaqil aj tidi' ncho'on kyetz.*

24 Te tpakb'alil ti'j te Jesus ja'chq
owok cha'o’ tuj kyaqil tkwentil Siry
b'ix nkyetzaj kyin tuq twitz kyaqil
aj yab'e' tuq tuky'i tidi'chq kyyab'il
b'ix xhcho'nal b'ix ax kye aj akyeqex
tuq malspirit tuj kyanim b'ix kye aj
n'ukul tuq atak kyi'j b'ix aj kamnaq
tuq kchi'jel, b'ix te Jesus, tetz nkyeqet
tuq tq'ana’.

25Ky'ila'j xjal aj tuj tkwentil Galiley
b'ix tuj tkwentil Dekapl b'ix tuj amaq’
Jerusalen b'ix tuj tkwentil Judey b'ix
a'e' aj tuj tkwentil junky palaj te Jor-
dan A' nkye'ok tuq lapet ti'j Jesus.

)

Aj Kxik Txnaq'tza' Jesus Kye Xjal
Twi' Jun Witz
Luks 6:20-23
1 Ya ma kyexik ten b'an ky'ila'j
kye xjal, tetz ojax twi' te mulu'j b'ix
oget wit'let txini. Yatzun kye xjal aj

* 413Wnch2:12 ¥ 4:13 Sabulon b'ix Nepkab'e’

* 4:161sa9:1-2 * 4:17 Dan 2:44;

nkye'ok tuq lapet ti'j, eb'aj'ok laq'chet
ti'j tzan tok kcha'o’

2 b'ix tetz owaq'ik tzan kxik tx-
naq'tza' ikxjani:

3 «Galanx-alo kye aj n'el kyniky' qa
b'an presis te Qtata Dios te kyetz,
komo a'e' kyetz okyekajel tuj tq'ab’
Qtata Dios tzan kyox tuj ka'j.

4 Galanx-alo kye aj n'ok kyen twitz
xhcho'nal, komo kyetz owokel nimsa'
kyk'u'j.*

5> Galanx-alo kye aj lo'ik kyk'u'j ti'j
Qtata Dios b'ix nya'tx kyi'jx kyetz,
komo kyetz okyk'amo'tz tuky'i Qtat
kyaqil te twitz tx'o'tx' iktza'x ojetq xik
tsi' tyol kyetz.*

6 Galanx-alo kye aj kygankix tzan
tb'antik kyaqil tuj tume'l iktza' te
Qtata Dios tgan, komo kyetz owokel
kyenkix titza' [te Qtat] ok'uluyon
kyaqil tuj tume'l.

7Galanx-alo kye aj n'ok lo'et kyk'u'j
kyi'j txq'anky, komo te Qtata Dios
owokel lo'et tk'u'j kyi'j kyetz.

8 Galanx-alo kye aj saq kyanim,
komo kyetz owokel kyen te Qtata
Dios.*

9 Galanx-alo kye aj nkyejoyon jun
tume'l tzan kyten galan kye xjal kx-
olx, komo kyetz okye'okel q'uma’
tk'wa'al Dios-e'.

10 Galanx-alo kye aj nkyejaw lajo’
tzan tpaj nkyek'ulun kyaqil tuj tume'l
iktza' tgan te Qtata Dios, komo kyetz
okyekajel tuj tq'ab' Qtata Dios tzan
kyox tuj ka'j.*

11 Galanx-alo etetz a'ix 0j etok yaso'
b'ix cha'oj ejaw lajo’ b'ix cha'oj tjaw
kynik'o'tidi'chgnya'tx galan eti'j tzan
npaj wetz b'ix nya'tx b'an'ax kyitza'.*

12 pe'echalaj waq, pe'eten kontent
tzan tpaj ek'amo'tz jun nim Db'an
tb'anil tuj ka'j; komo ax ikxji ejaw
lajo' kye aj yolil tyol Dios oqtxi'.»*

Kye Aj Nkye'okslan Ti'j Jesus, Kyetz
Iktza' Atz'an B'ix Jun Chk'atunal

* 5:Isa61:2 * 5:58a137:11  5:8Sa124:3-6

36:16; Kya 7:52

13 «Etetz a'ix kxol kye xjal twitz ja
tx'o'tx'ni, etetz a'ix iktza' te atz'an [aj
nim token]; per ga te atz'an owe-
lal tq'ab',” ntons titza' owokel k'ak’j
junky'el? Ya k'onti'l token ch'inwt,
cha owelax xo'let tzijay b'ix oqtel
wab'e'.

14 Etetz a'ix iktza' jun chk'atunal
kxol kye xjal twitz ja tx'o'tx'ni.* Jun
amaq' aj atjax twi' jun witz, k'onti'l
nb'antik tzan tkaj ewj [tzan tpaj ntx-
aqtxon qonik'an].

15 B'ix ax K'onti'l n'ok qtxaqo' jun
jq'anal tzan tox gsi' tjaq' jun almun;
sinoke njaw si'let jawnaq tajsik jun
mos tzan txik tq'anali' kyaqil kye aj
ate' tuj jay.”

16 Ax ikxji etetz intok esi' enab'l
tzan ek'ulun jun ek'ulb'en galan kxol
kye xjal tzan txik en eti'j iktza' jun
chk'atunal tuj kywitz b'ix tzan tqet
kyjiq'b'a’ Qtata Dios aj atjax tuj ka'j.»™

Te Jesus Owul K'ulul Kyaqil Iktza'
Te Kawb'il Tgan

17 «K'on kxb'isun waq etetz ga wetz
ma'tx kyin'ul tzan tpon nnajsa’' te
Kawb'il b'ix te ktz'ib'en kye aj yo-
lil tyol Dios oqtxi'; wetz k'onti'l ma
kyin'ul tzan tpon nnajsa’ sinoke tzan
tponkix ikxji iktza'x nyolin.

18 Komo oxe'lnq'uma'b'an'ax etetz,
aj man atqet te twitz ka'j b'ix te twitz
tx'o'tx', ni jun ch'i tal letr nlay tz'el
eq'il' ti'j te Kawb'il sinoke oky'el kixi'
kyaqil aj tz'ib'ankaj.”

19 Astilji ab'l te aj nlay qet toksla’
jun tidi' aj nyolin te Kawb'il, anke
jun tidi' aj nya'tx nim, b'ix ikxji nxik
txnaq'tza' kye txq'anky, tetz nlay get
jig'b'a’ tuj ka'j. Per ab'l te aj oqtel tok-
sla’' b'ix nxik txnaq'tza’ kye txq'anky
tzan kyk'ulun ikxji, tetz oqtel jig'b'a’
nim tuj ka'j.

20 Komo qa etetz nlay get ek'ulu'
tuj tume'l mas galan kywitz kye
xnaq'tzal Kawb'il b'ix kye aj b'uch'uj

5:101Xhp3:14 © 5:111Xhp4:14 © 5:122Cr6

* 5:13 Oqtxi' n'oken tuq kyitza' jun txakl quq aj owok q'uma' atz'an per nya'tx tuq

pur atz'an sinoke samo' tuq tuky'i tidi'chq. Qa ma t'oglet ch'in, owel ulan te b'an'ax atz'an b'ix cha okaj
te quq per ya k'onti'l tuq tq'ab'. * 5:14 Wnch 8:12; 9:5 * 5:15 Mak 4:21; Luks 8:16; 11:33 * 5:16

1Xhp 2:12 * 5:18 Luks 16:17

Parisey, ikxji etetz nlay kxkaj tuj
tq'ab’ Qtata Dios tzan etox tuj ka'j.»

A Tgan Tzan Qjoyon Tume'l Tzan
Qten Galan Qxolx
Luks 12:57-59

21 «Etetz oje tz'ok echa'o’ te aj oxik

q'uma' kye a'e' etijajil oqtxi: “K'on
chkansan,” b'ix “ab'l te aj okansayon,
oxe'l si' tuj il.”*

22 Per wetz oxe'l nq'uma’ etetz, ab'l
jun aj exol ojawel q'ojlik tuky'i junky
terman, oxe'l si' tuj il. B'ix ab'l te
aj owokel tyaso' junky terman, oxe'l
si' tuj il tzan kye tijxjal aj at mas
kyajwalil; b'ix ab'l te aj oxe'l tq'uma'’
“b'an kuch a'ich” te junky terman,
tetz tmeres tzan txik tuj te nim q'aq’
aj ja' te xhchonal k'onti'l nmankun.

23 Astilji qa oj txik awin te awoyej
tajsik te tz'e'sb'il b'ix otzajel tiktz'an
tuj awanim jun awerman at tidi' tq'oj
awi'j,

24 ntons intkaj asi' te awoyej tzi
twitz tetz'e'sb'ilb'ix th'ay pax yoliyon
tuky'i'l tzan eten galan exol, b'ix yaji
b'a'n tzan ameltz'jik junky'el tzan
txik aq'apo’ te awoye;j.

25 Qa at ab'l aj tgan tzan txik
ganiyon awi'j, intok asi' ak'u'j tzan
axik ganil najsb'il tuky'il, tzunx tuq
at tyemp ajna'l, tzan k'on axik q'apo’
tuj tq'ab’ te pujul il, qa k'on yaji te pu-
julil otxe'l tq'apo’ tuj tq'ab’ te mulonft
b'ix ochtex tsi' tuj pres.

26 Oxe'l nq'uma' b'an'ax, yatz nlay
chjatz tuj te pres qa mina' tuq xhcho-
jet kyaqil te amult.»

Aj Tyolin Jesus Nya'tx Galan Te
K'ajajb'ilj
27 «Etetz oje tz'ok echa'o' [oqtxi]

otzaj q'uma'ikxjani: “K'on chk'ajajin.”*

28 Per wetz oxe'l nq'uma’ etetz, ab'l
aj owelal tq'ajab’ ti'j jun xuj, ma'tx
k'ajajin tuky'i'l tuj tanim.

29 Astilji ga te awitz# ntk'ulu' tzan
ajoyon choj, mejor intetz awin b'ix

* 5:21 Exo 20:13: Deu 5:17

19:7; Mak 10:4
30:2; Deu 23:21

T 5:25 Ax: alguacil.

awitz aj amang'ab’. * 5:29 Mat 18:9; Mak 9:47 *
* 5:32 Mat 19:9; Mak 10:11-12; Luks 16:18; 1Kor 7:10-11
* 5:341sa 66:1; Mat 23:18-22; Chaw 5:12

intex axon, mejor tzan tponaj a'ox
cha jun tb'aq' awitz b'ix nya'tx tzan
txik xo'0' kyaqil achi'jel tuj te luwar aj
ja' te xhcho'nal k'onti'l nmankun tuj
te nim q'aq.*

30 B'ix qa te aq'ab' aj ab'anq'ab’
ntk'ulu' tzan ajoyon choj, mejor in-
tel atx'emu’ b'ix intex axon, mejor
tzan tponaj a'ox cha jun aq'ab’ b'ix
nya'tx tzan txik xo'o' kyaqil achi'jel
tuj te luwar aj ja' te xhcho'nal k'onti'l
nmankun tuj te nim q'aq'.»*

Aj Tyolin Jesus Tzan K'on Kyqget
Pawjik Kye Xjal

31 «B'ix okaj q'uma' oqtxi' ikxjani:
“Ab'l aj oqtel tpawa' tib' tuky'i txu'jel,
presis tzan th'antik jun tu'jal titza'.”*

32 Per wetz oxe'l nq'uma' etetz,
ga jun ichan oqtel tpawa' tib' tuky'i
txu'jel b'ix gqa nya'tx tzan tpaj te
txu'jel nk'ajajin, cha ntk'ulu' tzan
tk'ajajin. B'ix ab'l te aj owokel junan
tuky'ijun aj cha oget tpawa' tib' tuky'i
tichmil, ax ikxji cha nk'ajajin.»*

Aj Txik Txnaq'tza' Jesus Ti'j Te Jura-
ment
33 «Ax oje tz'ok echa'o’ etetz, oqtxi'

oxik quma' kye etijajil ikxjani:
“K'on xik asi' ayol tuky'i th'i Qajawil
ga nya'tx b'an'ax awitza', sinoke
ak'ulu'tz kixi' kyaqil iktza'x oje xik
asi' ayol tuky'i th'i Qajawil.”*

34Per wetz oxe'l nq'uma’ etetz, k'on
txik esi' eyol tuky'i th'i nijunwt. K'on
xik esi' eyol ti'j te ka'j tzan tpaj aji te
twit'lel Qtata Dios,*

35 b'ix k'on xik esi' eyol ti'j te
twitz tx'o'tx' tzan tpaj aji tujlb'il toq
Qtata Dios. B'ix nya'tx ti'j Jerusalen
tzan tpaj aji tamaq' te Qtata Dios aj
twitzale' k'ulul mandad qi'j.*

36 B'ix ax k'onti'l tzan txik esi' eyol
t1'j [jun stzamal] ewi', tzan tpaj etetz
K'onti'l nb'antik etitza' tzan tqet es-
jukinsa' ni jun stzamal ewi' gqatzun
tzan sten ('eq etitza'ji.

* 5:27 Exo 20:14; Deu 5:18 ¥ 5:29 Ax: th'aq’
5:30 Mat 18:8; Mak 9:43  5:31 Deu 24:1-4; Mat
* 5:33 Lev 19:12; Ntim
* 5:35 Sal 48:1-2

37 Ntons etetz qa a tgan tzan txik
equma’' “o',” intxik eq'uma’' cha a'ox
“0".” Qatzun tzan txik eq'uma’ “nlay,”
intxik eq'uma’ cha a'ox “Nlay.” B'ix
ga ma xik esi' eyol tuky'i th'i jun tidi',
ntons te nini cha tzajnaq ti'j te nya'tx
galan.»

Qok'ulun Galan Kyuky'i Kye
Qajq'oj
Luks 6:27-36

38 «Etetz oje tz'ok echa'o' [oqtxi']
okaj q'uma' ikxjani: “Qa ojawetz in
tb'aq' twitz jun, ax ojawetz in tb'aq’
twitzky te junky; qa owelatz in twitz
te' jun, ax owelatz in twitz te'ky te
junky.”*

39Per wetz oxe'l nq'uma'’ etetz, k'on
kxjaw kaw tuky'i jun aj n'ok tk'ulu'
nya'tx galan eti'j, sinoke qa at ab'l ma
tz'ok joton jun eq'o'tx, ax intxik asi'
junky palaj;

40 gqa at ab'l ma xik qaniyon awi'j
b'ix tgan tzan tel teq'i' te akamixh, ax
tzoqpij tzan txik teq'i' te aswetr.

41B'ix gqa otxe'l in alajwers tzan txik
awiga' jun iqtz jun Kilémetr,8 ntons
pax b'ix intxik awin te iqtz kab'e'
kilOmetr.

42 Ab'l te aj otzajel tqani' jun tidi'
yatz, intxik asi' tetz, b'ix k'on qet
axk'ayi' te aj otzajel tqani' jun tky'ex
awuky'i'l.

43 Ax oje tz'ok echa'o' ikxjani:
“Inkyqet egani' ab'l etetz b'ix inkyok
etajq'oja’ kye etajq'oj.”*

44 Per wetz oxe'l nquma' etetz,
inkyget egani' kye etajq'oj b'ix
pe'exnaq'tzan kyi'j kye aj nkyejaw
lajon etetz.

45 Tkxji tzan tqet eyek'u' etetz a'ix
tk'wa'al Qtata Dios aj atjax tuj ka'j,
komo tetz ntk'ulu' tzan tjakul te q'ij
kyajsik xjal aj nya'tx galan b'ix ax
kyajsik kye xjal aj galan-e', b'ix ntzaj
tsi' te jab' kyajsik kye aj nkye'okslan
tetz b'ix ax kyajsik kye aj k'onti'l
nkye'okslan tetz.

* 5:38 Exo0 21:22-25; Lev 24:19-20; Deu 19:21
miya telponx tuq jun mil txol qoq.
teEtat.  6:1Mat23:5 T 6:4 Ax: Atat.

46 Qa etetz nkyeqet egani' a'ox
kye aj nkyeqet ganin etetz, ;tidi'
ekamb'a'tz ikxji? Komo kye xjal
aj peyul chojenj [aj nya'tx tume'l
nkyek'ulun] ax kyetz nkyek'ulun
ikxji.

47B'ix qa etetz nkxliman a'ox kye aj
eterman ¢tidi' mas tb'anil nkxk'ulun
ikxji?  Komo kye xjal aj K'onti'l
nkye'okslan te Qtata Dios ax kyetz
nkyek'ulun ikxji.

48 Pe'ek'ulun waq etetz kyaqil tuj
tume'l iktza' te Qtata Dios aj atjax tuj
ka'j nk'ulun kyagqil tuj tume'l.»*

6

Aj TyolinJesus Titza' Tzan Txik Qst’
Jun Qoyej Kye Meb'a’ Xjal

1«K'on qet eyek'u' kywitz kye xjal te
ek'ulb'en galan cha tzan etok e'e’.* Qa
ikxji n'ek'ulu’, te Qtata Dios™ aj atjax
tuj ka'j nlay xik tsi' etetz ch'inwt.

2 Astilji oj etonen kyi'j kye meb'a’
xjal, k'on xik epakb'a’ ja'chq iktza'
kye aj xmeletz' nkyk'ulu' tuj te jay
nab'il Dios b'ix tuj b'ey cha tzan kyqet
jigb'a’ tzan kye xjal. Wetz oxell
nq'uma’ b'an'ax etetz, kyetz cha a'ox
nini okykamb'a'tz, [nlay kyk'amoj
junky tidi' tuky'i Qtata Dios].

3 Yatzun etetz oj etonen ti'j jun
meb'a’ xjal, k'onti'l tzan txik eq'uma’
tuky'i nijjunwt;

4sinoke pe'ek'ulun tuj jun tume'l aj
nlay tz'ok ksi' kynab'l kye txq'anky,
b'ix te Qtata Diost aj nxik tka'yi' te
aj nb'antik ewj, a tetz oxe'l tsi' te aj
ekamb'a'tz.»

Aj Tyolin Jesus Titza' Tzan Qx-
naq'tzan Tuky'i Qtata Dios

Luks 11:2-4

5 «B'ix 0j exnaq'tzan k'on kx'ok ik-
tza' kye aj xmeletz', mer kygan tzan
kxnaq'tzan wa'lke' tuj te jay nab'il
Dios b'ix tuj kruser tzanja'x tzan kyok
en tzan kye xjal.* Wetz oxe'l nq'uma’
b'an'ax etetz, kyetz cha a'ox nini

§ 5:1Ax: jun miya tuj yol gryeg. Tuj aj tyempiji jun
* 5:43 Lev 19:18
* 6:5 Luks 18:10-14

* 5:48 Deu 18:13; 1Xhp 1:15-16 6:1 Ax:

okykamb'a'tz, [nlay kyk'amoj junky
tidi' tuky'i Qtata Dios].

6 Per yatzun etetz oj exnaq'tzan,
okx'okex tuj ewatb'il b'ix owelatz
elamo' te lamel b'ix oxe'l exnaq'tza’
te Etat aj atget xhchukel etuky'i'l.
B'ix te Qtata Dios* aj nxik tka'yi' te
aj nb'antik ewj, a tetz oxe'l tsi' te aj
ekamb'a'tz.

7 Ntons oj exnaq'tzan, k'on xik
eq'uma’ ky'ila'j-el jun yol, komo nini
k'ontil token, iktza' nxik kxnaq'tza'
kye aj nya'tx tijajil Israel aj k'onti'l
nkye'okslan te Qtata Dios; kyetz tuj
kynab'l qa oxe'l kyquma' ky'ila'j-el,
ikxjite Qtata Dios mas owokel tsi' twi'
kyi'j.

8K'on kx'ok etetz iktza' kyetz, komo
te Qtata DiosS ya teb'enky te aj presis
te etetz anke mina' tuq txik eqani'.

9 Ntons etetz pe'exnaq'tzan waq
ikxjani: “Qtata Dios aj atichjax tuj
ka'j, intqet xjani'xwit yatz ab'i.

10 Intkajxwit kyaqil tuj aq'ab' naj.
Intb'antikxwit tzani twitz tx'o'tx'
kyaqil iktza'x yatz agan, iktza'x
nb'antik tuj ka'j.

11 Instzaj asi' ch'in ajna'l te qwe' aj
n'oken b'ajq'ij.

12 B'ix intqet anajsa’ ch'in te gchoj
iktza'x getza nqet qnajsa'na te nya'tx
galan aj nkyek'ulun kye txq'anky
gi'ja.

13 B'ix k'on atzoqpij ch'in tzan tok
gen twitz jun tidi' aj oqotel tz'aqik
titza' sinoke qgo'el akolo' ch'in ti'j
kyagqil aj nya'tx galan.”™

14 Ntons etetz, qa oqtel enajsa’
te nya'tx galan aj nkyek'ulun kye
txq'anky eti'j, ax te Qtata Diost aj
atjax tuj ka'j ax tetz oqtel tnajsa’ te
echoj etetz;*

15 per qgatzun nlay get enajsa’
te nya'tx galan aj nkyek'ulun kye
txq'anky eti'j, ax te Qtata Diost nlay
et tnajsa’ te echoj.»™

Stz'ib'en Matey 6:23

Aj Tyolin Jesus Tij Te Oj Qipan
Wa'ij Tzan Qxnaq'tzan

16 «Ntons etetz 0j etipan wa'ij
tzan exnaq'tzan, k'on get ek'ulu'
jun ewitz b'an b'is iktza' nkyk'ulu'
kye aj xmeletz' tzanja'’x tzan kyok
e'e’ nkye'ipan wa'ij. Wetz oxel
nq'uma’ b'an'ax etetz, kyetz cha a'ox
nini okykamb'a'tz, [nlay kyk'amoj
junky tidi' tuky'i Qtata Dios tzan tpaj
kyipb'en wa'ij].

17 Per yatzun etetz oj etipan wa'ij
tzan exnaq'tzan, intqet ek'ulu' ch'in
etib' galan8 b'ix intel etx'ajo’ ewitz

18 tzan k'on tel kyniky' kye xjal qa
nkx'ipan wa'ij, sinoke a'ox tzan tok
ten te Qtata Dios aj atqet xhchukel
etuky'i]l, b'ix komo tetz b'a'n tzan txik
ten kyaqil, tetz otzajel tsi' etetz te aj
ekamb'a'tz.»

A Tgan Tzan Tqet
Jq'inomal Tuj Ka'j
Luks 12:32-34

19 «K'on get echimo' nim eq'inomal
tzani twitz tx'o'tx’ aj ja' te pok' b'ix te
oks npon kynajsa' kyaqil,” b'ix ja' kye
eleq' nkye'ox elq'on.

20 Mejor intget echimo' nim
eq'inomal tuj ka'j, aj ja' te pok' b'ix
te oks k'onti'l npon kynajsa’, b'ix ja'
k'onti'l nkye'ox kye eleq'.

21Komo ti'j te eq'inomal, ax tzi atok
mas ek'u’j.»*

Te Yek'b'il Tij Te Aj N'el Qgani’
Tuky'i Th'aq' Qwitz

Luks 11:33-36

22 «Kye tb'aq' qwitz iktza' kye
q'analb'il te qchi'jel. Qa te tb'aq’
qwitz galan, ntons b'a'n tzan txik gen
byenech te chk'atunal.

23 Per ga te tb'aq' qwitz nya'tx
galan, ntons iktza' aqogex tuj qlolj.
Per ga etetz tuj enab'l n'ena'o’ jun
chk'atunal tuj etanim, per ga te aj
chk'atunalni nya'tx tume'l, ntons
kyaqil pur b'an qlo]j tuj etanim.»

Qchimo’

 6:6Ax: Atat. S 6:8Ax: Atat.  6:13 Kyetz'ib'on oqtxi', atget owok ktz'agsa' kab'e'ky yol tmankb'il
jatagan ntzani, b'ix nyolin ikxjani: “Yatz atqget kyaqil tuj aq'ab’, at awajwalil te jun-ele'x, b'ix a'ox yatz
at axhqitz'unal b'eyx te jun-ele'x. Amen.” 1Cr6 29:11. T 6:14 Ax: Etat. * 6:14Mak11:25 £ 6:15
Ax:Etat. © 6:15Mak11:26 S 6:17 Ax: intjax asi' chin aseyt tujawi'. — 6:19 Chaw5:2-3  6:21
Luks 12:34

Te Qtata Dios Nk'ulun Kwent Kye
Aj Nkye'okslan Ti'j
Luks 16:13; 12:22-31

24 «Nijunwt b'a'n tzan tq'apon tib' tuj
kyq'ab' kab'e' tajaw, tzan tpaj owokel
tajq'oja’ te jun b'ix te junky oqtel
tgani', gqatzun owokel lapet ti'j te jun
b'ix te junky owelal tik'o. Ax ikxji
nlay b'antik tzan qaq'unan te Qtata
Dios b'ix ax te jq'inomal kykab'il.*

25 Wetz oxe'l nq'uma’ etetz, k'on
kxb'isun ti'j tidi' oxe'l ewa'a' qatzun
ti'j te etuk'a’ji tzan etanq'in, b'ix ax
k'onti'l tzan eb'isun ti'j te eq'anaq aj
owokel esi'. Te ganq'in nya'tx a'ox
tzan gb'isun ti'j quk'a' b'ix ti'j jq'anaq.

26 Intok esi' enab'l kyi'j kye pich'
aj nkyelipan twitz ka'j. Kyetz k'onti'l
nkye'awan b'ix k'ontil njaw Kkyin
twitz kyawal, b'ix k'onti'l nkyek'u'un
tuj kykajon, per anke ikxji, te Qtata
Dios™ aj atjax tuj ka'j, tetz nkyexik
tk'a'’cha’. {B'ix etetz mas ganimix a'ix
kywitz kye pich'!

27 Anke qa getz b'an nqob'isun nim,
itzun petzun nb'antik tzan etanq'in
junky q'ij mas twitz iktza'x ekajlen
Si'X?

28 B'ix ¢tistil etetz b'an nkxb'isun ti'j
te eq'anaq? Intok esi' enab'l kyi'j kye
ub'ech liriost tuj k'ul, kyetz k'onti'l
nkye'aq'unan b'ix k'onti'l nkyekyi-
mon,

29 per anke ikxji, ni siker te Sa-
lomon [aj b'an q'inon tuq],” ni tetz
b'a'n tuq tzan tok txq'aptza’ tib' iktza'
kyetz.

30 Qa te Qtata Dios nk'ulun kwent
ikxji te k'ul aj a'ox akyeqet ajna’l b'ix
yanchi'j owokeyon meq'tzb'il te jorn,
ntons jpyorx-alo etetz! Te Qtata Dios
otzajel tsi' te aj presis te etetz anke
a'ix xjal aj nya'tx nim wit'lik ek'u'j ti';.

31Ntons etetz k'on kxb'isun, k'onti'l
tzan txik eq'uma’ ikxjani: “;Tidi' oxe'l
qwa'a'’?” qatzun “;Tidi' oxe'l quk'a™?”
gatzun “¢Tidi' owokel gsi' qi'j?”

10 Stz'ib'en Matey 7:7

32 Ti'j kyaqil ntzani ax b'an
nkyeb'isun kye xjal aj k'ontil
nkye'okslan te Qtata Dios, per yatzun
etetz, at jun Etat aj atjax tuj ka'j aj
teb'en kyaqil aj presis te etetz.

33 Ntons, mas twitz kyaqil aj
nkxk'ulun, intok esi' ek'uj tzan
ejoyon tzan tget etoksla' titza' tgan te
Qajawil, b'ix tzan ek'ulun kyaqil tuj
tume'l iktza' tetz tgan, b'ix kyaqil te
aj presis te etetz, tetz otzajel tsi'.

34 K'on kxb'isun ti'j te nchi'j, tzan
tpaj te nchi'j b'a'n tzan eb'isun ti'j
nchi'j. B'ajq'ij at tidi'chq b'a'n tzan
gb'isun ti'j.»

7

Te Qtata Dios Otk'ulu'tz Quky'i'l
Iktza'x Qetz Nqok'ulun Kyuky'i Kye
Txq'anky

Luks 6:31-42;11:9-13

1 «K'on xik epoqo' junky tzan k'on
exik poqo' [tzan te Qtata Dios].

2Komo te [Qtata Dios] okxtel ten ik-
tza'x etetz nkyeqet eten kye txq'anky;
b'ix iktza'x etetz nkxk'ulun kyuky'i
kye txq'anky, ax ikxji te Qtata Dios
ok'uluyon etuky'i'.*

3 ¢Tistil yatz n'ok asi' anab'l ti'j te
tal mu'p tuj twitz jun awerman b'ix
k'onti'l n'ok asi' anab’l ti'j te tros aj
atox tuj awitzni?

4Qayatz at jun tros tuj awitz, ¢titza'
ntnimsa' yatz ak'u'j tzan txik aq'uma'’
te junky: “Tzoqpij tzan tetz win te tal
mu'p tuj awitzni”?

5 i Xmeletz' ka'r! Intetz awin tb'aya’
te tros tuj tb'aq' awitzni b'ix ikxji
akayi'tz galan tzan tetz awin te tal
mu'p tuj th'aq' twitz jun awerman.

6 K'on xik esi' jun tidi' aj xjan te
jun tx'ya'n, b'ix k'on xik esi' kye kuch
juntidi' aj th'anil,* kebal cha oqtelb'aj
kywab'e' b'ix yaji okye'ajetz meltz'jik
eti'j b'ix okx'elal kyb'a'o'.

7 Pe'eqanin b'ix otzajel si' etetz,
pe'ejoyon b'ix owokelnoj etitza',

* 6:24Luks16:13  6:26Ax: Etat. T 6:28 Lirios th'ijun txakl ub'ech tuj kyyol. * 6:29 1Re 10:4-7;

20r69:3-6 © 7:2Mak4:24  7:6Ax: Kon xik esi’ perlas kye kuch. Jun perla jun tal ab'j aj nim thalor,
b'ix telponx iktza' qyol th'anil aj nxik jq'uma'’ te jun xjal aj k'on tgan tzan tok xhcha'o’; Pro 9:8.

pe'eq'olb’en b'ix owelatz jaqo' te jay
ewitz.

8 Komo ab'l aj nqanin, ntzaj si' tetz;
b'ix te aj njoyon, n'oknoj titza'; b'ix te
ajnq'olb'en, n'ex jaqo' te jay twitz.

9 ¢At petzun jun te etetz aj ot-
nimsa'tz tk'u'j tzan txik tsi' jun ab'j te
tk'wa'al qa te tk'wa'al oxe'l tqani' jun
wab'j tetz?

10 Qatzun ¢oxe'l tsi' petzun jun kan
0j txik tgani' jun kyiy?

11 Etetz aj nya'tx galan xjal a'ix,
etetz eteb'en alkyetz te galan tzan
txik esi' te ek'wa'al, ntons pyorx-alo
te Qtata Diost aj atjax tuj ka'j, tetz
oxe'ltsi' tidi'chq galan kye aj okyexe'l
ganin tuky'i'l.

12 Ntons ikxji intget ek'ulu’ kyuky'i
txq'anky iktza'x egan etetz tzan tqet
k'ulu' etuky'i'l tzan txq'anky; komo
ikxji a tgan tzan tqet jk'ulu' iktza'x
tz'ib'ankaj tuj te Kawb'll b'ix tuj te
ktz'ib'en kye aj yolil tyol Dios oqtxi'.»

Te B'ey Aj Nxik In Qetz Tuj Ka’j 1k-
tza' Jun Tal B'ey
Luks 13:24
13 «Ntons, a tgan tzan etox [tuj ka'j]
iktza' oj etox tuj jun lamel aj nekit
twitz. Komo te lamel b'ix te b'ey aj
nxik in kye xjal tzan kyponaj tuj te
nim q'aq’, tetzji nim twitz b'ix ky'ila’j
nkyexik tzi,
l4yatzuntelamel b'ix te b'ey aj nxik
in getz te jun gqang'in te jun-ele'x, tet-
zjinekit twitz b'ix nya'tx ky'ila'j kye aj
n'oknoj kyitza'.»*

Intok Esi' Enab'l Kyi'j Kye Pakb'on
Aj Nya'tx B'an'ax Kyitza'
Luks 6:43-44
15 «Intok esi' enab'l tzan k'on eqet
eq'i' kyitza' kye aj cha sq'o'l-e' aj
nkyeq'uman qga kyetz a'e' aj yolil tyol
Dios. Nkye'ul exol etetz iktza' jun
karner b'an mans, per tuj kyanim
iktza' xo0'j-e' aj tgan tzan txik kchi' kye
karner.
16 Etetz owelal eniky' kyi'j tzan tpaj
aj nkyk'ulu'. Komo twitz jun lob'j ub
Kk'ontiln'el kanet ti'j jun wi' ky'i'x, b'ix

t 7:11 Ax: Etat. © 7:14 Luks 13:24
6:46  7:235al6:8

* 7:19 Mat 3:10; Luks 3:9

twitz jun lob'j igos k'onti'l n'el kanet
t1'j jun wi' txaka' ky'i'x.

17 Jun tze' aj galan, ax ntswa' jun
twitz galan, yatzun te jun tze' aj
nya'tx galan, ax ntswa' jun twitz
nya'tx galan.

18 Jun tze' galan nlay b'antik tzan
tkaj tsi' jun twitz nya'tx galan, b'ix jun
tze'nya'tx galan nlay b'antik tzan tkaj
tsi' jun twitz galan.

19 Kyaqil tze' aj k'onti'l nkaj tsi' jun
twitz galan, njaw tx'emlet b'ix n'ox
xo'let tuj q'aq.*

20 Ntons etetz owelal eniky' kyi'j
[kye aj sq'o'l-e'] tzan tpaj te aj
nkyk'ulu'.»*

Nya'tx Kyaqil Okye'okex Aj Ja'
Atqet Te Qtata Dios
Luks 13:22-30

21 «Nya'tx kyaqil kye xjal aj n'ok
kyq'uma' wetz, “Tat, yatz Wajaw
a'ich,”* nya'tx kyagqil kyetz okyekajel
tuj tq'ab’ Qtata Dios aj nnajan tuj ka'j,
sinoke a'ox kye aj nget kyk'ulu' iktza'
tgan te Ntat aj atjax tuj ka'j.

22 Tuj aj q'ij [tuj te jwisyl, ky'ila'j
otzajel kyq'uma' wetz ikxjani: “Tat,
yatz aj Qajaw a'ich, qetza oxik
gyolima ayol, b'ix tuky'i yatz ab'i
eb'ajjatz qina malspirit tuj kyanim
xjal, b'ix tuky'iyatz ab'i oget jk'ulu'na
tidi'chq lab'al aj a'ox tuky'i awajwalil
b'a'n tzan th'antik.”

23 Per tuj aj ('ijji wetz owajel
ntzaq'b'e’ kyetz ikxjani:  “Wetz
Kk'ontil okx'ok wotzqila'.  Pe'etel
lag'chet wi'j etetz aj cha ek'ulunget

pur nya'tx galan.”»*

Te Yek'b'ilKyi'j Kye Kab'e' K'ulul Jay
Luks 6:46-49

24 «Ab'l te aj n'ok tsi' twi' ti'j te aj
nxik nq'uma' wetz b'ix nqget tk'ulu'
ikxji, tetz iktza' jun k'ulul jay aj oget
tb'isu' b'an galan, oqet tk'ulu' tjay
tajsik chi'ab'j.

25 Yaji otzaj te jab', te a' ojaw nim
b'ix te kyaq'iq' oje xuk'in; per te jay
K'ontiloqet tz'aqik tzan tpaj atqet tuq
te twit'lel tajsik chi'ab’j.

* 7:20Mat12:33 7:21 Luks

26 Per te aj k'ontil n'ok tsi' twi'
wi'j b'ix k'onti'l nget tk'ulu' te aj nxik
nq'uma/, tetz iktza' jun k'ulul jay mok'
aj oget tk'ulu' tjay tajsik tz'ajon.

27 Yaji otzaj te jab', ojaw te a', b'ix
te kyaq'iq' oje xuk'in, yaji te jay oget
tilan; kyaqil oponaj.»

28 Ntons, ya ma mankun txnaq'tzan
te Jesus, kyaqil kye xjal aj nkyecha'on
tuq ti'j, kyetz b'an nkyelab'an tuq
tzan tpaj te tume'l titza' tuq nkyexik
txnaq'tza',

29 tzan tpaj nxnaq'tzan tuq tuky'i
jun tajwalil b'an b'an'ax, b'ix nya'tx
iktza' kye aj xnaq'tzal Kawb'il.*

8

Aj Tget Tq'ana’ Jesus Jun Xjal Yab'
Tuq Tuky'i Lepr
Mak 1:40-45; Luks 5:12-16

I Ntons, ya ma qetz te Jesus twi' te
tal mulu'j [aj ja' tuq nxnaq'tzan kye
xjal], ntons ky'ila'j xjal eb'aj'ok lapet
ti'j.

2Ntons jun xjal yab' tuq, cha nq'ay
tuq xhchi'jel,* owok laq'chet ti'j b'ix
oget mejlet twitz, oxik tq'uma' tetz
ikxjani: «Tat, ga yatz agan, b'a'n tzan
tel awin ch'in nyab'il wi'jni.»

3 Yaji tzaj te Jesus, owok tmako'
te xjal b'ix oxik tq'uma’ tetz ikxjani:
«Ngan tzan tel win ayab'il. Pab'antik
ajna'l.» B'eyxnajji te yab' ob'antik ti'j
te tyab'il.

4 Te Jesus ax oxik tq'uma' tetz ikx-
jani: «Tzaj acha'o’, k'on xik aq'uma’ te
nijunwt, a'ox pax yek'ul awib' twitz te
pal, b'ix intxik awin tuky'i'l te awoyej
aj okaj tq'uma' Moisés [tuj te Kawb'il],
tzan tok en yatz ma'tx chb'antik.»™

Aj Tget Tq'ana’ Jesus Tmos Jun
K'ulul Mandad Kye Mulon

Luks 7:1-10

5 Ntons, ya ma pon Jesus tuj te
amaq' Capernaum, jun Kk'ulul man-
dad kxol kye soldad aj Rom opon
tuky'i Jesus b'ix oqet twitz twitz,

Stz'ib'en Matey 8:14

6 oxik tq'uma' ikxjani: «Tat, wetz
nmos b'an yab’', atox tjaq' xnoq'l,
kamnaq xhchi'jel b'ix n'ok ten twitz

nim xhcho'nal.» . .
7 Ntons te Jesus oxik tq'uma' ikx-

jani: «Okyinxe'l 'anal tetz.»

8 Ntons te k'ulul mandad oxik
tq'uma' ikxjani: «Tat, wetz k'onti'l
nwajo’ tzan awox tuj njay. A'ox
intxik aq'uma'ayol tzani, b'ix te nmos
ob'antel.

9Komo ax wetz ate' xjal k'ulul man-

dad wi'j aj mas nim kyajwalil nwitz,
b'ix ax ate' soldad aj nkyink'ulun
mandad kyi'j. Oj txik nk'ulu' mandad
jun te kyetz tzan txik, ntons nxik, b'ix
0j txik nk'ulu' mandad jun te kyetz
tzan stzaj, ntons ntzaj, b'ix oj txik
nk'ulu' mandad te nmos tzan tqget
tk'ulu' jun tidi', ntons nqget tk'ulu'.»

10 Ntons, ya ma tz'ok xhcha'o' te
Jesus ikxji, oje lab'an ti'j tyol te xjal,
b'ix oxik tq'uma' ikxjani kyuky'i kye
aj lapike' tuq ti'j: «Oxe'l nq'uma’ etetz
te b'an'ax, kxol kyaqil kye aj tijajil
Israel mina' toknoj witza' jun xjal ik-
tza' ntzani b'an wit'lik tk'u'j wi'j b'an
byenech.

11 Wetz oxe'l nq'uma' etetz, [iktza'
ja xjal ntzani] ky'ila'j xjal aj tzajnaqge’
ja'chq twitz tx'o'tx' b'ix tidi'chq kyija-
jil,# kyetz okye'okex tuj ka'j b'ix okye-
qtel wit'let wa'il tuky'i Abran b'ix Isak
b'ix Jacob,

12 per ky'ila)j txq'anky kye aj ti-
jajil Israel [aj b'a'n tuq tzan kyten
tuj tq'ab’ Qtata Dios], kyetz okye'elax
lajo' tuj glolj aj ja' okye'oq'el b'ix ma
gitx'itx'in txe' kye'.»™

13 Ntons te Jesus oxik tq'uma' tuky'i
te k'ulul mandad kye mulon ikx-
jani: «Pax ajay, b'ix iktza'x yatz ma'tx
awokslaj, te yab' ob'antel.» Ntons,
b'eyx aj orji te xjal ob'antik.

AjTqet Tq'ana’ Jesus Tji' Xhpe'y B'ix
Ky'ilaj Txq'anky Yab'
Mak 1:29-34; Luks 4:38-41
14Yaji te Jesus oxik tjay Xhpe'y, b'ix
tji' xuj te Xhpe'y atqet tuq tjaq' xnoq'l

* 7:29 Mak 1:22; Luks 4:32 * 82Ax: lepr. * 8:4Mak 1:44; Luks 5:14 T 8:11Ax: tzajnage' tumelil

aj ja'njakul q'ij b'ix aj ja' nqex q'ij; Luks 13:29.

* 8:12 Mat 22:13; 25:30; Luks 13:28

tzan tpaj yab' tuq b'ix ajun kyaq tuq
ti'j.

15 Ntons te Jesus owok tmako'
tq'ab’, b'ix te kyaq b'eyx owel. Ntons
tetz ojaw wa'let b'ix exik tk'a'cha'.

16 Ntons, ya ma goget yupan,
eb'ajpon tuky'i Jesus ky'ila'j xjal aj
akyeqex tuq malspirit tuj kyanim,
b'ix cha a'ox tuky'i tyol eb'ajjatz tin
kye malspirit b'ix eb'ajget tq'ana’
kyaqil kye yab'.

17Te ntzani oky'ik tzan tponkix tuq
te aj oxik tpakb'a’ te Chay aj yolil
tyol Dios oqtxi' aj txik tq'uma' ikxjani:
“Tetz owel tin te aj ncho'on tuq getz,
b'ix owel teq'i' te qyab'il.”*

Tzan Qok Lapet Tij Jesus A Tgan
Dispwest A'o’ Tzan Tkaj Qsi' Tidi'chq
Qetz

Luks 9:57-62

18 Ntons, te Jesus ya ma tz'ok ten
ajun xjal tuq nkyelab'un ti'j, oxik
tqguma' [kye txnaq'atz] tzan kxik
junxla’'te a'.

19 Ntons owok laq'chet ti'j tetz
jun xnaq'tzal Kawb'l Db'ix oxik
tq'uma’ ikxjani: «Xnaq'tzon, ax wetz
okyin'okel lapet awi'j aj ja' yatz
otxe'l.»

20 Ntons te Jesus oxik tquma'
ikxjani: «Kye xhi'wl at kyjul, b'ix
kye pich' aj nkyelipan twitz ka'j at
kyq'u', per [wetz] te Ichan Aj Tk'wa'al
Dios [a'in] k'onti'l ja' tzan nget ojlan
ch'in.»

21 Yaji jun aj txnaq'atz tuq, oxik
tquma' ikxjani: «Tat, tzoqpij ch'in
tzan tkaj nmuqu' th'ay te ntat.»

22 Ntons te Jesus oxik tq'uma' ikx-
jani: «Yatz, pawok lapet wi'j. Qaltetz
kye kamnag, intqex kymuqu' kye ky-
mugenx.»

Aj Tlumet Te A’ B'ix Te Kyaq'iq'
Tzan Jesus
Mak 4:35-41; Luks 8:22-25
23 Ntons, te Jesus ojax tuj bark b'ix
kye txnaq'atz eb'ajjax tuky'i'l.
24Yaji ojaw jun nim kyaq'iq' tuj te a'
b'ix te a' owaq'ik tzan tox pulan tuj te

* 8:171sa53:4

bark b'ix ch'inky tuq kxik mulan, b'ix
te Jesus nwitan tug.

25 Kye txnaq'atz ojaw kyk'asu' b'ix
oxik kyq'uma' tetz ikxjani: «{Tat,
kolon ch'in gi'j! jCh'inky qxik mulan!»

26 Ntons tetz [ojaw Kk'asik b'ix] oxik
tquma' ikxjani: «Tistil etetz b'an
nkxob'?  Etetz nya'tx nim wit'lik
ek'u’j wi'j.» Ya ma xik tq'uma’ ikxji,
tetz ojaw wa'let b'ix oxik tmiyo' te
kyaq'iq' tuky'i a', b'ix olumet kyaqil.

27 Kyetz b'an nkyelab'an tugq,
nkyecha'on tuq kyib'kyib'x ikxjani:
«;Ab'ltzun ja xjal ntzani? jKomo te
kyaq'iq' b'ix te a' nget kyoksla'!»

Te Jesus Mas Nim Tajwalil Twitz
Kyajwalil Kye Malspirit

Mak 5:1-20; Luks 8:26-39

28 Ntons aj tpon Jesus tuj tkwentil
Gadar junxla' te alawun, e'etz kab'e’
xjal kanol tetz. B'ix ategex tuq mal-
spirit tuj kyanim b'ix cha nkyenajan
tuq tajsik anim b'ix b'an xob'ajil-e’
tuq kyi'j, astilji nijunwt tuq nb'antik
tky'ik txini.

29B'ix eb'ajjaw siky'in ikxjani: «¢Ti'
n'ajoyo' gxola yatz Jesus aj Tk'wa'al
Dios a'ich? ¢Ti'tzun, ma xhch'ul swal
xhcho'nal gi'ja b'ix mina' tpon or?»

30 Ntons, laq'chik ch'inky tzi, akye-
get tuq ky'ila’j kuch nkyewa'an tugq,

31 b'ix kye malspirit oqet kywitz
twitz Jesus ikxjani: «Qa yatz oqo-
jawetz awina, ntons tzoqpij ch'in
tzan jqex tuj kyk'u'j kye kuch.»

32 Yaji te Jesus oxik tq'uma' ikx-
jani: «Pex waq.» Ntons kye mal-
spirit eb'ajjatz tuj kyanim kye xjal
b'ix eb'ajgex tuj kyk'u'j kye kuch,
b'eyxnajji kye kuch eb'ajjaw qitun,
eb'ajxik getl b'ix okyaqon kytilu'
kyib' tuj a', kkyaqil eb'ajjaw jeq'b'ik.

33Kye aj nkyepastorin tuq kye kuch
eb'aj'oqgik b'ix ya ma kyepon tuj te
amaq', oxik kyq'uma' kyaqil aj ojetq
tuq ky'ik kyi'j kye kuch b'ix ax aj ojetq
tuq ky'ik kyuky'i kye xjal aj ateqex
tuq malspirit tuj kyanim.

34 Ntons kyaqil kye xjal eb'ajpon aj
ja' tuq atqet te Jesus, b'ix ya ma xik

kyen, oqet kywitz twitz tzan tuq tex
tuj te aj luwarji.

9

Aj Tqet Tq'ana’ Jesus Jun Xjal Kam-
naq Tuq Xhchi'jel
Mak 2:1-12; Luks 5:17-26

1 Ntons ya ma ky'ik kyaqil ntzani,
yajite Jesus ojax tuj bark junky'el b'ix
oxik junxla' a', opon tuj tamaq'.

2Ya ma pon tzi, [txq'an xjal] opon
kyin jun yab' tuky'i'l, kamnaq tuq
xhchi'jel b'ix eq'i' tuq tajsik jun
twatb'il. Ya ma tz'ok ten te Jesus titza'
tuq kye xjal wit'lik kyk'u'j ti'j, tetz
oxik tq'uma' te yab' ikxjani: «Nimsaj
ak'u'j tey, te achoj ma'tx qet najslet.»

3 Ntons junjun kye aj xnaq'tzal
Kawb'il [aj akyeqet tuq tzi] oget kyy-
oli' kxolx ikxjani: “Ja xjalni, cha nx-
mayin ti'j Qtata Dios.”

4Ntons, komo te Jesus teb'en tuq te
aj nget kyb'isu’, ntons oxik xhcha'o’
kyetz ikxjani: «¢Tistil etetz nkxb'isun
nya'tx galan tuj etanim?

> ¢Alkyetz te mas kwest tzan txik
jq'uma’ te jun xjal: “Te achoj ma'tx
get najslet” qatzun tzan txik jq'uma’
“Pajaw wa'let b'ix pab'et”?

6 Ntons tzan tok ete'e' [wetz] te
Ichan Aj Tk'wa'al Dios [a'in], at wa-
jwalil tzani twitz tx'o'tx' tzan tqet
nnajsa’ kchoj kye xjal, [oqtel nyek'u'
etetz ntzani].» Ntons yaji tetz oxik
tq'uma’ tuky'i te yab' ikxjani: «Pajaw
wa'let b'ix intjaw awin awatb'il b'ix
pax ajay.»

7 Ntons te xjal aj kamnaq tuq
xhchi'jel, tetz ojaw wa'let b'ix owaj
tjay.

8 Ya ma tz'ok kye'e' kye xjal ikxji,
eb'ajlab’an b'ix oqget kyjig'b'a’ Qtata
Dios aj ntzaj tsi' tajwalil jun xjal tzan
tk'ulun ikxji.

Te Jesus Jun Tajyol Kye Xjal Aj
Nya'tx Jiq'b'ame’
Mak 12:13-17; Luks 5:27-32
9 Ntons te Jesus owex tzi b'ix yaji
oxik te'e’ jun xjal th'i Matey wit'liget
tuq aj ja' tuq n'el tpeyu' chojenj. Te

* 9:13 05 6:6

Jesus oxik tq'uma' tetz ikjani: «Pa-
wok lapet wi'j.» Ntons te Matey ojaw
wa'let b'ix owok lapet ti'].

10 Ntons yaji te Jesus nwa'an tuq
tuj tjay [Matey], b'ix ky'ilaj xjal
aj peyul chojenj b'ix txq'anky X]al
aj nkye'ok q'uma' “chimol choj-e”
eb'ajpon tuky'i'l b'ix eb'ajget wit'let
wa'll ti'j mes junx tuky'i Jesus b'ix kye
txnaq'atz.

11 Yatzun kye aj b'uch'uj Parisey,
ya ma tz'ok kye'e' kyaqil ntzani, oxik
kcha'o' kye txnaq'atz Jesus ikxjani:
«¢Tistil te aj nxnaq'tzan etetz nwa'an
kxol kye aj peyul chojenj b'ix kxol kye
aj chimol chojni?»

12Ya ma tz'ok xhcha'o' te Jesus, oxik
tq'uma’ ikxjani: «Kye aj b'ane’, nya'tx
presis jun q'anon kyi'j, sinoke a'ox
kye ajyab'e'.

13 Pex waq b'ix intget exnaq'tza'
tidi' telponx te aj tz'ib'ankaj tuj
Tu'jal Qtata Dios aj ja' nyolin ikxjani:
“Wetz ngan tzan tok lo'et ek'u'j kyi'j
txq'anky b'ix nya'tx cha a'ox tzan
stzaj eq'apo’ epresent wetz.”* [Ntons,
astilji] wetz k'onti'l in'ul uk'lel kye
aj k'onti'l kchoj sinoke in'ul uk'lel
kye aj at kchoj tzan tjaw kky'ixpu'
kynab'lin.»

Aj Tyolin Jesus Junky'el Ti'j Te Oj
Qipan Wa'ij Tzan Qxnaq'tzan
Mak 2:18-22; Luks 5:33-39

14 Ntons yaji kye txnaq'atz te
Wa'nch Aj Swal A' e'ok laqg'chet ti
Jesus b'ix oxik kcha'o' tetz ikxjani:
«Qetza b'ix kye aj b'uch'uj Parisey
nqo'ipana wa'ijj ko'chq tzan qx-
naq'tzan. ¢Tistil kye axnaq'atz K'onti'l
nkyek'ulun ikxji?»

15 Ntons te Jesus owaj stzaqb'e'
kyetz ikxjani: «Kyi'j kye aj uk'leme’
tzan tpaj jun xjal aj ma tz'ok junan,
itzun petzun kyetz nkyeb'isun qa te
xjal tzunx atqget kxol? Per opoyon jun
q'ij aj oxe'l eq'i' te aj ma tz'ok junan,
maxji okye'ipayon wa'ij.

16B'ix nijunwt xjalnget txb'uqi’ jun
Xq'apj q'anq tuky'ijunremyent ak'a’j,
tzan tpaj te remyent n'ok juk'lik, nxik

tlaqu' te q'anq b'ix ikxji cha mas nxik
laqik.

17 B'ix k'onti'l ngex si'let ta'al ub
man telentz tuj jun tx'u'y tz'u'm
q'ang, tzan tpaj te tx'u'y owelal
laqik, ikxji te ta'al ub b'ix te tx'u'y
okyepoyonaj. Astilji presis tzan tqgex
si'let te ta'al ub man telentz tuj jun
tx'u'y ak'a’j, ikxji tzan k'on kyponaj
kykab'il.»

Aj Tjaw Tanq'insa’ Jesus Jun K'wa'l
B'ix Aj Tqet Tq'ana’ Jun Xuj Yab' Tuq
Ky'ilajAq'b'i

Mak 5:21-43; Luks 8:40-56

18 Ntons aj man tuq nyolin Jesus
kyuky'i'l, opon jun k'ulul mandad
tuj te jay nab'il Qtata Dios b'ix oget
mejlet twitz, b'ix oxik tq'uma'’ ikxjani:
«Wetz nme'al man tkamlen, per qo'o
ch'in b'ix oqtel asi' aq'ab’ tajsik b'ix
owanq'iyon junky'el.»

19 Ntons te Jesus ojaw wa'let b'ix
tetz kyuky'i kye txnaq'atz eb'ajxik
tuky'i te xjal.

20 Ntons [man tuq ikja'n kxik], at
tuq jun xuj aj yab' tuq atx kab'lajuj
aq'b'ixi' tuq taq'len, tetz cha tuq n'el
kyik' ti'j. Ntons te xuj owok laq'chet
ti'j Jesus ewj ti'jx b'ix owok tmako'
xXtxa'm tq'anaq

21tzan tpaj tetz nb'isun tuq ikxjani:
«Cha a'ox oj tok nmako' ch'in tq'anaq
okyinb'antel.»

22 Per te Jesus owaj meltz'jik ti'jx
b'ix oxik te'e’ te xuj b'ix oxik tq'uma'
ikxjani: «Nimsaj ak'u'j noy, tzan tpaj
ma tz'ok wit'letak'u'jwi'j, ajnalma'tx
chb'antik.» Ntons b'eyxnajji te xuj
ob'antik.

23 Ntons yaji, ya ma pon te Jesus
tjay te k'ulul mandad, exik te'e' kye aj
nkyexuxan kyajlaj [tzan tpaj te anim]
b'ix kyaqil kye xjal b'an nkye'oq' tuq.

24 Tzaj te Jesus, oxik tq'uma' kyetz
ikxjani: «Pe'etex waq. Te tal xuj nya'tx
kamnagq, cha nwitan.» Ntons kye xjal
cha ejaw tze'en ti'j.

* 9:34 Mat 10:25; 12:24; Mak 3:22; Luks 11:15

25 Per ya ma kye'ex lajo’ tzijay, yaji
te Jesus owox aj ja' atqet tuq te kam-
naq, ojaw stzyu'tq'ab’, b'ix yatzun [te
tal xuj] ojaw wa'let.

26 B'ix tuj kyaqil aj luwarji owok
cha'o' te tpakb'alil ti'j te aj ojetq tuq
ky'ik.

Aj Tqet Tq'ana’ Jesus Kab'e' Moy

27 Ya ma tz'ex te Jesus tzi, kab'e'
moy exik lapet ti'j b'ix nkyesiky'in tuq
ikxjani: «Intok lo'et ak'u'j qi'ja yatz aj
tijajil Dawid a'ich.»

28 Ya ma tz'ox te Jesus tuj te
jay, kye moy eb'aj'ok laq'chet ti
b'ix te Jesus oxik xhcha'o' kyetz
ikxjani: «¢N'etoksla' pe' etetz gqa b'an
tzan eb'antik witza'?» Ntons oxik
kyq'uma' kyetz: «Tzun tat.»

29Ntons te Jesus owok tmako' th'aq’
kywitz b'ix oxik tq'uma' ikxjani: «Ik-
tza'x ma'tx tz'ok wit'let ek'u'j wi'j, ikxji
intb'antik etuky'i'l.»

30 B'eyxnajji eb'ajka'yin b'ix te Je-
sus exik tkawi' byenech ikxjani: «In-

tok esi' enab'l tzan k'on tok cha'o’ tzan
nijunwt.»

31 Per kye aj moy tuq, man tuq
kyexlen, oxik kyq'uma' kye kyaqil
xjal tuj aj luwarji, te aj ojetq tuq
tk'ulyj te Jesus kyi'j.

Aj Tqet Tq'ana’ Jesus Jun Men

32 Ntons aj man tuq kyajtzlen kye
moy, txq'an xjal opon kyin tuky'i Je-
sus jun xjal men tuq tzan tpaj atgex
tuq jun malspirit tuj tanim.

33 Ya ma jatz tin te Jesus te mal-
spirit, te men owaq'ik tzan tyolin.
Kye xjal b'an nkyelab'an tuq, nxik tuq
kyq'uma' ikxjani: «Ni jun-el qxol getz
aj tijajil Israel oje tz'ok gen jun tidi'
ikxjani.»

34 Per yatzun kye aj b'uch'yj
Parisey nkyq'uma' tuq ikxjani: «Tetz
b'a'n tzan kyjatz tin kye malspirit
tzan tpaj te twitzale' kxol kye mal-
spirit, nxik sin tajwalil.»*

Aj Txik Tq'uma' Jesus Tzan Qonen
Txq'anky Kxol Kye Xjal

35 Ntons te Jesus ja'chq tuq nky'ik
tuj kyaqil amaq' b'ix aldey, b'ix nx-
naq'tzan tuq kyuj kye jay nab'il Dios.
Nxik tuq tpakb'a' te tpakb'alil galan
ti'j titza' te Qtata Dios nkolon qi'j tzan
jkaj tuj tq'ab’, b'ix nkyeqet tuq tq'ana’
kye yab'ti'j kyaqil kyyab'il b'ix aj tidi'
ncho'on kyetz.*

36 B'ix aj kxik te'e' kye xjal b'an
ky'ila’j, owok lo'et tk'u'j kyi'j tzan tpaj
kyetz b'an b'is tuq tuj kyanim b'ix
k'onti'l tuq ab'l b'a'n tzan tonen kyi'j,
kyetz iktza' karner tuq aj k'onti'l pas-
toriyon kyi'j.*

37 Ntons tetz oxik tquma' kye tx-
naq'atz ikxjani: «B'an'ax tzan tjaw
twitz te awalj at aq'unj nim, per kye
aq'unon nya'tx ky'ila'j-e'.

38 Astilji intxik eqani' etetz tuky'i
Tajaw te awalj tzan ktzaj tlajo’
[txq'anky] aq'unon tzan tjaw Kkyin te
awalj.»™

10

Aj Txik Tsi' Jesus Kyajwalil Kye
Kykab'lajujil Tky'ixel
Mak 3:13-19; Luks 6:12-16

1 Ntons te Jesus etzaj tuk'le' kye
kykab'lajujil txnaq'atz b'ix oxik tsi'
jun kyajwalil tzan tjatz kyin malspirit
tuj kyanim xjal b'ix tzan kyq'anan
kyaqil txakl yab'il b'ix tidi'chq aj
ncho'on kye xjal.

2 Aj ntzani kyb'i kye kykab'lajujil
tky'ixel Jesus: Th'ay, te Simon aj n'ok
q'uma' Xhpe'y, b'ix te titz'in aj Lexh
th'i; ax te Jacobo™ b'ix te titz'in aj
Wa'nch tbh'i, kyetz a'e' tk'ajol Sebedey;

3Db'ix ax te Lip, te Xhto'l, te Maxh,
b'ix te Matey aj peyul chojenj tuq,
Jacobot aj tk'ajol Alfey, b'ix te Tadey;

4 te Simon aj n'ok q'uma' tuq Te
Kananey,# b'ix te Judas Iskaryot aj
mas yaj ojaw meltz'jik ti'j Jesus.

Stz'ib'en Matey 10:13

Aj Oxik Tquma' Jesus Kye
Kykab'lajujil Tky'ixel Tzan Kxik
Pakb'ayon Ja'chq

Mak 6:7-13; 9:41; Luks 9:1-6; 12:2-
9,49-53; 14:26-27

5 Ntons te Jesus eb'ajxik tlajo' kye
kykab'lajujil, b'ix oxik tq'uma' kyetz
ikxjani: «K'on kxik kxol kye aj nya'tx
tijajil Israel b'ix k'on kxpon kyuj kye
amaq' aj Samary,

6 sinoke pex waq kxol kye aj tijajil
Israel aj oje kyexiknaj, iktza' karner
aj cha oje kyexik tanan.

7 Pex waq b'ix intxik epakb'a’
ikxjani: “Ma'tx pon te tyemp tzan
tk'ulun mandad exol tuky'l nim
tajwalil te Qtata Dios aj nnajan tuj
ka'j.”

8 Ntons inkyqet eq'ana’ kye yab',
inkyjaw etanq'insa’ kye kamnag,
intel etin kyyab'ill kye aj at lepr
kyi'j, b'ix inkyjatz etin malspirit tuj
kyanim xjal. Etetz ma'tx ek'amoj
[ja etajwalilni] cha ekotz,” ntons ax
Kk'onti'l tzan tel epeyu’ 0j ek'ulun jun
galan kyi'j kye xjal.

9 K'onti'l tzan txik etin etumin$ tuj
ebols,

10 k'onti'l tzan txik etin eb'e'eq tuj
eb'ey, b'ix K'onti'l tzan txik etin junky
moj eq'anaq b'ix ni exajab' b'ix ni
exb'aq’en. Komo jun aqunon pre-
sis tzan tk'amon jun tidi' tzan tpaj
taqumb'en.”

11 Oj epon etetz tuj jun amaq'
gatzun jun aldeyji, pe'ejoyon waq jun
Xjalajb'a'ntzantok ewit'b'a' ek'u'j ti'j,
b'ix pe'eten tuj tjay maxkix oj etex tuj
te amaq'.*

12 0j etox tuj jun jay, intxik eqani’
tuky'i Qtata Dios jun galan kyajsik
kye xjal aj nkyenajan tzi.*

13 Qa kyetz nkyajo' jun galan, ntons
te galan aj ma'tx tzaj eqani' te kyetz
oky'elkix ikxji; per qa k'onti'l nkyajo’,

* 9:35 Mat 4:23; Mak 1:39 * 9:36 Num 27:16-17; 1Re 22:17; 2Cré 18:16; Jer 50:6-7; Zac 10:2; Mak 6:34

* 9:38Luks10:2 © 10:2 Ax: Chaw.

T 10:3 Ax: Chaw.

¥ 10:4 Ax: Selot. Qanq owok q'uma’ ikxji

tzan tpaj tetz jun aj te b'uch'uj kananist, a'e’ aj nkyeq'ojin tuq tzan kykolpjik kye aj Canadan tuj kyq'ab’

kye aj Romaj nkyek'ulun mandad kyi'j. * 10:8 Mak 6:7,13

10:9 Ax: nijun tidi' xtx'otx'al oro b'ix

ni xtx'otx'al plata b'ix ni xtx'otx'al kobr. * 10:10 Luks 10:7; 1Kor 9:14; 1Tim 5:18 * 10:11 Luks 10:7

* 10112 Luks 10:5-6 10:13 Luks 10:6

ntons nlay Ky'ik ikxji.*

14 B'ix qa nlay kxqet kyk'amo' b'ix
k'on kygan tzan tok ksi' kywi' eti'j,
pe'etetz waq tuj aj jayji qatzun tuj
aj amaq'ji, b'ix intel epojk'a’ te quq
ti'j etoq [tzan tel kyniky' nya'tx galan
nkyk'ulu'l.*

15 Wetz oxe'l nq'uma' etetz te
b'an'ax, tuj te q'ij oj tul te jwisy, te
xhcho'nal aj owokel si' kyi'j kye aj
amaq'ji owokel mas nim twitz te aj
owokel si' kyi'j kye xjal aj Sodom b'ix
Gomor.*

16 iTzaj eten! Wetz okxe'l nlajo’
[kxol kye xjal] iktza' karner kxol xo'j.
Astilji pe'eten wagq list iktza' jun kan,
per ax pe'eten waq mans iktza' jun
palom.™

17 Intok esi' enab'l tzan tpaj okxe'l
q'apo’ tuj kyq'ab' kye k'ulul mandad.
Okxtelb'aj kyjub'cha’ tuj te jay nab'il
Dios

18 b'ix tzan npaj wetz okxe'l q'apo’
tuj kyq'ab' kye gobernador b'ix tuj
kyq'ab' kye kywitzale' gobernador.
Ikxji etetz oxe'l eq'uma’ wi'j wetz ky-
witz kyetz b'ix ax kywitz kye aj nya'tx
tijajil Israel [aj k'onti'l nkye'okslan].

19 Per oj exik q'apo’ tuj kyq'ab' kye
k'ulul mandad, k'on kxb'isun etetz ti'j
te aj oxe'l eq'uma’, tzan tpaj oj tpon
or te etetz tzan eyolin, maxji te Qtata
Dios oxe'ltsi' te eyol aj presis tzan txik
eyoli'.

20 Nya'tx a'ix etetz te aj okxyoliyon,
sinoke a te Txew Dios oyoliyon tuj
etanim te aj oxe'l eq'uma’.

21 Junjun xjal oxe'l kyq'apo' kyer-
manx tzan kyget kansa', b'ix junjun
k'wa'lon okyexe'l kyq'apo' kyk'wa'al,
b'ix junjun k'wa'alb'aj okyejawel
meltz'jik kyi'j kytat b'ix okyk'ulu'tz
tzan kyqget kansa'.*

22 Kyaqil xjal okye'okel ajq'ojan

* 10:14 Luks 10:10-11; Kya 13:51

* 10:15 Gén 19:24-28; Mat 11:23-24; Luks 10:12

etetz tzan tpaj etokslb'en wi'j, per te
aj otipa'tz kyaqil nini max oj tponb'aj
kyadqil, tetzji okoletel.™

23 0j tget kyk'ulu' jun nya'tx galan
etl’j tzan etex tuj jun amaq', pe'exik
oqik tuj junky amaq'. Wetz oxel
nq'uma’ b'an b'an'ax, etetz mina' tuq
stzajb'aj eb'etza’ kyaqil amaq’' tuj Is-
rael, kyin'ul junky'el [wetz] te Ichan
Aj Tk'wa'al Dios [a'in].

24 Nijunwt aj nxnaq'tzan tib' mas
nim tajwalil twitz te aj nxnaq'tzan
tetz, b'ix nijjunwt mosj mas nim twitz
te tpatron.™

25 Te aj nxnaq'tzan tib' a tgan tzan
sten kontent tzan tpon iktza' te aj nx-
naq'tzan tetz, b'ix te mosj tzan tpon
iktza' te tpatron. Qa kye xjal nget
kyyoli' ti'j te twitzale' tuj jun jay, n'ok
kyq'uma' qa aji te Tajaw Choj, ¢ntons
tidi' owokel kyquma' kye aj tuj tjay?

26 K'on kxob' [kyi'j kye xjal] tzan
tpaj k'onti'l jun tidi' aj ewj nlay-wit
tz'ok en. B'ix ax k'onti'l jun tidi' aj cha
ewa' aj nlay-wit tz'ok cha'o.*

27 Aj nxik nq'uma’ wetz etetz
gchukel, intxik eq'uma’ etetz kyuky'i
kyaqil kye txq'anky, b'ix aj nxik
nq'uma’' etetz ewj, intxik epakb'a’
ja'’chq tzan tok kcha'o' kyaqil.

28 K'on kxob' etetz kyi'j kye aj b'a'n
tzan eqet kykansa' per nlay b'antik
tzan kykansan te etanim, sinoke in-
tget exob'le’ te aj b'an tzan eqet
tkansa' b'ix ax b'a'n tzan epon tnajsa’
tuj te chman q'aq' aj ja' te xhcho'nal
K'onti'l nmankun.

29 4K'onti'l petzun nkyek'ayjik
kab'e' tal chol tzan jun sentab? Per
anke ikxji nijjunwt te kyetz nkyeqet
tz'aqik twitz tx'o'tx' gqa te Qtata Dios
k'onti'l nstzoqgpi'.

30 Yatzun eti'j etetz, kyaqil te stza-
mal ewi' b'an ajla’ [tzan te Qtata

* 10:16 Ax:

pe'etokiktza' jun kan, per ax pe'etok iktza' jun tal palom. Tuj kynab'l kye xjal tuj aj luwar te kan telponx
b'an list b'ix te palom telponx mans; Luks 10:3. * 10:21 Mak 13:9-12; Luks 21:12-16 * 10:22 Mat
24:9,13; Mak 13:13; Luks 21:17 * 10:24 Luks 6:40; Wnch 13:16; 15:20 T 10:25 Ax: Belsebu; Mat

9:34; Mak 3:22; Luks 11:15. * 10:26 Mak 4:22; Luks 8:17 ¥ 10:27 Ax: Aj nxik nq'uma’' wetz etetz
tuj qlolj, intxik eq'uma’ etetz tuj toq q'ij. Ajja' nyolin “tuj qlolj” telponx tuq tuj kyyol iktza' oj kyyolin
kchukel, b'ix aj ja' nyolin “tuj toq q'ij” telponx tuq iktza' oj kyyolin kywitz kyaqil.

Dios].

31 K'on kxob' tzan tpaj etetz mas
ganimix a'ix kywitz kye tal pich'.

32 B'ix ab'l aj oxe'l tquma' kywitz
xjal qatetz n'okslan wi'j, ax wetz oxe'l
nq'uma’' galan ti'j tetz twitz te Ntat aj
atjax tuj ka'j;

33 per te aj oqtel tewa' qa n'okslan
wi'j, ax oqtel wewa' ti'j tetz twitz te

Ntat aj atjax tuj ka'j.*

34K'on geteb'isu’ etetz qa wetz in'ul
cha a'ox tzan kyten galan kye xjal
kxol tzani twitz tx'o'tx’; wetz K'onti'l
in'ul cha a'ox tzan kyten galan kxol
sinoke owokel kyen q'oj kxol tzan
npaj.

35 Tzan tpaj wetz ma'tx kyin'ul,
oq'ojiyonjunxjalti’j statx, b'ix jun xuj
ti'j tnanx, b'ix jun alib'j ti'j talib’;

36 b'ix ikxji kye kyajq'oj junjun
a'e'xk aj tuj kyjayx.”

37 Ab'l te aj nget tgani' mas te stat
gatzun te tnan nwitz wetz, k'onti'l
ntajo’' tzan tok lapet wi'j. B'ix te aj
nget tgani' te tk'ajol qatzun te tme'al
mas nwitz wetz, k'onti'l ntajo’ tzan
tok lapet wij.

38 B'ix te aj nya'tx dispwest tzan
tkamik tzan npaj wetz, iktza' wetz
dispwest tzan nkamik, ntons tetz
K'onti'l ntajo' tzan tok lapet wi'j.§

39 Ab'l aj tetz tuj tnab'l ma'tx
tz'oknoj jun tume'l tzan tanq'in,
opoyonajkixi'; yatzun te aj ma'tx
kamik tzan tpaj tokslb'en wi'j, tetz
otkamb'a'tz jun tanq'in.”

40 Ab'l te aj ok'amoyon te etetz ax
okyintk'amo'tz, b'ix ab'l te aj oky-
intk'amo'tz, ntk'amo’ te aj otzaj lajon
wetz.”

41 Ab'l te aj ntk'amo' jun tlajen Dios
tzan tpaj tzajnaq tuky'i Qtata Dios,
otk'amo'tzkix jun galan te tetz iktza'x
aj ntk'amo' jun aj yolil tyol Qtata
Dios. B'ix te aj ntk'amo’ jun b'an
galan xjal tzan tpaj te xjal b'an galan,

* 10:332Tim 2:12  © 10:36 Miq 7:6

txe' te txaq u'j ti'j Mat 16:24. Ax Luks 9:23 b'ix 14:27 nyolin ti'j te krus.
* 10:40 Mak 9:37,41; Luks 10:16; Wnch 13:20

Luks 9:24; 17:33; Wnch 12:25
* 1042 Luks 9:48 * 11:5Tsa 35:5-6; 61:1

otk'amo'tzkix jun galan te tetz iktza'x
ntk'amo’ jun b'an galan xjal.

42 B'ix ab'l aj oxe'l tsi' nkesey
jun chi bas tuk'a’ a* kye ja xjal
aj nkye'okslan wi'j aj nya'tx nim
[kyajwalilni], oxe'l nq'uma’ etetz te
b'an'ax, tetz otk'amo'tzkix jun galan
te tetz.»™

11

1 Ntons, ya ma mankun tzan txik
tq'uma' te Jesus ikxji kyuky'l kye
kykab'lajujil txnaq'atz, yaji owex tzi
b'ix oxik pakb'on b'ix oxik xnaq'tzon
kyuj kye amaq' tuj aj luwarji.

Aj Tyolin Jesus Tij Te Wa'nch Aj
Swal A’
Luks 7:18-35

2 Ntons yatzun te Wa'nch, tetz
atqgex tuq pres, b'ix tzi owok xhcha'o’
aj nqet tk'ulu' tuq te Krist. Ntons
eb'ajxik tlajo' txq'an txnaq'atz

3 tzan tuq txik kcha'o' tetz ikxjani:
«¢A'ich pe' te aj nqo'iyon ti'j tzan tul
gatzun presis tzan giyon junkyji?»

4 Ntons te Jesus oxik tq'uma' kyetz
ikxjani: «Pex wa(q intxik eq'uma’ te
Wa'nch kyaqil aj n'ok eten b'ix kyaqil
ajn'ok echa'o'.

> Intxik eq'uma’ tzan npaj wetz kye
moy nkyeka'yin, kye kox nkyeb'et,
kye aj yab'e' tuky'i lepr nkyeb'antik,
kye tz'ak nkyecha'on, kye kamnaq
nkyejaw anq'in, b'ix kye meb'a’ xjal
nxik pakb'a' te kyetz te tpakb'alil
titza' tzan kykolet.*

6 Galanx-alo te xjal aj k'onti'l nget
tz'aqik [sinoke n'okslan wi'j] tzan tpaj
nk'ulb'en.»

7 Ya ma kye'aj kye tmandader
Wa'nch, te Jesus owaq'ik tzan tyolin
kyuky'i kye xjal ti'j te Wa'nch, oxik
tquma' ikxjani: «Aj exwa'q tuj te
ky'ixk'oj tx'0'tx" aj ja' k'onti'l najayon,
itidi' oxwa'q ete'e'tz? ¢Oxwa'q ete'e'tz
pe' cha jun toq ajlaj njaw yak'u' tzan
kyaq'iq'?

§ 10:38 Ax: tzan txik teq'i' tkurusx. Intqet awe'e’ aj ja' nyolin

* 10:39 Mat 16:25; Mak 8:35;
* 10:42 Ax: txew a'.

8 Qa nya'tx, ntons stidi' oxwa'q
ete'e'tz? ¢Qa oxwa'q ete'e'tz jun xjal
pur tb'anil tq'anaqji? Etetz eteb'en
kye xjal aj pur th'anil kyq'anaq, kyetz
nkyenajan tuj kyjay kye k'ulul man-
dad.

9Ntons ¢tidi' oxwa'q ete'e'tz? ¢Jun aj
yolil tyol Dios pe'? iB'an'ax! B'iX tetz
toklen mas nim twitz kye txq'anky aj
yolil tyol Dios.

10 Komo te Wa'nch, tetz aji te
aj nyolin ti'j tuj te Tu'jal Dios ikx-
jani: “Wetz oxe'l nlajo' nmandader
tb'ayon awitz tzan tpakb'an kxol kye
xjal tzan Kyiyon awi'j.”*

11 Wetz oxe'l nq'uma' etetz b'an'ax,
kxol kye xjal tzani twitz tX'o'tx' ni-
junwt mas nim twitz te Wa'nch Aj
Swal A’; anke ikxji, te aj mas nekit
kxol kye aj akyeqet tuj tq'ab’ Qtata
Dios, mas nim twitz tetz.”*

12 Atx aj tulen te Wa'nch Aj Swal
A, b'ix tzunx ajna’l, n'ok en titza'
te Qtata Dios nkolon kyi'j kye xjal
tuky'i nim tbalor, b'ix kye aj k'on ky-
gan te nini, tidi'chq nkyek'ulun tzan
kyk'ulun mandad alajwers kyi'j kye
xjal aj kolome' titza'.*

13 Komo kyaqil kye aj yolil tyol
Dios oqtxi', b'ix ax te aj nyolin tuj
te Kawb'll, kyaqil nini nyolin titza'
ok'uluyon mandad te Qtata Dios,
nkyeyolin tuq max aj tul te Wa'nch.

14B'ix qa etetz etoksla'tz ntzani, te
Wa'nch a te Eliys aj a tgan tuq tzan
tul.t

15 Kye aj atok kxkyin, intok ksi'
kywli' ti'j ntzani.

16 ;Tidi' quky'il b'a'n tzan kyqet
nparejsa’ kye xjal tuj ja tyempni?
Kyetz iktza' kye k'wa'l tuj plas aj nxik
kyq'uma' kye kyuky'i'l ikxjani:

17“Qetza owok qchimb'a'na te ajlaj

b'ix etetz k'ontil okxb'ixan, qetza
oxik gb'itza'nab'itzb'anb'isb'ix etetz
K'onti'l okx'oq'.”+

18 Ntons [ikxji kye xjal kyenab'lin]
tzan tpaj aj tul te Wa'nch Aj Swal
A, tetz n'ipan tuq wa'ijj tzan tx-
naq'tzan tuky'i Qtata Dios,” b'ix
K'onti'l owuk'an [ta'al ub tx'amsa'l,
per kyetz oqet kyyoli' atgex tuq jun
malspirit tuj tanim.

19 B'ix ajna'l oje kyin'ul [wetz] te
Ichan Aj Tk'wa'al Dios [a'in], b'ix wetz
nkyinwa'an b'ix nkyin'uk'an, per kye
xjal nkyinget kyyoli' ga wetz jun xu-
jul a'in b'ix cha wuk'anget b'ix jun
kyajyol kye aj peyul chojenj b'ix kye
txq'anky aj chimol choj. Per te tume'l
titza' nget gb'isu' n'ok e'elet ti'j te
jk'ulb'en.»

Aj Tyolin Jesus Kyij Kye Xjal Aj
K'onti'l Nkye'okslan

Luks 10:13-16

20 Ntons te Jesus owaq'ik tzan
tilin kyi'j kye amaq' aj ja' ojetq tuq
get tk'ulu' ky'ila'j lab'al tuky'i nim
tajwalil Qtata Dios, tzan tpaj kye
xjal aj nkyenajan tzi k'onti'l ojaw
kky'ixpu' kynab'lin. Te Jesus nxik tuq
tq'uma' ikxjani:

21 «jLast a'ix aj amaq' Korasin!
jLast @'ix aj amaq' Betsayd! Kyaqil
aj lab'al aj oget nk'ulu' exol tuky'i
nim wajwalil, cha tzi-wit oget nk'ulu'
kxol kye aj Tir b'ix kye aj Sidon,
kyetz oqtxi'-tal tjawlen Kkky'expu'
kyenab'lin, b'ix oje-tal tz'ok ksi'
kyq'anaqb'an wak'b'ix oje-tal kyeqet
wit'let tuj tza'j tzan tqget kyyek'u'
b'an'ax ntzaj kyna'on tetz ti'j kchoj.”

22 Per oxe'l nq'uma’ etetz, oj tul te
jwisy, te xhcho'nal aj owokel si' eti'j
owokel mas nim twitz te aj owokel si'
kyi'j kye aj Tir b'ix Sidon.

*1r10Malzil 11011 Te Jesus k'onti'l owel tik'o' te Wa'nch b'ix k'onti'l otyolij ke te Wa'nch k'onti'l
atqget tuj tq'ab’ te Qtata Dios sinoke oxik tq'uma’ te ntzani tzan tel kyniky' kye xjal ke mas presis tzan

qten tuj tq'ab’ te Qtata Dios twitz jun nim qajwalil tzani twitz tx'o'tx'".
Ti'j te Wa'nch oponkix te yol aj okaj q'uma’ ti'j Eliys oqtxi'; Mal 4:5; Mat 17:10-13; Mak 9:11-13.

T 11:14
t11:17

* 11:12 Luks 16:16

Te aj yolb'enj kxol kyetz telponx ikxjani: Etetz k'on egan tzan tjaw eky'ixpu' enab'lin, etetz kxmodin
quky'ila iktza' kye txq'an k'wa'l k'on kygan aj kygan txq'anky, k'onti'l nkyeb'ixan qa kye txq'anky
kyuky'i'l nkyechimb'an te ajlaj b'ix k'onti'l nkye'oq' qa kye txq'anky nkyeb'itzan jun b'itz tzan gb'isun.
* 11:18Mak 1:6  * 11:211sa 23:1-18; Ezq 26-28; Joel 3:4-8; Am 1:9-10; Zac 9:2-4

23 B'ix ax etetz aj Capernaum,
iti'tzun etetz tuj enab'l okxjawel in
tuj ka'j tzan eqet jig'b'a”?  iNlay!
Sinoke etetz okxe'l x0'0' aj ja' ate' kye
kamnagq.” Komo cha tuj Sodom™ eqet
nk'ulu'-wit kye lab'al aj eqet nk'ulu'
exol etetz tuky'l nim tajwalil Qtata
Dios, te aj amaq'ji tzunx-tal atqget
ajna'l.

24 Per oxe'l nq'uma’ etetz, oj tul te
jwisy, te xhcho'nal aj owokel si' eti'j
owokel mas nim twitz te aj owokel si'
kyi'j kye aj Sodom.»™

Aj Tyolin Jesus Tzan Qok Laq'chet
Ti'j Tzan Qojlan
Luks 10:21-22

25Tyj aj tyempjite Jesus oxnaq'tzan
ikxjani: «vatz Tat, aj a'ich tajawil
te ka'j b'ix te twitz tx'o'tx' kyaqil,
wetz nkyinchalaj awi'j tzan tpaj
ma get awewa' te tume'l ti'j kyaqil
ntzani kywitz kye aj list-e' b'ix kye aj
nkyq'uma' at jun kynab'l, per ma'tx
xik ayek'u' kye xjal aj nya'tx tlimaqal
xjal-e'.*

26 Tkxji Tat tzan tpaj ikxji tuq yatz
agan.»

27 «Te Ntat oje tzaj tq'apo’ kyaqil tuj
nq'ab’. K'onti'l junky ab'l aj totzqi'
a'in iktza' te Ntat, b'ix k'onti'l junky
ab'l aj totzqi' te Ntat sinoke a'ox a'in
b'ix kye aj oje xik nyek'u' kyetz.*

28 Etetz aj siktnaqixS b'ix etetz
aj n'ok eten twitz b'is, pe'etzaj
lag'chet wi'j b'ix wetz nk'ulu'tz tzan
nchewsan etanim.*

29 Pe'ek'amon waq te aj nxik
nxnaq'tza' etetz tzan tget ek'ulu't
b'ix intok esi' enab'l wi'j wetz, galan
kyinnab'lin etuky'il b'ix Kk'amo’

* 11:23 152 14:13-15  © 11:23 Gén 19:24-28
* 11:27 Luks 10:22; Wnch 3:35; 10:14-15
tzan tget kyk'ulu' kyaqil aj nyolin te Kawb'il.

* 11:24 Mat 10:15; Luks 10:12
§ 11:28 Telponx kyi'j kye aj siktnaqe' tzan kyjoyon titza'

witza' tzan wonen eti'j, b'ix ikxji
okxteyon chewsa' etanim.*

30 Komo te aj nxik nxnaq'tza’ etetz
tzan ek'ulun, nini nya'tx kwest, b'ix
te aj a tgan tzan ek'ulun, ax nya'tx
kwest.»

12

A TeJesus Tajaw Te Q'ij Ojla'mj
Mak 2:23-28; Luks 6:1-5

1 Ntons tuj aj tyempiji, tuj jun q'ij
ojla'myj, te Jesus nb'et tuq tuj jun b'ey
tuj jun awalj triw. Kye txnaq'atz
[nkyeb'et tuq tuky'il, b'ix] otzaj'el
kyk'u'j, e'okten potx'ol te triw b'ix
oxik kyk'uxu'.*

2Kye aj b'uch'uj Parisey nkyeka'yin
tuq, b'ix oxik kyq'uma' te Jesus
ikxjani: «Tzaj awen, Kye axnaq'atz
nkyek'ulun jun tidi' aj xjan tzan
jK'ulun tuj jun q'ij ojla'mj.»™*

3 Ntons tetz owaj stzaq'b'e' kyetz
ikxjani: «¢Ti'tzun, mina' tjaw eten tidi'
otk'uluj te Dawid jun-el aj stzaj jun
wa'ij ti'j b'ix kyi'j kye aj ajune' tuq
tuky'i'l?

4 Owox tuj te jay taberndculo aj ja'
tuq atqget te xhchk'atunal te Qtata
Dios b'ix oxik twa'a’ te wab'j aj
q'apomaj tuq te Qtat, b'ix xjan tuq
tzan txik twa'a’ tetz b'ix kye aj ajune’
tuq tuky'i'l, sinoke a'ox tuq b'a'n tzan
txik wa'a' tzan kye pal.”

5 ;Qatzun etetz mina' tjaw ete'e’ tuj
te Kawb'il aj oget stz'ib'a’ Moisés,
kye pal [nkye'aq'unan] tuj te Nin Jay
Nab'il Qtata Dios tuj jun q'ij ojla'mj,
b'ix ikxji K'onti'l nkyejoyon choj tuj
twitz Qtata Dios?™

* 11:25 Luks 10:21

11:28 Tuj te yol gryeg, kyetz nkyeyolin tuq “nim

gaq'un” b'ix “nim qiqatz” ti'j te aj kwest tuq tzan th'antik kyitza' iktza' nyolin te Kawb'il. B'ix nkyeyolin
tuq “ojla'm;j” ti'j te aj nchewsan tuq kyanim. 1 11:29 Ax: yug. Te yug telponx tuq tzan tqet toksla' te
* 11:29 Jer 6:16; Ebr 3:7-11,18-19
* 12:1 Oj kyb'et tuq tuj jun b'ey, qa njaw kyiqa' jun twitz triw, tuj kywitz kye xnaq'tzal kawb'il kyetz
iktza' nkye'aq'unan, b'ix astilji kye xjal k'onti'l tuq tzoqpi'mj kyetz tzan kyk'ulun tuj jun q'ij ojla'mj; Exo
34:21. Yatzun tuj txq'anky q'ij b'a'n tuq tzan kyk'ulun; Deu 23:25. * 12:2Fx020:8-11 T 12:4Lev
24:9; 1Sa 21:1-6; Mak 2:26; Luks 6:4 * 12:5 Num 28:9-10

xjal aj nk'ulun mandad ti'j, osey, te aj nxik txnaq'tza' tuq te Jesus.

6 Ntons wetz oxe'l nq'uma' etetz
ajna'l, tzani atqget jun aj mas presis
twitz te Nin Jay Nab'il Qtata Dios.

7Etetz mina' tel eniky' tidi' telponx
te [aj tz'ib'a' tuj Tu'jal Dios] ikx-
jani: “Wetz ngan tzan tok lo'et ek'u’j
ti'j junky, b'ix nya'tx cha a'ox tzan
stzaj eq'apo’ epresent wetz.”* Ntons
cha oje-wit tz'el eniky' ti'j, k'onti'l-tal
nkyexik esi' tuj il kye aj k'onti'l kypa;.

8 Komo [wetz] te Ichan Aj Tk'wa'al
Dios [a'in], at wajwalil ti'j te ('ij
ojlamj.»

Aj Tqet Tq'ana' Jesus Jun Xjal Tuj
Jun Q'ij Ojlamj
Mak 3:1-6; Luks 6:6-11

INtonste Jesus oxik b'ix owox tuj te
jay nab'il Dios tuj aj luwarji.

10 At tuq jun xjal tzi kamnaq tuq
tq'ab’, b'ix komo [kye pal] nkyejoyon
tuq tume’l titza' tzan txik kyquma'
tuq til te Jesus, ntons oxik kcha'o' tetz
ikxjani: «¢B'a'n pe' tuky'i te Kawb'il
tzan tget jq'ana’ jun xjal tuj jun q'ij
ojla'mj?»™

I Ntonste Jesus oxik xhcha'o' kyetz
ikxjani: «¢Ab'l jun te etetz exol oj txik
tolj jun talo' tuj jun jul tuj q'ij ojla'mj,
k'onti'l petz nxik b'ix njatz teq'i'?

12 ;Nya'tx petzun mas presis jun
xjal twitz jun karner? Astilji ntu-
mela' tuky'i te Kawb'il tzan jk'ulun
jun galan tuj q'ij ojla'mj.»

13 Ntons oxik tq'uma' tuky'i te yab'
ikxjani: «Intel aqinu' aq'ab’.» Ntons
texjal owel tginu' b'ix okaj b'an galan
iktza'x tuq te junky tq'ab'.

14 Per ya ma kye'etz kye aj b'uch'yj
Parisey, kyetz oqet kykawla' kxol
tzan tuq tqet kykansa' te Jesus.

Te Jesus Nk'ulun Tuq Iktza'x Aj
Ojetq Kaj Tz'ib'a’ Ti'j Oqtxi’

15 Ntons, ya ma tz'ok xhcha'o' te
Jesus, tetz owex tzi b'ix ky'ila'j xjal
eb'ajxik lapet tij. Te Jesus nkyeqet
tuq tq'ana’ kyaqil kye yab',

16 b'ix nxik tuq tq'uma' kyetz tzan
k'on tuq txik kyyoli' ti'j tetz kywitz
xjal.

* 12:70s6:6; Mat9:13 * 12:10 Luks 14:1-5

* 12:211sa42:1-4

17Kyaqil ntzani oky'ik tzan tponkix
tyol te Chay aj yolil tyol Dios oqtxi'
ikxjani:

18 “Tzani atget te aj q'apo' tib’'
n'aq'unan te wetz, aj oje tz'el njoyo'
b'ix aj gani' nim witza', b'ix nkyincha-
laj ti'j. Oxe'l nsi' Nxew tuj tanim, b'ix
tuj kyaqil amaq' oxe'l tpakb'a' alkyetz
te tume'l iktza' wetz ngan.

19 Tetz nlay jaw kaw qa kye
txq'anky nya'tx dyakwerd ate' tuky'i'l
b'ixnlayjaw xtx'ay; b'ixnlay tz'ok e'e’
tuj b'ey nwululun.

20 Tetz nlay modin b'an kaw
kyuky'i kye aj nya'tx jwert-e', b'ix
nlay tz'ok txob'sa’ kyanim kye aj
nya'tx jwert-e', sinoke tetz otk'ulu'tz
tzan th'antik kyaqil tuj tume'l

21 b'ix kyaqil amaq' owokel ky-
wit'b'a' kyk'uj ti'j.”*

Aj Kyyolin Kye Xjal Qa Te Jesus At
Tuq Jun Malspirit Tuj Tanim
Mak 3:20-30; Luks 11:14-23

22 Opon in tuky'i Jesus jun xjal moy
tuq b'ix men, at tuq jun malspirit tuj
tanim, per te Jesus oget tq'ana’ b'ix
ob'antik tka'yin b'ix ob'antik tyolin.

23 Kyaqil kye xjal b'an nkyelab'an
tuq, nkyecha'on tuq kyib'kyib'x ikx-
jani: «¢Ajntzanipe'te tijajil Dawid [aj
q'umankaj tuq tzan tul]?»

24 Per ya ma tz'ok kcha'o' ikxjani,
kye aj b'uch'uj Parisey okyyolij ikx-
jani: «Tetz b'a'n tzan kyjatz tin kye
malspirit cha tzan tpaj te Belsebu aj
twitzale' kyi'j kye malspirit, a tetz
nxik sin tajwalil.»*

25 Yaji te Jesus teb'en tuq te aj
nget kyb'isu', b'ix oxik tq'uma' kyetz
ikxjani: «Qa kye xjal tuj jun amaq’
pawa' kyib' [tzan tpaj pur q'oj kxol],
kyeb'ayle' nponaj te amaq'. B'ix qa
kye xjal tuj jun jay k'onti'l eq'i’ kyib',
nlay b'antik tzan kyten junx nim tuj.

26 Ax ikxji te Satanas, qa ojawetz tin
tib'x, ikxji ti'jX tetz nq'ojin. Qa ikxji,
ititza' ob'antel tzan sten tajwalil nim
tuj?

* 12:24 Mat 9:34; 10:25

27 Etetz n'eq'uma’ wetz nkyejatz
win kye malspirit tzan tpaj tajwalil
te Belsebu; qa b'an'ax ikxji ntons kye
aj lapike' eti') etetz, ¢ab'l nxik sin
kyajwalil tzan tjatz kyin malspirit?
Astilji a'e'xk kyetz oxe'l kyquma' eti'j
tidi' nya'tx galan nkxk'ulun.

28 Qa wetz nkyejatz win kye mal-
spirit tzan tpaj te Txew Dios, te nini
telponx te Qtata Dios ma'tx tz'aq'ik
tk'ulun mandad gxol tuky'i jun nim
tajwalil.

29 Komo ¢titza' owokex jun xjal
elg'on tuj tjay junky aj b'an nim
tbalor b'ix tzan txik teq'i' kyaqil tidi'
tetz ga nlay get tk'alo' th'aya? Ikxji
ob'antel tzan txik tin kyaqil.

30 Ab'l te aj nya'tx dyakwerd
wuky'i'l, tetz jun wajq'oj; b'ix ab'l
te aj k'ontil n'onen wuky'il tzan
xhchimon, cha nkye'el tslab'u’

31 Astiljiwetz oxe'l nq'uma’ etetz, te
Qtata Dios oqtel tnajsa’ kyaqil xhchoj
jun xjal b'ix kyaqil aj yol nya'tx galan
aj nxik tq'uma’, per nlay get najsa’ te
yol nya'tx galan aj nxik q'uma’ ti'j te
Txew Dios.

32 Te Qtata Dios oqtel tnajsa’ kyaqil
aj nya'tx galan oxe'l tq'uma’ jun xjal
wi'j [wetz] te Ichan Aj Tk'wa'al Dios
[a'in], per nlay get tnajsa’ jun yol
nya'tx galan ti'j te Txew Dios, niajna'l
tzani twitz tx'o'tx' b'ix ni tuj junky
tyemp mas yaj tuj ka'j.

33 Etetz eteb'en ga jun awalj galan,
ntons ax otswa'tz jun twitz tb'anil,
per ga te awalj nya'tx galan, ntons ax
otswa'tz jun twitz nya'tx galan. Jun
tze' n'el gniky' ti'j tzan tpaj te twitz aj
ntswa'.”

34 Etetz a'ix tijajil kan.” ¢B'a'n pet-
zun tzan txik eq'uma’ jun tidi' galan
ga etetz pur nya'tx galan a'ix? Komo
iktza'x aj atgex tuj tanim jun xjal, ax
ikxji te aj ntyoli'.*

35 Jun xjal galan, nyolin tidi'chq
galan tzan tpaj pur galan tuj tanim.
Jun xjal aj nya'tx galan, nyolin pur

* 12:33 Mat 7:15-20

8:11 T 12:39 Mat 16:4
2Cr6 9:1-12; Luks 11:31

* 12:407on 1:17

* 12:34 Mat 3:7; 23:33; Luks 3:7
* 12:41 Jon 3:4-10; Luks 11:32

nya'tx galan tzan tpaj pur nya'tx
galan atgex tuj tanim.

36 Wetz oxe'l nq'uma’' etetz, oj tul
te jwisy, kyaqil xjal ojawetz kyq'uma'
kyi'j kyaqil yol aj k'onti'l token aj oje
xik kyyoli'.

37 Komo iktza'x te eyol aj oje xik
equma’, ax ikxji oxe'l q'uma’ eti'j at
etil qa k'onti'lji.»

Aj Tyolin Jesus Kye Xjal Nlay Tz'ok
Kyen Junky Seny Sinoke A'ox Oj Tjaw
Anqg'in

Luks 11:24-32

38 Ntons junjun aj b'uch'uj Parisey
b'ix kye aj xnaq'tzal Kawb'il oxik
kyq'uma' te Jesus ikxjani: «Xnaq'tzon,
getza ggana tzan tok gen nchk'ulun
jun seny [tuky'li nim tajwalil Qtata
Dios].»*

39Te Jesus owaj stzaq'b'e' kyetz ikx-
jani: «Kye xjal aj pur nya'tx galan
kyenab'lin b'ix aj oje kaj kykola' tzan
kyna'on Qtata Dios tuky'i jun tk'u'jlal,
kyetz nkyeqanin jun seny, per nlay
get k'ulet jun seny te kyetz sinoke
a'oxte ajoky'ik ti'j te Jonas aj yolil tyol
Dios oqtxi'.*

40 Komo iktza'x te Jonas oqex ten
oxe aq'b'il b'ix oxe 'y tuj tk'u'j te
chman txkup tuj a,* ax ikxji te Ichan
Aj Tk'wa'al Dios oqtexten oxe q'ij b'ix
oxe aq'bil jaq' tx'o'tx".

41 Qj tul te jwisy, kye xjal aj Ninive
okyeqtel ten q'umal kyil kye ja xjal
tuj ja tyemp ajna’l, tzan tpaj kye aj
Ninive ojaw kky'ixpu' kynab'lin aj tok
kcha'o' te tpakb'alil aj oxik tq'uma’ te
Jonas,” per ajna'l wetz akyinget tzani
b'ix mas nim wajwalil twitz te Jonas.

42 B'ix 0oj tul te jwisy, ax te xuj aj
twitzale' k'ulul mandad tuj Saba, ax
tetz oqtel ten q'umal kyil kye xjal tuj
ja tyemp ajna'l, tzan tpaj tetz otzaj
b'an laq'chik cha'ol tyol Salomon,*
per ajna’l wetz akyinget tzani b'ix
mas nim wa]wahl twitz te Salomon.

43 Ntons, oj tjatz in jun malspirit
tuj tanim jun xjal, ya]1 ja'’chq nb'et

12:34 Mat 15:18 12:38 Mat 16:1; Mak

* 12:42 1Re 10:1-10;

njoyonja'tzantnajan, b'ix nb'et iktza'
tuj ky'ixk'oj tx'o'tx’, k'onti'l n'oknoj ja'
tzan tnajan, b'ix nqget tb'isu’ ikxjani:

44 “Okyinmeltz'jel tuj njay aj ja'
in'etz.” Ntons, oj tmeltz'jik, ntzaj
tk'ulb'a’ te aj xjalji, iktza' jun jay
K'onti'l junky tuj, b'an ky'isu' kyaqil,
b'ix b'an k'ulu' kyaqil.

45 Ntons yaji nxik tuk'le’ junky
wuq malspirit tuky'il aj mas b'an
nya'tx galan kyenab'lin twitz tetz,
yaji kkyaqil nkyeqex najan tuj tanim
te xjal, b'ix te xjal nkaj mas b'an pyor
twitz te th'ay-el. Ax ikxji oky'el kyi'j
kye ja xjal ajna'l aj pur nya'tx galan
kyenab'linni.»

Aj Tyolin Jesus Ab'le’ Kye Aj Tuj
Tjay
Mak 3:31-35; Luks 8:19-21

46 Te Jesus tzunx tuq nyolin kyuky'i
kye xjal, aj tpon te tnan b'ix kye
titz'in, kyetz akyeqet tuq tzijay b'ix
kygan tuq yolin tuky'i'l

47 Ntons tzaj jun xjal, oxik tq'uma'
tuky'i Jesus ikxjani: «Te anan b'ix
kye awitz'in akye'ex tzijay b'ix kygan
tzan kyyolin awuky'i'l.»

48 Per yaji tetz oxik tq'uma' ikx-
jani: «;Ab'l wetz nnan b'ix ab'le’ kye
witz'in?»

49 Ntons exik tyek'u’ kye txnaq'atz
b'ix oxik tq'uma' ikxjani: «Kyagqil kye
aj ja ntzanije', a'e' kye nnan b'ix kye
witz'in.

50 Komo kyagqil kye aj nget kykulu'
iktza' tgan te Ntat aj atjax tuj ka'j, a'e’
kyetz kye witz'in b'ix kye nnan.»

13
Te Yek'b'ilTi'j TeIjaj Aj Eqet Tz'aqik
Tuj Kaje Part Tx'o'tx’
Mak 4:1-9; Luks 8:4-8

1 Ntons tuj aj q'ijji te Jesus owex tuj
tejay b'ix oxwa'q wit'letel gqaynin stzi'
tea'.

2 B'ix yaji, komo owok kchimo'
kyib' ky'ila'j xjal, ntons ojax tuj jun
bark stzi' te a' b'ix oqet wit'let tzi b'ix
kye xjal nkyecha'on tuq ti'j.*

* 13:2 Luks 5:1-3

3 Ntons tetz nim nyolin tuq kyuky'i
kye xjal pur tuq tuky'i yek'b'il. Oxik
tq'uma’ ikxjani: «Jun xjal owex awal
[triw].

4 B'ix man tuq nkyiton, junjun ijaj
oget tuj b'ey, yaji eb'ajpon kye pich’,
oxik kywa'a'.

5 B'ix junjunky ijaj oqet txol ab'j aj
ja' K'onti'l tuq nim xtx'otx'al, te ijaj
ojakul luwew tzan tpaj k'onti'l tuq
nim xtx'otx'al,

6 per ya ma jakul te ('ij, ojaw
tz'umjik, komo k'onti'l tuq nim tlok'il,
astilji ojaw ky'ixwik.

7B'ix txq'anky ijaj oqget txol ky'i'x,
b'ix te ky'i'’x oky'ib' luwew Db'ix te
awalj ojaw sky'ilan toq.

8 Per te txq'anky ijaj oget tuj th'anil
tx'0'tx' b'ix otswaj twitz b'an tb'anil;
junjun ijaj otswaj oqal (100) b'ix jun-
junky oxqal (60) b'ix junjunky lajuj
tuj kawnaq (30).

9Kye aj atok kxkyin, intok ksi' kywi'
ti'j ntzani.»

Aj Txik Tq'uma' Jesus
Nkye'oken Kye Yek'b'il
Mak 4:10-12; Luks 8:9-10

10 Ntons kye txnaq'atz eb'aj'ok
lag'chet tij b'ix oxik kcha'o' tetz
ikxjani: «¢Tistil nchyolin kyuky'i kye
xjal tuky'i yek'b'il?»

11 Yaji te Jesus owaj stzag'b'e’ ikx-
jani: «Ajna'l ma'tx xik yek'u' etetz tzan
tel eniky' te aj k'onti'l n'el kyniky'
txq'anky ti'j te tume'l titza' tzan kykaj
kye xjal tuj tq'ab’ te Qtat aj nnajan tuj
ka'j. Per yatzun kye txq'anky, k'onti'l
nxik yek'u' kyetz.

12 Astilji ab'l te aj n'ox tuj twi', yaji
oxe'l si' mas tnab'l b'ix ikxji owelal
tniky' mas, per te aj k'onti'l n'ox tuj
twi', yaji owelal in te aj ch'in aj oje
tz'el tniky' ti'j.*

13 Astilji wetz nkyinyolin kyuky'i'l
cha a'ox tuky'i yek'bil tzan tpaj
kyetz nkyeka'yin per k'onti'l nkyen,
nkyecha'on per k'onti'l n'ox tuj kywi'.

141kxji kyuky'i'1kyetz, nponkix tyol
te Chay aj tlajen Dios oqtxi', aj txik

Tistil

* 13:12 Ax: ab'l aj at tidi' tetz, oxe'l si'let mas, per te aj k'onti'l at, te aj ch'in aj at
owelal eq'let; Mat 25:29; Mak 4:25; Luks 8:18; 19:26.

tq'uma' ikxjani: “Etetz n'ok echa'o’
b'ixk'onti'ln'ox tujewi’; b'ixn'ok eten
tuky'i ewitz per k'onti'l n'el eniky' ti'j.

15 Tkxji tzan tpaj te kyanim kye
ja xjalni K'onti'l ntna'o’ ch'inwt, b'ix
pen nb'antik kcha'on tuky'i kxkyin,
b'ix b'an txayi' te kywitz tzan K'on
kyka'yin; ikxji k'onti'l nb'antik kyen
b'ix k'ontil nb'antik kcha'on, b'ix
k'onti'l nb'antik tzan tel kyniky' tuj
kyanim, b'ix k'ontil nb'antik tzan
tjaw kky'ixpu' kynab'lin tzan kyqet
nq'ana'.”

16 Yatzun etetz ajna’l galanx-alo
tzan tpaj tuky'i ewitz b'an tzan
eka'yin, b'ix tuky'li exkyin b'a'n tzan
echa'on.

17Wetz oxe'l nq'uma’ b'an'ax etetz,
ky'ila'j kye aj yolil tyol Qtata Dios
b'ix ky'ila'j xjal aj b'an galan-e' tuq
tuj twitz Qtata Dios, kyetz kygan tuq
tzan tok kyen te aj n'ok eten etetz
ajna'l, per kyetz k'onti'l owok kyen;
kygan tuq tzan tok kcha'o' aj n'ok
echa'o’ etetz ajna'l, per k'onti'l owok

kcha'o'.»™

Aj Txik Tq'uma' Jesus Xtxolil Te
Yek'b'il Ti'j Te Ijaj Aj Eqet Tz'aqik Tuj

Kaje Part Tx'o'tx’
Mak 4:13-20; Luks 8:11-15
18 «Ntons instzaj echa'o’ [tidi'

telponx] te yek'bil ti'j te jun awal
[triw].

19 Jun xjal oj tok xhcha'o' te
tpakb'alil titza' tzan tkaj tuj tq'ab’
Qtata Dios b'ix k'onti'l n'ox tuj twi',
yaji n'ul te Tajaw Choj, npon tnajsa’
tuj tanim te xjal te tpakb'alil aj ojetq
tz'ok xhcha'o'. Te ntzani iktza' te ijaj
aj oget tuj b'ey.

20 Yatzun te aj oget txol ab'j, te
nini iktza' jun xjal oj tok xhcha'o’
te tpakb'alil b'ix b'an nchalaj tzan
tk'amon tetz,

21 per tzan tpaj nya'tx nim tlok/,
k'onti'l ntipa' oj tok ten twitz xh-
cho'nal b'ix tidi'’chq nya'tx galan aj
n'okti'j tzan tpaj tokslb'en, ntons nkaj
tsi' tzan tokslan.

* 13:151sa6:9-10 © 13:17 Luks 10:23-24

22 Yatzun te ijaj aj oqet txol ky'i'x,
telponx ti'j jun xjal aj n'ok xhcha'o' te
tpakb'alil, per tzan tpaj b'an nb'isun
ti'j tidi'chq aj tzani twitz tx'o'tx’, b'ix
tzan tpaj nqget eq'i' tzan tq'inomal,
ntons tzan tpaj Kkyaqil nini npon
tnajsa’ te aj oje tz'ok xhcha'o' ti
te tpakb'alil b'ix k'onti'l n'el galan
tuky'i'l.

23 Per yatzun te ijaj aj oget tuj
tb'anil tx'o'tx’, telponx ti'j jun xjal aj
ncha'on te tpakb'alil b'ix n'ox tuj twi'
b'ix n'el galan tuky'1l. Jun xjal ikxji
iktza' te twitz triw aj otswaj oqal (100)
ti'j jun tb'aq' b'ix junjunky iktza' te aj
otswaj oxqal (60) b'ix junjunky iktza'
te aj otswaj lajuj tuj kawnaq (30).»

Te Yek'b'il Tij Te K'ul Nya'tx Galan
Tuj Te Triw

24 Te Jesus oxik tquma' kyetz
junky yek'b'il ntzani: «Te tume'l titza'
te Qtat aj nnajan tuj ka'j nkye'ok
xhchimo' xjal tzan kykaj tuj tq'ab’, te
nini iktza' jun xjal aj ogex tawa' tuj
Xtx'o'otx' jun ijaj triw b'an galan.

25 Per man tuq nkyewitan kye
aq'unon, oponjun tajq'oj te tajaw b'ix
ogex tawa' jun k'ul nya'tx galan txol
te triw b'ix yaji oxik.

26'Ya ma ky'ib' te triw b'ix owaq'ik
tzan tel kanet te twitz owel kyniky' ti'j
te k'ul aj nya'tx galan.

27 Ntons kyetzaj kye tmos,
eb'ajxwa'q tuky'i te tajawil b'ix oxik
kyq'uma' tetz ikxjani: “Tat, ¢nya'tx
petzun galan tuq te ijaj aj ogex awet
tuj atx'o’otx'? ¢Ja' otzaj tek'ul ajnya'tx
galan?”

28 Yaji te tajaw oxik tq'uma' kyetz
ikxjani: “Jun wajq'oj ok'ulun te nini.”
Ntons kye tmos oxik kcha'o' ikxjani:
“¢Agan tzan gxikna tx'oqol te k'ul aj
nya'tx galan?”

29 Per te tajaw oxik tq'uma' ikxjani:
“K'on, tzan tpaj oj tjatz etx'oqo' te k'ul
aj nya'tx galan, kebal tjatz etx'oqo’ te
triw.

30 Mejor tzan kky'ib' junx tuky'i te
triw max oj tjaw te triw, okyexe'l
nlajo’ kye aj ojawel in te triw tzan tel

kypawa' th'ay te k'ul aj nya'tx galan
b'ix tzan tok kymanoji' b'ix tzan tok
ksi' tq'aq'b'el b'ix yatzun te triw tzan
tgex kyk'u'u' tuj te nkajon.”»

Te Yek'b'il Ti'j Te Th'aq' Mostas
Mak 4:30-32; Luks 13:18-19

31 Te Jesus ax oxik tq'uma' kyetz
junky yek'b'il ntzani: «Kye Xxjal aj
nkyekaj tuj tq'ab’ te Qtat aj nnajan tuj
ka'j, kyetz iktza' jun tb'aq' mostas aj
ngex tawa' jun xjal tuj xtx'o'otx'.

32 Ajijajjiate masb'an ch'i nekit ky-
witz txq'anky ijaj [aj nqo'awan], per
oj tky'ib' a te awalj mas nim kywitz
txq'anky awalj tuj jun pe'on, npon ik-
tza'juntze'b'ix kye pich' aj nkyelipan
twitz ka'j nkyek'ulun kyq'u' twi'.»

Te Yek'b'il Ti'j Te Malsb'il
Mak 4:33-34; Luks 13:20-21

33 Ntons ax oxik tq'uma' junky
yek'b'il ntzani: «Te aj nky'ik kyuky'i
kye aj akyeqet tuj tq'ab’ te Qtata Dios
aj nnajan tuj ka'j, te nini iktza' te
malsb'il aj nqex tsamo' jun xuj tuj oxe
malon arin, nxik samet kyaqil tzan
tmal te q'otj.»

34 Ntons te Jesus nkyexik txnaq'tza’
tuq kye xjal pur tuq tuky'i yek'b'il,
b'ix k'onti'l tuq nkyexik txnaq'tza’ qa
nya'tx tuky'i yek'b'il.

35Te ntzani oky'ik tzan tuq tponkix
tyol te aj yolil tyol Dios oqtxi": «Wetz
okyinyoliyon kxol pur tuky'i yek'b'il,
b'ix oxe'l nyoli' kyuky'il tidi'chq aj
nijunwt cha'ol tetz, atx aj tqet tk'ulu'
te Qtata Dios te twitz tx'0'tx'.»™

Aj Txik Tq'uma’' Jesus Tidi' Telponx
Te Yek'b'il Ti'j Te K'ul Aj Nya'tx Galan

36 Ntons te Jesus ekaj tkawi' kye
xjal b'ix owox tuj te jay. Yaji kye
txnaq'atz eb'aj'ok laq'chet ti'j, b'ix
oxik kyquma' tetz ikxjani: «Instzaj
aq'uma’' ch'in xtxolil tidi' telponx te
yek'b'il ti'j te k'ul aj nya'tx galan.»

37 Ntons te Jesus owaj stzaq'b'e’
kyetz ikxjani: «Te aj nqex awan te ijaj
aj b'an galan, a'in wetz te Ichan Aj
Tk'wa'al Dios,

* 13:35 5a178:2
34:35; Mat 17:2; Fil 3:21; 1Kor 15:42-53

T 13:42 Te ja jornni telponx ti'j te chman q'aq’; Tmnk 20:10,14-15.
¥ 13:45 Ax: perla.

38 b'ix te tx'0'tx' aj ja' nkyin'awan
telponx ti'j te twitz tx'o'tx' kyaqil. Te
ijaj galan telponx kye aj kolome' tuj
tq'ab’ Qtata Dios, b'ix te k'ul aj nya'tx
galan telponx kye aj akyeqet tuj tq'ab’
te Tajaw Choj.

39 Te tajq'oj te tajaw tx'o'tx' aj ogex
awan te k'ul aj nya'tx galan, a te
Tajaw Choj. Oj tjaw twitz te awalj
telponx ti'j te jwisy, b'ix kye aqunon
iqal twitz te awalj a'e' kye angel.

40 Tktza'x te k'ul nya'tx galan njaw
chimo' b'ix n'ox x0'0' tuj q'aq' tzan
tget ky'e'sa’, ntons oj tul te jwisy ax
ikxji oky'el [kyi'j kye xjal aj k'onti'l
nkye'okslan].

4 [Tyj aj q
Tk'wa'al Dios [a'in] okyetzajel nla]o
kye angel tzan tetz kyin kxol kye aj
b'an'ax kolome' tuj tq'ab' Qtata Dios,
kyaqil kye aj cha nkyek'ulun tzan
kyqet tz'aqik kye txq'anky b'ix kye aj
cha kyk'ulunqget pur nya'tx galan.

42 Okyexe'l xo0'0' tuj [te chman
q'aq' aj iktza'l jun nim jorn aj b'an
nbranun aj ja' ma kye'oq' b'ix ma
qitx'itx'in txe' kye'.t

43 B'ix yatzun kye aj nkyek'ulun
iktza'x te Qtata Dios tgan, kyetz tuj
ka'j tuky'i Qtata Dios ma kyetxaqtxon
tuky'i nim kxhqitz'unal iktza' te q'ij
ntxaqtxon tuky'i xhchgitz'unal.* Kye
aj atok kxkyin, intok ksi' kywi' ti']
ntzani.»

Te Yek'b'il Ti'j Te Q'inomal

4 «Ntons tzan kykaj kye xjal tuj
tq'ab' te Qtat aj nnajan tuj ka'j, te
nini iktza' jun q'inomal ewa' tjaq' te
tx'0'tx', b'ix yaji jun xjal n'oknoj titza'
per oqtex tewa' junky'el tzix; ntons
komo tetz b'an nchalaj ti'j, yaji oxe'l
tk'ayi' kyaqil tidi' tetz tzan tkaj tloq'o’
te tx'o'tx'.»

Te Yek'b'il Ti'j Te Jun Tal Ab'j B'an
Tb'anil

45 «B'ix tzan kykaj kye xjal tuj tq'ab’
te Qtat aj nna]an tu] ka'j, te nini ax
iktza'jun xk'a'mon njoyon jun tal ab'j
b'an th'anil.+

* 13:43 Exo

46 Oj toknoj titza' jun aj b'an nim
tbalor, ntons otzajel tetz, oxe'l tk'ayi'
kyaqil tidi' tetz, b'ix otloq'o'tz te aj tal
ab'jni.»

Te Yek'b'il Ti'j Te Pa

47 «B'ix tzan kykaj kye xjal tuj tq'ab’
te Qtat aj nnajan tuj ka'j, te nini ax
iktza' 0j tqex x0'0' jun pa tuj te nim a'
b'ix nkyejatz teq'i' kyaqil txakl kyiy.

48 Oj tnoj te pa, kye chimol kyiy
n'etz kyin stzi' te a', b'ix nkyeqet
wit'let tzan tjatz kyjoyo' kye galan
tuj jun chi'l, b'ix kye aj nya'tx galan
owelax kxo'o'".

49 Ax ikxji oky'el oj tul te jwisy;
kye angel okye'elax tzan kyel kypawa'
kye xjal aj nya'tx galan-e' kyi'j kye aj
galan.

50 Okyexe'l x0'0' tuj [te chman
q'aq' aj iktza'l jun nim jorn aj b'an
nbranun aj ja' ma kye'oq' b'ix ma
gitx'itx'in txe' kye'.»

>1Yajite Jesus oxik xhcha'o' ikxjani:
«;N'ox pe' tuj ewi' kyaqil ntzani?»
«Tzun tat» kyekyi kyetz.

52 Ntons te Jesus oxik tq'uma' kyetz
ikxjani: «Astilji, jun xnaq'tzal Kawb'il
aj oje tz'okslan ti'j te tume'l titza' tzan
kykaj kye xjal tuj tq'ab’ te Qtat aj nna-
jan tuj ka'j, tetz parej iktza' jun tajaw
jay aj njatz tin tuj tk'ub'l tidi'chq b'an
tb'anil ak'a’j b'ix aj q'anq.»

Aj TelIk'o' Jesus Tzan Kye Txjalilx
Mak 6:1-6; Luks 4:16-30

53 Ntons, ya ma xikb'aj tquma’ te
Jesus kyi'j kye ja yek'b'ilni, owex tuj
te aj luwarji.

54 Ya ma pon tuj tamaq’, oxik tx-
naq'tza’ kye xjal tuj te jay nab'il Dios
tzi. Kye xjal b'an nkyelab'an tuq ti'j,
b'ix nkyq'uma' tuq ikxjani: «¢Ja' otzaj
txnaq'tza' te ja xjal kyaqil aj teb'enni?
¢Titza' nb'antik tidi'chq yek'b'il titza'
tuky'i tajwalil Dios?

55 ;Nya'tx petzun aj ntzani tk'ajol te
kalpinter? ;Nya'tx petzun te tnan Liy
th'i, b'ix kye titz'in a'e’ Chaw,S Chep,
Simon b'ix te Juds?

26 Stz'ib'en Matey 14:8

56 ;K'onti'l petzun nkyenajan kye
titz'in xuj tzani gxol? ¢Ja' ntzaj
txkonoli' kyaqil ntzani?»

57 Astilji owel kyik'o', per yaji te
Jesus oxik tq'uma' kyetz ikxjani: «Tuj
junky luwar jun aj yolil tyol Dios
ngetjiq'b'a’, yatzun tuj tamaq'x qa tuj
tjayxji, k'onti'l nqet jiq'b'a'.»*

58 Ntons tzi k'ontil oqet tkulu'
ky'ila'j milagr tuky'i nim tajwalil
Qtata Dios tzan tpaj kye aj xjalji
K'onti'l tuq nkye'okslan ti'j.

14

Aj Th'isun Te Erodes Qa Te Jesus A
Tuq Te Wa'nch Aj Swal A’ Ojetq Tuq
Jaw Anq'in

Mak 6:14-29; Luks 9:7-9

1 Ntons tuj aj tyempji te Erddes aj
nk'ulun mandad tuq [tuj Galiley], ya
ma tz'ok xhcha'o' ti'j te Jesus,

2tetz oxik tq'uma’' kye tmos ikxjani:
«A tetz te Wa'nch Aj Swal A, ma'tx
jaw anq'in kxol kye kamnagq; astilji
b'a'n tzan tk'ulun tidi'chq yek'b'il aj
nqolab'an ti'j.»

3 Komo te Erddes jun-el, tetz ogex
tsi' Wa'nch pres b'ix oget tk'alo'. Oget
tk'ulu' ikxji tzan tpaj te Erodias txu'jel
Lip aj termankix Erddes.

4 Komo te Wa'nch nxik tuq tq'uma'
te Erodes ikxjani: «Xjan tzan tjaw ax-
ujela’ awixna'.»*

5 Anke te Erddes tgan tuq tzan
tget tkansa' te Wa'nch, k'onti'l tuq
nb'antik tzan tpaj tetz nxob' tuq ky-
witz kye xjal, komo tuj kynab'l kye
xjal te Wa'nch jun aj yolil tyol Dios.

6 Per ya ma jakon taq'b'i te Erddes,
b'ix nkyeq'ijlan tuq, ntons te q'opoj
tal te Erodias ob'ixan kywitz kye xjal
b'ix owel galan tuj twitz te Erddes.

7Ntons te Erddes oxik tsi' tjurament
tzan txik tsi' tetz tidi'chq aj otqani'tz
tuq te q'opoj.

8 Yaji te q'opoj tzan tpaj tmandad
tnan, oxik tq'uma' ikxjani: «Instzaj asi'
tuj jun laq twi' te Wa'nch Aj Swal A'.»

§ 13:55 Tuj yol gryeg tetz th'i iktza' Jacobo, per tuj ja u'j ntzani nqget tz'ib'let Chawaj telponx ti'j titz'in

Jesus. 13:57 Wnch 4:44

14:4 Lev 20:21; Mak 6:17-18; Luks 3:19-20

9Ntons te k'ulul mandad oje b'isun,
per tzan tpaj ojetq tuq xik tsi' tju-
rament b'ix tzan tpaj kye xjal ojetq
kcha'oj aj txik tq'uma’, ntons oxik
tk'ulu' mandad tzan txik si' twi' te
Wa'nch tuj jun laq.

10 Oxik tk'ulu' mandad tzan tel in
twi' te Wa'nch tuj pres.

11 Ntons twi' te Wa'nch oxik in tuj
junlaqb'ix oxik si' tuky'i te q'opoj b'ix
tetz oxik tsi' te tnan.

12 Ntons eb'ajpon kye txnaq'atz,
ojaw kyin te tlimal b'ix oqgex ky-
muqu'. Yaji eb'ajxwa'q q'umal tuky'i
Jesus.

Aj Kxik Tk'a'cha’ Jesus Jweb' Mil
Xjal

Mak 6:30-44; Luks 9:10-13; Wnch
6:1-14

13 Ya ma tz'ok xhcha'o' te Jesus
ikxji, tetz owex tuj aj luwarji, oxik
xhchukel tuj jun bark tzan tpon tuj
jun luwar aj ja' k'onti'l najayon. Ya
ma tz'ok kcha'o' kye xjal, eb'aj'etz tuj
kyamaq' b'ix eb'ajtb'ayaj twitz tuky'i
kyoq.*

14 Ya ma qetz te Jesus tuj te bark,
eb'ajxik ten kye xjal ojetq tuq tz'ok
kymontoni' kyib' b'ix owok lo'et tk'u'j
kyi'j b'ix eqet tq'ana’ kye yab' aj ate'
tuq kxol.

15 Ntons ikja'n tuq jget yupan, kye
txnaq'atz eb'aj'ok laq'chet tk'atzaj
b'ix oxik kyq'uma' tetz ikxjani: «Tzani
jun luwar aj ja' k'onti'l najayon b'ix
ya qale'’ky. Inkxik akawi' kye xjal
tzan kxik tuj junjun aldey tzan stzaj
kyloq'o' ch'in kywe'.»™

16 Per te Jesus oxik tquma' kyetz
ikxjani: «Nya'tx presis tzan kyaj. In-
txik esi' etetz kywe'.»

17 Ntons kyetz oxik kyq'uma' ikx-
jani: «Per nya'tx nim wab'j eq'i'
gitza'ma, a'ox cha jweb' wab'j b'ix
kab'e' kyiy.»

18 Ntons tetz oxik tq'uma’ kyetz ikx-
jani: «Instzaj eteq'l' tzani.»

19Yaji tetz exik tk'ulu' mandad kye
xjal tzan kyqet wit'let tuj k'ul. Ejaw
stzyu' kye jweb'wab'j b'ix kab'e' kyiy,

* 14:13Mak 6:32-33 * 14:15 Luks 9:12

b'ix ojax ten twitz ka'j eqet tky'iwla’
b'ix oxik tsi' pixon te Qtata Dios. Ya
ma kyeqet tkab'insa’, eb'ajxik tsi' kye
txnaq'atz, b'ix kyetz oxik ksi' kye xjal.

20 Kyaqil kye xjal eb'ajwa’an b'ix
eb'ajnoj byenech, b'ix ojaw kchimo'
kab'lajuj chi'l aj osobrin.

21B'ix kye aj eb'ajwa'an ganq jweb'
mil (5000) ichan tuq, b'ix k'onti'l
owok ksi' kyajlal kye xuj b'ix kye
k'wa'l.

Aj Tb'et Jesus Tajsik A’
Mak 6:45-52; Wnch 6:15-21

22 Ntons, ya ma ky'ik kyaqil ntzani,
te Jesus oxik tq'uma' kye txnaq'atz
tzan kyjax tuq tuj te bark b'ix tzan
kyjunxla'in tuq te a' th'ay twitz, b'ix
tetz okaj kawin kyuky'i kye xjal.

23 Ya ma kye kaj tkawi' kye xjal,
te Jesus ojax twiwitz xnaq'tzon
xhchukel. Ya ma qoyupan atget tuq
xhchukel tzi.

24Yatzun kye txnaq'atz, kyetz akye-
get tuq tuj te bark ojetq tuq kyeneje-
lan nim nink'ajchaqtenima'b'ixte a'
n'ok tuq pulan ti'j te bark tzan tpaj te
kyaq'iq' ntzaj tuq kywitz.

25 B'an q'eqombwen te Jesus oxik
aj ja' tuq akyeqet kyetz, b'ix cha oxik
b'et tajsik te a'.

26 Ya ma xik kyen kye txnaq'atz
nb'et tuq tajsik te a', kyetz eb'ajxob’
b'ix eb'ajjaw wayun tzan kxob'al ikx-
jani: «jJun tanim xjal!»

27 Per te Jesus oxik tquma' kyetz
ikxjani: «jK'on kxob'! Nimsan waq
ek'u’j! jA'in wetz!»

28 Ntons tzaj te Xhpe'y, oxik tq'uma’
tetz ikxjani: «Tat, qa a'ich yatz, ntons
instzaj aq'uma’ tzan nxik b'et tajsik te
a' tzan npon aj ja' atichqget.»

29 Yaji te Jesus oxik tq'uma'’ ikxjani:
«Qalan.» Ntons te Xhpe'y ogetz tuj te
bark, b'ix oxik b'et tajsik a' tzan tpon
aj ja' tuq atqet te Jesus.

30Per yama tz'ok ten b'an jwert tuq
te kyaq'iq', oxob' b'ix owaq'ik tzan
txik mulan tuj te a'. Ojaw gqawun kon-
gan ikxjani: «Tat, jtzyuj ch'in a'in!»



Stz'ib'en Matey 14:31

31 B'eyxnajji te Jesus owel teq'i'
tq'ab’, oget stzyu' b'ix oxik tquma'
ikxjani: «Yatz aj nya'tx nim wit'lik
ak'u'jwi'j, stistil ma na'non awanim?»

32Ntons ya ma kyejax tuj te bark te
kyaq'iq' olumet.

33 Ntons etzaj kye aj akyejax tuq
tuj te bark, eqet mejlet na'ol tetz ikx-
jani: «jB'an b'an'ax yatz a'ich Tk'wa'al
Dios!»

Aj Kyqet Tq'ana’' Jesus Kye Yab' Aj

Jenesaret

34 Ntons ya ma kyejunxla'in junky
pala% te @', eb'ajpon tuj tkwentil Jene-
saret.

35Yaji kye xjal tzi owel kyniky'ti'j te
Jesus b'ix te tpakb'alil owel ja'chq tuj
aj luwariji. Kye xjal etzaj kyin tuky'i'l
kyaqil kye aj yab'e' tuq

36 b'ix oget kywitz twitz tzan tok
kymako' tansiker a'ox ch'in xtxa'm
tq'anaq. B'ix kyaqil kye aj owok ky-
mako' eb'ajb'antik.

15

Alkyetz Te Aj Ntz'ilan Tuj Kyanim
Kye Xjal Tuj Twitz Qtata Dios
Mak 7:1-23

INtons eb'ajpon tuky'i Jesus txq'an
xjal tzajnage' tuq tuj Jerusalen,
junjun aj b'uch'uj xnaq'tzal Kawb'il
b'ix junjunky aj b'uch'uj Parisey, b'ix
kyetz oxik kyq'uma' tetz ikxjani:

2 «¢Tistil kye axnaq'atz k'onti'l eq'i'
kyitza' te kostumbr aj eq'i' tuq ky-
itza' kye qijajil oqtxi'? Komo k'onti'l
nget kyk'ulu' te kykostumbr kye ti-
jxjal tzan tok kymu'u' kyq'ab' mina'
kyokten wa'il.»*

3 Ntons te Jesus oxik xhcha'o' kyetz
ikxjani: «Tistil etetz tzan tpaj jun
ekostumbr etetzx, K'onti'l nget etok-
sla' aj oje kaj tq'uma' Qtata Dios?

4 Komo te Qtata Dios okaj tq'uma'
[tuj Tu'jal] ikxjani: “Oqtel ejig'b'a’ te
etat b'ix te enan.™ Ab'l te aj otzajel
tganb'e’ jun nya'tx galan tajsik tnan
qatzun statji, a tgan tzan tkamik.”™*

* 15:2 Ax: wa'il pan. Tuj kyyol kyetz “wa'an pan’

Exo0 20:12; Deu 5:16 * 15:4 Exo0 21:17; Lev 20:9

28

" telponx tuq iktza' “wa'an wab'j” tuj qyol.

> Per etetz nxik eq'uma’, jun xjal
b'a'n tzan txik tq'uma’ te stat qatzun
te tnanji ikxjani: “Wetz nlay b'antik
tzan wonen awuky'i'l tzan tpaj kyaqil
aj attidi' wetz oje xik nq'apo’ te Qtata
Dios.”

6 Etetz tuj enab'l ab'l aj nk'ulun ikxji
ntons nya'tx presis tzan tonen ti'j stat
gatzun tnanji. Ikxji etetz tzan tpaj
te ekostumbr, k'onti'l nget etoksla' te
tyol Qtata Dios aj tz'ib'ankaj.

7iXmeletz' ka'r! B'an'ax aj txik tyoli'
te Chay tyol Dios oqtxi' aj txik tq'uma'
ikxjani:

8 “Kye ja xjal ntzani nkyinget
kyjig'b'a’ a'ox tuky'l ktzi, per tuj
kyanim nya'tx b'an'ax kyitza'.

9 Chagan nkyintzaj kyna'o' tzan
tpaj nxik kxnaq'tza' iktze'xtzun
tq'umb'en Dios b'ix cha kyqumb'en
xjal.”»*

10Ntons te Jesus eb'ajtzaj tuk'le' kye
xjal b'ix oxik tq'uma' ikxjani: «Instzaj
echa'o’ b'ix intox tuj ewi'.

11Te aj n'ox tyj stzi' jun xjal, k'onti'l
ntz'ilan tuj tanim tuj twitz Qtata Dios,
sinoke te aj n'etz tuj stzi', a te aj
ntz'ilan tuj tanim.»

12 Ntons yaji eb'aj'ok laq'chet kye
txnaq'atz ti'j b'ix oxik kyq'uma' tetz
ikxjani: «¢Aweb'en pe' qa kye aj
b'uch'uj Parisey, kyetz ma kyejaw
q'ojlik aj xtxik aq'uma’ ayol ikxji?»

13 Tzaj te Jesus, oxik tq'uma' kyetz
ikxjani: «Kyaqil awalj aj nya'tx awa'
tzan te Ntat aj atjax tuj ka'j, ojawetz
tx'oqet tuky'ix tlok'.

14 Ntons k'on kxb'isun [kyi'j aj
xjal aj nkyejaw q'ojlik wi'jni], komo
kyetz cha moy-e' b'ix nxik kyjocho'
txq'anky moy. B'ix ga jun moy nxik
tjocho' junky moy, kykab'il okyexe'l
tz'aqik tuj jul.»™

15 Yaji te Xhpe'y oxik tq'uma' ikx-
jani: «Instzaj aq'uma' ch'in xtxolil
getza tidi' telponx te yek'b'il.»

16 Ntons te Jesus oxik tq'uma' ikx-
jani: «¢Ti'tzun, ax etetz k'onti'l n'el
eniky'?

* 15:

* 15:91s229:13 * 15:14 Luks 6:39

17 ¢ Ti'tzun, k'onti'l n'el eniky' kyaqil
aj n'ox tuj qtzi', yaji nxik tuj jk'u'j b'ix
yajin'ex jk'u'ja’ky?

18 Per yatzun te aj n'etz tuj stzi'
jun xjal, te nini ntzaj tuj tanim b'ix
ntz'ilan tuj tanim tuj twitz Qtata Dios.

19 Komo tuj tanim jun xjal, tzi ntzaj
kyaqil aj nya'tx galan aj nqget tbh'isu'.
Komo tzi nget tb'isu’ tzan tkansan,
b'ix tzan tk'ajajin, b'ix kyaqil aj nya'tx
tume'l nk'ulun tuky'i jun xuj, b'ix tuj
tanim nget tb'isu' tzan telq'an, b'ix tzi
ntzaj kyaqil yol aj nya'tx b'an'ax nxik
tq'uma’, b'ix kyaqil yol nya'tx galan
nxik tq'uma' ti'j Dios.

20 Kyaqil ntzani a te aj ntz'ilan tuj
tanim jun xjal tuj twitz Qtata Dios. Oj
gwa'an b'ix gqa k'onti'l [nget jk'ulu’ te
kostumbr] tzan tok gqmu'u’ jq'ab’, te
nini k'onti'l ntz'ilan te qanim tuj twitz
Qtata Dios.»™

Titza' Owok Wit'let Tk'u'j Jun Xuj Aj
Nya'tx Tijajil Israel
Mak 7:24-30

21 Ntons, ya ma tz'etz te Jesus tzi,
oxik tuj tkwentil Tir b'ix Sidon.

22 Ntons jun xuj aj Canadnt nna-
jan tuq tuj aj luwarji, b'ix tetz owok
lag'chet ti'j Jesus b'ix oxik tquma'
kongan ikxjani: «jTat, yatz a'ich aj
tijajil Dawid, intok lo'et ch'in ak'u'j
wi'j! Wetz wal atgex jun malspirit tuj
tanim b'ix b'an nk'ulun nya'tx galan
ti'j.»

23 Te Jesus k'onti'l tidi' otqumaj.
Ntons kye txnaq'atz eb'aj'ok laq'chet
ti'j b'ix oqet kywitz twitz, oxik
kyq'uma' ikxjani: «Intxik aq'uma’' te
aj Xujni tzan taj, tzan tpaj tetz lapik
gi'j b'ix nsiky'in.»

24Yaji te Jesus oxik tq'uma' ikxjani:
«Wetz intzaj lajo’ joyol kye aj tijajil Is-
rael aj oje kyexiknaj, [oje kaj kykola'
te tume'l] iktza' karner [aj cha oje
kyexik tanan].»

25 Ntons te xuj owok laq'chet ti'j,
oget mejlet twitz b'ix oxik tq'uma’
ikxjani: «Tat, onen ch'in wi'j.»

* 15:20 Mat 12:34

26 Te Jesus oxik tq'uma' tetz ikx-
jani: «Nya'tx galan tzan tel qin kywe'
kye k'wa'l b'ix tzan txik gsi' kye
gtx'ya'an.»

27Yaji te xuj owaj stzaq'b'e' ikxjani:
«Ye' Tat, per kye tx'ya'n ax nkyewa'an
te tpuk'u'l aj nqet tz'aqik tjaq' kymes
kye kyajawil.»

28 Ntons te Jesus oxik tq'uma' ikx-
jani: «Xuj, yatz b'an nim wit'lik ak'u’j
wi'j. Intb'antik iktza' yatz agan.»
Ntons, b'eyx aj orji te tal ob'antik.

AjKxik Tk'a'cha’ Jesus Kaje Mil Xjal
Mak 8:1-10

29 Ntons, te Jesus owex tzi b'ix opon
stzi' te Galiley A’; yaji ojax twi' jun
witz b'ix oget wit'let tzi.

30Ky'ila'j xjal owok kchimo' kyib' aj
ja' tuq atget tetz b'ix nkyepon kyin
tuq tuky'l xjal kox, yajnaq, moy,
men b'ix ky'ila'j aj at tuq chuktky
kyyab'il. B'ix eqget ksi' kye yab' txetoq
te Jesus, b'ix tetz eb'ajget tq'ana'.

31 Kye xjal b'an nkyelab'an tuq

0j tok kye'e' kye men nb'antik kyy-
olin, kye yajnaq nkyekaj galan, kye
kox nb'antik tuq kyb'et galan, kye
moy nb'antik tuq kyka'yin. B'ix oqet
kyjig'b'a’ Qtata Dios tzan tpaj a tetz te
aj ntzaj kyna'o' kyetz aj tijajil Israel-
e'.
32 Te Jesus etzaj tuk'le' kye tx-
naq'atz b'ix oxik tq'uma' kyetz ikx-
jani: «Wetz n'ok lo'et nk'u'j kyi'j ja
xjalnitzan tpaj oxe q'ijxi' kygetlenten
tzani b'ix k'onti'l tidi' b'a'n tzan txik
kywa'a'. Wetz k'on ngan tzan kyaj
nlajo’ kyjay qa mina' tuq kywa'an,
kebal tzan kykaj numan tuj b'ey.»

33 Ntons kye txnaq'atz oxik
kyquma' tetz ikxjani: «Per ;titza'
owokelnoj wab'j kye ky'ila’j xjal tuj
jun luwar iktza' ntzani ja' k'onti'l xjal
nkyenajanni?»

34 Te Jesus oxik xhcha'o' kyetz ikx-
jani: «¢Jateb' wab'j eq'l’ etitza'?» «Cha
wuq wab'j b'ix txq'an kyiy» kyekyi
kyetz.

T 15:22 Kye xjal “cananeo,” kyajq'oj tuq kye aj tijajil Israel b'an oqtxi'; Gén 12:5-6;

24:3; Deu 20:17; Jos 3:10; 7:9; 24:11; Jue 1; Esd 9:1. Aj itz'oj tuq te Jesus, ya k'onti'l tuq jun amaq' kye aj
tijajil “cananeo,” nkyenajan tuq kxol kye txq'anky xjal tuj ky'ila'j amaq' aj Siropenesy; Mak 7:26.

35 Ntons te Jesus oxik tk'ulu' man-
dad tzan kyqet wit'let kye xjal twitz
tx'o'tx’,

36 b'ix yaji ojaw stzyu' kye wuq
wab'j b'ix kye kyiy, b'ix ya ma xik tsi'
pixon te Qtata Dios, oget tpedasi' b'ix
oxik tsi' kye txnaq'atz b'ix kyetz oxik
ksipa' kyuky'i kye xjal.

37 Kyaqil kye xjal eb'ajwa’an b'ix
eb'ajnoj b'an byenech b'ix enoj wuq
chi'l te aj osobrin.

38 Kye xjal aj eb'ajwa'an, kaj mil
(4000) tuqg kyb'et tzan kyaqil b'ix
k'onti'l owok ksi' kyajlal kye xuj b'ix
kye k'wa'l.

39 Yaji te Jesus ekaj tkawi' kye xjal
b'ix yaji ojax tuj te bark b'ix oxik tuj
tkwentil Magadan.

16

Aj Txik Kyqani' Kye Xjal Tuky'i
Jesus Tzan TK'ulun Junky Seny Aj
Telponx Tetz Tlajen Qtata Dios

Mak 8:11-13; Luks 12:54-56

1 Kye aj b'uch'uj Parisey b'ix kye
aj b'uch'uj Sadusey, kyetz eb'ajpon
tuky'iJesus tzan tqet tuq kyeq'i'. Oxik
kyq'uma' kyetz tetz tzan tuq tqet
tk'ulu' jun seny tzan tuq tqget tyek'u'
[qa b'an'ax Dios tuq lajol tetz].*

2Per yajite Jesus oxik tq'uma’ kyetz
ikxjani: «Tuj jun qale' etetz nxik
equma’ ikxjani: “Ajna’l tzul q'jjal
tzan tpaj te txeka'j kyaq.”

3 B'ix tuj jun ('eqo’ etetz nxik
eq'uma’' ikxjani: “Ajna'l tzul jab' tzan
tpaj te txeka'j b'an kyaq b'ix muj.”
Qa etetz n'el eniky' b'an galan ti'j te
twitz ka'j, ¢tistil K'onti'l n'el eniky' tidi'
telponx te aj nky'ik ajna'l?

4 Kye xjal aj pur nya'tx galan
kyenab'lin b'ix aj oje kaj kykola' tzan
kyna'on Qtata Dios tuky'i jun tk'u'jlal,
kyetz nkyeqanin jun seny; per nlay
get k'ulet jun seny ikxji sinoke a'ox
aj oky'ik ti'j te Jonas [oqtxi'l.»™ Ntons
eb'ajkaj tsi' b'ix owex tzi.

Stz'ib'en Matey 16:14

Te Yek'b'il Tij Te Malsb'il Aj
Telponx Tij Te Kxnaq'tzb'en Kye
Xnaq'tzon Aj Nya'tx B'an'ax Kyitza'

Mak 8:14-21

5 Ntons ya ma kyeky'ik kye tx-
naq'atz tuj te junky palaj te a', owok
kyen k'onti'l oxik kyna'o' tzan txik
kyin te wab'j.

6 Ntons te Jesus oxik tq'uma' kyetz
ikxjani: «Instzaj echa'o’, intok esi'
enab'l tij te malsb'il® aj kye aj
b'uch'uj Parisey b'ix kye aj b'uch'uj
Sadusey.»

7 Kye txnaq'atz okyyolij kxol ikx-
jani: «[Nyolinikxni'n] tzan tpaj k'onti'l
ma tzaj qin te wab'j.»

8 B'ix komo te Jesus owel tniky' aj
nkyb'isu’ tuq, oxik tq'uma’ kyetz ikx-
jani: «Etetz K'onti'l wit'lik nim ek'u’j
wi'j. ¢Tistil etetz nkxb'isun ga k'onti'l
eq'l qwe'?

9 ¢Ti'tzun, mina'x tox tuj ewi'? B'ix
ax ¢k'onti'l na'ik etitza' ti'j te jweb'
wab'j kxol jweb' mil (5000) xjal b'ix
jateb' chi'l ojaw echimo' aj osobrin?*

10 ;B'ix ax k'onti'l na'ik etitza' kye
wuq wab'j kye kaj mil (4000) xjal, b'ix
jateb' chi'l ojaw echimo' aj osobrin?*

11 ;Tistil kK'onti'l n'el eniky'? Wetz
K'onti'l nkyinyolin ti'j te wab'j. Per
intok esi' enab’l ti'j te malsb'il kye aj
Parisey b'ix kye aj Sadusey.»

12Ntons kye txnaq'atz owel kyniky'
Kk'ontil tuq nyolin te Jesus tij te
malsb'il wab'j, sinoke tzan tok ksi'
kynab'l tuq ti'j te aj nkxnaq'tza' kye aj
Parisey b'ix kye aj Sadusey.

Aj Txik Tq'uma’' Te Xhpe'y Ab'l Tuq
Te Jesus

13 Ntons aj tpon Jesus tuj Sesarey
tuj tkwentil Filipos, oxik xhcha'o’
kyuky'i kye txnaq'atz ikxjani: «;Titza'
nkyeyolin kye xjal wi'j [wetz] te
Ichan Aj Tk'wa'al Dios [a'In]?»

14Yaji kyetz oxik kyq'uma' ikxjani:
«Junjun nkyquma' a'ich te Wa'nch
Aj Swal A, b'ix junjunky nkyq'uma'
a'ich Eliys, b'ix junjunky nkyq'uma'

* 16:1 Mat 12:38; Luks 11:16 * 16:4 Jon 1:17-2:10; Mat 12:39-41; Luks 11:29-30 * 16:6 Luks 12:1

* 16:9Mat 14:17-21  * 16:10 Mat 15:32-38

* 16:14 Mat 14:2; Mak 6:14-15; Luks 9:7-8

a'ich Jeremiy qatzun junky kye aj yo-
1il tyol Dios oqtxi'ji.»*

15 Yaji tetz oxik tq'uma' kyetz ikx-
jani: «Yatzun etetz tuj enab'l, sab'l a'in
wetz?»

16 Tzaj te Xhpe'y," owaj stzaq'b'e’
ikxjani: «Yatz a'ich te aj Koloyon Aj
Q'umankaj Oqtxi', yatz a'ich Tk'wa'al
Qtata Dios, te Qtata Dios aj itz'0j.»*

17 Ntons te Jesus owaj stzaq'b'e'
ikxjani: «yatz Simon aj tk'ajol Jonas,*
galanx-alo yatz a'ich tzan tpaj nya'tx
jun xjal ma tzaj q'uman te yatz
ikxni'n sinoke a te Ntat aj atjax tuj
ka'j.

18 B'ix owokel nq'uma’ yatz Xhpe'y,
yatz a'ich iktza' jun ab'j [twit'lel jay]+
b'ix oqtel nk'ulu' awuky'i'l tzan kyok
jun nim b'uch'uj kye aj nkye'okslan
wi'j, b'ix nlay b'antik tzan kykaj tzyu'
tzan te kamikyj.S

19 Wetz oxe'l nsi' te yatz jun awa-
jwalil kyi'j kye aj akyeqet tuj tq'ab’
te Qtat aj nnajan tuj ka'j,* b'ix te aj
nlay atzoqpij tzani twitz ja tx'o'tx'ni
ax nlay k'amet [tuky'i te Qtata Dios]
tuj ka'j, b'ix te aj atzoqpi'tz tzani twitz
tx'o'tx'ni, ax ok'ametel [tuky'i te Qtata
Dios] tuj ka'j.»+

20 Yaji te Jesus oxik tk'ulu' man-
dad kye txnaq'atz tzan k'on tuq txik
kyq'uma' te nijunwt qa aji tuq tetz te
Koloyon Aj Q'umankaj Oqtxi'.

Aj Tyolin Jesus Ti'j Tkamiky

Mak 8:31-9:1; Luks 9:22-27

21 B'eyx aj ('ijji te Jesus owaq'ik
tzan txik tq'uma' xtxolil kye tx-
naq'atz, a tgan tuq tzan txik
Jerusalen, b'ix tzan kypaj kye tijxjal

* 16:16 Axkix Simon Xhpe'y.
tagan sinoke junky Jonas.

* 16:16 Wnch 6:68-69
¥ 16:18 Te th'i “Xhpe'y” tuj yol gryeg telponx iktza' “ab'j” tuj yol aramey.

b'ix kye pal aj nim kyajwalil b'ix kye
xnaq'tzal Kawb'il, tzi tetz owokel tuq
ten twitz xhcho'nal b'ix okamel tuq
b'ix tuj toxi'n q'ij tkamlen ojawel tuq
anq'in.

22 Ntons te Xhpe'y owel tlag'b'a’
kyi'j b'ix oxik tq'uma' ikxjani: «Tat,
k'onxwit stzoqpij te Qtata Dios tzan
tky'ik awi'j ikxji. Te nini nlay ky'ik
awi'j.»

23 Per te Jesus owox te'e’ tuj twitz te
Xhpe'y b'ix oxik tq'uma' tetz ikxjani:
«Intel apawa' awib' wi'j, Satanas.*
Yatz cha agan tzan nqet tz'aqik. Yatz
K'onti'l nchb'isun [tume'l] iktza' te
Qtata Dios sinoke nchb'isun iktza'
kye xjal nkyeb'isun.»

24Yaji te Jesus oxik tq'uma' kye tx-
naq'atz ikxjani: «Ab'l aj tgan tzan tok
lapet wi'j, a tgan tzan tkaj tkola' te
aj cha n'el tgani', a tgan tzan sten
dispwest tzan tok ten twitz tkamiky
tzan npaj wetz,8 b'ix intok lapet wi'j.

25 Komo ab'l aj cha njoyon tume'l
tzan tkolon tib'x tzan tanq'in,
tetzji opoyonajkixi’; yatzun te aj
okamel tzan tpaj tokslb'en wi'j, tetz
otkamb'a'tz jun tanq'in.*

26 ;At petzun jun tb'anil te jun
xjal ga otkamb'a'tz kyaqil aj at
twitz tx'o'tx' per opoyonaj te tanim?
[iK'onti'll] ¢B'ix tidi' b'a'n tzan txik
tsi' jun xjal tzan tkolet te tanim?
[iCh'inwt!]

27Komo [wetz] te Ichan Aj Tk'wa'al
Dios [a'in] kyin'ul tuky'i nim wa-
jwalil aj otzajel tsi' Ntat b'ix kyuky'i
kye angel aj nkye'okslan te tetz, b'ix
yaji oxe'l nsi' kye junjunchaq iktza'x

T 16:17 Nya'tx axkix te Jonas iktza' tuj tkaji'

§ 16:18Te yol “Hades” tuj kastiy telponx ti'j ja' ate' kye kamnag, astilji telponx ti'j te kamikyj. Tuj Luks

16:23-28 nyolin te Jesus titza' te Ades.
Wnch 20:23.
5:1-13; 2Kor 13:10; Tit 2:15; 3:10-11.

Satanas.

16:19 Ax: oxe'l nsi' yatz kye tal te tlamelul te ka'j; Mat 18:18;
T 16:19 Junjun ejempl ti'j te ntzani kxol kye qerman oqtxi": Kya 5:1-10; 8:18-23; 1Kor
¥ 16:23 Ax: intel apawa' awib' wi'j tzan tpaj cha nchyolin iktza'
§ 16:24 Ax: tzan txik teq'l' tkurusx. Te krus oqtxi' jun nim tze' aj ja' tuq n'ok klabi' jun

xjal tzan tkamik tzan tpaj til aj ma'tx tzaj xhchuku'. Qa kye soldad oxik kyk'ulu' mandad jun xjal tzan

oys .

txik teq'i’ tkurusg, a tgan tuq tzan txik teq'i' max ja' owokel kyklabi' tetz ti'j b'ix tzi okamel. Yatzun aj
txik tq'uma' Jesus tzan txik geq'i' jkurusx, nini telponx tzan qten dispwest tzan tok gen twitz xhcho'nal

gatzun twitz jkamiky tzan tpaj qokslb'en ti'j; Mat 10:38; Mak 8:34; Luks 14:27.
* 16:27 Sal 62:12; Mat 25:31-46; Rom 2:6; 14:10; 2Kor 5:10; Tmnk 2:23

Luks 17:33; Wnch 12:25

* 16:25 Mat 10:39;

ma'tx kyk'uluj tzani twitz tx'o'tx".*

28 Wetz oxe'l nq'uma' etetz te
b'an'ax, junjun exol etetz aj atikxqet
tzani, nlay kyekamik max oj wok
kyen [wetz] te Ichan Aj Tk'wa'al Dios
[a'in] 0j nk'ulun mandad tzani twitz
tx'o'tx'.»

17

Aj Tky'ixpjik Tka'yin Jesus Twi' Jun
Witz
Mak 9:2-13; Luks 9:28-30

1 Ntons tky'iklen waqaq q'ij, te Je-
sus exik tuk'le' tuky'il te Xhpe'y b'ix
Jacobo™ b'ix Wa'nch aj titz'in te Ja-
cobo, b'ix exik tuk'le' tzan kxik twi'
jun witz kchukel tuky'i'l.

2 B'ix tzi, kyetz owok kyen aj
tky'ixpjik tka'yin te Jesus b'ix te
twitz otxaqtxon iktza' toq q'ij b'ix te
tq'anaq owok b'an sjapun iktza' toq
qij.*

3B'ix ax ejaw kanet junx tuky'i'l te
Moisés b'ix Eliys [aj a'e' tlajen Qtata
Dios oqtxi'], nkyeyolin tuq tuky'i'l.

4 Ntons tzaj te Xhpe'y, oxik tq'uma'
te Jesus ikxjani: «Tat, galan qa
agogetna getza tzani; qa yatz agan
ojawel jk'ulu'na ox tal pach, jun te
yatz b'ix jun te Moisés b'ix junky te
Eliys.»

5> Aj man tuq nyolin te Xhpe'y, dere-
pent jun chk'atunal otxaqtxon tuj
muj oqget kyi'j b'ix yaji otzaj q'olb'en
[te Qtata Dios] ikxjani: «Aj ntzani
wetz nk'wa'al aj nqet ngani' b'ix b'an
nkyinchalaj ti'j. Intok esi' ewi' ti'j
tetz.»™

6 Ya ma xik kcha'o' ikxjani kye
txnaq'atz, kyetz eqet mejlet tuky'i
tajsik kywitz max twitz tx'o'tx' b'ix
eb'ajxob’ nim.

7 Ntons te Jesus owok laq'chet
kyi'j b'ix oxik tq'uma' kyetz ikxjani:
«Pe'ejaw wa'let waq b'ix k'on kxob'.»

8 Ya ma jaw kyeq'i' kywitz jaw-
naq k'onti'l oxik kye'e' kye txq'anky
sinoke a'ox te Jesus xhchukel tuq
atget.

* 17:1 Ax: Chaw.

1:11; Luks 9:35  17:10 Mal 4:5

* 17:2 Mak 9:3; Luks 9:29; 2Xhp 1:17-18
* 17:13 Mat 11:14

9 Aj man tuq ikja'n kyqgetz twi' te
witz, te Jesus oxik tk'ulu' mandad
kyetz ikxjani: «K'on Xik equma' te
nijjunwt aj ma'tx tz'ok ete'e’, max oj
njaw anq'in kxol kye kamnaq [wetz]
te Ichan Aj Tk'wa'al Dios [a'in].»

10 Ntons kye txnaq'atz oxik kcha'o'
tetz ikxjani: «¢Tistil nkyq'uma' kye
xnaq'tzal Kawb'il qa presis tzan tul
te Eliys tb'aya' [twitz te Koloyon Aj
Q'umankaj Oqtxi']?»*

11Yaji te Jesus oxik tq'uma’ ikxjani:
«B'an'ax te Eliys ule' tetz, b'ix aji tetz
oqtel tk'ulu' kyaqil tuj tume'l.

12 Per wetz oxe'l nq'uma' etetz,
te Eliys oje tzul, b'ix k'ontil owel
kyniky' ti'j, sinoke oqget kyk'ulu'
tidi'chq tuky'il iktza' tuq kyetz
kygan. Ax ikxji [wetz] te Ichan Aj
Tk'wa'al Dios [a'in] owokel wen twitz
xhcho'nal tzan kypaj.»

13Ntons kye txnaq'atz owel kyniky'
ti'j, tetz nyolin tuq ti'j te Wa'nch Aj
Swal A'.*

AjTqet Tq'ana’Jesus Jun K'wa'lYab'
Tuq Tzan Tpaj Jun Malspirit
Mak 9:14-29; Luks 9:37-43

14 Ya ma kyepon aj ja' tuq akyeqet
txq'an xjal chimo' kyib', opon twitz
Jesus jun xjal b'ix oget mejlet twitz
b'ix oxik tq'uma'’ tetz ikxjani:

15 «Tat, intok lo'et ch'in ak'u'j ti'j
nk'wa'al tzan tpaj n'ukul atak ti'j b'ix
n'ok ten twitz nim xhcho'nal. Ky'ila'j-
el nqet tz'aqik tuj q'aq’ b'ix tuj te nim
a\

16 Wetz ma tzul win kywitz kye ax-
naq'atz per k'onti'l ma b'antik tzan
tqet kyq'ana'.»

17Yaji te Jesus oxik tq'uma' ikxjani:
«Etetz K'onti'l n'ox tuj ewi' b'ix cha
nkxb'isun nya'tx tume'l. ¢Janik'b'a'nx-
alo a tgan tzan nten etuky'i'l [tzan
etokslan]? ¢Janik'b'a'nx-alo a tgan tzan
wipan etetz? Instzaj awin ak'ajol

tzani.» ) .
18 Ntons te Jesus oxik tili' te

malspirit b'ix ojatz teq'i' tuj tanim

* 17:5 Isa 42:1; Mat 3:17; 12:18; Mak

te k'wa'l, b'ix b'eyxnajji ob'antik te
k'wa'l.

19 Yaji kye txnaq'atz eb'ajyolin
apart tuky'i Jesus b'ix oxik kcha'o’
tetzikxjani: «¢Tistil K'onti'l ma b'antik
tzan tjatz te malspirit gitza'na?»

20 Yaji te Jesus oxik tq'uma' kyetz
ikxjani: «Tzan tpaj etetz nya'tx nim
wit'lik ek'u'j ti'j te Qtat. Oxe'l nq'uma'’
etetz te b'an'ax, cha wit'lik-wit ek'u’j
ch'imu's, iktza' jun tb'aq’ mostas
[b'an ch'i nekit], ntons b'a'n-tal tzan
txik eq'uma’ te ja witzni “pawel tzani
b'ix pax tuj junky luwar” b'ix te witz
owelal. Ikxji k'onti'l jun tidi' aj nlay-
wit b'antik etitza'.*

21 Per yatzun ja txakl malspiritni,
a'ox njatz oj qxnaq'tzan b'ix oj gipan
wa'ij.»f

Aj Tyolin Jesus Tka'mjjin-el Ti'j
Tkamiky
Mak 9:30-32; Luks 9:43-45

22 Ntons aj man tuq nkyeb'et junx
kkyaqil tuj tkwentil Galiley, te Jesus
oxik tq'uma' kyetz ikxjani: «[Wetz] te
Ichan Aj Tk'wa'al Dios [a'in] okyinxe'l
q'apo' tuj kyq'ab' xjal,

23 b'ix okyinqtel kykansa'; per tuj
toxi'n q'ij okyinjawel anq'in.» Aj tok
kcha'o' ja tpakb'alil ntzani, kyetz oje
kyeb'isun nim.

Aj Txik Xhchojo' Jesus Te Chojenj
Ti'j Te Nin Jay Nab'il Qtata Dios

24 Aj tpon te Jesus b'ix kye txnaq'atz
tuj Capernaum, kye aj peyul chojenj+
ti'j te Nin Jay Nab'il Qtata Dios e'ok
lag'chet ti'j Xhpe'y b'ix oxik kcha'o’
tetz ikxjani: «;Te Xnaq'tzon te etetz,
k'onti'l pe' nchojon?»

25 «Tzun, nchojon» Kkyi te Xhpe'y. Ya
ma tz'ox te Xhpe'y tuj te jay, te Jesus
oxik tq'olb'e’ th'aya' b'ix oxik tq'uma’
ikxjani: «¢Titza' yatz tuj anab'l Si-
mon? ¢Ab'l qi'j nkyepeyun alkabal
b'ix chojenj kye k'ulul mandad twitz
jatx'o'tx'ni? ¢Kyi'jx kye tk'wa'alamaq'
gatzun kyi'j kye aj nya'tx tk'wa'al
amaq' aj nkye'ulji?»

* 17:20 Mat 21:21-22; Mak 11:23-24; 1Kor 13:2
nyolin ikxjani b'ix atqet k'onti'l.
Luks 18:17

26 Ntons te Xhpe'y owaj stzaq'b'e’
ikxjani: «Kyi'j kye aj nya'tx tk'wa'al
amaq'.» Yaji te Jesus oxik tq'uma’
ikxjani: «Ntons kye tk'wa'al amaq'
k'onti'l nkyechojon.

27 Per tzan K'on jkaj nya'tx galan
tuj kywitz, pax tuj te nim a' b'ix in-
tgex asi' te answel b'ix te th'ay kyiy
aj ojawetz awin, oj tjaw ajaqo’ stzi',
owelatz awin jun tmin; oxe'l awin

b'ix oxe'l achojo’ te nchojen wetz b'ix
te yatz.»

18

Aj Tyolin Jesus Ab'l Te Aj Mas
Galan

Mak 9:33-37,42-48; Luks 9:45-48;
17:1-2

1 Ntons tuj aj orji kye txnaq'atz Je-
sus e'ok laq'chet ti'j b'ix oxik kcha'o’
tetz ikxjani: «¢Ab'l te mas nim tajwalil
kxol kyaqil kye aj akyeqet tuj tq'ab' te
Qtat aj nnajan tuj ka'j?»

2 Ntons te Jesus otzaj tuk'le’ jun tal
k'wa'l b'ix oget twab'a' kxol

3 b'ix oxik tquma' kyetz ikxjani:
«Wetz oxe'l nq'uma’ etetz te b'an'ax,
ga etetz nlay jaw eky'ixpu' enab'lin,
b'ix ga nlay kx'ok iktza' k'wa'l, nlay
b'antik tzan eten tuj tq'ab’ te Qtat aj
nnajan tuj ka'j.*

4 Astilji, ab'l aj n'okslan iktza' jun
k'wa'l iktza' ntzani, nim oqtel jig'b'a’
kxol kye aj akyeqet tuj tq'ab’ te Qtat
aj nnajan tuj ka'j.

>B'ix ab'l te aj otk'amo'tz jun k'wa'l
iktza' ntzani tzan tpaj te Xjal n'okslan
wi'j, a'in nkyintk'amo'.

6 B'ix ab'l aj otk'ulu'tz tzan tqet
tz'agik jun k'wa'l iktza' kye ja
ntzanije'ni aj nkye'okslan wi'j, mejor-
tal tzan tqet k'alet talq jun matij ab'’j
kyeb'il triw b'ix tzan tgex xo0'0' max
txe'tenim a'.

7 iLast-al kye xjal twitz ja tx'o'tx'ni
aj nkyek'ulun tzan kyqget tz'aqik
txq'anky! Qetz owokel genkix twitz
tidi'chq aj tgan-tal tzan jget tz'aqik

T 17:21 Kye tz'ib'on oqtxi', atqet oqget ktz'ib'a’ aj ja’
¥ 17:24 Ax: chojenj kab'e’ tmin drakma th'i.

* 18:3 Mak 10:15;

titza', per last-al te xjal aj nk'ulun
tzan tqet tz'aqik junky.

8 Ntons ga te aq'ab' gatzun awogji
ntk'ulu' tzan aqet tz'aqik, ntons intel
atx'emu’ b'ix intel awin awi'j; komo
mejor tzan aten kox gqa xhkutji b'ix
tzan awanq'in, b'ix nya'tx tzan axik
xon tuky'i kykab'il awoq b'ix kykab'il
aq'ab' tuj te nim q'aq' aj k'onti'l
nqextzaj.”

9B'ix qa te tb'aq' awitz ntk'ulu' tzan
aget tz'aqik, ntons intetz awin b'ix
intex axon; komo mejor tzan aten
cha tuky'i jun tb'aq' awitz b'ix tzan
awanq'in, b'ix nya'tx tzan axik xon
tuky'i kykab'il awitz tuj tenim q'aq’' aj
ja' te xhcho'nal kK'onti'l nmankun.»*

Te Yek'b'il Tij Jun Karner Aj Ojetq
Xik Naj
Luks 15:3-7

10 «Intok esi' enab'l tzan k'on kyel
etik'o" nijunwt kye aj k'o k'wa'lni.
Komo kye angel tuj ka'j aj nkyek'ulun
kwent te kyetz, akyeqet twitz te Ntat
aj atjax tuj ka'j.

11 Komo [wetz] te Ichan Aj Tk'wa'al
Dios [a'in] in'ul koloyon kyi'j kye aj
oje kyexiknaj.*

12 ; Titza' etetz tuj enab'l? Qajunxjal
atoqal (100) talo' b'ix qa oxe'lnaj jun,
¢nlay petzun kyekaj tsi' kye txq'anky
tuj k'ul b'ix oxe'l joyol te jun aj ojetq
xiknaj?

13 Wetz oxe'l nq'uma' etetz te
b'an'ax, ga owokel noj titza', ochala-
jel mas ti'j aj jun ojetq tz'ok noj titza'
kywitz kye txq'anky aj k'ontil ma
kyexiknaj.

14 Ax ikxji te etat aj atjax tuj ka'j,
tetz k'on tgan tzan kxiknaj nijunwt
kye ja k'o k'wa'lni.»

Aj Tyolin Jesus Tzan Kyqet Qnajsa’
Kye Qerman

15 «Ntons, ga jun awerman ma
tk'ulyj jun nya'tx galan awi'j, ntons
intxik akawi', payolin tuky'i'l achukel

Stz'ib'en Matey 18:23

b'ix intxik aq'uma' tetz ja' npaltin. Qa
owokex tuj twi', ntons ma'tx b'antik

sten exol. o
16 Per qa nlay tz'ox tuj twi', ntons

instzaj awuk'le’ junky qa kab'e'ky
xjalji, ikxji kyaqil aj oxe'l aq'uma'’ ti'j
owokel kcha'o' kye kab'e'ky testiw qa
oxji.*

17 Per ga ni ikxji nlay tz'ox tuj twi',
ntons a tgan tzan txik aq'uma' ky-
witz kyaqil kye txq'anky german tx-
ini; b'ix ga ni ikxji nlay tz'ox tuj twi',
ntons a tgan tzan tok qumlet tetz
iktza' jun aj nya'tx qijajil aj k'onti'l
n'okslan te Qtata Dios qatzun ik-
tza' jun aj peyul chojenjji [aj k'onti'l
n'okslan].

18 Wetz oxe'l nq'uma' etetz te
b'an'ax, kyaqil aj nlay etzoqpij tzani
twitz ja tx'o'tx'ni, ax nlay Kk'amet
[tuky'i te Qtata Dios] tuj ka'j, b'ix
kyaqil te aj etzoqpi'tz tzani twitz
tx'o'tx'ni, ax ok'ametel [tuky'i te Qtata
Dios] tuj ka'j.*

19 Ax oxe'lnq'uma'’ etetz qa kab'e' te
etetz oj exnaq'tzan tzani twitz tx'o'tx’,
qadyakwerd atix ti'j te aj oxe'l eqani’,
ntons te Ntat aj atjax tuj ka'j otzajel
tsi'.

20Komo aj ja' akyeqget kab'e' qatzun
oxji chimo' kyib' nkyena'on wetz,
wetz akyinget kxol.»

21 Ntons owok laq'chet te Xhpe'y
ti'j Jesus, oxik xhcha'o' tetz ikxjani:
«¢Tat, jateb'-el oqtel nnajsa’ jun wer-
man qa ma tk'ulyj jun nya'tx galan
wi'j? ¢Wug-el pe'?»

22 Te Jesus oxik tq'uma' tetz ikx-
jani: «Nya'tx cha wug-el sinoke b'an
ky'ila'j-elt aj presis.»

Te Yek'b'il Tij Jun Aq'unon Aj
K'onti'l Oget Tnajsa’ Junky
23 «Nxik nq'uma’ ikxji tzan tpaj oj
kykaj kye xjal tuj tq'ab’ te Qtat aj
nnajan tuj ka'j, te nini iktza' ti'j jun
k'ulul mandad n'eq'in tajlal kyuky'i
kye tmos.

* 18:8 Mat 5:30 * 18:9 Mat 5:29 * 18:11 Luks 19:10. Kye xjal oqtxi' aj oqet ktz'ib'a’ tyol Qtata Dios

tuj kyyol, atqget k'onti'l oqet ktz'ib'a’ ja taqan ntzani.

* 18:18 Mat 16:19; Wnch 20:23

T 18:22 Ax: wug-el lajuj tuj mutx' (7 veces 70).

* 18:16 Deu 17:6; 19:15; 2Kor 13:1; 1Tim 5:19
t 18:24 Ax: lajuj

mil talent. Jun talent iktza' twi' tk'u'j jun xjal wingi' aq'b'i.

24 Aj taq'ik tzan tpeyun kyetz, opon
q'apb'aj tuky'il jun xjal aj k'asb'ena’
tuq titza' b'an nim tmin? tuky'i'l.

25 Komo te aj aq'unonji k'onti'l tuq
stumin tzan xhchojet titza', ntons te
k'ulul mandad oxik tk'ulu' mandad
tzan tuq txik k'ayi' te taq'unon tuky'i
junky, tuky'ix txu'jel b'ix tk'wa'al b'ix
kyaqil tuq aj tidi' tetz tzan tuq xhcho-
jet te k'as.

26 Ntons te tmos oqet mejlet twitz
b'ix oqget twitz twitz ikxjani: “Tat, in-
sten apasens ch'in wi'j, wetz owokel
nchojo' kyaqil te nk'as awuky'i'l.”

27 Ntons te k'ulul mandad owok
lo'et tk'u'j ti'j b'ix oget tnajsa’ te tk'as
b'ix oxik stzoqpi'.

28 Per ya ma xik tzoqpi' te tmos,
dech owoknoj twitz jun tuky'il aj
k'asb'ena’ tuq titza' jun nim tmin
tuky'i'l iktza' twi' tk'u'j jun xjal kye
oqal q'ij. Otzaj stzyu' b'ix owaq'ik
tzan tok chxhipo' talq b'ix oxik
tq'uma’ tetz ikxjani: “jIintok achojo’ aj
k'asb'ena’ awitza' wuky'i'1l!”

29 Ntons te tuky'i'l oget mejlet twitz
b'ix oqget twitz twitz ikxjani: “In-
sten apasens ch'in wi'j, wetz owokel
nchojo' kyaqil te nk'as.”

30 Per tetz ni k'onti'l oget tnajsa’
sinoke oxik tsama' pres max aj tok
xhchojo' kyaqil.

31 Tzan tpaj ntzani b'an oje
kyeb'isun kye txq'anky mosj, kyetz
exwa'q q'umal tuky'i te k'ulul man-
dad kyaqil aj ojetq tuq ky'ik.

32 Ntons te k'ulul mandad owok
xtxoko' b'ix oxik tq'uma' tetz ikx-
jani: “Yatz a'ich jun mosj b'an nya'tx
galan. Wetz oget nnajsa' kyaqil te
ak'as wuky'i'l tzan tpaj oget awitz
nwitz.

33 ¢Nya'tx petzun presis tuq tzan tok
lo'et ak'u’j ti'j te awuky'i'l iktza'x wetz
owoklo'et nk'u'j awi'j?”

34 Ntons te k'ulul mandad ojaw
q'ojlik nim, b'ix oxik tk'ulu' mandad
tzan tuq txik si' xhcho'nal ti'j max aj
tokb'aj xhchojo' kyaqil.»

35 Te Jesus ax oxik tquma’' ikxjani:
«Ax 1kxji otk'ulu'tz etuky'i'l te Ntat aj

* 19:4Gén1:27;5:2; Mal 2:15  © 19:5 Gén 2:24

35

atjax tuj ka'j qa etetz nlay get enajsa’
tuky'ijun tk'u’jlal jun eterman.»

19

Te Tume'l Tistil Nya'tx Galan Tzan
Kyqet Pawjik Kye Xjal

Mat 5:31-32; Mak 10:1-12; Luks
16:18

1 Ntons ya ma xik tq'uma' kyaqil
ntzani, ntons te Jesus owex tuj Galiley
b'ix oxik tuj tkwentil Judey junxla' te
Jordan A'.

2 B'an ky'ila'j xjal eb'aj'ok lapet ti'j
b'ix eb'ajget tq'ana’ kye yab'.

3Junjun aj b'uch'uj Parisey eb'aj'ok
lag'chet ti'j Jesus b'ix oxik kcha'o' tetz
ikxjani tzan tuq tqget kyeq'i: «;B'a'n
pe' tuky'i te Kawb'il tzan tqget gpawa'’
qib' tuky'i gxu'jel tzan tpaj jun tidi'?»

4 Ntons te Jesus owaj tq'uma' ikx-
jani: «¢Ti'tzun mina' tjaw ete'e’ etetz
tuj Tu'jal Dios ti'j te [Qtata Dios]
aj oget k'ulun kye xjal, oqet tk'ulu'
ichan tuky'i xuj?»”*

5 B'ix otq'umaj ikxjani: «Astilji te
ichan okajel tsi' stat b'ix te tnan tzan
tok junan tuky'i txu'jel, b'ix ikxji
kykab'il okye'okel iktza' cha jun xjal.”

6 Astilji, nya'tx kab'e' kyb'et sinoke
cha jun xjal. Astilji jun xjal k'onti'l
tzan tel tpawa' aj oje tz'ok junch'l'
tzan Qtata Dios.»

7 Ntons kyetz oxik kcha'o' tetz ikx-
jani:  «Ntons ¢tistil te Moisés oxik
tk'ulu' mandad ga jun ichan ma get
pawjik, a tgan tzan txik tsi' jun tu'jal
te txu'jel, b'ix ikxji b'a'n tzan taj tlajo’
te xuj?»™

8 Ntons te Jesus oxik tq'uma' ikx-
jani: «Tzan tpaj etetz K'onti'l n'ox tuj
ewl', te Moisés ostzoqpij tzan eqet
pawjik, per th'aya’' nya'tx tuq ikxji.

9 Wetz oxe'l nquma’' etetz, ab'l aj
oqtel tpawa' tib' b'ix ga nya'tx tzan
tpaj te xuj nk'ajajin, b'ix ga te xjal
owokel junan junky'el tuky'i junky,
ntons nk'ajajin; b'ix jun xjal aj n'ok

* 19:7 Deu 24:1-4; Mat 5:31

junan tuky'i jun xuj aj pawa' tib', ax
nk'ajajin.»™

10 Ntons Kkye txnaq'atz oxik
kyq'uma' ikxjani: «Qa ikxji nky'ik
tuky'i jun ichan tuky'i txu'jel, ntons
mejor k'onti'l tzan tok junan.»

11 Yaji te Jesus owaj stzag'b'e’ ikx-
jani: «Nya'tx kyaqil n'ox tuj kywi' te
ntzani, sinoke a'ox kye aj [te Qtata
Dios] ma'tx tzaj tsi' kynab'l tzan tel
kyniky'.

12 Komo at tistil kye xjal k'onti'l
nkye'ok junan, qa tzan tpaj eqet
itz'jik slo'q, qatzun eqet k'ulu' tzan
junky tzan kyok slo'q, qatzun k'onti'l
nkye'ok junan tzan tpaj ikxji kygan
tzan kyaq'unan te Qtat aj nnajan tuj
ka'j. Ab'l te aj b'a'n tzan tk'amon te
ntzani ntons intk'amon.»

Aj Kyqet Tky'iwla' Jesus Kye K'wa'l
Mak 10:13-16; Luks 18:15-17

13 Ntons [kye xjal] eb'ajpon kyeq'i’
txq'an k'wa'ltuky'iJesus tzan tuq tqet
tsi' tq'ab’ kyajsik b'ix tzan txnaq'tzan
kyi'j. Per kye txnaq'atz e'aq'ik tzan
kyok kyili' kye aj eq'il tuq kye k'wa'l.

14 Ntons te Jesus oxik tq'uma' ikx-
jani: «Tzoqpij waq tzan ktzaj kye
k'wa'l wuky'i'l b'ix k'on tz'el etin gan
kyetz, komo kye xjal aj iktza' ja k'wa'l
ntzanije'ni nkyekaj tuj tq'ab' te Qtat
aj nnajan tuj ka'j.»

15 Ntons oqet tsi' tq'ab' kyajsik kye
k'wa'l b'ix yaji owex tuj aj luwarji.

Aj Tok Xhcha'o' Jun Q'inon Tidi'
Presis Tzan Tox Tuj Ka'j
Mak 10:17-31; Luks 18:18-30

16 Ntons, jun xjal owok laq'chet ti'j
Jesus b'ix oxik xhcha'o' tetz ikxjani:
«Xnaq'tzon, ¢tidi' jun galan presis tzan
nk'ulun tzan nk'amon jun wanq'in te
jun-ele'x?»

17 Ntons te Jesus owaj stzaq'b'e'
ikxjani: «¢Tistil ntzaj acha'o’ wetz
alkyetz te galan? A'ox [Qtata Dios
te] aj galan. Per ga yatz agan tzan
awanq'in te jun-ele'x, a tgan tzan tqet

awoksla' kyaqil te aj oje kaj tq'uma' te
Qtata Dios.»

18 Yaji te xjal oxik xhcha'o' ikx-
jani: «;Alkyetz?» Yaji te Jesus oxik
tquma' ikxjani: «K'on chkansan,”
k'on chk'ajajin,* k'on xhch'elq'an,”
k'on jaw anik'o' jun yol ti'j junky,*

19 inkyqet alima' te atat b'ix te
anan,” b'ix ax intqet agani' junky ab'l
yatz iktza'x nget awen awib'x.»™

20 Ntons kyi te ku'xon: «Kyagqil nini
nget nk'ulu'. (Tidi' junky presis tzan
tget nk'ulu'?»

21 Ntons te Jesus oxik tq'uma': «Qa
yatz agan tzan aten b'an galan tuj
twitz Qtata Dios, ntons intxik ak'ayi'
kyaqil aj tidi' yatz b'ix intxik awoye'
kye meb'a’ xjal. Ikxji at aq'inomal tuj
ka'j. Yaji patzaj wuky'il b'ix pawok
lapet wi'j.»

22 Ya ma tz'ok xhcha'o' te ku'xon
ikxji, tetz owaj b'ix b'an nb'isun tuq
tzan tpaj tetz b'an q'inon tugq.

23 Ntons te Jesus oxik tq'uma' kye
txnaq'atz ikxjani: «Wetz oxe'lnq'uma'’
etetz te b'an'ax, b'an kwest te jun
g'inon tzan txik tq'apo' tib' tuj tq'ab’
te Qtat aj nnajan tuj ka'j.

24 0xe'l nq'uma’' junky'el etetz, mas
nya'tx kwest tzan tky'ik jun kway
kamey tuj xhchutil jun akuxh, twitz
te jun 'inon tzan txik tq'apo’ tib' tuj
tq'ab’ Qtata Dios.»

25Ya ma tz'ok kcha'o' kye txnaq'atz
ikxji, kyetz eb'ajlab’an b'ix okyyolij
kyib'kyib'x ikxjani: «Ntons ¢ab'l b'a'n
tzan tkolet?»

26 Te Jesus exik te'e' b'ix oxik
tq'uma' kyetz ikxjani: «Te ja ntzani
nlay b'antik tzan kye xjal; per yatzun
te Qtata Dios, b'an tzan tb'antik
kyaqil titza'.»

27Ntons te Xhpe'y oxik tq'uma’ ikx-
jani: «Qetza oje kaj qsina kyaqil aj at
tuq tidi' qetz tzan tpaj qoklen lapetna
awi'j. ¢Tidi' qetza ojk'amo'tzna?»

28 Yaji te Jesus oxik tq'uma' kyetz

* 19:9 Kye xjal oqtxi' aj oget ktz'ib'a’ tyol Qtata Dios tuj kyyol, atget oqet ktz'ib'a' te tmankb'il part tuj ja

tagan ntzani b'ix atqet k'onti'l; Mat 5:32; Mak 10:11-12; Luks 16:18; 1Kor 7:10-11.
* 19:18 Ex0 20:15; Deu 5:19

Deu5:17 * 19:18 Ex0 20:14; Deu 5:18
* 19:19 Ex020:12; Deu5:16  19:19 Lev 19:18

* 19:18 Ex0 20:13;
* 19:18 Exo 20:16; Deu 5:20

ikxjani: «Wetz oxe'l nq'uma’ etetz
te b'an'ax, oj tpon tyemp oj tjaw
ky'ixpu' kyaqil tzan tok ak'a’j, oj nget
wit'let [wetz] te Ichan Aj Tk'wa'al
Dios [a'in] tuj nwit'le]l tuj ka'j aj ja’
okyink'uluyon mandad,” etetz aj
ma'tx kx'ok lapet wi'j ax okxtel wit'let
tuj kykab'lajujil ewitlel tzan txik
equma’' tume'l ti'j te kyk'ulb'en kye
kykab'lajujil b'uch'uj tijajil Israel.*

29 B'ix ab'l te aj tzan npaj wetz
okajel tsi' tjay ga kye terman gatzun
stat qatzun tnan qatzun kye tk'wa'al
gatzun xtx'o'otx'ji, tetz otk'amo'tz
b'an ky'ila’j] txq'anky ikxji, b'ix
otk'amo'tz jun tanq'in te jun-ele'x.

30 Per ky'ila'j kye aj th'ay, okye'okel
xtxa'mpon, b'ix kye aj xtxa'mpon,
okye'okel th'ay.»

20

Te Yek'b'il Aj Telponx Te Qtata Dios
Nk'ulun Parej Kyuky'i Kyaqil Kye Aj
Nkye'okslan Tij

1 «Komo te tume'l titza' te Qtat aj
nnajan tuj ka'j nk'ulun kyuky'i kye
xjal aj akyeqet tuj tq'ab’, te nini ik-
tza' aj tex jun tajaw jay b'an q'eqo’
joyoltaq'unon tzan tuq kyaq'unan tuj
tawal ub.

2 Okaj kyuky'i'l kye aqunon tzan
xhchojon twi' kyk'u'j iktza'x twi' tk'u'j
jun xjal jun q'ij,” ntons eb'ajxik tlajo'
aq'unon tuj tawal.

3 Yaji owex junky'el te toxi' or te
q'eqo’,tb'ixeb'ajxik te'e’ txq'anky xjal
tuj plas k'onti'l tuq kyaq'un,

4 oxik tq'uma' kyetz ikxjani: “Ax
etetz, pex waq aq'unon tuj wawal,
b'ix oxe'l nsi' twi' ek'u'j aj presis.”
Ntons kyetz eb'ajxik.

5 Yaji te tajaw owex junky'el mer
chijq'ij# b'ix ax owex junky'el te
toxi' or te qale',$ b'ix ax etzaj tuk'le’
txq'anky aq'unon.

6 Yaji ya ma qopon te tjweb'i' or
te qale',* owex junky'el b'ix e'oknoj

* 19:28 Mat 25:31  19:28 Luks 22:30

twitz txq'anky aj k'onti'l tuq kyaq'un,
b'ix oxik xhcha'o' kyetz ikxjani: “¢Tis-
til etetz atikxget tzani, ma'tx tz'ex
eq']j b'ix cha atikxqget?”

7 Yaji kyetz oxik kyq'uma": “Tzan
tpaj nijunwt ab'l ma tzul uk'lel getza
tzan gqaqunan tuky'i'l.” Ntons tetz
oxik tq'uma' kyetz ikxjani: “Ax etetz
pex waq aq'unon tuj wawal.”

8 Ya ma qo'ok chukaqb'il oxik
tq'uma' te tajaw tuky'l te aj e'el
taq'un: “Inktzaj awuk'le' kye ag'unon
b'ix intxik asi' twi' kyk'u'j, b'ix
pawaq'ik tb'aya' kyuky'i kye aj ma
kye'ox aq'unon max tmankb'il b'ix
kye aj ma kye'aq'ik b'an tb'ay max

tmankb'ilxi'.”*

9 Ntons eb'aj'ox uk'le' kye aj
eb'aj'aq'ik tzan kyaq'unan te tjweb'l'
or te qale',’ b'ix junjunchaq te kyetz
okyk'amoj twi' kyk'u'j iktza'xkix twi'
tk'u'j jun xjal jun q'ij.

10 Yaji ya ma pon or tzan kyox
uk'le' kye aj e'aq'ik tzan kyaq'unan
b'an luwew, kyetz tuj kynab'l ga ma'
tuq kyk'amoj mas nim twi' kyk'u'j ky-
witz kye aj e'aq'ik yaj, per ax kyetz
okyk'amoj twi' kyku'j iktza'x twi'
tk'u'j jun xjal jun q'ij.

11 Ya ma ky'ik kyk'amo' te twi'
kyk'u'j, kyetz e'aq'ik tzan Kkyyolin
nya'tx galan ti'j te tajawil

12p'ix nkyq'uma' tuq ikxjani: “Kye
aj ma kyepon aq'unon yaj, kyetz
ma Kkye'aq'unan cha jun or b'ix
yatz ma'tx xik achojo' twi' kyk'uj
parej iktza' getza, b'ix getza ma'tx
go'aq'unan nim b'ix ma'tx gipaj jun
chman kyaq.”

13 Per te tajaw oxik tquma' te
jun te kyetz ikxjani: “Wamiw, wetz
K'ontil nkyink'ulun awuky'il jun
nya'tx galan. ¢K'onti'l petzun ma get
tuj awitz tzan txik nchojo’ twi' ak'u'j
iktza'x twi' tk'u'j jun xjal jun q'jj?

14Intky'ik ak'amo’ te twi' ak'u'j b'ix
pax. Qa wetz ngan tzan txik nsi' twi'
tk'u'j te xjal aj ma tz'ox aq'unon max

T 19:30 Tzan tel gniky' ti'j te ntzani, a tgan tzan tjaw qe'e’

Mat 20:1-16; 21:28-32; Luks 13:22-30. * 20:2 AX: jun tmin denary. T 20:3 Ax: toxi'or. ¥ 20:5 Ax:

tkaqi' or.
Ax: tjunlajuji' or.

§ 20:5 Ax: theljujitor. * 20:6 Ax: tjunlajuji'or. 20:8Lev19:13; Deu24:15 T 20:9

tmankb'il parej tuky'i twi' ak'u'j,

15 snya'tx petzun wetz at woklen
tzan nk'ulun tuky'i ntumin ik-
tza" wetz ngan? ¢Qatzun yatz
nchq'ojin wi'j tzan tpaj galan xjal
kyinnab'linji?”

16 Ntons ax ikxji oky'el [tzani twitz
tx'o'tx'], kye aj tmankb'il okye'okel
iktza' kye aj tb'ay, b'ix kye aj tb'ay
okye'okel iktza' kye aj tmankb'il.»+

Aj Tyolin Jesus Toxmajji'n-el Ti'j
Tkamiky
Mak 10:32-34; Luks 18:31-34

17 Te Jesus aj ikjam tuq txik tuj
tb'eyil Jerusalen, eb'ajtzaj tuk'le' kye
kykab'lajujil txnaq'atz apart b'ix oxik
tq'uma’ kyetz ikxjani:

18 «Etetz eteb'en, ajna'l ikja'n qxik
Jerusalen ajja' okyinxe'lq'apo' [wetz]
te Ichan Aj Tk'wa'al Dios [a'in] tuj
kyq'ab' kye pal aj nim kyajwalil b'ix
kye xnaq'tzal kawb'il, b'ix yaji oxe'l
kyq'uma' tzan nkamik,

19b'ix okyinxe'lkyq'apo' tuj kyq'ab’
kye k'ulul mandad aj nya'tx gxjalil
aj K'onti'l nkye'okslan te Qtata Dios
tzan kxmayin wi'j b'ix okyinqtel
kyjub'cha’ b'ix okyinqtel kyklabi'
twitz jun krus, per yaji tuj toxi'n q'ij
okyinjawel anq'in.»

Aj Tok Xhcha'o' Te Tnan Wa'nch
B'ix Jacobo Tidi' Presis Tzan Jk'amon
Jun Qajwalil

Mak 10:35-45

20 Ntons te kynan kye tk'ajol
Sebedey opon tuky'i Jesus b'ix ajune’
tuq kye tal tuky'i'.§ Eqet mejlet twitz
Jesus tzan tuq txik kyqgani' tuky'il
tzan tbh'ek'an kyi'j.

21 Te Jesus oxik xhcha'o' te xuj ikx-
jani: «¢Tidi' agan?» Yaji tetz oxik
tq'uma’ ikxjani: «0j aget wit'let k'ulul
mandad tuj awit'lel, intxik ak'ulu'
mandad ch'in tzan kyqget wit'let kye
wal ak'atzaj, jun tuj amanqg'ab’ b'ix
junky tuj asurt.»

22 Yaji te Jesus owaj stzaq'b'e’ ikx-
jani: «Etetz k'onti'l eteb'en tidi' aj
ntzaj eqani'. ¢O'petzun ob'antel tzan
etipan etetz te aj xhcho'nal iktza'
wetz owokel wen?»*  Yaji kyekyi
kyetz ikxjani: «0'.»

23 Te Jesus oxik tquma' kyetz:
«B'an'ax, etetz owokel eten te xh-
cho'nal iktza' wetz owokel wen,' per
tzan eqet wit'let tuj nmanq'ab’ b'ix
tuj nsurt nya'tx a'in wetz e'el tetz,
sinoke oxe'l si'let kye aj te Ntat oje
kye'el tjoyo'.»

24Yatzun kye junky lajuj txnaq'atz,
ya ma tz'ok kcha'o' tidi' oky'ik, kyetz
eb'ajjaw q'ojlik kyuky'i kye kab'e' aj
kyerman kyib'.

25 Per yaji te Jesus etzaj tuk'le’
b'ix oxik tq'uma' kyetz ikxjani:
«Etetz eteb'en kxol kye aj Kk'ontil
nkye'okslan Dios, kye k'ulul man-
dad b'ix kye aj tlimaqal-e', kyetz
nkyek'ulun mandad b'an jwert kyi'j
kye kxjalilx.

26 Per exol etetz k'onti'l tzan tok
ikxji, sinoke ab'l aj tgan tzan tok
nim tajwalil exol etetz, a tgan tzan
taq'unan kye txq'anky;*

27 b'ix ab'l jun exol etetz aj tgan
tzan tok te tb'ay ewitz, a tgan tzan
taq'unan kye txq'anky iktza' jun aj
cha mosi' tzan junky.*

28 Ax ikxji wi'j [wetz] te Ichan Aj
Tk'wa'al Dios [a'in]; wetz K'onti'l in'ul
tzan tok k'ulu' kyaqil te wetz, sinoke
in'ul tzan kxik nna'o’ kye xjal b'ix
tzan txik nq'apo’ wib' tzan nkamik
te kky'ixel tzan kykolet ky'ila'j te

kyetz.»™

Aj Tqet Tq'ana’ Jesus Kab'e' Moy
Mak 10:46-52; Luks 18:35-43
29 Ya ma kye'etz kyetz tuj te amaq’
Jeriko, ky'ila'j xjal eb'aj'ok lapet tij
Jesus.
30Kab'e' moy aj wit'like' tuq xtx'u'k
te b'ey, aj txik kcha'o’ te Jesus ikja'n

¥ 20:16 Intqet awen aj ja' nyolin tidi' telponx ntzani ti'j Mat 19:30; ax aj ja' nyolin Mak 10:31; Luks

13:30.

§ 20:20 Jacobo tuky'i Wa'nch; Mak 10:35.

20:22 Ax: ;0'petzun ob'antel tzan etipan tzan

txik etuk'a’ etetz te wuk'a' aj oxe'l wuk'a' wetz? T 20:23 Ax: B'an'ax etetz oxe'l etuk'a’ te wuk'a' aj oxe'l

wuk'a'. * 20:26 Luks 22:25-26

* 20:27 Mat 23:11; Mak 9:35; Luks 22:26

* 20:28 Luks 22:27

tuq tky'ik tzi, kyetz eb'ajjaw siky'in
kongan ikxjani: «Tat, yatz aj tijajil
Dawid a'ich, intok lo'et ch'in ak'u’j
gi'ja.»

31Kye xjal eb'ajxikilin kyi'j tzan tuq
kylumet, per kyetz mas tuq nkyejaw
siky'in kongan ikxjani: «jTat, aj tijajil
Dawid a'ich, intok lo'et ak'u'j gi‘ja!»

32 Ntons te Jesus owa'let, etzaj
tuk'le’ kye moy, b'ix oxik xhcha'o’
kyetz ikxjani: «;Tidi' egan tzan
nk'ulun eti'j etetz?»

33Yaji kyetz owaj ktzaq'b'e’ ikxjani:
«Tat, getza ggana tzan jka'yin.»

34 Ntons te Jesus owok lo'et tk'u'j
kyi'j b'ix owok tmako' te kywitz,
b'eyxnajji kyetz eka'yin b'ix eb'aj'ok
lapet ti'j Jesus.

21

Aj Tox Te Jesus Tuj Jerusalen Ik-
tza'x Ojetq Tuq Kaj Tz'ith'a’ Tij B'an
Oqtxi’

Mak 11:1-11; Luks 19:28-40; Wnch
12:12-19

I Ntons ikja'n tuq kypon gaynin ti'j
Jerusalen, b'ix aj kypon [xtxa'm] jun
aldey Betfaje th', ti'j te witz Olib, te
Jesus exik tlajo' kab'e' txnaq'atz tzi,

2p'ix oxik tq'uma' kyetz ikjani: «Pex
wagq tuj te aldey aj atget qwitzni. B'ix
tzi owokelnoj ewitz jun bur tuky'i tal
b'ixk'alo'. Owelal epuju' b'ix okyetza-
jel etin tzani.

3Qa at ab'l otzajel tq'uma' jun tidi',
intxik eq'uma’ tetz ikxjani: “Te Qa-
jawil owokeyon titza' b'ix owajetz
tswa' luwew.”»

4 Ntons kyaqil ntzani oky'ik tzan
tponkix tyol te aj yolil tyol Dios, te tyol
aj oget stz'ib'a’ oqtxi' ikxjani:

5“Intxik eq'uma’ tuj te amaq' Sién™
ikxjani, ‘Intxik awen, tzul te twitzale'
k'ulul mandad eti'j. Tetz tzul kyeb'a'
b'ix galan nab'lin, b'ix tzul iqa’ tajsik
jun bur, tajsik jun bur man tal, tal jun
kway iqal iqtz.” ”™*

* 21:5 Sién te thii oqtxi' ti'j te amaq' Jerusalen b'ix ax telponx kyi'j kye aj tijajil Israel.

62:11; Zac 9:9 * 21:7 Mak 11:7; Luks 19:35

6 Ntons, kye txnaq'atz eb'ajxik b'ix
oget kyk'ulu' te aj ojetq tuq xik g'uma’
kyetz tzan Jesus.

7 0Otzaj kyin te bur b'ix te tal, ojax
ksi' ktxo'w tajsik b'ix te Jesus ojaw
iqa.*

8 B'an ky'ila'j tuq kye xjal ajune’,
b'ix nqet tuq ksi' ktxo'w tuj th'ey te
Jesus b'ix junjunky nqet tuq ksi' txaq
tze't

9Kye aj th'ayome' tuq twitz b'ix kye
aj lapike' tuq ti'j, nkyesiky'in tuq ikx-
jani: «jHosana, jun chalajb'il te tijajil
Dawid! jGalanxwit ky'ik ti'j te aj tzul aj
tlajen Qajawil! jHosana, jun chalajb'il-
wit tuj kaj ti'j tetz!»*

10 Ntons, aj tox te Jesus tuj
Jerusalen kyaqil kye xjal eb'aj'etz
lab'un b'ix ky'ila’j nkyecha'on tuq
ikxjani: «¢Ab'l te aj xjalni?»

11B'ix kye aj ajune’ tuq tuky'i'l oxik
kyq'uma': «Tetz ajite Jesus aj yolil tyol
Qtata Dios. Tzajnaq tuj Nasaret tuj
tkwentil Galiley.»

Aj Kyetz Tlajo' Jesus Kye K'ayiyon
Tuj Te Nin Jay Nab'il Qtata Dios
Mak 11:15-19; Luks 19:45-48;
Wnch 2:13-22
12 Ntons, yaji te Jesus owox tuj te

Nin Jay Nab'il Qtata Dios b'ix eb'aj'etz
tlajo'kye ajnkyek'ayin tuqtzib'ix kye
aj nkyeloq'on tuq b'ix eb'ajjaw txon
te kymes kye ky'exb'el tmin b'ix ax
kywit'lel kye aj k'ayil palom.

13 B'ix oxik tquma' kyetz ikx-
jani:  «Tuj te Tu'jal Dios nyolin
ikxjani: “Wetz njay owokeyon tzan
exnaq'tzan te wetz.”* [Ikxji nyolin
te Tu'jal Qtata Dios] per yatzun etetz
ma'tx ek'ulyj tzan token etitza' iktza'
kyjay eleq'.»™

14 Ntons tzi tuj te Nin Jay eb'aj'ok
laq'chet ti'j kye moy b'ix kye kox, b'ix
eb'ajget tq'ana'.

15 Per yatzun kye pal aj nim
kyajwalil b'ix kye xnaq'tzal Kawb'il,
ya ma tz'ok kyen kyaqil kye seny
aj nkyelab'an kye xjal ti'j aj nget

* 21:51sa

T 21:8 Ikxji tuq kyetz nkyek’amon galan tuj kyamagq'

jun xjal tlimaqal xjal aj nqget kygani'. * 21:95a1118:2526 T 21:131sa56:7 - 21:13 Jer 7:11

tuq tk'ulu', b'ix aj txik kcha'o' kye
k'wa'l nkyesiky'in tuq tuj te Nin Jay
“Hosana, jun chalajb'il te aj tijajil
Dawid,” ntons kyetz eb'ajjaw q'ojlik.

16 Oxik kyq'uma' te Jesus ikxjani:
«;Nxik pe' acha'o’ te aj nkyq'uma'
kye ja k'wa'lni?» Yaji te Jesus owaj
stzaq'b'e’ kyetz ikxjani: «Tzun, nxik
ncha'o'. Per ¢mina' petzun tjaw ete'e’
etetz tuj te Tu'jal Dios aj ja' nyolin
ikxjani: “Kyuky'i k'wa'l b'an nekit
b'ix kyuky'i kye aj man nkyetxu'un,
yatz ma'tx et ak'ulu' tzan kchalajsan
awi'j 2»™

17 Ntons tetz eb'ajkaj tsi' b'ix owex
tuj te amaq' b'ix oxik Betany aj ja'
oposadin.

Aj Stzaj Tqanb'e’ Jesus Tajsik Te
Tze'Igos Aj K'onti'l Tuq Twitz
Mak 11:12-14,20-26

18 B'an q'eqo' aj tmeltz'jik te Jesus
tuj amaq' [Jerusalen], tetz otzaj wa'ij
ti'j.

19 Tetz oxik te'e' jun wi' tze' igos
xtx'u'k te b'ey, oxwa'q e'el te tze' per
k'ontil tuq twitz, cha pur tuq txaq.
B'ix oxik tq'uma' ikxjani: «jAjna'l ya
k'onky chwitzan!» B'eyxnajji te tze'
igos ojaw ky'ixwik.

20 Yatzun kye txnaq'atz, ya ma
tz'ok kye'e' te aj ojetq tuq ky'ik,
eb'ajlab’an b'ix oxik kyq'uma' tetz
ikxjani: «/Titza' ma jaw Kky'ixwik te
tze'igos b'an luwew?»

21Ntons te Jesus oxik tq'uma' kyetz:
«Wetz oxe'l nq'uma’' etetz te b'an'ax,
ga etetz owokel wit'let ek'u'j wi'j b'an
byenech b'ix k'onti'l nna'non etanim,
ntons ob'antel etitza' nya'tx a'ox ik-
tza' ma'tx tz'ok nk'ulu' ti'j ja tze'ni,
sinoke b'a'n tzan txik eq'uma’ jun tidi'
iktza' te ja witzni, “Pawel tzani b'ix
intxik axon awib' tuj te nim a',” b'ix
ikxji oky'el.*

22 B'ix kyaqil aj oxe'l eqani' etetz
0j exnaq'tzan b'ix qa wit'lik ek'u'j ik-
tza'x n'eqani', ntons ek'amo'tz.»*

* 21:16Sa18:2 * 21:21 Mat 17:20; 1Kor 13:2

Te Jesus Nkolon Tib' Kywitz Kye Aj
Nkyeqanin Tuq Tetz Ja' Tzajnaq Tuq
Tajwalil

Mak 11:27-33; Luks 20:1-8

23 Yaji te Jesus owox tuj te Nin Jay
Nab'il Qtata Dios. B'ix aj man tuq nx-
naq'tzan, eb'aj'ok laq'chet ti'j kye pal
aj nim kyajwalil b'ix kye tijxjal kxol
kye aj tijajil Israel b'ix oxik kcha'o’
tetz ikxjani: «/Tidi' awajwalil tzan
tget ak'ulu' kyaqil ntzani? ¢Ab'l oxik
sin awajwalil?»

24 Ntons te Jesus owaj stzaq'b'e’
kyetz ikxjani: «Wetz ax oxe'l ncha'o’
jun tidi' etetz; qa etetz owajetz et-
zag'b'e' ntons ax wetz oxe'l nq'uma'
etetz tuky'i ab'l qajwalil nqet nk'ulu'
kyaqil ntzani.

25 ; Ab'l otzaj lajon te Wa'nch tzan
tswan a' kywi' kye xjal? ¢[Te Qtata
Dios] aj atjax tuj ka'j otzaj lajon tetz,
gatzun xjal otzaj lajon tetzji?» Ntons
kyetz nkyeyolin tuq kyib'kyib'x ik-
jani: «Qa oxe'l jg'uma' qa [te Qtata
Dios] aj atjax tuj ka'j, ntons otzajel
xhcha'o' “Tistil k'onti'l oxik etoksla'?”

26 B'ix ga oxe'l jq'uma’' qa xjal otzaj
lajon tetz, [nlay b'antik tzan txik
jq'uma’ ikxji] tzan tpaj kyaqil kye xjal
nkye'okslan te Wa'nch jun aj yolil tyol
Qtata Dios tuq.»

27 Ntons kyetz oxik kyq'uma' te
Jesus ikxjani: «K'onti'l geb'ena.» Yaji
tetz oxik tq'uma' kyetz ikxjani: «Ntons
ax wetz nlay xik nq'uma’ etetz tuky'i
ab'l qgajwalil nqget nk'ulu' kyaqil
ntzani.»

Te Yek'b'il Tij Kab'e' K'wa'alb'aj

28 [Ntons oxik tq'uma' te Jesus ikx-
jani:] «;Titza' n'el tuj ewitz? At tuq
jun xjal b'ix ate' tuq kab'e' tk'wa'al.
Tzaj te k'wa'lon, oxik tq'uma' tuky'i
te th'ay tk'wa'al ikxjani: “Nk'ajol, pax
aq'unon tuj gawal.”

29Yajite tk'ajol owaj stzaq'b'e’, oxik
tquma' ikxjani: “Nlay, k'on ngan
xik.” Per masyaj otzaj tna'on tetz b'ix
yaji oxik aq'unon.

30 Yaji te k'wa'lon oxik tq'uma'
tuky'i te tkab'i' tk'wa'al iktza'x ojetq

21:22 Mak 11:24

tuqxik tq'uma'’ tuky'i te th'ay tk'wa'al.
Yaji te tkab'i' tk'wa'al owaj stzaq'b'e’
ikxjani: “B'a'n tat, wetz ma kyinxik.”
B'ix yaji tetz k'onti'l oxik.

31 s Alkyetz jun te kyetz oqget tk'ulu'
iktza' tgan te stat?» Yaji kyetz oxik
kyq'uma' ikxjani: «A te th'ay k'wa'l.»
Yaji te Jesus oxik tquma' kyetz:
«Wetz oxe'l nq'uma’' etetz te b'an'ax,
kye aj peyul chojenj b'ix kye xuj aj
k'ajajiyon, kyetz okyekajel tuj tq'ab’
Qtata Dios th'ay ewitz etetz.

32Te Wa'nch owul yek'ul etetz titza'
tuq tzan etanq'in tuj tume'l, per etetz
k'onti'l oxik etoksla'. Per yatzun
kye aj peyul chojenj b'ix kye xuj aj
k'ajajiyon, kyetz oxik kyoksla'. Per
etetz anke owok eten kyaqil ntzani,
k'onti'l ojaw eky'ixpu' enab'lin tzan
txik etoksla'.»™*

Te Yek'b'il Kyij Kye Aq'unon Aj
Nya'tx Galan Kyenab'lin
Mak 12:11-12; Luks 20:9-19

33 «Instzaj echa'o’ junky yek'b'il: Te
tajaw te jun tx'o'tx' ogex tawa' txq'an
tawal ub, b'ix owok tsi' alwert ti'j;
b'ix oget tk'ulu' junluwarja' tzan tetz
tyitz'o' ta'al te ub b'ix ax ojaw tk'ulu'
jun txb'ugb'l nim twa'lkal.* Yaji
tetz oxik tsi' majenj kyuky'i txq'anky
aqg'unon b'ix tetz oxik [najayon tuj
junky luwar].

34Ya ma pon tyemp tzan tjaw kyin
twitz te awalj, ntons tetz exik tlajo’
txq'an tmos kyuky'i kye majenon
tzan tuq tajtz ksi' ch'in ta'al te kyma-
jenb'en.

35 Per kye majenon, kyetz eb'ajjaw
meltz'jik kyi'j kye mosj b'ix jun oqet
kyb'uju' b'ix junky oget kykansa' b'ix
junky oget kyok'onsa' tuky'i ab'j.

36 Ntons yaji te tajaw tx'o'tx’' exik
tlajo' txq'anky tmos mas ky'ila'j twitz
te th'ay-el, per kye majenon ax owok
kyk'ulu' kyi'j kyetz iktza'x kyi'j kye
txq'anky tbh'ay-el.

37 Yaji mejor oxik tlajo' te tk'ajol,
tetz nb'isun tuq ikxjani: “Te nk'ajol

T

oqtel kyoksla'.

* 21:32 Luks 3:12; 7:29-30  21:33Tsa 5:1-2

* 21:42 5a1118:22-23

38 Per ya ma xik kye'e' te tk'ajol, kye
majenon okyyolij kyib'kyib'x ikxjani:
“Aj ntzani-alo te aj okajel etzan te
tx'o'tx'. Intget jkansa' tzan tkaj te
terensy te qetz.”

39 Ntons oget ktzyu' b'ix owex kyin
ti'jx te awalj b'ix oget kykansa'.

40 Ntons, oj tpon te tajaw awalj,
itidi' etetz tuj enab'l oqtel tk'ulu'
kyuky'i'l kye majenon?»

41Yaji kyetz owaj ktzaq'b'e' ikxjani:
«Okyeqgtel tkansa' kye aj xjal nya'tx
galankyenab'linnib'ixnlay tz'oklo'et
tk'u'j kyi'j, b'ix oxe'l tsi' te xtx'o'otx’
majenj kyuky'i txq'anky aj b'a'n tzan
tajtz ksi' ch'in twitz te awalj aj ta'l te
tx'o'tx'.»

42 Ntons te Jesus oxik tq'uma'’ kyetz
ikxjani: «¢Ti'tzun mina' tjaw ete'e’
etetz tuj te Tu'jal Dios aj ja' nyolin ikx-
jani? Komo nyolin: “Te ab'j aj owex
x0'0' tzan kye albaiiil, ajna'l oje tz'ok
iktza' te ab'j aj b'an presis te twit'lel
jay. A te Qajawil oje k'ulun ikxji b'ix
b'an nqolab'an ti'j tk'ulb'en.”™

43 Ntons, astilji wetz oxe'l nq'uma'
etetz, owelal in exol etetz te tumelil
tzan eten tuj tq'ab’ Qtata Dios b'ix
oxe'l si' kye txq'anky xjal aj oqtel
kyk'ulu' iktza' te Qtata Dios tgan.

44 B'ix ab'l aj ojawel xpetk'an ti'j ja
ab'jni, opoyon najsa’; b'ix qa te ab'j
oqtel tz'aqik tajsik jun xjal, te xjal
okajel b'an xhink.»*

45 Yatzun kye pal aj nim kyajwalil
b'ix kye aj b'uch'uj Parisey, kyetz ya
ma tz'ok kcha'o' kye aj yek'b'ilji owel
kyniky' te Jesus nyolin tuq kyi'j kyetz.

46 Ntons kyetz kygan tuq tzan tjaw
ktzyu', per nkyexob' tuq, tzan tpaj
kye xjal nkyyoli' tuq, te Jesus jun aj
yolil tyol Qtata Dios.

22

Te Yek'b'il Aj Telponx Nya'tx Kyaqil
Nkye'okslan Tuj Tume'l Tzan Kyox Tuj
Kaj

1 Yaji te Jesus owaq'ik tzan ty-
olin junky'el kyuky'i'l tuky'i txq'anky

* 21:44 Luks 20:18

yek'b'il b'ix oxik tq'uma' kyetz ikx-
jani:

2 «Ntons, kyi'j kye xjal aj nkyekaj
tuj tq'ab’ te Qtat aj nnajan tuj ka'j,
te nini iktza' jun k'ulul mandad aj
oget th'isu' jun pyest tzan tpaj toklen
junan te tk'ajol.

3 Ntons eb'ajxik tlajo’ kye tmos
uk'lel kye aj uk'leme' tuj te pyest, per
kye aj uk'leme’ k'onti'l okyb'anij tzan
kypon.

4 Yaji eb'ajxik tlajo' junky'el kye
tmos b'ix oxik tq'uma' kyetz ikx-
jani: “Intxik eq'uma’ kyuky'i kye aj
uk'leme' witza', wetz ma'tx kyeqet
nkansa' kye nwakaxh b'ix kye walo'
aj b'an worte' b'ix kyaqil ma'tx
b'antik [tzan qpyestin].  Pe'etzaj
ajna'l tuj te pyest.”

>Ntons kye aj eb'ajtzaj uk'le' k'onti'l
owoxX tuj kywi'. Jun te kyetz oxik tuj
tawal, b'ix junky oxik tuj taq'un,

6 b'ix kye junjunky eqet kybuju'
kye tmos te k'ulul mandad b'ix
eb'ajqget kykansa'.

7 Ntons te k'ulul mandad ojaw
q'ojlik nim b'ix oxik tk'ulu' mandad
kye tsoldad tzan kyqget kykansa' kye
aj eqet kansan kye tmos b'ix tzan tqet
tuq tz'e'sa’ te kyamaq'.

8Yaji oxik tq'uma' kye tmos ikxjani:
“Kyaqil ma'tx b'antik tzan taq'ik te
pyest, per kye aj etzaj wuk'le' tb'aya’
nya'tx tuq kymeres tzan kyul.

9 Ajna'l pex etetz tuj te nim b'ey
b'ix inktzaj etuk'le' tuj te pyest aj
okye'okelnoj ewitz.”

10 Ntons kye tmos eb'aj'ex kyuj kye
b'ey b'ix e'ok kchimo' kyaqil kye aj
e'oknoj kywitz, kyaqil kye aj nya'tx
galan-e' b'ix kye aj galan-e’, b'ix ikxji
te luwar onoj tuky'i xjal.

11Ya ma tz'ox te k'ulul mandad e'el
kye aj uk'leme’, oxik tka'yi' jun xjal aj
k'onti'l tuq atok jun tq'anaq galan te
jun pyest toklen junan kab'e' xjal.

12 B'ix oxik tq'uma' tetz ikxjani:
“Wamiw, ¢titza' ma xhch'otz tzani b'ix
ga k'onti'l atok jun aq'anaq galan?”

* 22:13 Mat 8:12; 25:30 © 22:14 Luks 13:28

42

Stz'ib'en Matey 22:21

Per te xjal k'ontil owaj stzaqg'b'e’
ch'inwt.

13 Ntons te k'ulul mandad oxik
tq'uma' kye tmos: “Intget ek'alo’ toq

b'ix tqg'ab’, b'ix intex etin jwer tuj
qlolj. Tzi owokelten oq'el b'ix ma

gitx'itx'in txe' te'.”*

14 Ntons ky'ila’j kye aj nkyetzaj
uk'le’, per cha junjun kye aj nkye'el
joyo'.»*

Te Tume'l Ti'j Te Chojenj
Mak 12:13-17; Luks 20:20-26
15Ntons, yajikye aj b'uch'uj Parisey
e'ex tzi b'ix e'okten kawlayon titza'
tuq tzan tqget kyeq'i' te Jesus ti'j jun
tyol b'ixikxji tzan txik kyq'uma' iktza'
til.

16 Ntons eb'ajxik kylajo' junjun aj
nkye'ok lapet tuq kyi'j b'ix junjunky
aj nkye'okslan tuq ti'j te Erddes tzan
txik kyq'uma' tuq ikxjani: «Xnaq'tzon,
getza geb'enayatz jun chyolin b'ix tuj
tume'l nxik axnaq'tza' tzan ganq'in
tuj jun tume'l iktza' ntqg'uma’ te Qtata
Dios, b'ix k'onti'l nchk'ulun jun tidi'
cha a'ox tzan akaj galan tuj kywitz
txq'anky, tzan tpaj k'onti'l n'ok asi'
anab'l ti'j jun xjal titza' tok ka'yin ti'j.

17 Astilji, qgana tzan txik gcha'o'na
jun tidi' te yatz. ¢Titza' yatz tuj anab'l
ti'j te Jkawb'll, b'a'n pe' tzan txik
qchojo’ chojenj™ te twitzale' K'ulul
mandad tuj qamaq't ga nya'txji?»

18 Ntons te Jesus owel tniky' ti'j te
nya'tx galan aj nkyb'isu' tuq, b'ix oxik
tq'uma' ikxjani: «jXmeletz' ka'r! ¢ Tistil
egan tzan nget eteq'i'?

19Instzaj eyek'u' jun tmin aj n'oken
tzan xhchojet te chojenj.» Ntons oxik
ksi' jun tmin iktza'x twi' tk'u'j jun xjal
tuj jun q'ij,

20 b'ix tetz oxik tq'uma' kyetz ikx-
jani: «;Ab'l qitzb'alil atok ti'j te ja
tminni, b'ix ab'l gb'i atok ti'j?»

21 Yaji owaj ktzaq'b'e' tetz ikxjani:
«Titzb'alil te César aj twitzale' k'ulul
mandad.» Ntons te Jesus oxik tq'uma'’
kyetz ikxjani: «Intxik esi' te César aj

* 22:17 Ax: ornat. T 22:17 Ax: César. Ikxji kyb'i

kyaqil kye twitzale' aj Romaj nkyek'ulun mandad tug.

tetzkixi' b'ix intxik esi' te Qtata Dios
aj te Qtata Dios.»

22Yama tz'ok kcha'o' ikxji, kyetz oje
kyelab'an b'ix okaj ksi' b'ix eb'aj'aj.

Aj Txik Tq'uma' Jesus Oqojawel
Angq'in Junky'el

Mak 12:18-27; Luks 20:27-40
b'uch'uj Sadusey eb'ajxwa'q q'olb'el
Jesus. Kye aj b'uch'uj Sadusey, kyetz
tuj kynab'l jun xjal k'ontil njaw
anq'in,” astilji kyetz oxik kyq'uma' te
Jesus ikxjani:

24 «Xnaq'tzon, te Moisés okaj stz'ib'a’
ga jun xjal ma kamik b'ix gqa k'onti'l
ma Kkaj jun tk'wa'al, ntons te junky
terman a tgan tzan tok junan tuky'i'l
te xuj byud tzan tkaj tk'wa'al te xjal aj
okamik.*

25 Ntons, jun-el tzani gxola ate' tuq
wuq ichan kyerman tuq kyib'. Te
tb'ay ermanj owok junan b'ix yaji
okamik. B'ix komo k'onti'l okaj jun
tk'wa'al, astilji te txu'jel okaj tuj tq'ab’
te junky titz'in.

26 Yaji ax ikxji oky'ik ti'j te tkab'i,
b'ix ax ti'j te toxi' ermanj, b'ix ikxji
oky'ik kyuky'i kye txq'anky ermanj
max tuky'i te twuqi'.

27Ya ma kamik te twuqi' ermanj, ax
okamik te xujky.

28 Ntons oj kyjaw anq'in kye kam-
naq, ntons kxol kye kywuqi' ichan,
¢ab'l jun te kyetz owokel tichmil te
xuj? Komo te xuj owok junan kyuky'i
kywuqil.»

29Yaji te Jesus owaj stzaq'b'e’ kyetz
ikxjani: «Etetz K'onti'l n'el eniky' tzan
tpaj k'onti'l eteb'en te Tu'jal Dios b'ix
k'onti'l n'el eniky' ti'j te tajwalil Qtata
Dios.

300j kyjaw anq'in kye kamnaq, kye
xuj b'ix kye ichan, nlay kye'ok junan
iktza' kye angel aj akyejax tuj kaj
[K'onti'l nkye'ok junan].

31 B'ix ti'j te oj kyjaw anqg'in kye
kamnaq, ¢ti'tzun, mina' tqet ete'e’
etetz aj otq'umayj te Qtata Dios? Komo
ikxjani nyolin:

32“Wetz a'in te Dios aj ntzaj kyna'o’
te Abran b'ix te Isak b'ix te Jacob.”™
Ntons astilji te Qtata Dios tetz nya'tx
jun Dios kye kamnaq sinoke jun Dios
aj ntzaj na'o' kyitza' xjal aj itz'oje’.»

33Ya ma tz'ok kcha'o' kyaqil ntzani,
kye txq'anky xjal oje kyelab'an ti'j
titza' nxnaq'tzan tuq kxol kye xjal.

Te Aj Mas Presis Aj Okaj Tq'uma' Te
Qtata Dios Tzan Jk'ulun
Mak 12:28-34

34 Ntons, kye aj b'uch'uj Parisey, aj
tok kcha'o' ojetq tuq kye lumet kye
aj Sadusey titza', kyetz owok kchimo'
kyib' ti'j Jesus,

35 b'ix jun xjal kxol kyetz, jun
xnaq'tzal Kawb'il, oxik tq'uma' te Je-
sus ikxjani tzan tqet teq'i":

36 «Xnaq'tzon, calkyetz te aj
qumankaj tuj te Kawb'il aj mas
presis tzan tqet jK'ulu'?»™

37 Yaji te Jesus owaj stzaq'b'e’ ikx-
jani: «Intget egani' te Etajawil aj Qtata
Dios ntzaj ena'o’, intget egani' tuky'i
jun tk'u'jlal tuj etanim, b'ix tuky'i jun
tk'u'jlal tuky'i ebalor, b'ix tuky'i jun
tk'u'jlal tuky'i enab'l.*

38 Te ntzani a te th'ay aj mas presis
tzan jk'ulun.

39B'ix te tkab'i' ax ch'inky tuq parej,
b'ix nyolin ikxjani: “Intget egani' te
junky ab'l etetz iktza'x nget egani'
etib'x etetz.”™

40 Kye ja kab'e’ yol ntzani aj otzaj
tq'uma' te Qtata Dios tzan tqet qok-
sla’, a te mas presis twitz kyaqil aj ny-
olin te Kawb'il b'ix te aj oqet ktz'ib'a’
kye aj yolil tyol Dios oqtxi'.»

I

Te Koloyon Aj Qumankaj Oqtxi
Mas Nim Tajwalil Twitz Te Dawid
Mak 12:35-37; Luks 20:41-44

41 Aj man tuq tzunx chimo' kyib'
kye aj b'uch'uj Parisey,

42 te Jesus oxik xhcha'o' kyetz
ikxjani: «¢Titza' etetz nkxb'isun ti'j
te Koloyon Aj Q'umankaj Oqtxi'?
¢Ab'l gijajil tetz?» Ntons kyetz oxik
kyq'uma': «Tijajil Dawid.»

¥ 22:23Kya23:8 © 22:24Deu25:56  22:32FEx03:6 . 22:36 Luks10:25-26  22:37 Deu 6:5;

Luks10:27  22:39 Lev19:18

43 Ntons te Jesus oxik tq'uma' kyetz
ikxjani: «/Ntons titza' te Dawid, aj
nyolin tuq te Txew Dios tuj tanim,
owok tq'uma’ ti'j tetz iktza' Tajawil?
Komo te Dawid oxik tq'uma’' ikxjani:

44 “Te Qtata Diost oxik tq'uma'
te Wajawil:§  ‘Paqet witlet tuj
nb'anqg'ab’ b'ix nk'ulu'tz tzan kyqet
kye awajq'oj witza'.’ ”*

45 Ntons komo te Dawid oxik
tqguma' “Wajawil” ti'j te Koloyon
aj Qumankaj Oqtxi', ¢titza' tetz jun
tijajil ikxji?»

46 Ntons, nijunwt ab'l ob'antik
tzan taj stzag'b'e’ ni jun yol, b'ix
yaji nijunwt otnimsaj tk'u'j tzan txik
xhcha'o' jun tidi' tetz.

23

Aj Txik Tq'uma' Jesus Titza
Nkyepaltin Tuq Kye Xnaq'tzon

Mak 12:38-40; Luks 11:37-54;
20:45-47

1Yaji te Jesus oxik tq'uma' kyuky'i
kye xjal b'ix kye txnaq'atz ikxjani:

2 «Kye xnaq'tzal Kawb'il b'ix kye
aj b'uch'uj Parisey, a'e'xk kyetz oje
kaj ksi'x kyib' tzan txik kyquma'
tidi' telponx te Kawb'il iktza'x okaj
tq'uma’ te Moisés oqtxi'.

3 Astilji etetz presis tzan kyqet etok-
sla' b'ix tzan txik eteq'i' kyaqil aj otza-
jel kyq'uma', per K'on tz'el etin aj
nkyk'ulu' kyetz, tzan tpaj kyetz ntzaj
kyq'uma' jun tidi' b'ix chuktky te aj
nkyk'ulu'.

4Kyetz nqget kyb'isu' tidi'chq aj b'an
kwest tzan tqet kyk'ulu' txq'anky xjal,
b'ix yaji nxik kyk'ulu' mandad kyi'j
kye txq'anky, per kyetz nya'tx disp-
west tzan kyonen ch'inwt.

> Kyaqil aj nqet kyk'ulu' cha n'oken
tzan kyok e'e' tzan kye xjal.* Ngqet
kyk'ulu' nimaq kye tal kaxh tuky'i
tyol Dios tuj aj yob'a' tajsik kywitz b'ix

T

tij kyq'ab' [iktza' jun ub'ech],” b'ix
nget kyk'ulu' nim twa'lkal kye ub'ech
ti'j xtxa'm kyq'anaq xluj.*

6 0j kxik uk'le' wa'il tjay junky, mer
kygan tzan kyqet wit'let tuj kyluwar
aj ja' mas jig'b'ame’, b'ix ax kyuj kye
jay nab'il Dios ax tzi mer kygan tzan
kyqet wit'let tuj kyluwar aj ja' mas
jiqb'ame".*

7 B'ix mer kygan tzan kyok lima'
tzan kye xjal tuj te plas b'ix tzan kyok
quma' “Xnaq'tzon.”

8 Per yatzun etetz, k'onti'l tzan tel
egani' tzan etok q'uma' “Xnaq'tzon”
tzan tpaj cha jun te aj Xnaq'tzal etetz,
te Koloyon aj Q'umankaj Oqtxi', b'ix
etetz ekyaqil etermanx etib'.

9 B'ix k'on tz'ok eq'uma’' “Qtat” te
nijunwt xjal tzani twitz tx'o'tx', tzan
tpaj cha jun te Etat, aj atjax tuj ka'j.

10 B'ix ni k'onti'l tzan etok quma’
“Yek'ul B'ey,”™ tzan tpaj a'ox te
Koloyon aj Q'umankaj Oqtxi' te Yek'ul
Eb'ey [tzan eb'et iktza' te Qtata Dios
tgan].

11 Te aj at nim tajwalil exol etetz, a
tetz te aj nk'ulun kwent te etetz.

12 Komo ab'l aj nget tjiq'b'a’ tib'x,
tetz owelal eq'i' tky'exaw; b'ix ab'l aj
K'onti'l nqget tjig'b'a’x tib', tetz oqtel
jigb'a.*

13 jLast etetz a'ix xnaq'tzal Kawb'il
b'ix etetz aj b'uch'uj Parisey, etetz
a'ix xmeletz'! Komo etetz K'onti'l
nkyekaj esi' tzan kyten kye xjal tuj
tq'ab’ te Qtat aj nnajan tuj ka'j; etetz
K'ontil nxik eq'apo’ etib' tuj tq'ab’
Qtata Dios b'ix k'onti'l nkyekaj esi'
tzan txik kyq'apo’ kyib' kye txq'anky
aj kygan tzan kyten tuj tq'ab’.

14 jLast etetz a'ix xnaq'tzal Kawb'il
b'ix etetz aj b'uch'uj Parisey, etetz
a'ix xmeletz'! Etetz n'el etin Kky-
jay kye ch'i byud, b'ix nkxchalaj
0j etok en [nkxtzanun] nkxnaq'tzan

¥ 22:44Tujyol ebrey nyolin “YHWH?” aj telponx iktza' “Yawe.” § 22:44 Tujyolebreynyolin “Adonay”

aj telponx iktza' “Qajawil” tuj qyol getz. * 22:44 Ax: Paget wit'let tuj nb'anq'ab’ maxkix oj kyok kye

awajq'oj kye tojlb'il awoq; Sal 110:1.

* 93:5Mat 6:1

* 23:5Deu6:8 © 23:5Num15:38  23:6

Mat 20:26-27; Mak 9:35; 10:43-44; Luks 14:8-11; 22:26 * 23:10 Tuj te yol gryeg telponx te ntzani jun
xnaq'tzon aj n'onen kyuky'i kye xjal tzan tel kyniky' tidi' presis tzan kyk'ulun iktza' te Qtata Dios tgan.

* 23:12 Luks 14:11; 18:14; 1Xhp 5:5

nim tuj; astilji etetz owokel eten jun
xhcho'nal b'an nim.¥

15 jLast etetz a'ix xnaq'tzal Kawb'il
b'ix etetz aj b'uch'uj Parisey, etetz
a'ix xmeletz'! Etetz ja'chq nkxb'et
twitz tx'o'tx' b'ix nkxjunxla'in nim
a' tzan echimon xjal tzan kyokslan
te exnaq'tzb'en, b'ix oj kyk'amon te
exnaq'tzb'en, yaji n'ek'ulu’ tzan stzaj
si' te kymeres mas nim ewitz etetz
tzan kxik xon tuj te nim q'aq’ aj ja' te
xhcho'nal k'onti'l nmankun.

16 jLast etetz aj iktza'" moy a'ix
b'ix nkyexik ejocho' txq'anky! Etetz
n'‘eq'uma’ ga oxe'l gsi' gjurament ti'j
te Nin Jay Nab'il Qtata Dios, te nini
telponx nya'tx presis [tzan tget jk'ulu'
iktza' ojetq xik jqg'uma'l; per ga oxe'l
gsi' qjurament ti'j te oro tuj te Nin Jay
Nab'il Qtata Dios, te nini telponx b'an
presis [tzan tqet jk'ulu'iktza' ojetq xik
jq'uma’l.

17iB'an mok' a'ix, b'ix moy! ¢Alkyetz
te aj mas presis, te xtx'otx'al oro
gatzun te Nin Jay aj nk'ulun tzan tkaj
pawlet te oro a'ox te Qtata Dios?

18 Ax nxik eq'uma' ga getz nxik
gsl' qjurament ti'j te tz'e'sb'il, te nini
telponx nya'tx b'an presis [tzan tget
jk'ulu' iktza' ojetq xik jg'uma'’l; per qa
nxik gsi' gjurament ti'j te oyej aj atget
tajsik te tz'e'sb'il, te nini telponx b'an
presis [tzan tqet jk'ulu'iktza' ojetq xik
jq'uma’l.

19 1Moy ka'r! ¢Alkyetz te aj mas pre-
sis, te oyej aj nxik gsi' te Qtata Dios
gatzuntetz'e'sb'il aj nk'ulun tzan tkaj
pawlet te qoyej a'ox te Qtata Diosji?

20 Komo ab'l te aj nxik tsi' tjura-
ment ti'j te tz'e'sb'il, nxik tsi' tjura-
ment nya'tx a'ox ti'j te tz'e'sb'il sinoke
ax ti'j aj atget tajsik.

21 B'ix ab'l te aj nxik tsi' tjurament
ti'j te Nin Jay Nab'il Qtata Dios, nxik
tsi' nya'tx a'ox ti'j te Nin Jayji sinoke
ax ti'jx te Qtata Dios aj nnajan tuj.

22 B'ix ab'l te aj nxik tsi' tjurament
ti'j te ka'j, nxik tsi' tjurament ti'j te

twit'lel Qtata Dios b'ix ax ti'j Qtata
Dios aj nqet wit'let tzi.*

23 jLast etetz a'ix xnaq'tzal Kawb'il
b'ix etetz aj b'uch'uj Parisey, etetz a'ix
xmeletz'! Etetz nkaj epawa’ te Qtata
Dios te tlajuji' part ti'j kyaqil tidi'
etetz” ti'j te menta b'ix te anixh: b'ix
te comino, per k'onti'l nqet etoksla'
te aj mas b'an presis aj tz'ib'ankaj tuj
te Kawb'il, iktza' tzan jk'ulun tume'l
kyuky'i txq'anky, b'ix tzan tok lo'et
jk'u'j kyi'j txq'anky b'ix tzan k'on kaj
jkola' te txnaq'tzb'en Qtata Dios. Aj
ntzani te aj presis tzan ek'ulun, per
ax k'onti'l tzan tkaj esi' tzan ek'ulun
te junky.

24 Etetz nxik ejocho’ junky, per ax
etetz a'ix moy. Etetz n'ok esi' ek'u'j ti']
te jun tidi' aj k'onti'l nim tbhalor b'ix
k'onti'l n'ok esi' enab'l ti'j te aj b'an
presis.S

25 jLast etetz a'ix xnaq'tzal Kawb'il
b'ix etetz aj b'uch'uj Parisey, etetz
a'ix xmeletz'! Etetz n'el etx'ajo’ b'an
saq kyij kye uk'bil b'ix kye lag,
per etetz tuj etanim b'an tz'il tzan
tpaj etelg'b'en b'ix tzan tpaj tqetlen
ek'ulu' tidi'chq iktza' etetz egan.

26 iEtetz aj b'uch'uj Parisey, moy
a'ix! Mejor, intjatz etx'ajo’ th'ay kyuj
kye uk'b'il b'ix kyuj kye laq, b'ix yaji
b'a'n tzan tkaj saq kyi'j.

27 jLast etetz a'ix xnaq'tzal Kawb'il
b'ix etetz aj b'uch'uj Parisey, etetz
a'ix xmeletz'! Etetz a'ix iktza' kye
pantyon aj b'an sjapun-e' kyi'j, b'an
galan kxik ka'yin, per tujx pur th'aqil
kamnaq at b'ix tidi'chq aj nya'tx
galan.

28 Ax ikxji etetz exik ka'yin, naqge
chab'an galan a'ix tuj kywitz kye xjal,
per tuj etanim pur nya'tx galan b'ix
cha xmeletz' a'ix.

29 jLast etetz a'ix xnaq'tzal Kawb'il
b'ix etetz aj b'uch'uj Parisey, etetz
a'ix xmeletz'! Etetz njaw ek'ulu' ky-
pantyon kye aj yolil tyol Dios b'ix

T 23:14 Kye xjal oqtxi' aj oget ktz'ib'a’ tyol Qtata Dios tuj kyyol, atqet k'onti'l oget ktz'ib'a’ ja tagqan

ntzani.  23:22Isa 66:1; Mat 5:34

* 23:23 Lev 27:30

t 23:23 Ax: eneldo. S 23:24 Ax: Etetz

nkaj etxijo' te tal us per nxik eb'ilq'u’ jun nim kamey; Mat 23:36-40.

ngetb'aj etxaku' kypantyon kye xjal
aj b'an galan-e' tuq,

30 b'ix nxik eq'uma’ ikxjani: “Cha
itz'ojo’-wit tuq aj itz'oje’ tuq kye qija-
jilna oqtxi', getza k'onti'l-tal o'onena
kyuky'i'ltzan tget kykansa' kye tlajen
Qtata Dios.”

31Tzan tpaj nkxquman ikxji, eti'jx
nkxyolin a'ix Kkyijajil kye aj eqet
kansan kye tlajen Qtata Dios.

32 iNtons pe'ek'ulunnajji iktza'x
e'aq'ik kyk'ulun kye etijajil!

33 iTijajil kan a'ix!  ¢Titza' etetz
okxkoletel tzan k'on exik xo0'0' tuj te
nim q'aq' aj ja' te xhcho'nal k'onti'l
nmankun?”*

34 Astilji wetz okyexe'l nlajo’ aj yo-
lil nyol b'ix xjal aj at nim kynab'l
b'ix xnaq'tzon, per etetz okyeqtel-alo
ekansa'junjun te kyetz, b'ix junjunky
okyeqtel-alo eklabi' twitz krus, b'ix
kye junjunky okyeqtel-alo ejub’cha’
kyuj kye jay nab'il Dios, b'ix okye-
jawel elajo’ tzan kyoqik ja'chq tuj
ky'ila'j amaq'.

35Tzan tpaj te nini, tzul etajsik etetz
te xhcho'nal tzan tpaj telen eq'i' te
kchiky'el kye kyaqil aj galan xjal aj
eqget kansa' [tzan kye etijajil oqtxi'],
atx aj tqetlen kansa' te Abel™ aj b'an
galan tuq tuj twitz te Qtata Dios, max
aj tqet kansa' te Sakariy aj tk'ajol
Berekiys, aj onaj txol te tz'e'sb'il b'ix
te Nin Jay te Qtata Dios.™

36 Wetz oxe'l nq'uma' etetz te
b'an'ax, te xhchomal aj tzan tpaj
kyaqil aj oky'ikni, owulel kyajsik
kyaqil ja xjalni.»

Aj Nb'isun Tuq Te Jesus Kyi'j Kye
Xjal Aj Jerusalen

Luks 13:34-35

37 «jEtetz aj Jerusalen! iEtetz aj
Jerusalen! Etetz aj nkyeqet ekansa'
kye aj yolil tyol Dios, etetz aj nkye'ok
exo'o’ tuky'i ab'j kye aj lajome’ tzan
kypakb'an tyol Dios etuky'il. Wetz
ky'ila’j-el ngan tuq tzan nkolon eti'j
iktza' jun paqon aj nkye'ok xhchimo'

* 23:33Mat 3:7: Luks 3:7 © 23:35 Gén 4:8

* 93:35 2016 24:20-21

tal tjaq' txiky', per etetz k'onti'l
eb'anij.

38Tzaj echa'o’, te ejay okajel kola'.

39 Oxe'l nq'uma' b'eyx ajna'l etetz,
ya nlay kyin'ok eten sinoke max
0j tpon te or oj txik eq'uma' wi'j:
“Galanx-alo te aj tzulni, jun tlajen Qa-
jawil.”»*

24

Aj Tyolin Jesus Titza' Oky'el Oj Tul
Te Jwisy

Mak 13:1-37; Luks 21:5-36; 17:25-
33;12:41-44

1Te Jesus owetz tuj te Nin Jay Nab'il
Qtata Dios b'ix ikja'n tuq tex, kye tx-
naq'atz e'ok laqg'chet ti'j, e'aq'ik tzan
kyyolin tuky'i'l titza' tuq k'ulb'en tetz
te Nin Jay Nab'il Qtata Dios.

2Yaji te Jesus oxik tq'uma' ikxjani:
«¢N'ok eten etetz kyaqil ntzani? Wetz
oxe'l nq'uma’' etetz te b'an'ax, tzani
nlay kaj ni jun pant tajsik junky.
Kyaqil oqtel tilu'.»

3 Ntons yaji [aj kypon] twi' te witz
Olib te Jesus oget wit'let tzi b'ix apart
kywitz kyaqil, kye txnaq'atz eb'aj'ok
laqg'chet ti'j, oxik kcha'o' tetz ikxjani:
«Instzaj aq'uma’' ch'in janik'b'a'n ky'ik
kyaqil aj ma tzaj aq'uma'ni b'ix tidi'
seny owokel gen tzan tel qniky' qa
ch'inky awul b'ix ga ch'inky tul te
jwisy.»

4Yaji te Jesus owaj stzaq'b'e' kyetz
ikxjani: «Intok esi' waq enab'l tzan
k'on eqet eq'l’ tzan nijunwt.

5> Komo kye'ul ky'ila'j xjal, okyey-
oliyon tuky'i nb'i iktze'xtzun a'in
wetz, oxe'l kyq'uma' ikxjani: “Wetz
a'in te Koloyon aj Q'umankaj Oqtxi'.”
B'ix ikxji kyetz okyeqtel kyeq'l'
ky'ila’j xjal.

6 Etetz owokel echa'o’ ja'chq n'ok
q'oj b'ix nq'umjik owokel q'oj ja'chq,
per yatzun etetz k'onti'l tzan exob/,
tzan tpaj ikxjikix oky'el per nya'tx a
te tmankb'il twitz tx'0'tx'ji.

7Kyijajil txq'an xjal okyeq'ojiyonkix
t1'j kyijajil txq'anky xjal, b'ix txq'an
amaq' okyeq'ojiyon Kkyi'j txq'anky

* 23:395a1118:26

amaq', b'ix ja'chq owokel en twitz
wa'lj, b'ix ja'chq oky'el ky'ila)
kab'junab'.

8 Per kyaqil nini man tuq n'aq'ik te
xhcho'nal.

9 Ntons etetz [aj nkyin'etoksla]
okxe'l q'apo’ tuj kyq'ab’ xjal aj nya'tx
galan aj owokel ksi' nim xhcho'nal
eti'j, b'ix okxtel kansa', b'ix okx'okel
ajq'oja’ tuj kyaqil amaq' twitz tx'o'tx’
tzan tpaj etokslb'en wi'j.*

10 Tuj aj tyempiji ky'ila'j xjal okajel
ksi' tzan tok wit'let kyk'u'j wi'j. Kxolx
kyetz oxe'l kyq'apo' kyib'x, owokel
kyajq'oja’ kyib'x.

11Ky'ila'j xjal okye'ulel, okyquma'tz
ga kyetz a'e' aj yolil tyol Dios, per
nya'tx b'an'ax kyitza', b'ix ky'ila'j xjal
okyeqtel kyeq'i'.

12 B'ix tzan tpaj kye xjal mas
kyek'uluyon tidi'’chq nya'tx galan,
ky'ila'j okajel ksi' tzan tqget kyen kyib'
galan kyuky'i txq'anky.

13 Per te aj nlay kyinkaj tkola' b'ix
otipa'tz kyaqil max oj tmankun, tetzji
okoletel.*

14 B'ix te ja tpakb'alil galan ti'j
te tume’l titza' tzan kykaj kye xjal
tuj tq'ab’ Qtata Dios, oxe'l pakb'let
tuj kyaqil twitz tx'o'tx', tzan tok
kcha'o' kyaqil amaq', b'ix maxji tzul
te jwisy.”

15 (Ntons ab'l te aj njaw te'e’, in-
tox tuj twi' ntzani:) Cha'oj tok eten
te aj oqet stz'ib'a’ te Xhwe'k aj yolil
tyol Dios oqtxi', ti'j te Xxmayiyon aj
Xituyon, ntons ga ma'tx pon nini tuj
te Luwar Aj B'an Xjan [tuj te Nin Jay
Nab'il Qtata Dios],*

16 ntons yaji kye aj akyeqet tuj tk-
wentil Judey inkxik oqik twi' witz,

17 p'ix kye [aj Judey] aj atejax twi'
jay, K'onti'l tzan kyqetz eq'il jun tidi'
tuj kyjay [sinoke tzan kyoqik naj],

18b'ix kye aj nkye'aqunan tuj k'ul,
k'onti'l tzan kymeltz'jik kyjay eq'il
jun ktxo'w.*

19 jLaste' kye xuj [aj Judey] aj
ch'inky kky'ix tuj aj q'ijji, b'ix kye xuj

* 24:9Mat10:22 ¥ 24:13 Mat 10:22

* 24:18 Luks 17:31

* 24:14 Tmnk 5:9-10; 7:9
* 24:21Dan12:1; Tmnk 7:14  24:28 Luks 17:37

aj man nkyetxu'un kyal!

20 Pe'exnaq'tzan waq tuky'i Qtata
Dios tzan k'on tky'ik ntzani tuj jab'alil
gatzun tuj jun q'ij ojla'mjji.

21 Komo owokel en twitz jun xh-
cho'nal b'an nim,” per jun xhcho'nal
aj mina' tky'ik ni jun-el atx aj tqetlen
k'ulu' te twitz tx'0'tx' b'ix yaji ya nlay
ky'ik junky'el.

22 Cha nya'tx-wit cha kab'e ('ij
oteyon te nini, ntons nijunwt-tal ab'l
otipa'tz, kyaqil-tal okyekamel, per
cha kab'e q'ijj oky'el tzan tpaj [te
Qtata Dios n'ok lo'et tk'u'j kyi'j] kye
aj joyome' titza'.

23 Ntons qa at ab'l otzajel tq'uma’
etetz, “ijInstzaj eten! Tzani atqet
te Koloyon aj Q'umankaj Oqtxi',”
qatzun otzajel kyquma'’, “Txini
atget,” ntons yatzun etetz, k'on xik
etoksla'.

24 Komo kye'ul xjal aj sq'o'l-e' aj
kyq'uma'tz a'e' kyetz te Koloyon Aj
Q'umankaj Oqtxi', per nya'tx b'an'ax
kyitza', b'ix kye'ul kye aj okyq'uma'tz
a'e' kyetz aj yolil tyol Dios, per nya'tx
b'an'ax kyitza'. B'ix oqtel kyk'ulu'
tidi'chq yek'b'il tuky'i nim kyajwalil
b'ix tidi'chq aj okyelab'ayon kye xjal
ti'j tzan kyqet-tal kyeq'i' kye xjal, b'ix
kygan-tal tzan kyqget kyeq'i' kye aj
joyome' tzan Qtata Dios.

25Intok esi' waq enab'l ti'j kyaqil aj
ma'tx xik nq'uma’ etetzni b'ix mina'
tky'ik.

26 Astilji gqa at ab'l otzajel q'uman
etetz, “Instzaj eten, tetz atget tuj te
ky'ixk'oj tx'o'tx’,” etetz k'on kxik e'el
tetz. B'ix qa otzajel q'uma’ etetz, “In-
stzaj eten, tzani atget ewa' tuj jay,”
etetz k'on xik etoksla'.

27 Komo iktza'x jun xhliky'lika'j
nky'ik twitz ka'j [k'onti'l nkaj ewj], ax
ikxjiojwul [wetz] te Ichan Aj Tk'wa'al
Dios [a'in].

28 [Ntzani b'an'ax iktza'x] ja' nkye-
lab'un kye loxh at jun tidi' kamnaq
txini.”

29 Cha'oj tky'ik kyaqil aj tyemp

* 24:15 Dan 9:27; 11:31; 12:11

nim xhchomal, b'eyxnajji te ('ij
oqloljxb'el twitz, te qya' ya nlay
q'analin, b'ix kye che'w okyetzajel
tz'aqik twitz ka'j, b'ix kyaqil [mal-
spirit] aj nim kyajwalil twitz ka'j
okyejawel kyito'.*

30 Ntons oxe'l e'e' twitz ka'j te jun
seny aj telponx wi'j [wetz] te Ichan Aj
Tk'wa'al Dios [a'in], b'ix kyaqil kyija-
jil xjal twitz tx'o'tx' ma kye'oq' tzan
kxob'al.* B'ix okyinxe'l kye'e' wetz
ikja'n ntzaj tuj te muj tuky'i wajwalil
b'ix tuky'i nim nxhqitz'unal.

31B'ix tuky'i [twi'] jun nim trompet
okyexe'l nlajo' kye angel, b'ix kyetz
okye'okel kchimo' kye aj joyome'
witza', otzajelb'aj ksuti' kyaqil twitz
tx'0'tx' b'ix twitz ka'j.

32 Intok esi' waq enab'l ti'j jun
yek'bil ti'j te wi' igos. Cha'oj stzaj
k'uplet txaq, etetz n'el eniky' ch'inky
qok kwares.

33 Ax ikxji ti'j te aj ma'tx xik
ng'uma'ni, tzan tpaj cha'oj tok eten
aj nky'ik ikxji twitz tx'o'tx', owelal
eniky' telponx ch'inky wulky wetz.*

34 Wetz oxe'l nq'uma' etetz te
b'an'ax, kyaqil ntzani oky'el mina'
kykamik kye ja qgijajilni.

35 Te twitz ka'j b'ix te twitz tx'o'tx’
okyepoyonaj, per wetz nyol nlay
ponaj, [opoyonkixi' kyaqil aj ma'tx
xik nq'uma'ni].*

36 Nijunwt ab'l teb'en janik'b'a'n
tky'ik ja ntzani; ni kye angel tuj ka’j
k'onti'l kyeb'en, ni wetz Tk'wa'al Dios
k'ontil web'en; a'ox te Qtat [aj atjax
tuj ka'j teb'enky janik'b'an tky'ik ja
ntzani].*

37 Tktza'x oky'ik tuj aj tyemp aj
itz'oj tuq te Noe, ax ikxji oky'el oj
wul [wetz] te Ichan Aj Tk'wa'al Dios
[ain].*

38Tuj aj tyempji aj mina' tuq stzaj te
nim jab' b'ix maxkix aj tox te Noe tuj
te bark, kye xjal cha nkye'uk'an tuq

48 Stz'ib'en Matey 24:48

b'ix nkyewa'an tuq b'ix nkye'ok tuq
junan.

39 K'onti'l tuq b'isu’' kyitza' qa
owulel tuq te nim jab', per yaji owul
tenimjab'b'ix eb'ajponaj kkyaqil. Ax
ikxji oky'el oj wul [wetz] te Ichan Aj
Tk'wa'al Dios [a'in].”

40 Tuj aj ('ijji qa kab'e' xjal
nkye'aqunan tuj k'ul, jun te kyetz
oxe'leq'i' [tuj ka'j] b'ix te junky okajel
s1'.

41 Qa kab'e' xuj nkyekye'en ti'j ka',
jun te kyetz oxe'l eq'i' [tuj ka'j] b'ix te
junky okajel si'.

42 Etetz pe'eten waq list tzan tpaj
k'onti'l eteb'en alkyetz ('ij okyin'ulel
wetz aj Etajawil a'in.

43 Intel eniky' ti'j te ntzani: Qa jun
tajaw jay teb'en-wit janik'b'a'n tzul
te eleq' elq'on tuj tjay, ntons oteyon-
tal list b'ix nlay-tal stzoqpij tzan tox
nijunwt tuj tjay elq'on.

44B'ix ax ikxji eti'j etetz, a tgan tzan
eten wagq list tzan tpaj kyin'ul [wetz]
te Ichan Aj Tk'wa'al Dios [a'in] tuj jun
q'ij aj kK'onti'l nkye'iyon kye xjal wi'j,
[astilji a tgan tzan eten waq list].»*

Jun Mosj Aj Galan Nab'lin
Otkamb'a'tz Jun Tidi' Galan, B'ix Jun
Mosj Aj Nya'tx Galan Nab'lin Oxe'l St
Jun Xhcho'nal Ti'j

45 «¢Titza' nab'lin jun mosj aj b'an
tume'l nb'isun b'ix nk'ulun kyaqil
iktza' te tpatron tgan, b'ix te tpa-
tron nkaj tsi' te k'ulul mandad kxol
kye txq'anky tmos tuj tjay, tzan kxik
tk'a'cha’ oj tpon or?

46 Galanx-alo te aj mosijji qa oj tul
te tpatron b'ix tetz nk'ulun te aj okaj
g'uma'tetz.

47 Wetz oxe'l nq'uma' etetz te
b'an'ax, te tpatron okajel tsi' te k'ulul
mandad ti'j kyaqil tidi' tetz.

48 Per ga jun mosj aj nya'tx galan
nab'lin otq'uma'tz tuj tanim “te npa-
tron nlay tzul luwew,”

* 24:291sa13:10; Ezq 32:7; Joel 2:31; Mak 13:24-25; Tmnk 6:14 * 24:30Dan 7:13; Tmnk 1:7 * 24:33

Mak 13:29

Tmnk 6:14 * 24:36 Mak 13:32
12:39-40; 1Tes 5:6

* 24:35 Sal 102:25-26; Mat 5:18; Mak 13:31; Luks 16:17; 21:33; Ebr 1:10-12; 1Xhp 1:25;
* 24:37 Gén 6:5-8

* 24:39Gén7:6-24  24:44 Mat 25:13; Luks

49 b'ix qa owaq'el tzan kyqet tk'ulu'
joder kye txq'anky mosj b'ix ga cha
owa'yon b'ix owokelten uk'al kxol
kye bol,

50 te tpatron te aj mosjji owulel tuj
jun q'ij aj K'onti'l tuq iyo' titza', b'ix tuj
jun or aj k'onti'l tuq teb'en.

51Ntons oxe'l tsi'jun xhchonal nim
ti'j b'ix okajel tsi' kxol kye aj xmeletz'.
B'ix tzi owoq'el b'ix ma qitx'itx'in txe'
te'.»

25

Junky Yek'b'il Tij Te Jwisy: Kye La-
Juj Q'opoj

1 «Ntons, kyi'j kye xjal aj nkyekaj
tuj tq'ab’ te Qtat aj nnajan tuj ka'j, te
nini iktza' [ja yek'b'il] ntzani: Tuj jun
wa'amj joyome' tuq lajuj q'opoj tzan
kyk'amon te ichan tuj te jay aj ja' tuq
n'ok te wa'amj. Oxik kyin te kyq'anal
b'ix e'ex iyol te ichan.

2 Jweb' kxol kyetz k'onti'l tuq
nkyeb'isun tume'l, b'ix kye junky
jweb' kyetz b'an nkyeb'isun tuq
tume'l.

3 Kye aj Kk'ontil tuq nkyeb'isun
tume'l oxik kyin tqatel te kyq'anal,
per k'onti'l oxik kyin kyaseyt [tzan
tuq tgex kynojsa' junky'el].

4Per yatzun kye aj b'an nkyeb'isun
tume'l, kyetz oxik kyin junjunky bot-
eychaq kyaseyt te tqatel kyq'anal.

5 Ntons yaji te ichan k'onti'l opon
luwew, ntons eb'ajxnakwin Db'ix
eb'ajkaj b'an watl.

6 Ya ma go'ok chukaqb'il kxik
cha'on kye xjal nkyesiky'in tuq
ikxjani: “Tzul te ichan, tzul te ichan;
pe'etetz waq kanol tetz.”

7Kkyaqil kye q'opoj eb'ajjaw wa'let
k'ulul te kyq'anal.

8 Ntons kye jweb' aj k'onti'l tuq
nkyeb'isun tume'l, oxik kyquma'
ikxjani kyuky'il kye aj b'an atok
tuq kynab'l: “Instzaj esi' ch'in getza
gaseytni tzan tpaj qetza jq'anal
ch'inky tqextzaj,” kyekyi.

9 Per kye q'opoj aj list tuq ate' oxik
kyq'uma' kyetz ikxjani: “Nlay tzan
tpaj ikxji nlay kanon te getza b'ix ax
nlay kanon te etetz. Mejor tzan exik
loq'ol aj ja' nk'ayjik.”

10Per aj kxik kye jweb' q'opoj loq'ol
te kyaseyt, opon te ichan. Yatzun kye
aj list tuq akyeqet, eb'aj'ox tuky'i'l tuj
te wa'amj, b'ix te lamel okaj lamo'.

11Yaji eb'ajpon kye txq'anky q'opoj,
oxik kyq'uma' ikxjani: “Tat, tat, intox
ajaqo' te lamel.”

12 Per yaji tetz oxik tq'uma' kyetz
ikxjani: “Oxel nq'uma' etetz te
b'an'ax, wetz k'onti'l wotzqi' a'ix.”»

13 [Ntons yaji te Jesus oxik tq'uma'
ikxjani:] «Ax etetz, pe'eten waq list
tzan tpaj k'onti'l eteb'en alkyetz q'ij
b'ix k'onti'l eteb'en alkyetz or [cha'oj
wul wetz junky'elky].»*

Junky Yek'b'il Tij Te Jwisy: Kye Ox
Mosj

14 «Komo [cha'oj wul wetz
junky'elky, owokel] te nini iktza' jun
xjal aj ikja'n tuq txik tuj tb'ey, etzaj
tuk'le' kye tmosb'ix oxik tq'apo'ti'’chq
tetz tuj kyq'ab'.

15 Oxik tq'apo' te jun te kyetz jweb'
tmin xtx'otx'al tib',* b'ix te junky xjal
oxik tq'apo’ tetz kab'e' tmin xtx'otx'al
tib',7 b'ix te junky xjal cha jun tmin
xtx'otx'al tib'.#  Ntons ikxji oxik
tq'apo’ te junjun iktza'x te kylistul,
b'ix yaji oxik tuj th'ey.

16 B'eyxnajji te aq'unon aj oky'ik
tk'amo' jweb', tetz tidi'’chq oqet
txk'ama' tij b'ix otk'uluj ganar
jweb'ky:.

17 B'ix ax ikxji otk'uluj te aj
otk'amoj kab'e’, tetz otk'uluj ganar
kab'e'ky.

18 Per te aj oky'ik tk'amo' cha jun,
tetz cha ogex tk'u'u' stumin te tajaw
tuj jun jul aj ogex tluki' tuj tx'o'tx".

19Ya ma ky'ik nim tyemp, te kyajaw
kye aj mosjji omeltz'jik b'ix owokten
eq'il kwent kyuky'i'l.

* 25:13 Mat 24:42; Mak 13:33; Luks 12:35-38; 13:25 * 25:15 Jweb' talent telponx iktza' twi' tk'u'j jun

xjal oqal (100) aq'b'i.
aq'b'i.

T 25:15 Kab'e' tmin aj tb'i talent telponx iktza' twi' tk'u’j jun xjal kawnagq (40)
¥ 25:15 Jun talent telponx iktza' twi' tk'u'j jun xjal wingi' aq'b'i.

20 Th'ay opon te aj ojetq tuq ky'ik
tk'amo' te jweb' tmin b'ix oxik tq'apo’
jweb'ky te tajaw b'ix oxik tq'uma' ikx-
jani: “Tat, yatz otzaj asi' jweb' tmin
wetz b'ix ntzani junky jweb' aj ma'tx
nk'ulyj ganar tuky'i atumin.”

21 Ntons te tajaw oxik tq'uma' tetz
ikxjani: “Byenech awitza'. Yatz a'ich
jun mosj b'an galan b'ix k'onti'l nkaj
asi' tzan tqet ak'ulu' kyaqil aj ngan.
Ajna’l tzan tpaj ma ak'uluj galan
tuky'i jun tidi' nya'tx nim, ajna'l oxe'l
nsi' yatz junky mas nim. Paq'ijlan
wuky'i'l.”

22Yaji opon te aq'unon aj ojetq tuq
ky'ik tk'amo' kab'e' tmin Db'ix oxik
tq'uma' ikxjani: “Tat, yatz otzaj asi'
kab'e' tmin wetz b'ix ajna’l ntzani
kab'e'ky aj ma'tx nk'uluj ganar.”

23Yajite tajaw oxik tq'uma’ tetz ikx-
jani: “Byenech awitza'. Yatz a'ich jun
mosj b'an galan b'ix k'onti'l nkaj asi'
tzan tgetak'ulu' kyaqil ajngan. Ajna’l
tzan tpaj ma ak'uluj galan tuky'i jun
tidi' nya'tx nim, ajna'l oxe'l nsi' yatz
junky mas nim. Paq'ijlan wuky'i'l.”*

24 Yaji, ya ma pon te aq'unon aj
ojetq tuq ky'ik tk'amo' cha jun tmin,
oxik tq'uma' te tajaw ikxjani: “Tat,
wetz web'en tuq, yatz nb'antik aw-
itza' kyaqil mer iktza' yatz agan, b'a'n
tzan tjaw awin twitz awalj aj ja'
k'onti'l nxhch'awan b'ix njaw awin aj
ja' k'onti'l nchkyiton te ijaj.§

25 Astilji wetz inxob' awitz, wetz
cha ogex nmuqu' te atumin tuj te
tx'o'tx'. Per ntzani te atumin aj otzaj
asi' wetz.”

26 Ntons te tajaw oxik tq'uma' ikx-
jani: “Yatz a'ich jun mosj aj nya'tx
galan chnab'lin b'ix ky'aj a'ich. Qa
yatz aweb'en tuq qa njaw win twitz
awalj ajja' K'onti'l nkyin'awan b'ix qa
njaw win aj ja' k'onti'l nkyinkyiton,

27 ntons oxik-tal awin ch'in ntu-
min kyuky'i kye swal ky'exj, b'ix wetz
aj txkyinmeltz'jik, ma'-tal nk'amoj te
ntumin b'ix te ta'al tzan kye swal

* 25:23 Mat 25:21

ky'ex;j.”

28 B'ix oxik tq'uma’' ikxjani kye aj
akyeqet tuqtzi: “Intel etin te jun tmin
b'ix intxik esi' te aj at lajuj tetz.

29 Komo te aj nk'ulun tume'l tuky'i
aj nxik si' tetz, yaji oxe'l si' mas tetz
b'ix ikxji owokel nim tetz; per te aj
K'onti'lnk'ulun tume'ltuky'i te aj nxik
si' tetz, yaji owelal in kyaqil aj at tetz.*

30 B'ix te ja mosj aj k'onti'l tokenni,
b'eyx intex etin jwer tuj te qlolj aj ja'

T

ma tz'oq' b'ix ma qitx'itx'in txe' te'.”»*

Oj Stzaj Jwisy Kyajsik KyaqilAmaq’

31 «Ntons, cha'oj wul [wetz] te
Ichan Aj Tk'wa'al Dios [a'in] tuky'i
nim nxhqitz'unal b'ix tuky'i nim
wajwalil tzan nk'ulun mandad ti'j
kyaqil b'ix kyuky'i kyaqil kye angel,
wetz okyinqtel wit'let tuj nwit'lel aj
ja' okyink'uluyon mandad tuky'i nim
wajwalil ti'j kyaqil.

32 Kyaqil kye xjal tuj kyaqil amaq'
okye'okel chimo' nwitz, b'ix okye'elal
npawa' txq'an kyi'j txq'anky, iktza'
jun pastoriyon aj nkye'el tpawa' kye
karner kyi'j kye chib.

33 Kye [aj galan xjal, kyetz okyeq-
tel nsi' tuj nmangq'ab’ iktza' jun pas-
toriyon] nkyeqet tsi' kye karner tuj
tb'anq'ab’, b'ix kye [aj nya'tx galan
xjal okyeqtel nsi' tuj nsurt iktza' jun

astg)riyon] nkyeqet tsi' kye chib tuj
surt.

34 Yaji [wetz] aj nkyink'ulun man-
dad ti'j kyaqil oxe'l nq'uma' kyuky'i
kye aj akyeqet tuj nmang'ab' ikx-
jani: “Qalan waq etetz aj ma'tx kxqget
ky'iwla' tzan Ntat. Pe'ek'amon waq te
etajwalil aj oje get k'ulu'listar te etetz
tzan te Qtata Dios atx aj tqetlen k'ulu'
te twitz tx'o'tx’.

35Komo wetz owok wen twitz wa'ij,
b'ix yaji etetz otzaj esi' nwe'; b'ix
owok wen twitz tzakjel, b'ix etetz
otzaj esi' wuk'a’; wetz k'onti'l tuq ja'
b'a'n tzan nkaj, b'ix otzaj esi' jun
nposad;

§ 25:24 Te yol k'onti'l telponx jun eleq' sinoke telponx jun xjal b'an list tzan

tk'ulun ganar tmin. 25:29 Ax: ab'l aj at tidi' tetz, oxe'l si'let mas, per te aj k'onti'l at, te aj ch'in aj at

owelal eq'let; Mat 13:12; Mak 4:25; Luks 8:18; 19:26.

18:7

* 25:30 Mat 22:13; Luks 13:28  25:36 Ezq

36 k'onti'l tuq nqg'anaq, b'ix etetz
otzaj esi' nqanaq;® wetz inget
yab'tik, Db'ix etetz okxpon q'olb'el
wetz; wetz inqex si' tuj pres, b'ix etetz
okx'ul q'olb'el wetz.”™

37 Ntons kye aj oje kye'ok galan-
e' tuj twitz Qtata Dios otzajel kcha'o’
ikxjani: “Tat, ¢janik'le oxhch'ok gena
tuky't wa'jj b'ix oxik gsi'ma awe'
¢Janik'le oxhch'ok gena tuky'i tzakjel,
b'ix oxik gsi'na awuk'a'?

38 ;Janik'le K'onti'l tuq ja' b'a'n tzan
akaj, b'ix oxik gsimna jun aposad?
¢B'ix janik'le K'onti'l tuq aq'anaq b'ix
oxik gsina aq'anaq?

39 ¢Janik'le yab'ich tuq qatzun
atichgex tuq tuj pres, b'ix (etza
oxwa'qna q'olb'el yatz?”

40 Ntons [wetz] te twitzale' k'ulul
mandad ti'j kyaqil owajel ntzaq'b'e’
ikxjani: “Wetz oxe'l nq'uma’ etetz te
b'an'ax, kyaqil aj ek'uluj kyuky'i kye
ja K'o wermanni," ntons wuky'i'l tuq
n'ek'ulu’ ikxji.”

41 Yaji oxe'l nquma' kyuky'i kye
aj akyeqget tuj nsurt ikxjani: “In-
tel epawa' waq etib' wi'j, etetz aj
ganb'enb'aj etajsik; pex waq tuj
te nim q'aq’' aj k'onti'l ngextzaj, aj
k'ulumaj te Tajaw Choj b'ix kye angel
aj nkye'okslan tetz.

42 Komo wetz at tuq wa'ij wi'j, b'ix
etetz k'onti'l otzaj esi' nwe'; at tuq
tzajk'ajwi'j, b'ix etetz k'onti'l otzaj esi'
wuk'a’;

43 wetz K'onti'l tuq ja' b'an tzan
nkaj, b'ix etetz k'onti'l otzaj esi' jun
nposad; k'ontil tuq nqg'anaq, b'ix
etetz K'onti'l otzaj esi' nq'anaq; wetz
yab'in tuq b'ix inqgexten tuj pres, b'ix
etetz k'onti'l okxpon q'olb'el wetz.”

4 Ntons kyetz otzajel kcha'o'
ikxjani: “Tat, ¢janik'le oxhch'ok gena
tuky'i wa'ij b'ix tuky'i tzajk'aj, qatzun
K'ontil ja' tuq tzan akaj, qatzun
k'onti'l tuq aq'anaq, gatzun yab'ich
tugji, qatzun aj aqex si' tuj presji, b'ix
k'onti'l oxhch'ok qone'na?”

45 Ntons owajel ntzaqb'e’ kyetz

3k

* 25:36 Ebr 13:3 T 25:40 Ax: iktza' k'wa'l.

ikxjani: “Wetz oxe'l nq'uma’' etetz
te b'an'ax, kyaqil aj k'onti'l ek'ulyj
kyuky'i kye ja k'o [wermanni], ntons
ax k'onti'l ek'uluj wuky'i'l.”

46 Ntons kyetz okyexe'l aj ja' at xh-
cho'nal te jun-ele'x, per yatzun kye
aj oje kye'ok galan-e' tuj twitz Qtata
Dios, kyetz oxe'l si' jun kyanq'in te
jun-ele'x.»

26

Aj Kykaj Kye Xjal Tij Tzan Tjaw
Ktzyu'Te Jesus

Mak 14:1-2; Luks 22:1-2; Wnch
11:45-53

1Ya ma xik tq'uma' te Jesus kyaqil
ntzani, yaji oxik tq'uma' kye tx-
naq'atz ikxjani:

2 «Komo etetz eteb'enky, tuj kab'e'
q'ij ajnal oky'el te ninq'ij Paskw.”
B'ix [tuj aj ninq'ijji, wetz] te Ichan Aj
Tk'wa'al Dios [a'in] okyinxe'l q'apo’
tzan nqget klabi' twitz krus.»

3 Ntons, [tuj aj tyempji] kye pal aj
nim kyajwalil b'ix kye tijxjal kxol kye
aj tijajil Israel owok kchimo' kyib' tuj
tjay te Kaypas aj twitzale' pal.

4 0qet kyb'isu' tzan tuq tjaw ktzyu'
te Jesus per tuky'i jun tume'l nya'tx
galan tzan tuq tqet kykansa'.

5 Per okyq'umaj ikxjani: «Per mejor
nya'tx tuj te ninq'ij, tzan k'on kyjaw
lab'un kye xjal.»

Aj Tqet Jig'b'a’ Jesus Tzan Jun Xuj

6 Ntons, te Jesus atget tuq tuj Be-
tany, tuj tjay jun xjal th'i Simon aj yab'
tuq th'ay tuky'i lepr.

7 Ntons, opon laq'chet ti'j Jesus
jun xuj b'ix eq'l' tuq titza' jun tal
q'awub' aj xtx'otx'al ab'j alabastr, b'ix
te tk'ok'jal aj atqex tuq tuj b'an kar. Aj
man tuq atget te Jesus ti'j te mes, te
Xuj oget tqo' te tk'ok'jal tuj twi'.*

8 Kye txnaq'atz, ya ma tz'ok kye'e'
kyetz, eb'ajjaw q'ojlik b'ix owaq'ik
tzan kyyolin ikxjani: «¢Tistil nqet
txq'ela’ kyaqil nini?*

9B'a'n tuq tzan txik k'aylet b'an kar
te jun onb'il-tal kye meb'a’ xjal.»

26:2 Exo 12:1-27 * 26:7 Luks 7:37-38; Wnch 12:3

10 Per te Jesus oxik xhcha'o' b'ix
oxik tq'uma' kyetz ikxjani: «gTistil
etetz nqget eyoli' ikxji ti'j ja xujni? Te
aj ma'tx tk'uluj wi'jni, nini jun galan.

11 Kye meb'a’ xjal okyeqtel tenkix
exol,” yatzun wetz nlay Kyinget ten
exol.

12Te aj ma'tx tk'uluj ja xujni aj txqet
tqo' te tk'ok'jal wi'j, ikxji tetz ma'tx
kyinget tk'ulu' listar tzan nmuget.”

13 Wetz oxe'l nquma' etetz te
b'an'ax, ja'’chq twitz tx'o'tx’ kyaqil
aj ja' oxe'l pakb'a' te tpakb'alil titza'
te Qtata Dios nkolon qi'j, ax oxe'l
q'umlet ti'j te aj ma'tx tk'uluj ja xujni
tzan stzaj na'o' tetz.»™

Aj Tjaw Meltz'jik Te Juds Ti)j Te Je-

S
Mak 14:10-11; Luks 22:3-6

14 Ntons, jun aj kxol kye

kykab'lajujil txnaq'atz te Jesus, aj th'i

Judas Iskaryot, tetz oxwa'q yoliyon

kyuky'i kye pal aj nim kyajwalil.

15 Oxik tquma' kyetz ikxjani:
«;Tidi' otzajel esi' wetz tzan txik
nq'apo’ te Jesus tuj eq'ab'?» Ntons
kyetz ekaj ti'j tzan txik ksi' lajuj tuj
kawnaq (30) tmin xtx'otx'al plat.*

16 B'eyx tuj aj q'ijji
tuq tume'l titza' tzan txik tq'apo’ te
Jesus tuj kyq'ab'.

Su

Aj Twa'an Te Jesus Kyuky'i Tx-
naq'atz Ti'j Te Ninq'ij Paskw

Mak 14:12-25; Luks 22:7-13; Wnch
13:21-30; 1Kor 11:23-26

17 Ntons, tuj th'ay q'ijj ti'j te ninq'ij
oj kywa'an te wab'j aj k'onti'l malsb'il
tuj, kye txnaq'atz eb'aj'ok laq'chet ti'j
b'ix oxik kcha'o' tetz ikxjani: «cJa'
agan tzan tqet jk'ulu' kyaqil tzan
awa'an ti'j te q'ij Paskw?»

18 Tetz oxik tq'uma' kyetz ikxjani:
«Pex waq tuj te amaq' tuj tjay ja
xjalni b'ix oxe'l eq'uma’ tetz ikxjani:
“Te xnaq'tzon ma tzaj tq'uma' ikx-
jani: ‘Ch'inky tpon or wetz b'ix kyin-
pon ajay kyuky'i kye nxnaq'atz tzan
nwa'an junx kyuky'i'l ti'j te ninq'j

"N

Paskw.” ”»

* 26:11Deu15:11  26:12Wnch 12:7-8
* 26:28 Ex0 24:6-8; Jer 31:31-34

* 26:13 Mak 14:9

19 Ntons kye txnaq'atz oqet
kyk'ulu' iktza'x tuq te Jesus ojetq xik
tq'uma’, b'ix oget kyk'ulu' kyaqil tzan
kywa'an ti'j te ninq'ij Paskw.

20 Ntons, ya ma qoqet yupan, te
Jesus wit'lik tuq ti'j mes junx kyuky'i
kye kykab'lajujil txnaq'atz.

21 B'ix man tuq nkyewa'an, oxik
tquma' kyetz ikxjani: «Wetz oxe'l
ng'uma' etetz te b'an'ax, jun aj exol
etetz ojawel meltz'jik wi'j.»

22 Ntons kyetz oje kyeb'isun, b'ix
junjunchaq e'aq'ik tzan Kkcha'on
tuky'i'l ikxjani: «¢Tat, a'in petzun
wetz?»

23 Te Jesus oxik tq'uma' kyetz ikx-
jani: «Jun te etetz aj ngex tmu'u' twe'
junx wuky'i'l tuj te laq,” aji tetz te aj
ojawel meltz'jik wi'j.

24 [Wetz] te Ichan Aj Tk'wa'al
Dios [a'in] oky'elkix wi'j kyaqil aj
ntq'uma’ te Tu'jal Dios. iPer last te
aj ojawel meltz'jik wi'j!  jMejor-tal
K'onti'l owitz'jik!»

25 Ntons te Juds aj ojawel tuq
meltz'jik ti'j oxik xhcha'o' tetz ikxjani:
«¢Tat, @'in petzun wetz?» Yaji te Jesus
oxik tquma' ikxjani: «A'ichx ma'tx
tzaj q'uman tetz.»

26 Aj man tuq nkyewa'an, te Jesus
ojaw stzyu' te wab'j tuj tq'ab’ b'ix ya
ma xik tsi' pixon te Qtata Dios, oget
tky'iwla’', oqet tpedasi' b'ix oxik tsi'
kye txnaq'atz b'ix oxik tquma' ikx-
jani: «Pe'ewa'an waq. Te ntzani te
nchi'jel.»

27 Yaji ojaw stzyu' tuj tq'ab' jun
uk'b'il b'ix ya ma xik tsi' pixon te
Qtata Dios, oky'ik tsi' te uk'b'il kye
txnaq'atz b'ix oxik tq'uma' kyetz ikx-
jani: «Pe'etuk'an waq ekyaqil ti'j ja
uk'b'ilni,

28 tzan tpaj ntzani te nchiky'el aj
telponxb'an'ax te tume'l ak'a'j aj man
nkaj tq'uma' [Qtata Dios], te nchiky'el
aj owelal oj nkamik tzan tqet najsa’
kchoj ky'ila'j xjal.*

29 Per wetz oxe'l nquma' etetz,
wetz ya nlay xik wuk'a' te ta'al ub,

* 26:157Zac11:12 © 26:23Sal41:9



Stz'ib'en Matey 26:30

max o] txik wuk'a' junky'el junx
etuky'il oj kykaj kyaqil tuj tq'ab’
Ntat.»

Aj Txik Tq'uma' Te Jesus Kkyagqil
Kye Txnaq'atz Okajel Tuq Kykola' Tetz

Mak 14:26-31; Luks 22:31-34;
Wnch 13:36-38

30Yaji ya ma xik kyb'itza' jun b'itz,
eb'ajxik twi' witz aj tb'i witz Olib.

31 B'ix te Jesus oxik tq'uma' kyetz
ikxjani: «Ekyaqil etetz ja aq'b'ilni
okyinkajel ekola. Komo ikxji ny-
olin tuj te Tu'jal Qtata Dios: “Oqtel
nkansa' te pastoriyon b'ix kye talo’
okye'elal slab'e'.”™

32 Per oj njaw anq'in, wetz oky-
inxe'l tuj Galiley tb'ayon ewitz
etetz.»™

33 Yaji te Xhpe'y oxik tq'uma'
tetz ikxjani: «Anke kyaqil ochkajel
kykola', per wetz nlay chkaj nkola'.»

34 Te Jesus oxik tquma' tetz ikx-
jani:  «Wetz oxe'l nq'uma' yatz te
b'an'ax, yatz ja aq'b'il ntzani mina'
tuq tjaw o(q' te to'k, yatz oxmaj ojetq
get awewa' qa awotzqgimin.»

35 Per yaji te Xhpe'y oxik tq'uma'
ikxjani: «Qa wetz presis tzan nkamik
junx awuky'i'l, wetz nlay qet wewa'
ga wotzqimich.» B'ix kkyaqil kye
txq'anky txnaq'atz okyqumaj ikxji.

Aj Txnaq'tzan Te Jesus Tuj Jetze-
mani
Mak 14:32-42; Luks 22:39-46

36 Ntons yaji te Jesus oxik kyuky'i
txnaq'atz tuj jun luwar Jetzemani
th'l b'ix oxik tq'uma' kyetz ikxjani:
«Pe'ekajten etetz tzani b'ix wetz ma
kyinxik xnaq'tzon txini.»

37 Ntons eb'ajxik tin tuky'il, te
Xhpe'y b'ix kye kykab'il tk'ajol
Sebedey™ b'ix te Jesus owaq'ik tzan
tb'isun b'ix b'an ncho'on tuq tanim.

38 Oxik tq'uma' kyetz ikxjani: «Wetz
nna'o' tuj wanim jun Db'is iktza'
ch'inky nkamik. Pe'ekajten etetz
tzani b'ix pe'eten itz'oj wuky'i'l.»

* 26:31Zac13:7 T 26:32 Mat 28:16

* 26:37 Wanch b'ix Jacobo.

39 Yaji te Jesus oxik ch'inky ikx-
janib'ix oget mejlet tuky'i tajsik twitz
max twitz tx'o'tx' b'ix owaq'ik tzan
txnaq'tzan, oxik tq'uma’' ikxjani: «Tat,
ga yatz agan, kyin'el akolo' ch'in ti']
te ja nya'tx galan aj oky'el wi'jni, per
K'onti'l tzan tb'antik iktza' wetz ngan
sinoke a'ox iktza' yatz agan.»

40 Yaji omeltz'jik aj ja' tuq akyeqet
kye txnaq'atz b'ix etzaj tkamb'a’
nkyewitan tuq, b'ix oxik tq'uma'
tuky'i te Xhpe'y ikxjani: «;K'onti'l ma
etipaj ni jun or tzan eten itz'oj junx
wuky'i'l?

41pe'etenwaqlistb'ix pe'exnaq'tzan
waq tzan k'on eqet tz'aqik. Etetz tuj
etanim egan tzan ek'ulun te galan,
yatzun tuky'i te echi'jel nya'tx jwert
a'ix [tzan ek'ulun ikxji].»

42 Yaji oxik junky'el tka'mjji'n-el
xnaq'tzon b'ix oxik tq'uma' ikxjani:
«Tat, qa nlay b'antik tzan tel te ja xh-
cho'nalni sinoke oky'elkix wi'j, ntons
intb'antik iktza' yatz agan.»

43 Ya ma meltz'jik, etzaj tk'ulb'a’
junky'el kye txnaq'atz ojetq tuq kye-
witan tzan tpaj b'an nkyexnakwin
tuq tzan te kywatl.

44 Ntons ekaj tsi' b'ix oxik junky'el
toxmajjim-el xnaq'tzon, b'ix oxik
tq'uma' junky'el te tyol iktza'x ojetq
tuq xik tq'uma' th'ay.

45 Ntons omeltz'jik junky'el aj ja'
tuq akyeqet kye txnaq'atz b'ix oxik
tq'uma' kyetz ikxjani: «¢Ti'tzun, tzunx
nkxwitan b'ix nkx'ojlan? Ma'tx pon
or te [wetz] te Ichan Aj Tk'wa'al Dios
[a'in], okyinxe'l q'apo’ tuj kyq'ab' kye
joyol choj.

46 Kare waq, sek' ejaw wa'let,
ch'inky tul te aj ma'tx jaw meltz'jik
wi'j.»

Aj Tjaw Tzyu' Te Jesus

Mak 14:43-50; Luks 22:47-53;
Wnch 18:2-11

47 Tzunx tuq nyolin te Jesus
aj tpon te Juds, jun aj kxol tuq
kye kykab'lajujil txnaq'atz, kyuky'i
ky'ila'j xjal aj eq'i' tuq kymachit aj

T 26:41 Ax: Etetz tuj etanim

egan tzan eten jwert, per tzan tpaj joyol choj a'ix, nya'tx jwert atix tzan etipan; Mak 14:38; Chaw 1:14.

q'ojb'l b'ix ktze'. Lajome' tuq tzan
kye pal aj nim kyajwalil b'ix tzan kye
tijxjal kxol kye aj tijajil Israel.

48 Te Juds aj ojaw meltz'jik ti'j Je-
sus, tetz ojetq tuq xik tq'uma’ kyetz
jun tume'l titza' tuq owelal kyniky'
ti'j, ojetq tuq xik tq'uma' kyetz ikx-
jani: «Aj wetz oxe'l nlima' iktza' jun
wamiw,# atzunji, b'ix ojawel etzyu'.»

49 Tkxji ya ma tz'ok laq'chet ti'j
Jesus oxik tq'uma' ikxjani: «Xnaq'tzon,
nkyinliman te yatz.»  B'ix owel
stz'ub'a'.

50 Per te Jesus oxik tq'uma' ikx-
jani: «Wajyol, k'uluj kyaqil aj ma tzul
ak'ulu'tz.» Ntons e'ok laq'chet ti'j Je-
sus, e'ok lab'un ti'j b'ix ojaw ktzyu'.

51Ntonsjun kxol kye aj akyeqet tuq
tuky'i Jesus ojatz tin tmachit tuj tjay
b'ix owel xtx'emu’ jun txkyin te tmos
te twitzale' pal.

52 Yaji te Jesus oxik tq'uma’' ikx-
jani: «Intgex ak'u'u' te amachit tuj
tjay. Kyaqil xjal aj nkyeq'ojin tuky'i
machit kansb'il ax tuky'i te' machit
kansb'il okyekamel.

53 ¢Ti'tzun k'onti'l aweb'en qa wetz
b'a'n tzan txik nqani' tuky'i Ntat, b'ix
tetz b'a'n tzan stzaj tlajo’ [te kolol
wetz] b'eyx ajna'l b'an ky'ila'j angel aj
k'onti'l nb'antik kyajlet?$

>4 Per qa ikxji-wit, ¢titza' opoyon aj
ntq'uma' te Tu'jal Dios aj a tgan tzan
tky'ik wi'j?»

55 B'eyxnajji te Jesus oxik tquma’
kye xjal ikxjani: «;Tistil etetz ma'tx
kx'ul tuky'i emachit kansb'il b'ix
tuky'i etze' tzan njaw etzyu' iktza'
wetz a'in jun eleq'?* Kyaqil q'ij wetz
nkyinget tuq wit'let tuj te Nin Jay
Nab'il Qtata Dios xnaq'tzal kye xjal
b'ix k'onti'l injaw etzyu' tzi.*

56 Per kyaqil ntzani nky'ik tzan
tponkix te aj oqet ktz'ib'a' kye aj
yolil tyol Dios oqtxi'.» Ntons kkyaqil
kye txnaq'atz okaj kykola' b'ix
eb'aj'oqik.”

i 26:48 Ax: owelal ntz'ub'a'.

AjTpon Eq'i' Te Jesus Kywitz Kye Aj
Nim Kyajwalil

Mak 14:53-65; Luks 22:54-71;
Wnch 18:12-24

57 Yaji kye aj ojetq tuq jaw ktzyu'
te Jesus oxik kyeq'i' tjay Kaypas, aj
twitzale' pal, b'ix tzi chimo' kyib' tuq
kye xnaq'tzal Kawb'il b'ix kye tijxjal
kxol kye aj tijajil Israel.

58 Yatzun te Xhpe'y owok lapet kyi'j
laq'chikx ch'in, b'ix opon max tzi-
jay tjay te twitzale' pal. Tzi oqget
wit'let kyuky'i kye aj xb'uqil te Nin
Jay Nab'il Qtata Dios, tzan tok ten tuq
tidi' oky'el.

59 Kye pal aj nim kyajwalil b'ix kye
tijxjal aj at nim kyajwalil, kyetz nkye-
joyon tuq xjal tzan kyyolin jun til te
Jesus anke nya'tx b'an'ax, per tzan
tuq txik kyq'apo' tzan tqet kansa'.

60 Per k'onti'l owoknoj jun tidi' ky-
itza" anke ky'ila'j xjal oxik kyquma'
tidi'chq til aj nya'tx tuq b'anax. Yaji
eb'ajpon kab'e'ky

61 b'ix oxik kyq'uma' ikxjani: «Ja
xjal ntzani oxik tq'uma' ikxjani:
“Wetz b'a'n tzan tqet nxitu' te Nin Jay
Nab'il Qtata Dios b'ix b'a'n tzan tjaw
nk'ulu’ junky'el tuj oxe q'ij.”»”*

62 Ntons te twitzale' pal ojaw
wa'let b'ix oxik xhcha'o' te Je-
sus ikxjani: «/Ti'tzun nlay tz'ajtz
atzaq'b'e’ ch'inwt? ¢Tidi' kyaqil aj
nkyq'uma'ni?»

63 Per te Jesus k'onti'l tidi' otquma;j.
Ntons te twitzale' pal oxik tq'uma’
tetz ikxjani: «Nxik nk'ulu' mandad
te yatz tzan tjatz aq'uma’' te b'an'ax
tuky'i th'i te Qtata Dios aj itz'oj; instzaj
aq'uma' qa a'ich yatz te Koloyon Aj
Q'umankaj Oqtxi', aj Tk'wa'al Qtata
Dios.»

64Yajite Jesus owaj tq'uma’ tetz ikx-
jani: «[B'an'ax a'in] iktza'x ma'tx tzaj
aq'uma'ni. B'ix wetz oxe'l nq'uma’
etetz, okyinxe'l ete'e’ [wetz] te Ichan
Aj Tk'wa'al Dios [a'in] wit'likin tuj
tb'anq'ab’ te Qtata Dios aj at nim

S 26:53 Ax: kab'lajuj b'uch'uj aj lejyon. Jun lejyon jun b'uch'uj waqaq

mil (6000) soldadchaq junjun. Kyi te Jesus ikxji tzan telponx iktza' jun b'uch'uj kolol tetz aj nlay b'antik

tzan kyqet tzan junky.

Mak 14:50-52; Wnch 18:8 * 26:61 Wnch 2:19

* 26:55 Mak 14:48-49; Luks 22:52-53

* 26:55 Luks 19:47; 21:37  26:56

tajwalil, b'ix okyinxe'l ete'e' oj ntzaj
txeka'j tuj muj.»™*

65 Ntons te twitzale' pal owel tlaqu'
tq'anagx ti'j," [tzan tget tyek'u' tq'oj
ti'j tyol Jesus], b'ix oxik tq'uma’ ikx-
jani: «jNxmayin ti'j Qtata Dios! ¢Tis-
til owokel gcha'o' txq'anky xjal tzan
stzaj kyq'uma' til? Etetz ma'tx stz'ok
echa'o’ tetz nxmayin ti'j Qtata Dios.

66 ;Titza' etetz tuj enab'l?» Yaji kye
xjal owaj ktzaq'b'e’ ikxjani: «jTmeres
tzan tnajl»”*

67Ntons e'aq'ik tzan tox ktzub'a’ tuj
twitz b'ix ogetb'aj kytink'a'. Junjunky
owok kyloqtza' tq'o'tx,”

68 b'ix oxik kyq'uma' tetz ikxjani:
«Yatz aj a'ich te Koloyon Aj Q'umankaj
Oqtxi' [kyi], pakanonchaq ti'j ab'l ma
tz'ok b'ujun te yatz.»

Aj Txik Tq'uma’ Xhpe'y K'onti'l Tuq
Totzqi' Te Jesus

Mak 14:66-72; Luks 22:55-62;
Wnch 18:15-27

69 Ntons, te Xhpe'y wit'lik tuq jwer
tzijay. Yaji tzaj te jun kryad, owok
laq'chet ti'j b'ix oxik tq'uma' ikxjani:
«Ax yatz ajunich tuq tuky'i Jesus aj
Galiley.»

70 Per te Xhpe'y oget tewa' kywitz
kyaqil, oxik tq'uma' ikxjani: «Wetz
k'onti'l web'en tidi' aj n'aq'uma'ni.»

71 Yaji oxik te Xhpe'y stzi' te lamel
b'ix junky xjal oxik te'e’ b'ix oxik
tq'uma' kye txq'anky ikxjani: «Aj xjal
nini, tetz ajun tuq tuky'i Jesus aj
Nasaret.»

72Junky'el te Xhpe'y oget tewa' b'ix
oxik tsi' tjurament. «Wetz k'onti'l
wotzqi' aj xjal nini.»

73 Mas yaj ch'inky, kye aj akye-
get tuq tzi eb'aj'ok laq'chet ti'j te
Xhpe'y b'ix oxik kyq'uma' tetz ikx-
jani: «B'an'ax yatz a'ich jun kxol kye
aj lapike' tuq ti'j, komo tzan tpaj titza'
yatz chyolin n'el gniky' awi'j.»

74 Ntons tetz owaq'ik tzan tqanb'en
b'ix tzan txik tq'uma' tjurament, b'ix
oxik tquma' ikxjani: «Wetz K'onti'l

* 26:64 Dan 7:13

55 Stz'ib'en Matey 27:6
wotzqi' aj xjal nin.» B'eyxnajji ojaw
oq' jun to'k.

75 Ntons te Xhpe'y otzaj tiktz'an ti']
tanim aj ojetq tuq xik quma’ tetz
tzan Jesus: «Aj mina' tuq tjaw oq' te
to'k ojetq tuq gqet awewa' oxmaj qa
awotzgimin.» Yaji te Xhpe'y owetz
tuj aj luwarjib'ix owokten oq'el tuky'i
nim xhcho'nal tuj tanim.

27
_Aj Txik Q'apo’ Jesus Tuj Tq'ab' Te

Pilat
Luks 23:1-2; Wnch

Mak 15:1;
18:28-32

1Ya ma qojaw saqgxikan, kkyaqil
kye pal aj nim kyajwalil b'ix kye ti-
jXjal aj nim kyajwalil kxol kye tijajil
Israel, kyetz owok kchimo' kyib' tzan
tget kyb'isu' titza' tzan tqet kansa' te
Jesus.

20xik kyk'alo' b'ix oxik kyq'apo' tuj
tq'ab’ te Pilat aj k'ulul mandad.

Aj Tkamik Te Judas Iskaryot

3 Ntons, yatzun te Juds aj ojaw
meltz'jik ti'j Jesus, ya ma tz'ok ten
ojetq tuq xik kyq'uma' tzan tkamik
te Jesus, yaji otzaj tna'onky tetz b'ix
owaj tswa' junky'el te lajuj tuj kaw-
naq (30) tmin xtx'otx'al plat kyuky'i
kye pal aj nim kyajwalil b'ix kye tijx-
jal.

4 Oxik tq'uma' kyetz ikxjani: «Wetz
ma'tx kyinjoyon choj, ma'tx xik
nqg'apo’ tzan tget kansa' jun xjal
aj Konti'l tpaj.»  Per yaji kyetz
owaj ktzaq'b'e’ ikxjani: «;Qetza tidi'
qoklen? iTe nini a'ichx ma' chqet
b'isun tetz!»

5 Ntons te Juds oxik tslab'u' te tmin
tuj te Nin Jay Nab'il Qtata Dios,” b'ix
yaji owex tzi, oxik b'ix ojaw tyob'a’
tib'.

6 Yaji kye pal aj nim kyajwalil ojaw
kchimo' te tmin b'ix okyq'umaj ik-
jani: «Xjan ga oqtex gsi' ja tminni tuj
te tqatel tmin te Nin Jay Nab'il Qtata
Dios tzan tpaj ja ntzani twi' tkamlen
jun xjal.»

* 26:65 Owel tlaqu' tq'anaqx ti'j tzan tqet tyek'u' nya'tx dyakwerd tuq tuky'i tyol

Jesus, tetz tuj tnab'l tyol te Jesus b'an nya'tx galan tuj twitz Qtata Dios. * 26:66 Lev 24:15-16 * 26:67

Isa 50:6 * 27:5Zac 11:12-13

7Ntons ya ma get kyb'isu' ti'j, owo-
ken kyitza' tzan tqet kyloq'o' jun
tx'0'tx' aj th'i “Te Xtx'o'otx' te Tz'aqol,”
tzan tuq token te tx'o'tx' te jun luwar
ajja'tzan kygex muqu'kye ajlaq'chik
xjal aj okyekamel tzi.

8 Astilji te aj tx'o'tx'ji tzunx ajna'l
th'i “Te Tx'0'tx' Telel Kyik'.”™

9 Ikxji oponkix iktza'x otq'umaj
te Jeremiy aj yolil tyol Dios oqtxi":
“Ojaw ktzyu' te lajuj tuj kawnaq (30)
tmin xtx'otx'al plat, te twib'en te aj
ojetq tuq tz'ok ksi' kye aj tijajil Israel.

10 Tuky'i aj tminji okaj kyloq'o' te
tx'o'tx' aj th'i Te Xtx'o'otx' te Tz'aqol,
iktza'x otzaj tk'ulu' mandad te Qa-
jawil te wetz.”™

Aj Tpon In Jesus Twitz Te Pilat
Mak 15:2-20; Luks 23:3-25; Wnch
18:33-19:16

11 Ntons te Jesus atget tuq twitz te
k'ulul mandad b'ix te k'ulul mandad
oxik xhcha'o' tetz ikxjani: «¢A'ich pe'
yatz te Twitzale' K'ulul Mandad kyi'j
kye aj tijajil Israel?» Yaji oxik tq'uma'
te Jesus ikxjani: «Ikxji iktza'x ma'tx
tzaj aq'umani.»

12 Ntons kye pal aj nim kyajwalil
b'ix kye tijxjal nxik tuq kyq'uma' til
te Jesus, per tetz k'onti'l tuq tidi'
ntquma’.

13 Astilji te Pilat oxik xhcha'o' tetz
ikxjani: «¢Ti'tzun, K'onti'l n'acha'o’ aj
ntzaj kyq'uma' awi'j yatzni?»

14 Per te Jesus k'ontil owaj
stzag'b'e’ ch'inwt, astilji te k'ulul
mandad tetz oje lab'an.

15 Ntons, tuj te ning'ij, te k'ulul
mandad naq'ik tuq tzan txik stzoqpi'
jun aj pres, aj kygan tuq kye xjal.

16 Ntons at tuq jun aj pres b'an
cha'o' tuq ti'j tzan xjal, th'i Barabas.

17 Aj chimo' tuq kyib' tzi, te Pilat
oxik xhcha'o' kyetz ikxjani: «¢Ab'l
egan etetz tzan txik ntzoqpi'? ¢Egan
pe' tzan txik ntzoqpi' te Barabas
gatzun te Jesus aj n'eq'uma’ te
Koloyon Aj Q'umankaj Oqtxi'ji?»

18 [Oxik tq'uma' ikxjani] tzan tpaj
ojetq tuq tz'el tniky', oxik q'apo’ tuj

tq'ab’ tzan tpaj cha nkye'ek'awin tuq
ti'j.*

19 Aj man tuq wit'liget te Pilat
tuj tdespach. Te txu'jel oxik tlajo’
jun q'umaltetz tuky'i'l ikxjani: «K'on
tz'ox asamo' awib' tuky'i ja xjalni,
tetz k'onti'l til, b'ix nim nkyinb'isun
tzan tpaj jun nwitzik' ti'j tetz ma'in
qgonik'an.»

20 Per kye pal aj nim kyajwalil b'ix
kye tijxjal aj nim kyajwalil, kyetz oxik
kykub'sa' kyk'u'j kye xjal tzan txik
kyqgani' tuky'i te k'ulul mandad tzan
txik stzoqpi' tuq te Barabas b'ix tzan
tget kansa' tuq te Jesus.

21 Yaji te k'ulul mandad oxik
xhcha'o' junky'el kyetz ikxjani: «¢Ab'l
jun te kyetz egan tzan txik ntzoqpi'?»
Yaji kyetz owaj ktzag'b'e: «jTe
Barabas!» kyekyi.

22 Yaji te Pilat oxik xhcha'o’' kyetz
ikxjani: «/Tidi' nk'ulu'tz tuky'i te Je-
sus aj n'ok quma' te Koloyon Aj
Q'umankaj Oqtxi'?» Yaji kkyaqil owa-
jtz ktzaqg'b'e' ikxjani: «jIntget klablet
ti'j krus!»

23 Yaji te Pilat oxik tq'uma' kyetz
ikxjani: «¢Tidi' te nya'tx galan aj
ma'tx tk'uluj?» Per kkyaqil kyetz
eb'ajjaw siky'in junky'el kongan ikx-
jani: «jIntget klablet ti'j krus!»

24 Ya ma tz'ok ten te Pilat, k'onti'l
tuq n'ok ksi' kywi' ti'j, sinoke cha
mas tuq nkyejaw lab'un, ntons tetz
owel xtx'ajo' tq'ab’ kywitz kkyaqil aj
telponx k'onti'l tuq tetz tpaj, b'ix oxik
tq'uma’' ikxjani: «Wetz k'onti'l web'en
ga ma kamik ja xjal ntzani aj k'onti'l
tpaj. A'ix etetz e'el tetz.»

25 Kkyaqil kye xjal owaj ktzaq'b'e'
ikxjani: «Qetza b'ix kye jk'wa'alna
a'o'na e'el tetz qa ma kamik.»

26 Ntons te Pilat okaj stzoqpi' te
Barabas b'ix ya ma et jub'cha' te
Jesus, oxik tq'apo’ [tuj kyq'ab' kye sol-
dad] tzan tuq tget kyklabi' twitz krus.

27Ntons kye soldad ajnkye'aq'unan
tuq te k'ulul mandad oxik kyin te
Jesus tuj kyjayx b'ix kyuky'i kyaqil
kye txq'anky soldad owok kchimo'

* 27:8Kya1:1819 © 27:10Jer32:6-15  27:18 Mak 15:9-10

kyib' ti'j.

28 Owel kyin te tq'anaq b'ix owok
ksi' junky tq'anaq xluj b'ix kyaq teb'l
[iktza' tq'anaq jun twitzale' k'ulul
mandad]

29 b'ix ojax ksi' tuj twi' jun koron
xpatx'i' pur ky'i'x tuq b'ix oxik ksi' jun
tze' su'an tuj tb'anqg'ab’. Yaji eb'ajget
mejlet twitz, nkyexmayin tuq tiY,
oxik tq'uma' ikxjani: «jJe'ky tat, yatz
te Twitzale' K'ulul Mandad kxol kye
aj Tijajil Israel!»

30 B'ix ax n'ok tuq ktzub'a' ti'j b'ix
tuky'ixkix te tze' n'ok tuq kymaju' ti'j
twi'.

31Ya ma tz'ok kxmayi' ikxji, owel
kyin te tq'anaq kyaq teb']l, b'ix owok
ksi' te tq'anaqgx b'ix oxik kyeq'i' tzan
tuq tqet kyklabi' twitz krus.

Aj Tqet Klabi' Te Jesus Twitz Krus
Mak 15:21-41; Luks 23:26-49;
Wnch 19:17-30
32 Aj ikjan tuq kxik, owok
kyk'ulb'a’ jun xjal th'i Simon, aj Siren
tuq, b'ix oxik kyin alajwers tzan txik
tiga' tuq tkurus te Jesus.

33 Ntons, eb'ajpon tuj jun luwar aj
th'i GOlgota, aj th'i telponx iktza' “Te
Tb'aqil Twi' Xjal.”

34 Yaji oxik ksi' te Jesus jun tuk'a’
ta'al ub samo’ tuq tuky'i jun k'ul yel
th'l, per te Jesus ya ma xik tniky'b'e’,
ya k'onti'l oxik tuk'a'.

35Ya ma tz'ok kyklabi' twitz krus,
kye soldad oget ksaqchb'ila' loteriy
ti'j tq'anaq aber ab'l tuq oxe'l eq'in
tetz.”

36 Yaji eb'ajget wit'let tzi tzan tqet
tuq kxb'uqi'.

37 B'ix jawnaq tuj twi' owok ksi'
jun yol aj nyolin tistil tuq ojetq tz'ok
klabi', nyolin tuq ikxjani: Aj ntzani te
Jesus te twitzale' k'ulul mandad kxol
kye aj tijajil Israel.

38 B'ix ax tuky'il tetz e'ok klabi'
twitz krus kab'e’ eleq, jun owok
klabi' ti'j jun krus tuj th'anq'ab’ b'ix
junky ti'j junky krus tuj tsurt.

39 Kye xjal aj nkyeky'ik tuq tzi
nkyeyolin tuq nya'tx galan ti'j, njaw
tuq kyyak'u' kywi'™

40 b'ix nxik tuq kyq'uma' ikxjani:
«Yatz oxik aq'uma' b'a'n tzan tqget
axitu' te Nin Jay Nab'il Qtata Dios
b'ix yaji tzan tjaw ak'ulu' junky'el tuj
toxi'n q'ij,” ajnal pakolonx awib'x
najji. jQa yatz a'ich Tk'wa'al Dios,*
paqetz ti'j te krus najji!»

41 B'ix ax tuq kye aj pal aj nim
kyajwalil b'ix kye xnaq'tzal Kawb'il
b'ix kye tijxjal kxol kye aj tijajil Israel,
kyetz nkyquma' tuq ikxjani:

42 «Tetz okolon kyi'j txq'anky per
ti'jx tetz k'onti'l nb'antik tzan tkolon.
[Qa b'an'ax] tetz te twitzale' k'ulul
mandad qi'j qetz aj tijajil Israel
a'o’, ntons intqgetznajji b'ix ikxji
oqo'okslayon ti'j.

43 Tetz wit'lik tk'u'j ti'j Qtata Dios,
ntons intkolonnajji te Qtata Dios ti'j,
ga b'an'ax te Qtat nqget tgani' tetz.
¢K'onti'l petzun otzaj tq'uma' gqa tetz
aji te Tk'wa'al Dios?»*

44 B'ix ax tuq kye eleq' aj klabime'
tuq tzi tuky'i']l, kyetz nkye'ilin tuq ti';.

45 Ntons, atx aj man tuq chijq'ij ato'
max aj ojetq qopon te toxi' or te qale',
kyaqil te twitz tx'o'tx' owok b'an qlolj.

46 B'eyx tuj aj orji te Jesus ojaw
siky'in kongan ikxjani: «Eli, Eli ¢lama
sabaktani?» Te nini telponx “Tata
Dios, Tata Dios, ¢tistil ma'tx kyinkaj
akola'?”*

47Tunjun kye aj akyeqet tuq tzi oxik
kcha'o' te aj oxik tq'uma' b'ix okyyolij
ikxjani: «Tetz nq'olb'en ti'j Eliys aj
tlajen Dios oqtxi'.»

48 Yaji jun te kyetz oxik naj ogelan
joyol jun esponj, b'ix ogex tmu'u' tuj
minagr b'ix oqet tk'alo’ twi' jun su'an
b'ix owok tlag'b'a’ tuj stzi' te Jesus
tzan tuq txik stz'ub'a’.*

49 Per kye junjunky okyq'umaj ikx-
jani: «Qaltetzchaq, aber ga tzul te Eliys
koloyon ti'j.»

* 97:355a122:18 T 27:395a1109:25  27:40Mat 26:61  27:40 Mat 16:16; Wnch 1:34; 10:34-36

* 97:435a122:8 ¥ 27:46Sal 22:1

* 97:48 5a169:21

* 97:50 Luks 23:46  27:51 Exo 26:31-33

50Yaji te Jesus ojaw siky'in junky'el
kongan b'ix yaji okamik.*

51Tuj aj ratji te nim mant [pawb'il]*
tuj te Nin Jay Nab'il Qtata Dios oget
lagik nink'ajchaq, otzaj max twi' max
twitz tx'o'tx’,

52 b'ix oky'ik jun kab'junab' b'ix
kye nim ab'j eb'ajget kab'in b'ix kye
pantyon ejaget, b'ix ky'ila'j german™
aj ojetq tuq kyekamik eb'ajjaw anq'in
junky'el.

53 Eb'aj'etz tuj kypantyon b'ix ya
ma jaw anqg'in te Jesus [tuj toxi' q'ij],
kyetz eb'aj'ox tuj te [Jerusalen], aj
amaq' aj pawa' te Qtata Dios, b'ix tzi
e'ok e'e’ tzan ky'ila'j xjal.

>4 B'ix yatzun te k'ulul mandad
kye soldad b'ix kyaqil kye soldad
aj akyeqet tuq tzi nkyexb'ugin tuq
te Jesus, kyetz ya ma xik kyen te
kab'junab’ b'ix kyaqil aj nky'ik tugq,
kyetz eb'ajxob’ nim b'ix okyqumaj
ikxjani: «jB'an'ax te ja ichanni, tetz aji
tuq Tk'wa'al Dios!»

5 Ntons, akyeqet tuq tzi laq'chik
ch'in ky'ila'j] xuj nxik tuq kyka'yi,
kyetz ojetq tuq kyetzaj lapet ti'j Jesus
max Galiley tzan kyonen tuky'i'l.*

56 Kxol kyetz atget tuq te Liy aj
Magdala, ax te Liy aj tnan te Jacobot
b'ix te Chep, b'ix ax atqget tuq tzi te
tnan kye tk'ajol Sebedey.™

Aj Tox Muqu' Te Jesus
Mak 15:42-47; Luks 23:50-56;
Wnch 19:38-42

57 Ntons, ya aj ch'inky tuq jqet
yupan, opon jun q'inon xjal aj Ari-
matey, Chep tb'i, b'ix ax tetz ojetq tuq
tz'okslan ti'j Jesus.

58 Te Chep oxwa'q tuky'i Pilat
b'ix oxik tgani' permis tzan tuq tox
tmuqu' te Jesus. Ntons te Pilat oxik
’{kéulu’ mandad tzan tuq txik q'apo’

etz.

59Ntons te Chep ogetz tin te txlimal
b'ix owox tb'atz'o' tuj jun sabl b'an
saq,

* 27:52 Ax: ky'ila'j xjal aj pawame' tuq te Qtata Dios.
* 27:63 Mat 16:21; 17:23; 20:19; Mak 8:31; 9:31; 10:33-34; Luks 9:22; 18:31-33

* 27:56 Mak 15:40

60 b'ix owox tsi' tuj jun mugb'il
anim aj man ak'a’j tuq tuj jun peky
tujx xtx'o'otx'. Yaji okaj xtxayi' stzi' te
jultuky'ijun ma chman ab'j b'ix owaj.

61B'ix te Liy aj Magddlab'ix tejunky
Liy wit'like' tuq twitz te jul.

62 Yaji tuj junky iwitq, tuj te q'ij
ojla'myj, kye pal aj nim kyajwalil b'ix
kye aj b'uch'uj Parisey, kyetz owok
kchimo' kyib' tuky'i Pilat,

63 b'ix oxik kyq'uma' tetz ikxjani:
«Tat, getza ma tzaj qna'o'na, aj tzunx
tuq itz'oj te aj ma sq'o’l, tetz oxik
tq'uma’' oj tky'ik tuq oxe q'ij tkamlen,
ojawel tuq anq'in junky'el.

64 Astilji intxik ak'ulu' mandad tzan
tget xb'uqi' te muqgb'il anim max oj
tky'ik te oxe q'ij. Kebal kypon kye tx-
naq'atz chukaq'b'il elq'al txlimal b'ix
ikxji oxe'l kyq'uma' kyuky'i kye xjal
ma'tx jaw anq'in. Ikxji te aj mentirji
mas-tal b'an nim twitz te th'ay.»

65 Ntons te Pilat oxik tq'uma’ kyetz
ikxjani: «Intxik etin txq'an soldad.
Pex wagq, intget kxb'uqi' te muqgb'il
anim b'an byenech.»

66 Ntons kyetz eb'ajxik b'ix oqet
kyk'ulu' byenech te ab'j stzi' te jul
tlamelul te muqb'il anim b'ix owok
ksi'jun techa'lti'j b'ix ekaj ksi' tzi kye
soldad xb'uqil tetz.

28

Aj Tjaw Anq'in Te Jesus
Mak 16:1-8; Luks 24:1-12; Wnch
20:1-10
1Ya ma ky'ik te q'ij ojla'mj, aj ikja'n
tuq stzaj txeka'j tuj te tb'ay q'ij tuj
aj samanji, te Liy aj Magdala b'ix
te junky Liy eb'ajxik e'el te muqgb'il
anim.
2Yaji derepent otzaj jun kab'junab’
b'an jwert tzan tpaj jun angel aj lajo’
tzan Qajawil ogetz tuj ka'j b'ix owok
laqg'chet ti'j te mugb'il anim b'ix owel
tpelq'u' te ab'j stzi' b'ix oqget wit'let
tajsik te ab'j.

* 27:55 Luks 8:2-3 T 27:56 Ax: Chaw.

¥ 27:66 Te techa'l n'oken tuq tzan k'on tyak'jik te tlamelul ewj tzan tel elq'a’ jun tidi' txini.

3 Te angel [b'an ntxaqtxon tuq] ik-
tza' jun xhliky'lika'j b'ix te tq'anaq
b'an saq tuq iktza' te saqsb'aqon.

4 Ya ma xik kye'e' kye soldad
te angel, kyetz oje kyelu'lun tzan
kxob'al, b'eyx owaj eq'i' kynab'l.*

5Yaji te dngel oxik tq'uma' kyuky'i'l
kye xuj ikxjani: «K'on kxob'. Wetz
web'en etetz nkxjoyon ti'j Jesus aj
owok klabi' twitz krus.

6 Tetz k'onti'l atget tzani sinoke
ma'tx jaw anq'in iktza'x otq'umaj.
Qalan wagq e'el tetz aj ja' oqget si'.

7Pex waq kare, b'ix intxik eq'uma’
kye txnaq'atz ikxjani: “Ma'tx jaw
ang'in b'ix opoyon tuj Galiley tb'ay
ewitz etetz, b'ix tzi owokel eten.” Tzaj
eten, ma'tx xik nq'uma’ etetz.»

8 Ntons, kye xuj b'eyxnajji eb'aj'ex
kare tzi, per tuky'l kxob'al Db'ix
nkyechalaj tuq, b'ix eb'ajxik ogelan
qumal te tpakb'alil kyuky'i kye
txnaq'atz.

9 Derepent tjaw kanet te Jesus ky-
witz b'ix exik tlima'. «jJe'kyl» B'ix
kyetz eb'aj'ok laq'chet ti'j b'ix eqet
mejlet twitz max txetoq, otzaj kchele'
kye toq b'ix ena'on tetz.

10 Yaji tetz oxik tq'uma’' kyetz ikx-
jani: «K'on kxob'. Pex waq q'umal
kyuky'i kye werman tzan kypon tuj
Galiley b'ix tzi okyin'okel kyen.»

Tidi' Oxik Kyq'uma' Kye Soldad

11 Ntons aj man tuq ikja'n kyaj kye
Xuj, junjun soldad aj nkyexbuqin
tuq eb'ajxik tuj te amaq' b'ix oxik
kyq'uma' kyuky'i kye pal aj nim kya-
jwalil kyaqil aj ojetq tuq ky'ik.

12 Ntons kye pal aj nim kyajwalil
eb'ajxwa'q yoliyon kyuky'i kye tijxjal
aj nim kyajwalil tzan tuq kykawlan
kyuky'i'l. Yaji oxik ksi' nim tmin
kyuky'i kye soldad

3 b'ix oxik kyq'uma' kyetz ikx-
jani: «Etetz intxik eq'uma' ikxjani:
“Qonik'an aj man tuq nqowitan, kye
txnaq'atz eb'ajpon b'ix oxik kyelq'a'
te txlimal.”

* 28:4 Ax: e'ok iktza’ kamnaq. * 28:19 Kya 1:8

14 B'ix qa te k'ulul mandad owokel
xhcha'o' ti'j kyaqil ntzani, getza oqoy-
oliyona tuky'i'l1b'ix k'onti'l tidi' oky'el
etetz eti'j.»

15Ntons kye soldad oky'ik kyk'amo'
te tmin b'ix oqget kyk'ulu' iktza'x aj
ojetq tuq xik q'uma’ kyetz. B'ix tzunx
ajna'l ikxji nqumjik kxol kye aj tijajil
Israel.

Aj Okaj Tquma' Jesus Tzan
Qpakb'an Tyol Kxol Kyaqil Xjal

Mak 16:14-18; Luks 24:36-49;
Wnch 20:19-23

16 Ntons kye kyjunlajujil txnaq'atz
te Jesus eb'ajxik Galiley twi' te witz aj
ojetq tuq xik tq'uma’ te Jesus kyetz.

17 B'ix ya ma tz'ok kyen te Jesus,
kyetz ena'on tetz, per junjun nna'non
tuq kyanim.

18 Ntons te Jesus owok laq'chet kyi'j
b'ix oxik tq'uma' kyetz ikxjani: «[Te
Qtata Dios] oje tzaj tsi" wajwalil ti']
kyaqil aj at tuj ka'j b'ix ti'j kyaqil aj at
twitz tx'o'tx".

19 Astilji pex waq kxol kyaqil kyi-
jajil xjal twitz tx'o'tx', b'ix inkxik ex-
naq'tza' tzan kyokslan wi'j; b'ix int-
jaw esi' a' kywi' tuky'i th'l te Qtat b'ix
tuky'inb'i [wetz aj] Tk'wa'al [a'in] b'ix
tuky'i th'i te Txew,”

20 b'ix inkxik exnaq'tza' tzan tqet
kyoksla' kyaqil aj ma'tx xik nq'uma'’
etetzni. B'ix wetz okyinqtelten
etuky'i'l kyaqil q'ijj maxkix oj tul te
jwisy.»

Te Tpakb'alil Galan
Ti'j Te Qajaw Jesukrist
Aj Oqget Stz'ib'a' Mak

Aj Txik Tq'uma' Wa'nch Tyol Dios
B'ix Aj Tjaw Tsi' A' Kywi' Xjal

Mat 3:1-12; Luks 3:1-9,15-17;
Wnch 1:19-28

1Bwen, ntons te tpakb'alil galan ti'j
Jesukrist Tk'wa'al Dios owaq'ik ikx-
jani:

2 Owaq'ik iktza'x oqet tz'ib'a' tzan
te Chay aj yolil tyol Dios oqtxi', oqet
stz'ib'a’ tyol Qtata Dios ikxjani:* “Tzaj
awen, oxe'l nlajo' jun yolil nman-
dad tb'ayon awitz tzan txik tquma’
kye xjal tzan kyten list cha'oj apon
kyuky'i'l.*

3 Tuj te luwar ky'ixk'oj tx'o'tx' aj
ja' K'onti'l najayon, tetz oxe'l tpakb'a’
kongan ikxjani: ‘Intqet ek'ulu' etib’
tzan tpaj tzul te Qajawil; intjaw
eky'ixpu' enab'lin tzan ek'amon te
Qajawil. "™

4 Bwen, astilji at tuq jun xjal
Wa'nch tb'i b'ix njaw tuq tsi' a' kywi'
xjal tuj jun luwar ky'ixk'oj tx'o'tx" aj
ja' k'onti'l najayon. Nxik tpakb'a' tuq
tzan tjaw a' kywi' tzan tpaj tjawlen
kky'ixpu' kynab'lin tzan tuq tqet
najsa' kchoj.

5> Nkyepon tuq tuky'i Wa'nch b'an
ky'ila'j xjal tzajnaqge' tuq tuj kyaqil
tkwentil Judey b'ix ax kye aj amaq’
Jerusalen. Njatz tuq kyq'uma' kchoj
b'ix njaw tuq si' a' kywi' tzan Wa'nch
tuj te Jordan A'.

6 Te Wa'nch tetz tq'anaq cha stza-
mal tuq kway kamey b'ix te tk'alel
tz'u'm tuq b'ix te twe' cha kochi' tuq
tuky'i ta'al tze'.*

7 Nxik tpakb'a' tuq kye xjal ikx-
jani: «Wetz ajna'l atinqet per yajxi'
tzul junky aj mas nim tajwalil nwitz;

wetz twitz tetz k'onti'l npon wajwalil
ni iktza' jun aq'unon aj n'el tkotpi'
txajab’ tajaw.t

8 Wetz oje jaw nsi' a' ewi' per te aj
tzul, tetz otzajel tsi' te Txew Dios tuj
etanim.»

Aj Tjaw Si" A" Twi' Jesus Tzan
Wa'nch
Mat 3:13-17; Luks 3:21-22

9Bwen, tuj aj tyempji te Jesus owex
tuj amaq' Nasaret tuj tkwentil Galiley
b'ix opon stzi' te Jordan A', tzi ojaw si'
a' twi' tzan Wa'nch.

10 Aj tjatz tuj te a', ojax ten te ka'j
ojetq tuq tz'el jaqlik b'ix ojax ten
ikja'n tuq tqetz te Txew Dios ti'j iktza'
jun palom ikja'n tqetz

11 p'ix oxik cha'o' te Qtata Dios,
otzaj yolin tuj ka'j ikxjani: «Yatz a'ich
nk'wa'al aj ganimich nim witza'. Nky-
inchalaj awi'j.»™

Aj Tqet K'ulu' Probar Jesus Tzan Te
Tajaw Choj
Mat 4:1-11; Luks 4:1-13

12Bwen, yaji te Jesus oxik eq'i' tzan
te Txew Dios tuj te ky'ixk'oj tx'o'tx' aj
ja' k'onti'l najayon.

13 Onachq'in kawnaq (40) q'ij tuj aj
luwarji b'ix atget tuq kxol txkup tuj
k'ul b'ix te Satanas nxik tq'uma’ tuq
ti'chq tetz tzan tqet tuq tz'aqik titza'.
Yaji kye dngel e'onen ti'].

Aj Taq'tk Txnaq'tzan Jesus Kxol

Kye Xjal Aj Galiley
Mat 4:12-17; Mak 6:14-29; Luks
4:14-15

14 Bwen, yaji te Wa'nch oqgex si' tuj
pres, b'ix yatzun te Jesus oxik Galiley,
npakb'an tuq te tpakb'alil galan ti'j
titza' te Qtata Dios nkolon qi'j.

15 Nxik tuq tq'uma' ikxjani: «Ma'tx
pon te tyemp b'ix ajna'l ok'uluyon
mandad te Qtata Dios exol tuky'i
nim tajwalil. jIntjaw eky'ixpu' waq
enab'lin!  jIntxik etoksla’ waq te
tpakb'alil galan!»™*

1:2 Te Chay atqet tuq tzani twitz tX'o'tx' aj stzaj q'uma' tetz tzan te Txew Dios aj ojetq xik tq'uma’ te

Qtata Dios te Tk'wa'al tuj ka'j; astilji oget stz'ib'a’ ikxji.
T 1:7 Te aq'unj pujul xajab'j a tuq te aq'unj mas b'an dyaltir kxol kyetz.

17:5; Mak 9:7; Luks 9:35 * 1:15 Mat 3:2

* 1:315240:3 T 1:62Re1:8
* 1:111Isa 42:1; Mat 12:18;

* 1:2Mal3:1

AjKtzaj Tuk'le' Jesus Kaj Tzyul Kyiy
Tzan Kyok Lapet Ti'j
Mat 4:18-22; Luks 5:1-11

16 Bwen, jun 'ij te Jesus nb'et tuq
stzi' te Galiley A' b'ix oxik ten kab'e’
xjal b'ix kye xjal kyerman tuq kyib'.
Jun Simon tuq b'ix te junky Lexh.
Kyetz kyaqun tzyul kyiy tuq b'ix
ngex ksi' tuq kypa tuj te a' tzan tjatz
kyin kye kyiy.

17 Yaji oxik tq'uma' Jesus kyetz:
«Se etok lapet wi'j, b'ix wetz oxe'l
nsi' junky etaq'un, per [nya'tx chi-
mol kyiy sinoke] kxchimoyon xjal te
Qtata Dios.»

18 Ntons okaj naj ksi' te kypa b'ix
e'ok lapet ti'j Jesus.

19 Ntons yaji exik b'et ch'imusit
stzi'-ele' a' b'ix te Jesus oxik te'e’
kab'e'ky xjal, a'e’ tk'ajol Sebedey. Jun
Jacobo? tuq th'i b'ix te junky Wa'nch,
b'ix kyetz nkyexb'uqin tuq kypa tuj
kybark.

20 Te Jesus exik tuk'le' te Jacobo
tuky'i Wa'nch b'ix kyetz okaj naj ksi'
te kytat kyuky'i kye kymos tuj te bark
b'ix e'ok lapet tij.

Aj Tjatz Teq'i' Jesus Jun Malspirit
Tuj Tanim Jun Ichan
Luks4:31-37

21 Ntons te Jesus kyuky'i a'e' tuky'i'l
exwa'qtujamaq' Capernaum. Aj tpon
te q'ij ojla'mj, tetz owox tuj jun jay
nab'il Dios kyuky'i a'e' tuky'il b'ix
owaq'ik txnaq'tzan [Tyol Dios] kxol
kye xjal tzi.

22 Kye xjal nkyelab'an tuq ti'j tzan
tpaj titza' tuq tetz nxnaq'tzan tuky'i
jun tajwalil b'ix nya'tx cha iktza' kye
aj xnaq'tzal Kawb'il.

23 Ntons atget tuq tzi tuj tejay nab'il
Dios jun xjal aj atgex tuq jun mal-
spirit tuj tanim, b'ix [man tuq nx-
naq'tzan te Jesus,] tjaw siky'in te xjal
kxol b'ix oxik tq'uma’ ikxjani:

24 «vatz Jesus aj Nasaret ¢ti' n'ajoyo’
tzani gxola? ¢Ti'tzun, yatz cha ma
xhch'ul k'ulul joder getza? Wetz
wotzqi' a'ich. Yatz pawamich a'ox te
Dios.»

 1:19 Ax: Chaw. S 1:29 Ax: Chaw.

25Yaji te Jesus oxik tk'ulu' mandad
te malspirit aj atgex tuq tuj tanim te
xjal, kyi ikxjani: «jXnatzi'l jPajatz tuj
tanim!»

26 Ntons te malspirit oxik tsi' jun
atak ti'j te xjal b'ix owayun tjatz tuj
tanim b'ix oxik.

27 Yaji kyaqil kye aj nkyecha'on
tuq oje kyelab'an, nkyyoli' tuq ikx-
jani: «¢Ti'tzun ja ntzani? Tetz ntzaj
txnaq'tza'’ jun tume'l aj mina' tok
gcha'o’' b'ix tuky'i nim tajwalil. Nxik
tk'ulu' mandad kye malspirit b'ix
nget kyoksla'.»

28 Ntons jun rat naj tok cha'o' ja'chq
tuj tkwentil Galiley tidi' aj ojetq tuq
get tk'ulu' Jesus.

Aj Tqget Tq'ana’ Jesus Tji' Simon
Mat 8:14-15; Luks 4:38-39
29 Ntons, kyetzlen Jesus tuky'i Ja-
cobo§ tuky'i Wa'nch tuky'i Simon b'ix
Lexh tuj te jay nab'il Dios, exwa'q tuj
tjay Simon b'ix Lexh.
30Tzi atget tuq tji' xuj te Simon b'ix
yab' tuq tuky'i kyaq, astilji nwitan
tuq. Oxik kyq'uma' naj te Jesus, te
b'i'’xh yab' tuq.
31Yatzun te Jesus, aj tok xhcha'o'ji,
tetz oxik laq'chet tk'atzaj ti'j twatub’
b'ix ojaw stzyu' tq'ab’ b'ix ojaw
twit'b'a’ tuj twatub'. Yatzun te b'i'xh,
aj tjawlen wit'b'a’ tuj twatub' tzan
Jesus, owel laqg'chet te tyab'il. Yaji
exik tk'a'’cha' tetz te Jesus kyuky'i
tuky'i'l

Aj Kyqet Tq'ana’ Jesus Ky'ilaj Yab'
Mat 8:16-17; Luks 4:40-41

32 Yaji qale' ikja'n tuq gxmutx'e',
ojetq tuq tz'ex te q'ij, kye xjal eb'ajtzaj
kyeq'i' kyaqil kye yab' tuky'i Jesus
b'ix ax eb'ajtzaj kyeq'i' xjal aj ateqex
tuq malspirit tuj kyanim.

33 Kyaqil kye xjal tuj amaq'
eb'ajpon kchimo' kyib' twitz tjay
Simon.

34 Te Jesus ky'ila'j xjal ti'chq tuq
kyyab'il eb'ajget tq'ana’ b'ix ax ejatz
teq'l’ malspirit tuj kyanim ky'ila’j. Aj
man nkyejatz teq'l' tuq kye malspirit,

te Jesus k'onti'l ostzoqpij tzan kyyolin
ti'j tetz tzan tpaj kyotzqi'ky tuq.

Aj Taq'ik Tpakb'an Jesus Te
Tpakb'alil Galan Tij Qtata Dios Tuj
Kyagqil Tkwentil Galiley

Luks 4:42-44

35 Bwen, tuj junky iwitq, tzunx
tuq qlo]j aj tel twatl te Jesus, ojaw
wa'let b'ix owex tuj amaq', oxwa'q
xXnaq'tzon tuj jun luwar aj ja' k'onti'l
xjal najayon.

36 Ntons, yaj ch'inky, oxik te Simon
kyuky'i tuky'i'ljoyol te Jesus.

37 Ya ma tz'ok noj kywitz, oxik
kyq'uma' tetz ikxjani: «Kyaqil kye xjal
nkyejoyon awi'j.»

38 Ntons tetz oxik tq'uma' kyetz
ikxjani: «Mejor qwa'q kxol txq'anky
amaq' qaynin tzan txik npakb'a’ tzi
[te tpakb'alil galan tij Qtata Dios];
komo astilji wetz ma'tx kyin'ul.»

39 Ntons exik b'et ja'chq tuj tk-
wentil Galiley b'ix te Jesus nxik tuq
tpakb'a’ [te tpakb'alil galan] kyuj kye
jay nab'il Dios b'ix njatz tuq tin mal-
spirit tuj kyanim kye xjal.*

Aj Tqet Tq'ana' Jesus Jun Xjal Cha
Nq'ay Tuq Xhchi'jel
Mat 8:1-4; Luks 5:12-16

40 Bwen, jun ('ijj opon tuky'i Je-
sus jun xjal yab' tuq b'ix te tyab'il
cha nq'ay tuq xhchi'jel.* Oget mejlet
twitz Jesus b'ix oxik tq'uma': «Qa
yatz agan, b'a'n tzan tel awin ch'in te
nyab'il.»

41 Ntons te Jesus owok lo'et tk'u’j
t1'j b'ix owok tmako' te xjal b'ix oxik
tq'uma’: «Ngan tzan ab'antik. Ntons
pab'antik.»

42Ntons a'ilnajji ob'antik naj te xjal.

43 Per te Jesus oxik tkawi', oxik
tkuk'sa' tk'u'j te xjal, b'ix okaj tkawi',

44 kyiikxjani: «K'on xik aq'uma'kye
xjal tidi' ma'tx ky'ik awi'j. Mejor pax
yek'ul awib' tuky'i te pal b'ix oxe'l
aq'apo’ te Qtata Dios te oyej aj okaj
tq'uma' Moisés™ oqtxi', te aj presis

* 1:39 Mat 4:23; 9:35

* 1:40Te aj yab'ilni lepr tb'i; Lev 13-14.

iktza' techa'l ga ojetq qob'antik tuky'i
jun gyab'il iktza' ntzan.»

45 Ntons, yaji te xjal oxik, per
Kk'ontil oget tewa' tidi' oky'ik tiY,
oxik tq'uma’ kye xjal [titza' ob'antik].
Astilji te Jesus k'onti'l tuq nb'antik
tox tyek'u' tib' tuj nijunwt amaq/,
astilji onachq'in aj ja' k'onti'l na-
jayon; per yatzun kye xjal nkye-
ponkix tuq tuky'il b'ix ja'chq tuq
nkyetzaj.

2

Aj Tqet Tq'ana’ Jesus Jun Yab' Kam-
naq Tuq Toq
Mat 9:1-8; Luks 5:17-26

1Bwen, yatzun tky'iklen kab'e q'ij,
te Jesus omeltz'jikky tuj amaq' Ca-
pernaum b'ix owok naj cha'o' luwew
tzan kye xjal, tetz atget tuq tjay.

2 Ntons eb'ajpon kye xjal b'ix
eb'ajnoj tuj tjay ni k'onti'l ob'antik
kyten tuj. Ntons, man tuq npakb'an
te Jesus Tyol Dios kyuky'i'l,

3kyponkajichan, tano'tuqjunyab'
kyitza'. Te yab' kamnaq tuq toq.

4 Komo k'onti'l ob'antik kyox tuj te
jay tzan kypaj kye xjal ojetq kyenoj
tuj, mejor eb'ajjax twi' jay™ b'ix ojaw
kypuju'jun pedas twi' te jay tzan tqgex
kytumb'a' te yab'. Komo te yab' atqget
tuq twitz jun twatb'il, ogex kytumb'a’
te yab' tuj te jay tzan tkyaqon aj ja'
atget tuq te Jesus.

5 Yatzun te Jesus, ya ma tz'ok ten
kyetz b'an wit'lik tuq kyk'u'j ti'j, oxik
tq'uma’ tetz te yab' ikxjani: «Last a'ich
tey, per ajna'l ma'tx najslet kyaqil
achoj.»

6 Ntons akyeqet tuq tzi junjun
xnaq'tzal Kawb'il wit'like' tuq tzi
b'ix kyetz, aj txik kcha'o' tyol Jesus,
owaq'ik tximan kyanim ikxjani:

7 «¢ Tistil nxik tyoli' tetz ikxji? Ikxji
cha nxmayin ti'j te Qtata Dios, komo
nijunwt xjal b'a'n tzan tnajsan qchoj.
A'ox te Qtata Dios b'a'n tzan tnajsan
qchoj» kyekyi kyetz.

* 14Lev14:132 T 2:4Kyetz

kyjay chq'aj twi' b'ix b'a'n tuq tzan kyjax tajsik; n'oken kyitza' iktza' getz n'oken twitz gjay.

8 Per yatzun te Jesus b'eyxnajji
otna'oj tuj tanim aj nyolin tuq
[kyanim]. Yaji oxik tq'uma' tetz kyetz
ikxjani: «/Tistil etetz nkxyolin tuj
etanim ikxji?

9 ¢Tidi' mas kwest tzan txik qyoli' te
jun aj kamnaq toq? ¢Tzan txik qyoli":
“Te achoj ma'tx get najslet,” gatzun
tzan txik qyoli': “Pajaw wa'let, eq'i'x
awatb'il b'ix pab'et”?

10 Ntons, ajna'l wetz oqtel nyeku'
wajwalil tzan tok eten, [wetz] te
Ichan Aj Tk'wa'al Dios [a'in] at wa-
jwalil tzan nnajsan kchoj kye xjal
tzani twitz tx'o'tx'.» Ntons yaji tetz
ft)xik tq'uma' te yab' aj kamnaq tuq

oq:

11 «Pajaw wa'let, eq'i'x awatb'il b'ix
pax ajay.» Ntons te yab' ojaw naj
wa'let, oxik teq'i' twatb'il b'ix owex
tuj te jay kywitz kyaqil kye xjal.

12 B'ix kye xjal kyaqil eb'ajlab'an
b'ix oqet kyjig'b'a’ Qtata Dios, nkyy-
oli' tuq ikxjani: «Ni jun-el mina' tok
gen iktza' ntzani» kyekyi.

Aj Stzaj Uk'le’ Lewi Tzan Jesus
Tzan Tok Lapet Tuq Tij
Mat 9:9-13; Luks 5:27-32

13 Bwen, vyaji te Jesus oxik
junky'elky stzi' te Galiley A' b'ix b'an
ky'ila’j kye xjal eb'ajpon cha'oyon ti'j
b'ix tetz nkyexik tuq txnaq'tza'.

14 Ntons, yaji [oxik stzyu' th'ey b'ix]
aj man tuq ikja'n tky'ik stzi' jun jay aj
ja'tugn'el peyu' chojenj, oxik te'e' jun
xjal wit'liget tuq tzi, Lewift tb'i, tetz
stat Alfey tuq, b'ixKkyi te Jesus te Lewi:
«Qalan, pawok lapet wi'j.» B'ix te Lew1
ojaw wa'let b'ix owok lapet ti'j.

15Yajite Jesus kyuky'ikye txnaq'atz
exwa'q tjay Lewli b'ix nkyewa'an tuq
junx kyuky'i ky'ila'j aj peyul cho-
jenj tuky'i txq'anky xjal chimol choj;
komo ky'ila’j xjal iktza' kyetz lapike'
tuq ti'j Jesus.

16 Yaji txq'an aj b'uch'uj xnaq'tzal
Kawb'il kyuky'i aj b'uch'uj Parisey aj
akyeqet tuq tzi, kyetz owok kye'e' te
Jesus nwa'an tuq junx kyuky'i kye

T 2:14 Lewi ax th'i Matey; Mat 9:9; Mak 3:18.

chimol choj b'ix kye aj peyul cho-
jenj, ntons kye xnaq'tzal Kawb'il b'ix
kye aj b'uch'uj Parisey oxik kyq'uma'
kye txnaq atz Jesus ikxjani: «;Tistil
nwa'an Jesus kyuky'i aj peyul chojen;
b'ix kyuky'i aj chimol chojni?»

17 Ya ma tz'ok xhcha'o' te Jesus
aj nkyq'uma' tuq, tetz oxik tq'uma’
kyetz ikxjani: «Kye aj b'a'ne' nya'tx
presisjun q'anon kyi'j per yatzun kye
aj yab'e' a tgan jun q'anon kyi'j. Ikxji
wetz k'onti'l in'ul tzan kypaj a'e' aj
k'onti'l kchoj sinoke in'ul uk'lel kye aj
at kchoj.»

Aj Tyolin Jesus Tijj Te Oj Qipan

Wa'ij Tzan Qxnaq'tzan
Mat 9:14-17; Luks 5:33-39

18 Bwen, jun (q'ijj kye txnaq'atz
Wa'nch [Swal A'] b'ix kye kxnaq'atz
aj b'uch'uj Parisey, kyetz nget tuq
kyipa' wa'ij [tzan kxnaq'tzan]. Yaji
kyetz oxik kyq'uma' te Jesus ikx-
jani: «Kye txnaq'atz Wa'nch b'ix kye
kxnaq'atz kye aj b'uch'uj Parisey,
nqget kyipa' wa'ijj [tzan kxnaq'tzan].
Per yatz axnaq'atzni, kyetz K'onti'l
nkyk'ulu' ikxji, b'ix ¢tistilji?»

19 Ntons oxik tq'uma' Jesus kyetz
[junyek'b'il] ikxjani: «;Nget pe'kyipa'
wa'lj kye aj xtxoken aj xjal aj owe-
latz mojlet? K'onti'l, tzan tpaj atget
kyuky'i'l

20 Per owokel eten jun q'ij cha'oj
txik eq'i' te aj owokel mojlet, maxji
kye'ipayon wa'ij kye aj xtxoken tzan
kyb'is.

21 [Ax junky yek'b'il ntzani:] Ni-
]unwt xjal nget txb'ugi' jun xq'apj
q'ang tuky'i jun ak'aj tzan tpaj te
remyent ak'a’j owokel juk'lik b'ix
yatzun te xq'apj q'anq oxe'l laqik
mas.

22 [Ax junky yek'b'il ntzani:] Ni-
junwt xjal nqgex tsi' ta'al ub aj man
telentz tuj jun tx'u'y tz'u'm q'anq
tzan tpaj te ta'al ub opusiyon tzan
tpaj man telentz b'ix te tx'u'y tz'u'm
olagel. Ikxji opoyonaj te ta'al ub b'ix
ax te tx'u'y. A tgan tzan tgex si'let te

ta'al ub aj man telentz tuj jun tx'u'y
tz'u'm ak'a'j» kyi te Jesus.

Aj Tyolin Jesus Ti'j Te Q'ij Ojlamj
Mat 12:1-8; Luks 6:1-5

23Bwen, tuj jun q'ij ojla'mj nkyeb'et
tuq Jesus kyuky'i a'e' txnaq'atz tuj jun
luwar ja' at tuq awalj triw kamawky
tuq. Kye txnaq'atz Jesus [ojetq tuq
tzaj'el kyk'u'j; astilji] njaw tuq kytoqi'
ch'in triw.*

24Yaji etzaj kye aj b'uch'uj Parisey,
oxik kyquma' te Jesus:  «gTistil
nkyetoqgin triw Kkye axnaq'atzni?
Komo xjan tzan jk'ulun ikxji tuj jun
q'ij ojla'mj.»

25YajitzajteJesus, oxik tq'uma'’tetz
kyetz: «¢Ti'tzun, mina' tjaw eten etetz
titza' oget tk'ulu' te Dawid oqtxi' aj at
tuq wa'ij ti'j tetz kyuky'i tuky'i'1?

26 Tuj aj tyempiji te Abiatar a tuq
te twitzale' pal b'ix te Dawid owox
tuj te jay tabernaculo aj ja' tuq atqget
xhchk'atunal te Qtata Dios b'ix oxik
twa'a' te wab'j aj q'apomaj tuq te
Qtata Dios, b'ix Xjan tuq tzan tpaj a'ox
kye pal b'a'n tzan kywa'an aj wab'jji,”
per te Dawid oxik twa'a' b'ix ax oxik
tsi' kye a'e' tuky'i'l.»™

27 Yaji tetz oxik tq'uma' kyetz ikx-
jani: «Te Qtata Dios okaj tsi' te q'ij
ojla'mj te jun galan te getz b'ix nya'tx
a'o’' getz te jun galan te q'ij.

28 Ntons [wetz] te Ichan Aj Tk'wa'al
Dios [a'in] b'a'n tzan txik nq'uma'
alkyetz te galan tzan jk'ulun tuj q'jj
ojla'mj.»

3

Aj Tqet Tq'ana’ Jesus Jun Yab' Tuj
Q'j Ojlamj
Mat 12:9-14; Luks 6:6-11
1 Bwen ntons owox junky'elky te
Jesus tuj jun jay nab'il Dios b'ix atqet
tuq tzi jun ichan kamnaq tuq jun
tq'ab'.
2 Ax akyeqet tuq txq'an xjal aj
nkyeka'yin tuq ti'j Jesus tzan tok kyen
gama'tuq gettq'ana' te yab'tuj aj q'jj

ojla'mj; ikxji b'a'n tuq tzan kyganin
ti'j [tzan tpaj taq'un tuj q'ij ojla'mj].

3Ntons te Jesus oxik tq'uma' te yab'
ikxjani: «Qalan tzani b'ix paget wa'let
kywitz kye xjal.»

4Yaji oxik tq'uma' kye xjal ikxjani:
«¢Nyolin pe' te Kawb'il tzan jk'ulun
jun galan tuj jun q'jj ojla'mj gqatzun
tzan jk'ulun nya'tx galanji? ¢Nyolin
pe' tzan jkolon kyi'j xjal qatzun tzan
kyqget jkansa'ji?»

5> Ntons aj txik tq'uma' ikxji, kye
xjal k'onti'l tidi' okyq'umaj. Yaji exik
tka'yi' kye xjal tuky'i tq'oj per ax
nb'isun tuq Kkyi'j tzan tpaj ktz'akal.
Ntons te Jesus oxik tq'uma’ tuky'i te
yab' ikxjani: «Tzaj asi' aq'ab'.» Oxik
tsi' tq'ab’ b'ix ob'antik naj te tq'ab'.

6 Yaji, aj tok kyen kye aj b'uch'yj
Parisey [te yab' oget tq'ana’, ob'antik
titza' tuj aj q'ij ojla'mj] ntons e'ex b'ix
owok kchimo' kyib' naj kyuky'i a'e’ aj
lapike' tuq ti'j Erddes, [aj gobernador
te Galiley,] b'ix oget kykawla' kyib'
tzan tget kykansa' te Jesus.

Aj Kypon Ky'ilaj Xjal Cha'oyon Ti'j
Jesus Stzi' Te Galiley A’

7 Bwen, vyaji te Jesus kyuky'i
txnaq'atz exik stzi' te Galiley A
b'ix ky'ila'j xjal aj tkwentil Galiley
eb'ajxik kyuky'i'l, b'ix ax ky'ila'j xjal
aj tzajnaqe' tuq tuj tkwentil Judey

8 b'ix xjal aj tuj tkwentil Jerusalen
b'ix tuj tkwentil Idumey b'ix junxla’
te Jordan A' b'ix ax xjal aj tuj tkwen-
til Tir tuky'i Sidon, kyaqil eb'ajpon
tuky'i'l, komo ojetq tuq tz'ok kcha'o'
ti'j tk'ulb'en, ntons eb'ajpon tuky'i'l
stzi'tea'.

9 Komo kye xjal nkyelabun tuq ti'j,
astilji te Jesus oxik tq'uma' kye a'e' tx-
naq'atz tzan tqgeten jun bark qaynin
ti'j tzan tel tuq lag'chet kyi'j kye xjal
ga ma tuq tz'ok kymontoni' kyib' ti'j.

10 Komo ky'ila'j kye xjal nkyeqet
tuq tq'ana’, kyaqil kye yab' nkylimla'
tuq kyib' tzan kypon ti'j makol tetz
b'ix ikxji n'ok tuq kyb'etz'a.

¥ 2:23Deu23:25  2:26Lev24:5-9 - 2:261Sa21:1-6 § 2:28 Telponx: “Tajawil”  3:10 Mak

4:1; Luks 5:1-3

11 Ax kye xjal aj ateqex tuq mal-
spirit tuj kyanim, kyetz oj txik kyen
tuq te Jesus nkyeqet mejlet twitz b'ix
nkyejaw tuq siky'in ikxjani: «Yatz
a'ich te Tk'wa'al Dios.»

12 Per te Jesus nkyexik tuq tmiyo'
tzan k'on kyyolin ab'l tuq tetz.

Aj Kyel Tjoyo' Jesus Kab'lajuj Tx-
naq'atz Tzan Kyok Tky'ixel
Mat 10:1-4; Luks 6:12-16

13 Ntons yaji te Jesus ojax twiwitz
b'ix oxik tq'uma' kye junjun xjal aj
tgan tuq tetz tzan kypon tuky'i'l txini
b'ix kyetz eb'ajpon.

14 Ntons ikxji tetz e'el tjoyo' kye
kab'lajuj tky'ixel tzan kyok lapet ti'j
b'ix tzan kxik tlajo’ tuq pakb'al [Tyol
Dios].

15 Oxik tsi' kyajwalil tzan kyjatz
kyin malspirit tuj kyanim xjal.

16 A'e’ kye kykab'lajujil ntzanije'ni:
Jun Simon aj owok si' th'i Xhpe'y tzan
Jesus.

17 Yaji, te Jacobo™ b'ix Wa'nch;
kyetz kyerman tuq kyib', kyetz kytat
Sebedey tuq tb'i, b'ix e'ok quma’
Boanérjes tzan Jesus, jun yol aj
telponx iktza' “tk'wa'al ray.”*

18 Yaji, Lexh, Lip, Xhto'l, Matey,
Maxh b'ix Jacobo.§ Te ja Jacoboni,
tetz stat Alfey. Yaji, Tadey, Simon

Selot aj te b'uch'uj Kananist,*
19 b'ix Judas Iskaryot aj mas yaj
ojaw meltz'jik ti'j Jesus.

Aj Nget Tuq Yoli' Jesus Tzan Kye
Xnaq'tzal Kawb'il
Mat 12:22-32; Luks 11:14-23

20 Ntons yaji te Jesus kyuky'i kye
txnaq'atz aj kypon jay, owok kchimo'
kyib' ky'ila’j xjal kyi'j junky'elky,
astilji k'ontil nkanon tuq tzan
kywa'an.

21 Yatzun aj tok kcha'o' kye aj tuj
tjay te Jesus ikxji, kyetz exik tzan stzaj
kyin. Kyetz nkyq'uma' tuq ikxjani:
«Tetz cha ma'tx tz'el lok.»

* 3:17 Ax: Chaw.
per nya'tx tzan tpaj-wit a'e’ tk'wa'al jun ray.

22 Yatzun kye xnaq'tzal Kawb'il aj
tzajnaqe' tuq Jerusalen, kyetz nkyey-
olin tuq ti'j Jesus ikxjani: «Atgex tuj
tanim tetz te Belsebu aj twitzale' kyi'j
kye malspirit. Astilji b'a'n tzan ky-
jatz tin kye malspirit tuj kyanim kye
xjal.»t

23 Ntons te Jesus eb'ajtzaj tuk'le’
b'ix oxik tq'uma' jun yek'b'il kyetz
ikxjani: «¢Titza' ob'antel tjatz tin Sa-
tanas tib'x iktza' etetz n'eq'uma'ni?

24 Komo kye xjal tuj jun amaq’', qa
owokel kyajq'oja’ kyib'x, nlay kyipaj
tzan kyten iktza' jun amaq'.

25 B'ix aj kye xjal tuj jun jay owokel
kyajq'oja’ kyib', nlay Kkyipaj tzan
kyten junx.

26 Ax ikxji te Satanas, qa tetz
owokel tajq'oja’ tib'x, nlay tipaj, ikxji
opoyonaj.

27 Ntons jun aj tgan tzan tox elq'on
tuj tjay jun xjal aj at nim tbalor, th'ay
a tgan tzan tqet tk'alo’' te tajawjay;
yaji b'a'n tzan tokten elq'al ti'chq tuj
te jay.

28 Wetz oxe'l nq'uma' etetz te
b'an'ax, b'a'n tzan tqet najslet kyaqil
choj, b'ixb'a'n tzan tget najslet kyaqil
yol aj b'an nya'tx galan nxik kyq'uma'
kye xjal,

29 per nlay najslet kchoj a'e' aj xjal
aj nkyeyolin b'an nya'tx galan ti'j te
Txew Dios; kyetz okajelkix te kchoj
kyi'j te jun-ele'x.»™

30 Ntons ikxji te Jesus oxik tquma’
tzan tpaj kye xnaq'tzal Kawb'il nkyy-
oli' tuq ikxjani: «Jun malspirit atgex
tuj tanim.» [Ikxji nkyeyolin tuq
nya'tx galan ti'j te Txew Dios].

Aj Kyb'isun Ti'j Te Jesus Kye Tnan
Kyuky'i Titz'in
Mat 12:46-50; Mak 3:20-21; Luks
8:19-21
31 Ntons yaji kye titz'in Jesus b'ix te
tnan epon tzi aj ja' tuq atqget te Jesus
b'ix kyetz ateqet tuq tzijay, nkye'iyon

T 3:17 E'ok q'uma’ ikxji qanq tzan tpaj kynab'lin, qanq tzan tpaj kongan kyeyolin;
i 3:18 Matey ax th'i Lewi; Mat 9:9; Mak 2:14.

§ 3:18

Ax: Chaw. * 3:18 A'e' aj te b'uch'uj Kananist nkyeq'ojin tuq tzan kykolpjik kye aj Canaan tuj kyq'ab’

kye aj Romaj nkyek'ulun mandad kyi'j.
10:25; 12:24-27. * 3:29 Luks 12:19

T 3:22 Te “Belsebu” axkix junky th'i te Satanas; Mat 9:34;

tuq ti'j tzan tpaj ketant tuq kye xjal;
ntons kyetz oxik kyquma' kyuky'i
kye xjal tzan stzaj kyuk'le'.

32 Yatzun kye xjal aj akyeqet tuq
tuky'i'l tuj te jay, oxik kyquma' tetz
ikxjani: «Te anan kyuky'i awitz'in
nkye'iyon awi'j tzijay, nkyejoyon
awi'j.»

33 «¢Ab'le’ werman tuky'i nnan?»
kyi tetz.

34 Exik te'e’ kye aj wit'like' tuq
tk'atzajb'ix oxik tq'uma’' ikxjani: «A'e'
ja ntzanije'ni, a'e' kyetz iktza' wer-
man tuky'i nnan

35tzan tpaj kye aj nget kyk'ulu' ik-
tza' te Dios tgan, a'e' kyetz [naqgekix]
werman b'ix wanab' b'ix nnan.»

4

Aj Txik Tq'uma'Jesus Tumelil Titza'
Nk'ulun Mandad Dios
Mat 13:1-23; Luks 8:4-15

1 Bwen, junky q'ij junky'el te Jesus
exik txnaq'tza' kye xjal stzi' te Galiley
A' b'ix kye xjal eb'ajponoj cha'oyon
ti'j. Komo tzi atqget tuq jun bark, te
Jesus ojax ten tuj te bark tzan tel
laq'chet ch'in kyi'j b'ix ikxji atqet tuq
te Jesus tuj te bark tuj a' b'ix kye xjal
ateb'ajget tuq tlob'en a'.*

2Tetz nxik tuq txnaq'tza' ti'chq kye
xjal tuky'i yek'b'll b'ix oxik tq'uma'’ ja
yek'b'il ntzani:

3 «Instzaj echa'o’ ja ntzani: Jun xjal
owex kyitol tawal.

4Junjunijaj eqet tz'aqik tujb'ey b'ix
etzaj kye pich’, oxik kywan te ijaj.

5 Junjunky ijaj oqet tz'agik txol
ab'j, k'onin tuq xtx'otx'al b'ix te ija-
jji ojakul luwew tzan tpaj nya'tx tuq
nim xtx'otx'al,

6 per ya ma jakul te q'ij, okyaqan
te q'ijj b'ix ojaw tz'umjik b'ix komo
nya'tx tuq nim tlok’, ojaw ky'ixwik.

7B'ix junjunky ijaj oqet tz'aqik aj ja'
at tuq ky'i'x th'ay b'ix te ky'i'x ojakul
junx tuky'i te awalj b'ix yatzun te
awalj owok sky'ilan toq b'ix k'onti'l
otswaj twitz.

* A1Luks5:1-3  * 4:12Tsa 6:9-10

8 Yatzun kye junjunky ijaj oqet
tz'aqik aj ja' at tb'anil tx'o'tx' b'ix
ojakul, otzaj b'an galan b'ix otswaj
galan twitz. Junjun otswaj lajuj tuj
kawnaq (30) b'ix junjunky otswaj
oxqal (60) b'ix junjunky otswaj oqal
(100).»

9B'ix nxik tuq tq'uma’ ikxjani: «Ab'l
aj atok txkyin, intok tsi' twi' ti'j aj nxik
nq'uma'ni.»

10 Ntons aj kyajlen kyaqil kye xjal,
te Jesus okajxten kyuky'i junjun xjal
kyuky'i kye kykab'lajujil txnaq'atz.
Oxik kyqani' tuky'il tidi' telponx te
yek'b'il aj ma tq'uma,j.

11 Ntons tetz oxik tq'uma' ikxjani:
«Ajna'l ma'tx xik yek'u' etetz tzan
tel eniky' te aj k'onti'l n'el kyniky'
txq'anky ti'j te tume'l titza' tzan kykaj
kye xjal tuj tq'ab’ Qtata Dios. Per
yatzun kye aj k'onti'l nkyoksla’', cha
n'ok kcha'o' kye yek'b'il.

12 Tkxji “k'onti'l n'el kyniky' te aj
n'ok kyen b'ix K'onti'l n'ox tuj kywi'
te aj n'ok kcha'o, ikxji nlay jaw
kky'ixpu' kynab'lin b'ix nlay najslet
kchoj.”*

13 Yatzun etetz, ¢k'onti'l n'el eniky'
ti'j ja yek'b'ilni? Ntons ¢titza' owelal
eniky' kyaqil kye txq'anky yek'b'il aj
oxe'l nq'uma'?

14 Ntons te xjal aj nkyiton te ijaj
telponx tetz iktza' jun xjal npakb'an
Tyol Dios.

15 Ate' xjal iktza' te ijaj aj oget tuj
b'ey. Kyetz cha n'ok kcha'o' te Tyol
Dios, yaji n'ul naj te Satanas, n'el tin
te aj ojetq tz'ok kcha'o'.

16 Ntons ax ate' xjal iktza' te ijaj aj
oget txol ab'j. Kyetz cha'oj tok kcha'o'
te Tyol Dios, nkyechalaj naj ti'j b'ix
nkyk'amo' tuky'i jun tk'u'jlal.

17 Per komo te Tyol Dios k'onti'l
nlok'an tuj kyanim, astilji cha jun rat
nkyipa' tzan tpaj cha'oj tok jun nya'tx
galan kyi'j, qatzun nkye'ok xmayi'
tzan tpaj txiklen kyoksla' te Tyol Dios,
yaji nkaj naj kykola'.

18 Ntons, ax ate' xjal iktza' te ijaj aj
oget txol ky'i'’x. Kyetz n'ok kcha'o' te

Tyol Dios

19 per yaji cha kyb'isunget ti'j
kyaqil tzani twitz txX'o'tx, cha
nkyechalaj ti'j te kyq'inomal, b'ix n'el
kyq'ajab’ ti'j ti'chq; b'ix kyaqil ntzani
npon tnajsa’ te Tyol Dios tuj kyanim
b'ix k'onti'l nwitzan.

20Ntons, per ax ate' xjal iktza' te ijaj
aj oqet tuj galan tx'o'tx". Kyetz cha'oj
tok kcha'o' te Tyol Dios, nkyk'amo'
b'ix yaji te Tyol Dios nwitzan galan
tuj kyanim iktza' te ijaj aj otswaj la-
juj tuj kawnaq (30) b'ix junky otswaj
oxqgal (60) b'ix junky otswaj oqal
(100).»

Aj Txik Tq'uma' Jesus K'onti'l Jun
Tidi' B'a'n Tzan Tkaj Ewj
Luks 8:16-18

21 Yaji oxik tquma' tetz kyetz
ikxjani: «¢Ntzaj qin petzun jun kandil
tuj gjay tzan tox gsi' tjaq' jun almun
gatzun tjaq' jun watub'jji? K'onti'll
Njaw qsi' jawnaq te kandil tzan
tq'analin.”

22 Tkxji eb'ajil kyaqil b'ix nlay
b'antik tkaj jun tidi' ew;j.*

23 Qa at exKkyin, intok esi' waq ewi'
ti'j aj nq'uma'ni.»

24 Ntons, yaji tetz oxik tq'uma'
kyetz ikxjani: «Intok esi' ewi' ti'j te
aj n'ok echan. Komo iktza' n'ok esi'
ewi'ti'j Tyol Dios ax ikxji otzajel tsi' te
Qtata Dios etetz™ b'ix mas nim otzajel
tsi' tetz te enab'l tzan tel eniky' mas.

25 Qa te Qtata Dios oje xik tsi' etetz
tzan tel eniky' ti'j Tyol, ntons yaji
otzajel tsi' mas tzan tel eniky' mas.
Per ga k'ontil n'el eniky' byenech
Tyol Dios tzan tpaj K'onti'l n'ok esi'

i' ti'j, yaji owelal in aj ch'in aj n'el
eniky' tuq th'aya'.»*

Aj Txik Tq'uma'Jesus Te Yek'b'il Ti'j
Titza' Nky'ib' Jun Awalj

26 Ntons, yaji oxik tq'uma' [junky
yek'b'il] kyetz ikxjani: «Ntons, Kyi'j
kye xjal aj nkyekaj tuj tq'ab' Qtata

* 4:21 Mat 5:15; Luks 11:33

* 4:22 Mat 10:26; Luks 12:2

Dios, te nini iktza' te ijaj cha'oj tkaj
tkyito' jun xjal.

27 Te xjal qa nwitan qatzun itz'ojji,
chijq'ij qa qonik'anji, te ijaj ojakulel
kixi' b'ix oky'ib'el. Per te xjal k'onti'l
teb'en titza' oky'ib'el.

28 Te tx'0'tx' a te nky'ib'san te awalj.
Tb'ay njakul, yaji opoyon tky'ib'len,
yaji okanetel twitz.

29 Cha'oj tky'ixwik te twitz, te xjal
ojawel tk'upu' tzan tpaj ojetq pon
tyemp tzan tjaw K'upet.»

Aj Txik Tq'uma' Jesus Te Yek'b'il Ti'j
Te Tze' Mostas

Mat 13:31-32; Luks 13:18-19

30Yaji oxik tq'uma'’ tetz kyetz junky
yek'b'il ikxjani: «¢Tidi' quky'i'l b'a'n
tzan tget qgparejsa’ titza' nk'ulun
mandad te Qtata Dios tzani twitz
tx'o'tx'?  ¢Alkyetz yek'b'il b'a'n-wit
tzan token tzan txik jq'uma' tume'l
ti'j?

31 Ntons, titza' nk'ulun mandad
te Qtata Dios tzani twitz tx'o'tx' ik-
tza' nky'ik ti'j jun tb'aq’ mostas oj
tgex awa'.t Komo te tb'aq’ mostas
mas nekit twitz kyaqil th'aq’ txq'anky
awalj

32 per cha'oj tqgex awet, nky'ib' b'ix
nky'ib' jun nim tze' mas nim twitz
kyaqil awalj. Nim tq'ab'nponb'ix kye
pich' njax kyk'ulu' kyq'u' twi'.»

Tidi’' Tuq Kyoken Kye Yek'b'il
Mat 13:34-35

33 Ntons tuky'i ky'ila'j yek'b'il ikx-
jani te Jesus nxik tuq txnaq'tza' Tyol
Dios kye xjal per a'ox aj janik'pon tuq
b'a'n tzan tkaj tuq kyitza'.

34 Kyaqil-el cha'oj tyolin kyuky'i'l,
nxik tuq txnaq'tza’' tuky'i yek'b'il b'ix
yaji xhchukel tetz kyuky'i txnaq'atz
nxik tq'uma’ xtxolil tidi' tuq telponx
kyaqil aj ojetq xik tq'uma'.

Aj Tlumet Te Kyaq'iq' Tzan Jesus
Mat 8:23-27; Luks 8:22-25

* 4:24 Mat 7:2; Luks 6:38  4:25 Ax:

ab'l aj at tidi' tetz, oxe'l si'let mas, per te aj k'onti'l at, te aj ch'in aj at owelal eq'let; Mat 13:12; 25:29;

Luks 8:18; 19:26.

T 4:31 Kyetz kyawal mostas, per nya'tx jun itzaj sinoke jun tze'; te mer tb'i te tze'

“sinapis nigra” b'ix oxe metr twa'lkal b'ix n'oken taseytul te twitz.

35Ntonsyajiikja'n tuq gxmutx'e’, te
Jesus oxik tq'uma' kye a'e' txnaq'atz
ikxjani: «Qwa'qchaq junxla’ja a'ni.»

36 Ntons ekaj kykawi' kye xjal b'ix
kye txnaq'atz cha oxik kyin-oq b'ix ax
txq'anky bark ajune’ tuq kyuky'i'l.

37 Yaji otzaj jun nim kyaq'iq' b'an
jwert b'ix te a' n'ox tuq pulan tuj te
bark b'ix ikxji te bark ikja'n tuq tnoj
tuky'ia'.

38 Yatzun te Jesus tetz nwitan
tuq ti'jx te bark tajsik jun tq'uxwi'
b'ix kye txnaq'atz oxik kyk'asu'.
«jXnaq'tzon!  ¢Ti'tzun, yatz k'ontil
nchb'isun ch'inky gxik mulan?»

39 Ntons yaji te Jesus ojaw wa'let
b'ix oxik tmiyo' te kyaq'iq' tuky'i a'
ikxjani: «Se elumet.» Ntons te kyaq'ik
owa'let b'ix olumet kyaqil.

40 Yaji te Jesus oxik tq'uma' kyetz
ikxjani: «Tistil b'an nkxob'? ¢Ti'tzun,
tzunx mina'x tok wit'let ek'u'j wi'j?»

41Komo kyetz ojetq tuq kyeb'ajxob’
tzan tpaj aj ojetq tuq ky'ik b'ix e'okten
yoliyon kyib'kyib'x ikxjani: «¢Ti' Xjal-
elel ntzani? jTetz nk'ulun mandad
tzan tlumet te kyaq'iq' tuky'i a' b'ix
nget oksla'l»

S

Aj Tjatz Tin Jesus Ky'ila’j Malspirit
Tuj Tanim Jun Xjal

Mat 8:28-34; Luks 8:26-39

I Ntons te Jesus kyuky'i kye tuky'i'l
eky'ikon junxla' te a', epon tuj tkwen-
til Jeras.

2Yatzun ma getz te Jesus tuj bark,
jun xjal opon naj tuky'i'l tzajnaq tuq
tajsik anim, b'ix te xjal ateqex tuq
ky'ila'j malspirit tuj tanim.

3 Tetz nnajan tuq tzi kxol kye
mugb'il anim b'ix nijunwt tuq
nb'antik tzan tqet tk'alo’ ni tuky'i
kaden.

4 Ky'ila'j-el kye tq'ab' tuky'i toq
nget tuq waku' tuky'i kaden tuky'i
xhapb'il oqj per n'el tuq tlaqu' te
kaden b'ix n'el tuq tb'uchi' te xhapb'il

0qj, b'ixikxjik'onti'ln'ajtz tuq ti'j tzan
nijunwt.

5 Tetz nb'et tuq b'ajqij b'ix
b'ajaq'b'il kxol kye muqgb'il anim b'ix
ja'’chq twiwitz b'ix njaw tuq wayun
b'ixnqet tuq tok'onsa' tib'x tuky'i ab'j.

6 Ya ma xik te'e' ikja'n tuq stzaj te
Jesus laq'chik, tetz oxik karedin b'ix
oget mejlet twitz.

7 Yaji ojaw siky'in ikxjani: «/Tidi'
n'ajoyo’ yatz tzani? Yatz a'ich Jesus
Tk'wa'al Dios, te Dios aj mas nim
tajwalil kywitz kyaqil. Oxe'l nqani'
yatz twitz Dios tzan k'on kyinget
ak'ulu'joder.»

8 Tetz nyolin tuq ikxji tzan tpaj te
Jesus ojetq tuq xik tq'uma' ikxjani:
«Yatz malspirit, pajatz tuj tanim ja
xjalni.»

9 B'ix nxik tuq tqani' tuky'i te xjal
ikxjani: «¢Tidi' ab'i?» [Yaji kyi te xjal
ikxjani:] «Wetz nb'i B'uch'uj tzan tpaj
ky'ila'j gb'etna.»™

10B'ix te xjal oqet twitz twitz Jesus
tzan k'on kyex tlajo’ tuj aj luwarji.

11 Ntons komo gaynin ti'j te witz tzi
ate' tuq ky'ila’j kuch nkyewa'an,

12 kye malspirit oqet kywitz twitz
Jesus ikxjani: «Qoxik alajo'na kxol kye
kuchni tzan jgexa tuj kyk'u'j.»

13 Ntons te Jesus oxik tquma' tzan
kygex tuj kyk'u'j kye kuch, b'ix kye
malspirit ejatz tuj tanim te xjal b'ix
eqex tuj kyk'u'j kye kuch. B'ix kye
kuch, ganq kab'e’ mil (2000) tuq
kyb'et, b'eyxnajji eqex karedin getl
b'ix komo te a' atok txe' te witz,
dech eb'ajxik kyaqil tuj te a' b'ix
eb'ajkamik.

14 Yaji kye pastoril kuch eb'aj'oqik
tzan kxob'al, exwa'q q'umal tetz tuj
amaq' b'ix ja'chq, tidi' ojetq tuq ky'ik
kyi'j. Yaji kye xjal eb'ajxwa'q e'el aj
tidi' ojetq tuq ky'ik.

15 Ya ma kyepon aj ja' atqet tuq te
Jesus, owok kyen te xjal aj ky'ila'j tuq
malspirit tuj tanim th'ay, tetz wit'liqet
tuq, atok tq'anaq b'ix k'onti'lky tuq

* 5:9 Konti'l junky part aj ja' te Jesus nxik tqani' th'i jun malspirit sinoke cha nxik tuq tk'ulu' mandad
tzan kyjatz tuj kyanim kye xjal. Ikxji n'el qniky' nya'tx presis tzan txik jgani' th'i jun malspirit. Te Jesus
oxik tqani' th'i te xjal tzan tok totzqila', per yaji te malspirit oyolin tky'ixel te xjal.

tidi" ntk'ulu'ky.
eb'ajxob’.

16 Kye pastoril kuch oxik kyq'uma’
kye xjal tidi' tuq ojetq ky'ik ti'j te xjal
b'ix ax tidi' tuq ojetq ky'ik kyi'j kye
kuch.

17 Yaji kye xjal oget kywitz twitz
Jesus tzan tex tuq tzi.

18 Yaji te Jesus ojax tuj te bark, b'ix
te xjal nqet tuq twitz twitz tzan txik
tuq tuky'i'l.

19Per te Jesus k'onti'l ostzoqpij tzan
txik tuky'i'l sinoke oxik tq'uma’ ikx-
jani: «Pax ajay b'ix intxik aq'uma’
kyuky'i kye aj tuj ajay kyaqil aj ma'tx
ky'ik awi'jni b'ix te Dios ma tz'ok lo'et
tk'u'j awi'j.»

20 Yaji, te xjal owaj tzi b'ix oky'ik
tuj tkwentil Dekaplt b'ix oxik tq'uma'
kye xjal aj ojetq tz'ok k'ulu' ti'j tzan
Jesus. Yatzun kye xjal kyaqil oje kye-
lab'an.

Yatzun kye xjal

Aj Tget Tq'ana' Jesus Jun Xuj B'ix Aj
Tjaw Tanq'insa’ Jun Tal Xuj
Mat 9:18-26; Luks 8:40-56

21 Bwen, te Jesus kyuky'i a'e' tuky'i'l
emeltz'jik tuj te bark b'ix epon stzi' te
a' aj ja' tuq nkyeqeten tb'ay b'ix kye
xjal eb'ajponoj junky'elky cha'oyon
ti'j.

22 Ax opon jun xjal, Jayr tuq th'i.
Tetz jun xjal k'ulul mandad tuj te jay
nab'il Dios. Ntons ya ma xik ten tetz
te Jesus, tetz oget mejlet twitz

23h'ix oqet twitz twitz, oxik tq'uma'’
ikxjani: «[Tat,] wetz nme'al ch'inky
tkamik. Patzaj ch'in njay tzan tqet
asi' aq'ab’ tajsik tzan tb'antik ikxji
tzan tanq'in.»

24 Ntons yaji te Jesus oxik tuky'i
Jayr b'ix kye xjal b'an nkyelab'tik tuq
ti'j b'ix n'ok tuq kyb'etz'a’.

25 B'ix kxol kye xjal, atget tuq jun
xuj yab' tuq. Kab'lajuj aq'b'ixi' tuq
n'el tuq kyik' ti'j.

26 Te xuj ojetq tuq ky'ik kyuky'i
ky'ila'j g'anon b'ix ojetq tuq tz'ok ten
twitz xhcho'nal tzan kypaj b'ix ojetq
tuq najsan kyaqil tidi'chq tuq tetz ti'j

T 5:20 Tb'i Dekapl telponx “Lajuj Amaq';” Mak 7:31.

te twi' kyk'u'j per k'onti'l tuq nb'antik
sinoke cha mas tuq njaw ikyin.

27Komo ojetq tuq tz'ok xhcha'o' kye
yab' nkyeb'antik tuq tzan Jesus, yaji
owox ewj kxol kye xjal makol xtxa'm
tg'anaq te Jesus.

28 Komo nyolin tuq tanim ikxjani:
“Cha'oj tok nmako' ch'in nkesey cha
a'ox xtxa'm tq'anaq, okyinb'antel.”

29 Ntons aj tok tmako' tq'anaq te
Jesus, b'eyxnajji owa'let te kyik' ti'j
b'ix otna'oj ojetq tuq b'antik.

30Yatzun te Jesus, tetz otna'oj ojetq
tuq b'antik jun xjal titza'. Owaj ten
ti'jx b'ix oxik tqani' kye aj ajune’ tuq
tuky'i'likxjani: «;Ab'lma tz'ok makon
nqg'anaq?»

31 Ntons kye txnaq'atz oxik
kyquma' ikxjani: «gTi'tzun, k'onti'l
n'ok awen kye xjal nkylimla' kyib'
awl'j, nxhch'ok kyb'etz'a’ b'ix ikxji
ntzaj aqani' qgetza ab'l ma tz'ok
makon te aq'anaqni?»

32Yatzun te Jesus nxik te'e' tuq xtx-
alaj ja'chq tzan tok ten ab'l tuq te aj
ojetq tz'ok makon te tq'anag.

33 Te xuj, komo tetz otna'oj tidi'
ojetq tuq ky'ik ti'j, tetz nxob' tuq b'ix
nlu'lun; opon twitz Jesus, oget mejlet,
b'ix ojatz tq'uma' kyaqil aj ojetq tuq
ky'ik ti'j.

34 Yaji te Jesus oxik tq'uma' tetz
ikxjani: «Nme'al, te ayab'il ma'tx tz'el
tzan tpaj ma tz'ok wit'let ak'u'j wi'.
B'a'n tzan awaj b'ix k'on chb'isun b'ix
ma'tx chb'antik.»

35 Bwen, man tuq nyolin te Jesus
tuky'i te xuj, kypon txq'anky xjal tza-
jnage' tuq tjay Jayr, oxik kyq'uma'
te Jayr ikxjani: «K'onky chk'ulun mo-
lestar ti'j te Xnaq'tzon tzan tpaj te

ame'al ma'tx kamik.»
36 Te Jesus k'onti'l oxik tk'ulu' kas,

oxik tq'uma' tetz te Jayr ikxjani: «K'on
chb'isun. Cha intok wit'let yatz ak'u'j
wi'j.»

37 Yaji k'onti'l ostzoqpij tzan kxik
txq'anky tuky'i'l sinoke a'ox te Xhpe'y
tuky'i Jacobo# tuky'i Wa'nch aj ter-
man Jacobo, b'ix exik tjay Jayr.

t 5:37 Ax: Chaw.

38 Aj kypon tjay, kye xjal tzi
nkyelab'un tuq, nkyeb'aj'oq’ Db'ix
nkyeb'ajwayun.

39Yaji te Jesus oxik tq'uma' ikxjani:
«¢Tistil nkx'oq' waq ale'ji? Te k'wa'l
nya'tx kamnaq, cha nwitan.»

40 Yatzun kye xjal cha ejaw tze'en
ti'j. Yaji tetz e'ex tlajo' kyaqil b'ix oka-
jten tetz tuj jay a'ox kyuky'i tuky'i'l
b'ix te Jayr tuky'i txu'jel b'ix e'ox aj ja'
tuq tanlik te anim.

41 Te Jesus ojaw stzyu' tq'ab' te
tal xuj b'ix oxik tq'uma': «Talita
ko'um.» (Ja yol ntzani tuj kyyol kyetz,
b'ix telponx iktza' “Tal xuj, pajaw
wa'let.”)

42 Yatzun txiklen tq'uma' te Jesus
ikxji, te k'wa'l ojaw wa'let b'ix ojaw
b'et, komo tetz kab'lajuj aq'b'ixi’ tuq.
Yatzun kye aj akyeqet tuq tuky'i'l oje
kyelab'an.

43 Te Jesus oxik tq'uma' kyetz
tzan K'on txik kyq'uma' te nijunwt
xjal* b'ix ax oxik tquma' tzan txik
kyk'a'cha' te k'wa'l.

6

Aj K'onti'l Tuq Nqet Oksla' Jesus
Tzan Kye Txjalil Tuj Tamaq'x
Mat 13:53-58; Luks 4:16-30
1 Ntons yaji te Jesus owex tzi b'ix
oponky tuj tamaq' b'ix kye txnaq'atz
ajune' tuq tuky'i'l.
2Yajioponte q'ij ojla'mj b'ix te Jesus
owaq'ik tzan txnaq'tzan kye xjal tuj
te jay nab'il Dios. Ky'ila'j kye aj xjal
aj nkyecha'on tuq ti'j b'an nkyelab'an
tuq, b'ix nkyyoli' tuq kyib'kyib'x ikx-
jani: «¢Ja' otzaj txnaq'tza’ tetz kyaqil
nini? ¢Ab'l oxik sin jun tnab'l? ¢Ab'l
oxik sin tajwalil tzan tk'ulun kye ja
yek'b'ilni?
3Tetz aj kalpinter aj qotzqi' b'ix tetz
tnan Liy b'ix tetz titz'in Chaw, Chep
b'ix ]uds,* Simon b'ix tetz a'e' tanab’

* 5:43 Mak 6:31; 8:26,30; 9:9; 5:19; 6:7-13; 16:15
Iskaryot aj ojaw tmeltz'jik ti'j Jesus.
* 6:11 Gén 18:16; 19:29; Kya 13:51

* 6:4 Wnch 4:44
T 6:11 Kye tz'ib'on oqtxi', atqet owok ktz'agsa’ kab'e'’ky yol

aj najlike’ gxol tzani.» Ikxji owel ik'o’
Jesus tzan kye txjalil.

4 Ntons te Jesus oxik tq'uma' kyetz
ikxjani: «Kye xjal nget kyjig'b'a’ jun
aj yolil tyol Dios. Per ga tetz jun aj
kxjalilx, k'onti'l nqet kyjiq'b'a’; ni kye
txjalil ni kye aj tuj tjay k'onti'l nget
kyjig'b'a'.»*

> Ntons astilji k'onti'l oget tk'ulu'
tziky'ila'j yek'b'il tuky'i tajwalil Qtata
Dios. Cha junjun yab' oqet tsi' tq'ab’
kyajsik b'ix eb'ajb'antik.

6 Tetz b'an nlab'an tuq kyi'j kye tx-
jalil b'ix kyi'j kye aj tuj tjay tzan tpaj
k'onti'l tuq nkyoksla'. Yaji oxik Jesus
tuj txq'anky amaq' pakb'al Tyol Dios.

Aj Kxik Tlajo' Jesus Kye Txnaq'atz
Pakb'al Tyol Dios
Mat 10:5-15; Luks 9:1-6

7Bwen, yaji te Jesus etzaj tuk'le' kye
kykab'lajujil tky'ixel b'ix exik tlajo’
[pakb'al Tyol Dios] ja'chq kakab'-ele'
kyb'et b'ix oxik tsi' kyajwalil tzan
tjatz kyin malspirit tuj kyanim xjal.*

8 Oxik tq'uma' tzan k'on txik kyin
ni jun tidi' tuj kyb'ey sinoke a'ox ch'i
ktze'. Oxik tq'uma’ tzan k'on txik kyin
ni kywe' ni kyb'e'eq ni kytumin™

9 b'ix tzan tok ksi'kix te kxajab'
per K'onti'l tzan txik kyin junky moj
kyq'anagq.

10 Ax oxik tq'uma' ikxjani: «Cha'oj
etox tuj jun jay, ax tzi okxteyon max
cha'oj exik tuj junky luwar.

11 Qa tuj jun luwar nlay kxk'amjik
kyitza', gatzun nlay kyepon cha'oyon
eti'j, ntons yaji okx'elax tzi. B'ix cha'oj
etex tziji, owelal epojk'a’ ti'j exajab’
kywitz* tzan tok kyen, nya'tx galan
nkyk'ulu'.»t

12 Ntons eb'aj'ex tzi b'ix ja'chq oxik
kypakb'a' kye xjal tzan tjaw kky'ixpu'
kynab'lin.

13 Ax ejatz kyin malspirit tuj
kyanim ky'ila'j xjal, b'ix ax oqet ksi'

* 6:3 Te ja Judsni aj titz'in Jesus, nya'tx aj Judas
* 6:7Mak6:12-13,30  6:8 Luks 10:4-11

tmankb'il ja tagan ntzani, b'ix nyolin ikxjani: “B'an'ax oxe'l nq'uma' etetz oj tul te jwisy, kye aj tuj
aj amaq' ni'n owokel kyen mas nim xhcho'onal kywitz kye xjal aj Sodom b'ix Gomor.” Gén 19:1-28.
* 6:13 Chaw 5:14

ch'imusit aseyt tuj kywi' ky'ila'j yab'
iktza' techa'l, b'ix yatzun kye yab'
eb'antik kyitza'.*

Aj Th'isun Te Erddes Qa Te Jesus A
Tuq Te Wa'nch Aj Swal A’ Aj Ojetq Tuq
Jaw Anq'in

Mat 14:1-12; Luks 9:7-9

14Bwen, yaji te gobernador: Erddes
owok xhcha'o' ti'j Jesus tzan tpaj
ja'’chq tuq ojetq tz'el tpakb'alil ti'j
b'ix kye xjal nkyq'uma' tuq ikxjani:
«Te Wa'nch Aj Swal A’ oje jaw anq'in
junky'el.  Astilji tidi'chq galan aj
nqgolab'an ti'j nb'antik tuky'i nim
tajwalil.»

15 B'ix txq'anky xjal nkyq'uma' tuq:
«Te ja xjalni tetz aji Eliys, aj tlajen
Dios oqtxi'.» B'ix txq'anky nkyyoli'
tuq: «Tetzni'n jun aj yolil tyol Dios
iktza' kye aj yolil tyol Dios oqtxi'.»™

16 Te Erddes, aj tok xhcha'o' aj nkyy-
oli' kye xjal, tetz otq'umaj ikxjani: «Te
ntzani Wa'nch aj oxik nk'ulu' man-
dad tzan tel in twi' b'ix ajna'l ma'tx
jaw anq'in junky'el.»

17 Bwen komo ikxjani oky'ik ti'j
te Wanch. Oqtxi'xi' tuq te Erddes
oxik tk'ulu' mandad tzan tkaj si' te
Wa'nch pres k'alo' tuky'i kaden tzan
tpaj Erodias. Te Erodias txu'jel tuq Lip
aj terman Erddes, b'ix te Erddes owel
tin tuj tkwent te Lip.

18 Te Wa'nch ojetq tuq xik tq'uma’
te Erddes ikxjani: «Xjan tzan tjaw ax-
ujela’ awixna'»™

19 Ntons te Erodias n'ok tuq tq'oji'
te Wa'nch Db'ix tgan tuq tzan tqet
tkansa', per k'onti'l tuq nb'antik titza'

20 tzan tpaj te Erddes nkolon tuq
ti'j te Wa'nch tzan tpaj tetz tuj tnab'l
tuq, te Wa'nch nb'et tuq tuj tume'l
b'ix tetz jun xjal aj pawa' te Qtata
Dios; cha'oj tok xhcha'o' tyol Wa'nch,
te Erddes nb'isun, k'onti'l teb'en tidi'
b'a'n tzan tk'ulun, per nchalaj tuq
tzan tok xhcha'o' tyol Wa'nch.

21Yaji opon jun q'ij aj b'a'n tuq tzan
tjatz tq'oj te Erodias ti'j te Wa'nch. Te
Erddes oget tq'ijla’ jun ('ij tjakonlen
taq'’b'l b'ix oget tsi' jun kywe' kye
tmulon b'ix kye tkoronel b'ix ax kye
kyaqil xjal aj at tuq kyajwalil tuj
tkwentil Galiley [aj ja' tetz nk'ulun
mandad].

22 Yaji opon tzi jun q'opoj tal
Erodias. Owox aj ja' nkyeq'jlan
b'ix owex b'ixon kywitz. Te Erddes
kyuky'i kye xjal owel kygani' te
q'opoj. Oxik tq'uma' te Erddes te
q'opoj ikxjani: «Tzaj aqani' wetz tidi'
agan b'ix wetz oxe'l nsi' yatz.»

23 B'ix oxik tsi' tjurament ikxjani:
«Dispwest atin tzan txik nsi' tidi' aj
otzajel agani' wetz, ga agan lamitan
te kyaqil te amaq' aj ja' nkyink'ulun
mandad.»

24 Ntons te q'opoj owetz tzi b'ix
oxik tq'uma' te tnan: «;Nan, tidi' oxe'l
ngani'?» «Qanix twi' Wa'nch Aj Swal
A'» kyi te tnan.

25 Ntons te q'opoj owox naj kare
tuky'i te Erddes b'ix oxik tq'uma'”
«Wetz ngan tzan stzaj asi' naj tuj jun
laq twi' Wa'nch Aj Swal A’ [tzan tok
ge'e' ga ma'tx kamik].»$§

26 Yaji te Erddes oje b'isun. Komo
ojetq tuq xik tsi' tjurament b'ix ojetq
tuq tz'ok cha'o' tzan kye xjal, astilji
K'onti'l oqget txk'ayi'.

27 Ntons oxik naj tlajo' jun soldad
kansal te Wa'nch tzan stzaj in twi'".
Te soldad owox tuj te pres b'ix owel
Xtx'emu',

28 otzaj tin tuj jun laq, oxik tq'apo’
tuky'i te q'opoj b'ix te q'opoj oxik
tq'apo’ te tnan.

29 Ntons ya ma tz'ok kcha'o' kye
txnaq'atz te Wa'nch, kyetz eb'ajxik
b'ix ojaw kyin te txlimal b'ix owox
kymuqu'.

[Ntons ikxji oky'ik ti'j te Wa'nch

Aj Swal A' b'ix astilji te Erddes, aj

tok xhcha'o' kye xjal nkyeyolin ti']

Jesus, oxob' b'ix oje b'isun. Tetz tuj

¥ 6:14 Ax: “rey,” per te Erddes nya'tx te b'an'ax twitzale' tzan tpaj cha n'aq'unan iktza' jun gobernador.
* 6:15Mat 16:14; Mak 8:28; Luks 9:19  6:18 Lev 18:15-16; 20:21; Luks 3:19-20 S 6:25 Oxik tqani’
twi' Wa'nch tuj jun plat nya'tx tzan tpaj b'a'n-wit kyecho'on twi' xjal sinoke tzan tok kyen ga b'an'ax
ojetq tuq naj b'ix tzan tok kyen ojetq kyekamb'an ti'j te Wa'nch.

tnab'l, te Jesus a te Wa'nch Aj Swal
A' ojetq jaw anq'in junky'elky b'ix
astilji nim tuq tajwalil tzan tk'ulun
milagr.]

Aj Kxik Tk'a'cha’ Jesus Jweb' Mil
Xjal

Mat 14:13-21; Luks 9:10-17; Wnch
6:1-14

30 Ntons, yatzun kye tky'ixel Jesus,
aj toklen kchimo' kyib' junky'elky
tuky'il, oxik kyquma' kyetz tetz
kyaqil aj ojetq tuq get kyk'ulu' b'ix
ax aj ojetq tuq xik kxnaq'tza'.

31 Yaji te Jesus oxik tq'uma' kyetz
ikxjani: «Pe'etzaj waq wuky'i'l. Qwa'q
tuj jun luwar aj ja' k'onti'l najayon
tzan gojlan ch'in.» Otq'umaj ikxji
tzan tpaj ky'ila'j tuq kye xjal nkyepon
kyuky'i'lb'ix k'onti'l tuq nkanon tzan
kywa'an tzan kypaj kye xjal.*

32 Ntons exik kchukel tuj jun bark
max tuj jun luwar aj ja' k'onti'l na-
jayon.

33 Per ya ma xik kyen kye xjal
aj ikjan tuq kyex, owel kyniky' ja'
tuq ikja'n kxik, b'ix eb'ajxik kyoqwen
tuky'i kyoq b'ix eb'ajpon th'ay kywitz
kyetz. Ky'ila'j tuq xjal tzajnaqe'ja'chq
?r{laq' gaynin tzi b'ix eb'ajtb'ayaj iyol

etz.

34 Yaji, aj tpon te Jesus kyuky'i
kye tuky'il, oxik kyen kye xjal
nkyeb'ajlab'tik tuq. Te Jesus owok
lo'et tk'u'j kyi'j tzan tpaj kye xjal iktza'
tuq karner aj k'onti'l pastoriyon kyi'j
te k'ulul kwent te kyetz.* Ntons yaji
oxik txnaq'tza' tidi'chq kxol.

35 Yaji ojetq tuq go'ok qale'ky, et-
zaj kye [kykab'lajujil] txnaq'atz, oxik
kyq'uma' tetz ikxjani: «Qale'ky b'ix
K'onti'l jay tzani.

36 Mejor inkxik alajo’ kye xjal
loq'ol kywe' kyuj kye aldey b'ix kye
txq'anky luwar gaynin.»™

37 Yaji tetz oxik tq'uma' kyetz ikx-
jani:  «Mejor a'ix etetz intxik esi'
kywe'» Kkyi te Jesus. «Per tetzni'n a
tgan kab'e' oqgal (200) q'jj twi' tk'u'j

junxjal® teloq'b'il te tetz. ¢B'an'ax pet-
zun awitza' qa agan tzan stzaj qloq'o’
ale'ji?»

38 Te Jesus oxik xhcha'o' kyetz ikx-
jani: «¢Jateb' wab'j eq'l' etitza'? Sek
exikchaq e'el tetz.» Ntons yatzun ma
get kyajla’, oxik kyq'uma' te Jesus ikx-
jani: «Ate' jweb' wab'j tuky'i kab'e’
kyiy.»

39 Ntons vyaji te Jesus oxik
tquma' tzan kyqget wit'let kye xjal
b'uch'uji'chaq ax tzi tuj xpatzpan.

40 Eqet wit'let txq'an b'uch'uj te
ogal (100) b'ix txq'anky b'uch'uj lajuj
tuj oxqal (50).

41 Yaji te Jesus oky'ik tk'amo' kye
jweb' wab'j kyuky'i kye kab'e' kyiy,
b'ix ojax ten jawnaq twitz ka'j b'ix
oxik tsi' pixon te Qtata Dios. Yaji
owa(q'ik tzan kyqet tpedasi' kye wab'j
b'ix oxik tq'apo’ kye txnaq'atz, tzan
txik ksipa' kxol kye xjal. Yaji ax ikxji
otk'uluj kyuky'i kye kab'e' kyiy.

42 Kyaqil kye xjal eb'ajwa'an b'ix
eb'ajnoj byenech.

43 Yaji, yatzun ma mankun
kywa'an kye xjal, kye txnaq'atz ojaw
kchimo' aj ojetq tsobrin b'ix kabal
enoj kab'lajuj chi'l te aj osobrin.

44 Ntons kye aj eb'ajwa'an, jweb'
mil (5000) ichan tugq.

Aj Txik B'et Jesus Tajsik A’
Mat 14:22-27; Wnch 6:15-21

45 Ntons yaji te Jesus exik tlajo' kye
txnaq'atz tzan kyjax tuj te bark b'ix
tzan kxik th'ayon twitz tuj amaq' Bet-
sayd. B'ix te Jesus okajxten tzan kykaj
tkawi' kye xjal.

46 Yatzun kykajlen tkawi', tetz
xXhchukel oxik xnaq'tzon twi' jun
Witz.

47 Yatzun ma qoyupan, Kkye
txnaq'atz nkyeb'et tuq tuj bark
nink'ajchaq te a' b'ix te Jesus tzunx
tuq atqet xhchukel twi' te witz.

48 Tetz oxik ka'yin kyi'j, ojetq
kyesiktik k'onti'l tuq nb'antik tzan
kytb'ayaj tzan tpaj te kyaq'iq' jwert
tuq ntzaj kywitz. Yaji, ch'inky tuq

* 6:31Mak7:24  6:341Re 22:17; 2Cr6 18:16; Zac 10:2: Mat 9:36  © 6:36 Luks 9:12 — 6:37 Iktza'

kab'e’ oqal (200) tmin denary; Mat 20:2.

gxhk'ate’, te Jesus oxik b'et aj ja' tuq
akyeqget b'ix nb'et tuq tajsik te a' naqe
cha derech tuq oky'ik ky1j.

49 Aj txik kye'e' te Jesus nb'et tuq
tajsik a', eb'ajjaw wayun, kyetz tuj
kynab'l tuq ga jun tanim xjal, astilji
eb'ajxob’.

50 Kkyaqil oxik kye'e' b'ix b'an
nkyexob' tuq. Yaji te Jesus oxik
tq'uma' kyetz ikxjani: «K'on kxob'.
iNimsaj waq ek'u'j! A'in wetz akyinqget
tzani.»

51 Ntons yaji ojax tuj te bark
kyuky'i'l b'ix te kyaq'iq' olumet.
Yatzun kyetz oje kyelab'an.

52 Kyetz ojetq tuq tz'ok kye'e' tidi'
otk'uluj Jesus ti'j te wab'j per k'onti'l
owel kyniky' tidi' tuq telponx tzan
ktz'akal.

Aj Kyqet Tq'ana’ Jesus Ky'ilaj Yab'
Tuj Jenesaret
Mat 14:34-36

53 Ntons ya ma kyepon tuj amaq'
Jenesaret tuj junky palaj te a', okaj
kyk'alo' te bark ti'j jun toqtzal.

>4 B'ix aj man tuq nkyeqetz tuj te
bark, kye xjal tzi owel kyniky' naj
luwew qa a tuq te Jesus.

55 Exik naj kare ja'chq b'ix e'aq'ik
tzan ktzaj kyin kye yab' twitz Kky-
watb'il tzan kypon kyin twitz Jesus.

56 Te Jesus oky'ik ja'chq kyuj kye
aldey b'ix amaq' b'ix ax tuj k'ul.
Yatzun kye xjal nponkix tuq kyeq'i'
kye yab' aj ja' tuq nkyeplasin b'ix
nget tuq kywitz twitz Jesus tzan stzo-
gpin tzan tok kymako' tansiker a'ox
xtxa'm tq'anaq. Yajikyaqil kye aj e'ok
makon tetz eb'ajb'antik.

7

Aj Txik Tq'uma' Jesus Tidi' Ntz'ilan
Qanim Tuj Twitz Qtata Dios
Mat 15:1-20
1Jun q'ij txq'an aj b'uch'uj Parisey
kyuky'i txq'an aj xnaq'tzal Kawb'il
tzajnaqe' Jerusalen, owok kchimo'
kyib' tuky'i Jesus.

73

2Kyetz owok kyen junjun txnaq'atz
Jesus nkyewa'an tuq b'ix k'onti'l nqet
kyk'ulu' te kykostumbr kye tijxjal
tzan tok kymu'u' kyq'ab’' mina' kyok-
ten wa'il, iktza'x eq'i' kyitza' kye tijx-
jal.

3 Komo kye aj b'uch'uj Parisey b'ix
kyaqil kye aj tijajil Israel aj b'an
eq'l kyitza' te kykostumbr te kyijajil
oqtxi', kyetz k'onti'l nkye'okten wa'il
ga mina' tget kyk'ulu' te kykostumbr
kye tijxjal.

4 B'ix ax cha'oj kymeltz'jik tuq tuj
plas, k'ontil nkyewa'an ga mina'
tuq txik kkyito' ch'in a' kyi'jx iktza'
te kykostumbr. Ax at tuq ti'chq
txq'anky kostumbr eq'i' kyitza', iktza'
t1'j tx'ajb'il kybas b'ix kyq'awub' b'ix
kyagqil kyokensb'il k'uxb'il.*

> Ntons astilji kye aj b'uch'yj
Parisey b'ix kye xnaq'tzal Kawb'il
oxik kyqgani' te Jesus: «gTistil kye
axnaq'atz k'onti'l eq'i' kyitza' te
kykostumbr (qijajil oqtxi, komo
nkye'okten wa'il b'ix mina' tel ktx'ajo’
kyq'ab’' iktza'x te kostumbr?»

6 Ntons te Jesus oxik tq'uma’ kyetz
ikxjani: «B'an'ax iktza'x otq'umaj te
Chay aj yolil tyol Dios oqtxi' aj tqet
stz'ib'a’ ikxjani eti'j etetz aj xmeletz'
a'ix: “Ja xjalni nkyinget kxjani' cha
a'ox tuky'i kyyol, per nya'tx b'an'ax
kyitza', b'ix te kyanim laq'chik at wi'j
tzan tpaj k'onti'l atok kyk'u'j wi'j.

7 Chagan nkyintzaj kyna'o'. Kyetz
nxik kxnaq'tza’ aj cha tuj kywi'x
kyetz n'etz kyin.”*

8 Ntons nkaj ekola' te aj okaj
tq'uma' Qtata Dios b'ix cha n'ok esi'
ek'u’j ti'j kykostumbr kye oqtxi' xjal.»

9 B'ix ax nxik tuq tq'uma' kyetz
ikxjani: «Kewen etetz nkaj esi' te aj
okaj tq'uma' Dios b'ix cha nxik eteq'l’
kykostumbr kye oqtxi' xjal.

10 Komo te Qtata Dios okaj tq'uma’
te Moisés tzan kyqet glima' te qtat
tuky'i qnan,” b'ix ab'l aj okajel
tganb'e’ jun nya'tx galan ti'j stat b'ix

* 7:4 Ax: xtx'otx'al k'uxb'il brons; junjun u'j oqtxi' ax nyolin oqet kyk'ulu' te kykostumbr kyi'j kykajb'il.

* 7:71sa29:13 ¥ 7:10 Ex0 20:12; Deu 5:16

* 7:10 Exo 21:17; Lev 20:9

tnan, okaj q'uma’ tzan tqet kanslet.”

11 Per etetz n'eq'uma’, jun xjal
b'a'n tzan txik tq'uma’ te stat tuky'i
tnan: “Te ja ntzani korban, aj telponx
pawankaj te Dios te aj ma' tuq tz'oken
te onb'il te etetz.”

12 Ntons oj txik tq'uma' ikxnini,
ikxjia'ixk etetz k'onti'ln'etzoqpi' tzan
tonen tuky'i stat b'ix tuky'i tnan.

13Tkxjin'el etik'o’ te aj okaj tq'uma'’
te Qtata Dios tzan tpaj te ekostumbr,
b'ix ti'chq txq'anky aj n'ek'ulu’ ikxji.»

14 Ntons, yaji etzaj tuk'le' kyaqil
kye xjal aj akyeqet tuq tzi b'ix
oxik tq'uma' kyetz ikxjani: «Kyintzaj
echa'o’ waq ekyaqil, b'ix intox tuj
ewl' aj oxe'l nq'uma’ etetzni.

15 K'onti'l jun tidi' aj ngex tuj jk'u'j
ntz'ilan ti'j ganim tuj twitz Qtata Dios,
sinoke te [nya'tx galan aj] njatz tuj
ganim a te ntz'ilan ti'j ganim tuj twitz
Qtata Dios.

16 Ntons ga at exkyin, intok esi' ewi'
ti'j aj nxik nq'uma'ni.»

17 Ntons yaji te Jesus kyuky'i tx-
naq'atz ekaj ksi' kye xjal b'ix e'ox tuj
jun jay. Kye txnaq'atz oxik kyqgani'
tetz tidi' tuq telponx te aj ojetq tuq xik
tq'uma’ kye xjal.

18 Ntons tetz oxik tq'uma' kyetz
ikxjani: «;Ti'tzun, ax etetz K'onti'l
n'el eniky' ti'j te nini? ¢K'onti'l n'el
eniky', kyaqil aj nqex tuj jk'u'j k'onti'l
ntz'llan ti'j qanim tuj twitz Qtata
Dios?

19 Komo [te aj nxik qwa'a'] k'onti'l
npon tuj qanim sinoke a'ox tuj jk'u'j
b'ix yaji n'ex jk'uja’ky» Ikxji te Je-
sus oxik tq'uma', kyaqil aj nxik qwan
K'onti'l ntz'ilan ti'j te qanim tuj twitz
Qtata Dios.

20 Ax oxik tq'uma' ikxjani: «Te aj
njatz tuj tanim jun xjal a te aj ntz'ilan
t1'j tanim tuj twitz Qtata Dios.

21 Komo tuj kyanim kye xjal, njatz
kyaqil aj nya'tx galan nget kxima/,
b'ix qa xjal solter oj kyk'ajajin,
qatzun xjal oj kyelq'an, qatzun oj
kykansan,

22 qatzun xjal aj junb'e' kyib' 0j
kyk'ajajin, qatzun oj tel kyq'ajab’
T 7:24 Ax: Tir b'ix Sidon.

ti'j ti'chq te junky, qatzun oj tqget
kyk'ulu' tzanjelal ti'chq nya'tx galan,
gatzun oj tqet kymoyi' xjal, gatzun
0j tget kyb'isu' yol xhch'ajyol tzan
kypak'achul, gatzun oj kyek'awin ti'j
junky, qatzun oj kchimon yol nkyey-
olin nya'tx galan ti'j junky, gatzun
oj kyna'on gqa kyetz a'e'ji th'ay ky-
witz kyaqil, gatzun qa k'onti'l nqet
kyb'isu' tume'l titza' tzan kyanq'in.

23 Kyaqil ntzani njatz tuj kyanim
kye xjal b'ix a te aj ntz'ilan ti'j kyanim
tuj twitz Qtata Dios.»

Aj Tjatz Tin Jesus Jun Malspirit Tuj
Tanim Jun Tal Xuj
Mat 15:21-28; Mak 7:36

24 Ntons yaji te Jesus owex tzi b'ix
opon tuj xtx'o'otx' junky amaq' Tir
th'l.t Tzi owox tuj jun jay b'ix k'on
tgan tuq tzan tok cha'o’ tzan nijunwt,
per K'onti'l ob'antik tewan.

25 At tuq jun xuyj tzi b'ix at tuq jun
tal, tal xuj, te tal atqex tuq jun mal-
spirit tuj tanim. Ntons te alon owok
xhcha'o' qa te Jesus ojetq tuq pon tzi,
yaji opon twitz Jesus b'ix oget mejlet
twitz.

26 Te alon, tetz jun aj nya'tx tijajil
Israel b'ix tzajnaq tuq tuj te amaq'
Siropenesy. Ntons oqet twitz twitz
te Jesus tzan tjatz tin te malspirit tuj

tanim te tal. ’ ’
27 Te Jesus oxik tquma' tetz ikx-

jani: «A tgan tzan txik gqna'o' tb'ay
kye tk'wa'al amaq’, komo [tuj jun jay]
nya'tx galan tzan tel gin kywe' kye
k'wa'l b'ix tzan txik gsi' kye tx'ya'n.»

28 «ye' tat» kyi te alon. «Per kye
tx'yvan ax nxik kywa'a' aj tpuk'u'l
kywe'k'wa'l ajnqet tz'aqik tjaq' mes.»

29 Ntons yaji te Jesus oxik tq'uma'
tetz ikxja'n: «Tzan tpaj aj n'aq'uma’ni,
b'a'n tzan awaj ajay kontent tzan tpaj
te malspirit ma'tx jatz tuj tanim te
awal.»

30Yajite xuj owaj tjay b'ix aj tpon, te
tal nwitan tuq galan tuj twatub' b'ix
te malspirit ojetq tuq jatz tuj tanim.

Aj Tqet Tq'ana’Jesus Jun Xjal Xk'ab'
TuqB'ix Tz'ak

31 Ntons te Jesus owex tuj tkwentil
te amaq' Tirni b'ix oky'ik tuj te amaq’'
Sidon b'ix yaji opon stzi' te Galiley A’
tuj tkwentil Dekapl.*

32 Aj tpon tzi, kye xjal opon kyin
twitz Jesus jun xjal xk'ab' tuq b'ix
tz'ak. Kyetz oqet kywitz twitz Jesus
tzantqget tsi'tq'ab' tajsik tzan tb'antik.

33 Ntons te Jesus owel tlag'b'a’ te
xjal kyi'j kye txq'anky b'ix owox tsi'
twi' tq'ab' tuj txkyin te xjal b'ix owok
tmu'u' twi' tq'ab’ tuky'i ta'l stzi' b'ix
owok tmako' twi' taq' te xjal.

34Yaji ojax ten twitz ka'j, ojatz th'is
b'ix oxik tq'uma' ikxjani: «Efata.» (Aj
ni'n tuj kyyol tuq kyetz b'ix telponx
iktza' “Pajaqet.”)

35 A'ilnajji ojaqet txkyin te xjal b'ix
ax ob'antik te taq' b'ix owaq'ik tzan
tyolin galan.

36 Te Jesus oxik tquma' kyuky'i kye
xjal tzan k'on tuq txik kyquma' te
nijunwt tidi' aj ojetq ky'ik. Per kye
xjal cha masky tuq nxik kypakb'a’' tuq
ja'chq.”

37Kye xjal b'an nkyelab'an tuq [b'ix
nkyechalaj tuq], nxik tuq kyquma'
ikxjani: «Kyaqil ma'tx tk'uluj galan,
kye xk'ab' nkyeb'antik b'ix kye men
nb'antik kyyolin titza'.»

8

AjKxik Tk'a'cha’ Jesus Kaje Mil Xjal
Mat 15:32-39

1 Bwen, tuj aj tyempji a jun xjal
tuq chimo' kyib' junky'el tuky'i te Je-
sus, b'ix komo Kk'onti'l tuq kywe', te
Jesus etzaj tuk'le’ kye txnaq'atz, oxik
tq'uma’ kyetz ikxjani:

2 «Wetz nlo'et nk'u'j kyi'j ja xjalni
tzan tpaj oxe q'ijxi' kygetlenten tzani
wuky'i'lb'ix ajna’l k'onti'l kywe'.

3 Qa okye'ajel nlajo’ mina' tuq
kywa'an, okyekajel numan tuj
kyb'ey, komo ate' junjun tzajnaqge'
laq'chik.»

4Yaji kye txnaq'atz oxik kyq'uma'
ikxjani: «¢Ja' otzajel gin kywe' ja
xjalni b'ix nijunwt najayon tzani?»

* 7:31 Mak5:20 * 7:36 Mak 8:26

12:39; Luks 11:29

* 8:9 Mat 15:38

> Yaji tetz oxik xhcha'o' kyetz ikx-
jani: «;Jateb' wab'j eq'i' etitza'?» «Cha
wuq wab'j at» kyekyi.

6 Ntons yaji te Jesus oxik tkulu'
mandad tzan kyqet wit'let kye xjal
twitz tx'o'tx'. Yaji oky'ik tk'amo' kye
wuq wab'j, b'ix oxik tsi' pixon te Qtata
Dios. Yaji oget tpawa' te wab'j b'ix
oxik tsi' kye txnaq'atz b'ix yatzun
kyetz oxik ksipa' kye xjal.

7 Ax ate' tuq kab'e' kyiy nekit eq'i’
tuq kyitza', b'ix te Jesus, ya ma xik tsi'
pixon te Dios ti'j kywe', oxik tq'uma'
kye txnaq'atz tzan txik ksipa' kxol
kye xjal.

8 Kyaqil kye xjal eb'ajwa'an
b'ix eb'ajnoj byenech b'ix yatzun
tmankunlen kywa'an, ojaw kchimo'
te aj osobrin b'ix kabal enoj wuq chi'l
aj osobrin.

9 Kye aj eb'ajwa’an kaj mil (4000)
tuq kyb'et tzan kKyaqil.* Yaji te Jesus
eb'ajkaj tkawi' kye xjal,

10h'ix yaji ojax tuj jun bark kyuky'i
txnaq'atz b'ix exik tuj junky luwar,
Dalmanut th'i.

Aj Txik Kyqani' Kye B'uch'uj
Parisey Tzan Tqet Tk'ulu' Te Jesus Jun
Tidi' Tuky'i Nim Tajwalil

Mat 16:1-4; Luks 12:54-56

11Ntons [aj kypon Dalmanut], epon
txq'an xjal aj b'uch'uj Parisey tuky'i
Jesus b'ix nkyewululun tuq tuky'i'l
Kyetz kygan tuq tzan tget tk'ulu'
jun lab'al kywitz tzan tqet tyek'u' ga
b'an'ax tuq [tlajen Dios].*

12 Te Jesus ojatz tb'is b'ix oxik
tq'uma: «¢Tistil kye ja xjal ntzani
nkyeqganin jun lab'al?* Oxe'l nq'uma’
etetz te b'an'ax, nlay get nk'ulu' jun
lab'al kywitz iktza' kyetz kygan.»

13 Ntons tetz kyuky'i tuky'i'l owel
kypawa' kyib' kyi'j, b'ix e'ox tuj te
bark b'ix e'ex tzi tzan kyjunxla'in te
a\.

Aj Txik Tq'uma' Jesus Kye Tx-
naq'atz Tzan Tok Ksi' Kynab'l Kyi'j Kye
Aj B'uch'yj Parisey

Mat 16:5-12

* 8:11Mat 12:38; Luks 11:16  8:12 Mat

14Ntons, aj kxik [tuj te bark] k'onti'l
oxik kyna'o' kywe', cha jun wab'j eq'l’
tuq kyitza'.

15 Ntons te Jesus oxik tquma' kyetz
ikxjani: «Intok esi' waq enab'l kyi'j
kye aj b'uch'uj Parisey b'ix ax ti'j te
Erddes tzan tpaj kyetz iktza' malsb'il
pan.»™

16 Ntons kye txnaq'atz e'aq'ik
kyyolin kyib'kyib'x ikxjani: «[Ntzaj
tq'uma'ikxji] tzan tpaj k'onti'l ma tzaj
gin wab'j.»

17 Te Jesus owel tniky' ti' tuq nkyy-
oli', astilji oxik tq'uma' kyetz ikx-
jani: «¢Tistil nkxb'isun gqa K'onti'l eq'i'
qwe'? ¢Ti'tzun, mina'x tel eniky'?
Ajun etz'akal, ni k'onti'l n'ox tuj ewi'.

18 Etetz at ewitz per k'onti'l n'el
eniky' te aj nxik eten, ax at exkyin per
k'onti'l n'ox tuj ewi' te aj n'ok echa'o".*
¢Ti'tzun, K'onti'l na'ik etitza'

19 gj txik nsipa' te jweb' wab'j kxol
jweb' mil (5000) xjal? ¢Jateb' chi'l
ojaw echimo' te aj osobrin?» Ntons
kyetz oxik kyq'uma': «Kab'lajuj chi'l.»

20 «B'ix aj txik nsipa' te wuq wab'j
kye kaj mil (4000) xjal, ¢jateb' chi'l
ojaw echimo' te aj osobrin?» Ntons
oxik kyq'uma': «Wuq chi'l.»

21 «¢B'ix ikxji tzunx Kk'ontil n'el
eniky'?»

Aj Tqet Tq'ana’ Jesus Jun Moy

22 Ntons yaji te Jesus kyuky'i kye
tuky'il eb'ajpon tuj amaq' Betsayd
b'ix txq'an xjal otzaj kyin jun moy
tuky'ilb'ix oqget kywitz twitz tzan tuq
tok tmako' te moy tzan tb'antik.

23 Yatzun te Jesus oxik tjocho' te
moy b'ix oxik teq'i' xtxa'm amaq'; b'ix
owok stzub'a’ ti'j th'aq’ twitz te moy
b'ix oqet tsi' tq'ab' tajsik b'ix oxik
tgani' tetz ikxjani: «;Nb'antik aka'yin
ch'in?»

24 Yatzun te moy oxik tq'uma' ikx-
jani: «Nkyewe'e' kye xjal nkyeb'et per
nkyexik wen naqe tze'.»

25 Ntons yaji te Jesus owok tmako'
kye tb'aq' twitz junky'elky b'ix yaji te
moy ojaw tka'yl' b'ix ob'antik tka'yin
galan kyaqil.

26 Ntons te Jesus owaj tlajo' te xjal
tjay b'ix oxik tq'uma' tetz ikxjani:
«K'on xhch'ox tuj amaq'.»™

Aj Txik Tq'uma' Te Xhpe'y Te Jesus
A Tuq Tetz Te Koloyon Aj Q'umankaj
Oqtxt’

Mat 16:13-20; Luks 9:18-21

27 Ntons, yaji te Jesus kyuky'i tx-
naq'atz e'ex tuj Betsayd b'ix eb'ajxik
tuj amaq' Sesarey tuj tkwentil Filipos,
b'ixman tuq nkyeb'et tuj b'ey, te Jesus
oxik tqani'kyetz ikxjani: «¢Tidi' nkyy-
oli' kye xjal wi'j? ¢Ab'lin wetz a'in tuj
kynab'l?»

28 Yaji oxik kyq'uma' kyetz tetz ikx-
jani:  «Ate' junjun nkyq'uma' yatz
a'ich Wa'nch Aj Swal A, b'ix junjunky
nkyq'uma' yatz a'ich Eliys, b'ix ate'
junjunky nkyq'uma' yatz a'ich jun aj
yolil tyol Dios.»™

29 Ntons oxik xhcha'o' kyetz ikx-
jani: «B'ix etetz, ¢ab'l wetz a'in tuj
enab'l?» Yaji oxik tzaq'b'ik te Xhpe'y,
oxik tq'uma' ikxjani: «yatz a'ich te
Koloyon Aj Q'umankaj Oqtxi'.»*

30 Ntons te Jesus oxik tq'uma' kyetz
ikxjani: «K'on xik eq'uma' te ni-
junwt.»™®

Aj Tyolin Jesus Ti'j Tkamiky

Mat 16:21-28; Luks 9:22-27

31 Ntons yaji owaq'ik txnaq'tzan
kxol kye txnaq'atz, qa tetz te Ichan
Aj Tk'wa'al Dios ma'kix tuq tz'ok
ten twitz te xhcho'mal, b'ix ma'kix
tuq tz'el ik'o' tzan kye pal aj nim
kyajwalil b'ix tzan kye xnaq'tzal
Kawb'il kyuky'i kyaqil kye txq'anky
kywitzale' aj nim kyajwalil kxol tijajil
Israel. Ax oxik tq'uma' qa oxe'lkix
q'uma' tzan tqet kansa' b'ix tuj toxi'n
q'ij tqelen kansa' ojawel anq'in.

32 Ntons ikxji tetz oxik tyoli' tume'l
titza' oky'el tuq ti'j. Yaji te Xhpe'y

* 8:15 Tzan ch'imu's te malsb'il nmal nim titza'; b'ix ax kyetz nya'tx ky'ila'j kyb'et per tzan tpaj aj

nkxnaq'tza' b'a'n tzan tqet kyeq'i' ky'ila’j xjal; Mat 16:12; Luks 12:1; Gal 5:9.
* 8:28 Mak 6:14-15; Luks 9:7-8

5:21; Ezq 12:2 * 8:26 Mak 8:30

Mak 9:9

8:18 Isa 6:9-10; Jer
* 8:20 Wnch 6:68-69  8:30

owel tlaq'b'a’ Jesus kyi'j kye txq'anky
b'ix owaq'ik tilin ti'j tzan tpaj aj nty-
oli' tuq.

33Yaji te Jesus owajtz meltz'jik b'ix
exik ten kye txq'anky txnaq'atz, b'ix
owaq'ik tzan tilin ti'j Xhpe'y ikxjani:
«jIntel apawa' awib' wi'j yatz aj cha
nxik asamo' awib' tuky'i Satanas.
Yatz nya'tx agan iktza' te Dios tgan
sinoke yatz cha agan iktza' kye xjal!»

34 Ntons yaji te Jesus etzaj tuk'le'
kye txnaq'atz b'ix kye xjal b'ix oxik
tq'uma' kyetz ikxjani: «Ab'l aj tgan
tzan tok lapet wi'j, ntons a tgan tzan
tkaj tkola' te aj cha n'el tgani', a
tgan [tzan sten dispwest tzan tok ten
twitz] tkamiky [tzan npaj wetz], b'ix
intok lapet wij.

35 Komo ab'l aj cha njoyon tume'l
tzan tkolon tib'x tzan tanq'in, opoy-
onajkixi'; yatzun te aj okamel tzan
tpaj tokslb'en wi'j b'ix ti'j te tpakb'alil
galan titza' te Qtata Dios nkolon qi'j,
tetz otkamb'a'tz jun tanq'in.”

36 ¢Tidi' token qa jun xjal
otkamb'a'tz kyaqil aj at tzani twitz
tx'o'tx' per oj tkamik opoyonaj te
tanim? [jChagan!]

37 ¢B'ix tidi' b'a'n tzan txik tsi' jun
xjal tzan tkolet te tanim? [jCh'inwt!]

38 Ab'l aj oky'ixwel wi'j b'ix ti'j
npakb'alil kywitz ja xjal chimol
chojni aj oje kyinkaj kykola'ni
tzan kyjoyon junky dios, ax [wetz]
te Ichan Aj Tk'wa'al Dios [a'in]
okyinky'ixwel ti'j tetz twitz Ntat
b'ix kywitz kye d&ngel cha'oj wul
junky'elky. Komo cha'oj wul, kyin'ul
tuky'i nim wajwalil aj otzajel tsi'
Ntat b'ix kyin'ul kyuky'i kye angel aj
pawame' te Ntat.»

1 Ax oxik tquma' kyetz ikxjani:
«Wetz oxe'l nq'uma’' etetz te b'an'ax,
junjun exol etetz aj atikxqet tzani

nlay kyekamik max oj tok kyen cha'oj
tk'ulun mandad te Qtata Dios tuky'i
nim tajwalil.»

Aj Xhchukjik Tka'yin Jesus Twi' Jun
Witz
Mat 17:1-13; Luks 9:28-36

2Bwen, waqgaq q'ij mas yaj, te Jesus
exik tuk'le' tuky'i'l twi' jun nim witz
te Xhpe'y b'ix Jacobo™ b'ix Wa'nch,
b'ix akyeqet tuq kchukel tuky'il tx-
ini. B'ix derepent te Jesus ochukjik
tka'yin.*

3 Tetz tq'anaq otxaqtxon b'ix b'an
sjapun iktza' nijunwt xjal twitz
tx'o'tx' ob'antel tk'ulun xq'apj b'an
sjapun ikxji.

4 B'ix oxik kye'e' te [tzqan] Eliys™
tuky'i [tzqan] Moisés™ nkyeyolin tuq
tuky'i Jesus.

5 Yaji te Xhpe'y oxik tq'uma' te Je-
sus ikxjani: «Xnaq'tzon, galan qa aqo-
getna tzani. Instzaj aq'uma' tzan tjaw
jk'ulu'na ox tal pach,” jun te yatz b'ix
jun te Moisés b'ix junky te Eliys.»

6 Te Xhpe'y k'onti'l na'ik tuq titza'
tidi' nxik tyoli', komo kyetz ojetq tuq
kyexob'.t

7Yaji tanderepent oget juptz'an jun
muj kyi'j b'ix tuj te muj otzaj yolin
te Qtata Dios ikxjani: «Atzun wetz
nk'wa'al ntzani aj gani' nim witza'.*
Se etok cha'on waq ti'j.»

8Yaji derepent txik kyen, k'onti'lky
oxik kyen te Eliys b'ix te Moisés, a'ox
te Jesus atqet tuq kyuky'i'l.

9 Ntons aj man tuq ikja'n kyqetz
twi' te witz, te Jesus oxik tq'uma' tzan
K'on txik kyq'uma' te nijunwt tidi' aj
ojetq tuq tz'ok kyen twi' te witz, max
tuq cha'oj tjaw anq'inky tetz te Ichan
Aj Tk'wa'al Dios.™

10 Astilji cha ogexten tuj kyanim
kyaqil aj owok kyen. Per nkyecha'on
tuq kyib'kyib'x tidi' telponx qa tetz
ojawel anq'in tuq.

T 8:34 Ax: tzan txik teq'i' tkurusx. Intqet awe'e’ aj ja' nyolin txe' te txaq u'j ti'j Mat 16:24. Ax Mat 10:38,

b'ix Luks 9:23 b'ix 14:27 nyolin ti'j te krus.
Chaw. * 9:22Xhp 1:17-18

* 8:35 Mat 10:39; Luks 17:33; Wnch 12:25
* 9:41Re 17-22; 2Re 1:1-2:12

* 9:2 Ax:

* 9:4Fx02-4;18:33-34 © 9:5Lev

23:39-43 T 9:6 Nkyexob' tuq tzan tpaj ky'ilaj aq'b'ixi' tuq kykamlen Eliys tuky'i Moisés, ax nkyexob'

tuq tzan tpaj te Jesus ojetq ky'ixpjik ka'yin.

* 9:7 Mat 3:17; Mak 1:11; Luks 3:22

* 9:9 Mak 5:43



Stz'ib'en Mak 9:11

11 Astilji oxik kygani' te Jesus: «¢Tis-
til nkyq'uma' kye xnaq'tzal Kawb'il
ga te Eliys tzul junky'elky th'ay [twitz
te Koloyon Aj Q'umankaj Oqtxi']?»™*

12 Yaji te Jesus oxik tq'uma' kyetz
ikxjani: «B'an'ax te Eliys tzul tb'ay
tzan tget tk'ulu' kyaqil galan ik-
tza' tuq tb'ay. B'ix ¢b'an'ax petzun
tz'ib'ankaj tuj Tu'jal Dios, ga te Ichan
Aj Tk'wa'al Dios owokel ten twitz
xhcho'nal b'ix ax owokel xmayi' tzan
kye xjal?”*

13 Ax oxe'l nq'uma' etetz, te Eliys
ojekix tzul b'ix kye xjal ti'chq owok
kyk'ulu' tij iktza'x tz'ib'ankaj tuj
Tu'jal Dios.»™

Aj Tjatz Tin Jesus Jun Malspirit Tuj
Tanim Jun K'wa'l
Mat 17:14-21; Luks 9:37-43

14 Ya ma kye pon aj ja' tuq akye-
get kye txq'anky txnaq'atz, oxik kyen
ky'ila'j xjal chimo' tuq kyib' kyi'j
b'ix kxol kye xjal ateqet tuq jun-
jun xnaq'tzal Kawb'il, nkyewululun
kyuky'i kye txnaq'atz.

15 Ya ma xik kyen kye xjal ikja'n
stzaj tuq te Jesus, eb'ajlab'an ti'j b'ix
exik karedin q'olb'el tetz.

16 Yaji te Jesus oxik xhcha'o' kyetz
ikxjani: «¢Tidi' n'ewululu’ kyuky'i'1?»

17Yaji jun kxol kyetz, oxik tq'uma’
ikxjani: «Xnaq'tzon, wetz ma tzaj win
nk'ajol tzan tb'antik awitza'. Tetz
atgex jun malspirit tuj tanim b'ix
k'ontil nb'antik tyolin tzan tpaj te
malspirit.

18 Ja'chq ntzyet titza' b'ix nget
txon twitz tx'o'tx', npulutin stzi
nqitx'itx'in txete' b'ix nkyaqwak'e'.
Komo yatz k'onti'l tuq atichget, ma
get nwitz kywitz kye axnaq'atz tzan
tuq tjatz kyin ch'in te malspirit, per
k'onti'l ma b'antik kyitza'.»

19 Ntons te Jesus oxik tquma' kyetz
ikxjani: «EtetzK'onti'ln'ox tujewti'. ¢0'
petzun okyinqtelten etuky'i'l b'ajq'ij?
¢Janik'b'a'nx-alo wipa'tz etuky'i'l? In-
stzaj etin te k'wa'l tzani.»

20 Ntons oxik kyin te k'wa'l. Yatzun
te malspirit aj txik ten te Jesus, oget
txo'o' te k'wa'l kongan twitz tx'o'tx’
b'ix te k'wa'l ojaw tkyito' b'ix oje
xjililin b'ix opulutin stzi'.

21 Te Jesus oxik tgani' te k'wa'lon

ikxjani:  «¢Janik'le stzyetlen tuky'i
ntzani?» «Man tuq nekit» kyi te
k'wa'lon.

22 «Ky'ila'j-elxi' oje get xon tuj q'aq’
b'ix tuj a' tzan te malspirit tzan
tkamik. Per ga yatz ob'antel awitza',
intok lo'et ch'in ak'u’j gi'ja b'ix pawo-
nen ch'in quky'ila» kyi te k'wa'lon.

23 Ntons Kkyi te Jesus ikxjani: «gTis-
til ntzaj aq'uma' “qa wetz ob'antel
witza"”? Kyaqil b'a'n tzan tbh'antik qa
n'ok qwit'b'a’ jk'u'j ti'j Qtata Dios.»

24Yaji te k'wa'lon oxik tq'uma’ kon-
gan ikxjani: «wit'lik nk'u'j, per pawo-
nen ch'in wi'j tzan tok wit'let nk'u'j
mas b'an byenech.»

25Ya ma tz'ok ten te Jesus kye xjal
nkyelab'un tuq ti'j, tetz oxik tk'ulu'
mandad te malspirit tzan tjatz tuj
tanim te k'wa'l, kyi ikxjani: «Yatz mal-
spiritajmenb'ix tz'ak a'ich, pajatz tuj
tanim ja k'wa'lni, b'ix k'onky chgex
junky’'el tuj tanim.»

26 Yaji te malspirit ojaw wayun
kongan Db'ix ojaw tkyito' junky'elky
te k'wa'l b'ix yaji ojatz tuj tanim te
k'wa'l. Yatzun te k'wa'l cha okaj tan-
let iktza' jun kamnaq b'ix kye xjal
nkyquma' tuq: «Ma'tx kamik.»

27Yatzun te Jesus ojaw stzyu' tq'ab’
te k'wa'l, ojaw twab'a’, b'ix te k'wa'l
ojaw wa'let.

28 Yaji te Jesus owox tuj jun jay
kyuky'i kye txnaq'atz b'ix kye tx-
naq'atz ewj kywitz kye xjal oxik
kyqani' tetz ikxjani: «;Tistil qetza
K'onti'l ma jatz qitza'na?» kyekyi.

29 Jun malspirit iktza' ntzani, a
tgan tb'ay nqoxnaq'tzan tzan tjatz
gitza'»* kyi te Jesus.

Aj Txik Tq'uma' Jesus Kye Tx-
naq'atz Oxe'l Tuq Q'apo’' Tuj Kyq'ab'

* 9:11 Mal4:5; Mat11:14 * 9:121sa 53:3;Sal 22:1-18; 69:8-11,20,21; 118:22 * 9:13 1Re 19:2,10; 2Re

2:11-12; Mat 11:13-14; 17:11-13
qgitza'.

¥ 9:29 Ax: a tgan tb'ay nqoxnaq'tzan b'ix nqo'ipan wa'ij tzan tjatz

Kye Xjal
Mat 17:22-23; Mak 8:31; 9:9; 10:37;
Luks 9:43-45

30 Bwen, yaji te Jesus kyuky'i kye
txnaq'atz e'ex tzi b'ix eky'ik tuj tk-
wentil Galiley. Per te Jesus k'on tgan
tuq tzan tok cha'o' tzan nijunwt qa
akyeqet tuq tzi.

31Tgan tuqjun tyemp a'ox tzan txik
txnaq'tza' kye txnaq'atz kchukel b'ix
nxik tuq tq'uma' kyetz ikxjani: «<Komo
[wetz] te Ichan Aj Tk'wa'al Dios
[a'in], okyinxe'l q'apo’ tuj kyq'ab' kye
xjal b'ix okyinqtel kykansa', per tuj
toxi'n q'ij ngetlen kansa', okyinjawel
anq'in.»

32 Per kye txnaq'atz, kyetz k'onti'l
tuq n'el kyniky' tidi' telponx tuq te
aj ntyoli', b'ix nkyexob' tuq tzan txik
kcha'o' tidi' telponx.

Aj Tyolin Jesus Tzan K'on Qb'isun
Qijx Sinoke Tzan Qb'isun Kyij
Txq'anky Qerman

Mat 18:1-5; Luks 9:46-48

33 Bwen, yatzun kyponlen tuj
amaq' Capernaum te Jesus b'ix kye
txnaq'atz e'ox tuj jun jay. Yaji te Jesus
oxik tgani' kyetz: «¢Ti' tuq n'eyoli’
nkxb'et tuj b'ey?»

34 Per kyetz k'onti'l tidi' okyq'umaj
tzan tpaj nkyewululun tuq ti'j ab'l te
mas nim tajwalil kxol.*

35 Ntons tetz oqet wit'let b'ix etzaj
tuk'le’ kye kykab'lajujil tky'ixel b'ix
oxik tq'uma' kyetz ikxjani: «Qa qgan
tzan qok tb'ay kywitz kye txq'anky,
ntons a tgan tb'ay tzan qonen kyi'j
txq'anky b'ix yaji qetz mankb'ilxi'.»

36 Ntons, yaji tetz otzaj tin jun
k'wa'l, oget tsi' kxol b'ix ojaw xhchele'
b'ix oxik tq'uma' ikxjani:

37 «Ab'l aj otk'amo'tz jun k'wa'l
[iktza' ja ntza'n] tzan tpaj te xjal
n'okslan wi'j, ax okyintk'amo'tz wetz.
B'ix ab'l aj okyintk'amo'tz nya'tx
a'ox a'in okyintk'amo'tz sinoke ax
otk'amo'tz te aj otzaj lajon wetz.»™

* 9:34 Luks 22:24
10:16; Wnch 13:20 * 9:40 Mat 12:30; Luks 11:23

tz'ib'on oqtxi', atqet k'onti'l oqet ktz'ib'a’ ja taqan ntzani.

* 9:35 Mat 20:26-27; 23:11; Mak 10:43-44; Luks 22:26

Kye Aj K'onti'l Nkyeq'ojin Qi7,
Kyetz Quky'i'l Qib’
Luks 9:49-50

38 Ntons yaji te Wa'nch oxik tq'uma'’
te Jesus ikxjani: «Xnaq'tzon, owok
gena jun xjal njatz tuq tin mal-
spirit tuj kyanim xjal b'ix nxik tuq
tq'uma’ ab'i tzan kyjatz titza'. Komo
tetz K'onti'l lapik gxol, astilji oxik
gmiyo'na tzan k'on tk'ulunky ikxji.»

39 Yaji te Jesus oxik tq'uma' ikx-
jani: «K'on xik emiyo’. Qa jun xjal
nxik tq'uma'nb'i tzan tk'ulun jun tidi'
tuky'i tajwalil Qtata Dios, nlay b'antik
tzan tyolin jun nya'tx galan wi'j.

40 Jun xjal aj k'onti'l nq'ojin qi'j,
tetz nya'tx jun gajq'oj sinoke jun aj
quky'i'l.*

41 Oxe'l nq'uma’' etetz te b'an'ax,
ab'l aj owelatz tswa' ch'in etuk'a’ a'
tzan tpaj a'ix te wetz, ntons nlay

ponaj taq'umb'en.»”™

Aj Txik Tq'uma' Jesus Nya'tx Galan
Oj Qjoyon Choj
Mat 18:6-9; Luks 17:1-2

42 «Per ab'l aj otk'ulu'tz tzan tqet
tz'aqik jun aj nkyintoksla’, iktza' kye
jak'wa'l aj ntzanije'ni, mejor-tal tzan
tget k'alet talq jun ka' nim ab'j kyeb'il
b'ix tzan tqex-tal xo'let tuj te nim a'
tzan tnaj.

43 Ntons etetz, qa nkxk'ulun nya'tx
galan tzan tpaj eq'ab’, mejor intel
etx'emu’. Mas galan tzan qox tuj
ka'j xhkut jq'ab' b'ix nya'tx tzan qox
tuky'i kykab'il jg'ab’ tuj te luwar aj ja'
te xhcho'nal k'onti'l nmankun, aj ja'
te nim q'aq' ni k'onti'l nqex tzaj*

44 p'ix aj ja' ateqex kye xhchuq' aj
k'onti'l nkyenaj sinoke ax tzi ateqex
lo'ol kye anim aj ateqex tuj q'aq'.$

45 B'ix ga tzan tpaj te etoq
nkxk'ulun jun nya'tx galan, mejor
intel etx'emu’. Mas galan tzan qox
tuj ka'j xhkut goq b'ix nya'tx tzan qox
tuky'i kykab'il qoq tuj te luwar aj ja'
te xhcho'nal k'onti'l nmankun™
* 9:37 Mat 10:40; Luks

* 9:41Mat10:42 * 9:43Mat5:30 S 9:44Kye
* 9:45 Mat 18:8

46 b'ix aj ja' ateqex kye xhchuq' aj
k'onti'l nkyenaj sinoke ax tzi ateqex
lo'ol kye anim aj ateqex tuj q'aq’.”

47 B'ix (qa tzan tpaj te th'aq' ewitz
nkxk'ulun jun nya'tx galan, mejor
intetz etin tzan k'on ek'ulun nya'tx
galan. Mas galan tzan qox tuj ka'j
moy a'o' b'ix nya'tx tzan qox tuky'i
kykab'il qwitz tuj te luwar aj ja' te
xhcho'nal K'onti'l nmankun™

48 aj ja' ateqex kye xhchuq' aj
k'onti'l nkyenaj sinoke ax tzi ateqex
lo'ol kye anim aj ateqex tuj te q'aq’.”

49 Komo owokel si' q'aq' kyi'j kyaqil
xjal iktza' atz'an n'ok si' ti'j kyaqil
qgoyej q'apo' te Qtata Dios [aj telponx
pawankaj te tetz].t

50 Galan te atz'an per ga ojetq
tz'el tq'ab' ¢titza' owokel k'ak’j
junky'elky?+ [iNlay!] Astilji mejor
insten te atz'an eti'j aj n'el pawan te
etetz te Qtata Dios b'ix se eten waq
galan exolx.»

10

Aj Tyolin Jesus Tzan K'on Tqet Ky-
pawa’' Kyib' Jun Ichan Tuky'i Txu'jel
Mat 19:1-12; Luks 16:18

1 Bwen, yaji te Jesus kyuky'i kye
txnaq'atz e'ex tzi* b'ix exik tuj tkwen-
til Judey b'ix ejunxla'in te Jordan A'.
Yajiky'ila'j xjal owok kchimo' kyib' ti'j
b'ix komo iktza'xkix tuq tetz modin,
eb'ajxik txnaq'tza'.

2 Yaji eb'ajpon txq'an aj b'uch'yj
Parisey b'ix kygan tuq tzan tqet
kyeq'i'. Ntons oxik kyqgani' te Jesus
ikxjani: «¢Nyolin pe' tuj te kawb'il qa
b'a'’n tzan taj tlajo’ jun ichan txu'jel
gatzun nya'txji?»

3 Ntons te Jesus oxik tq'uma’' ikx-
jani: «¢Tidi' okaj tq'uma' Moisés?»

4 Ntons owaj ktzaq'b'e’ ikxjani: «Te
Moisés okaj tq'uma’, jun ichan b'a'n
tzan tqget tk'ulu' jun tu'jal tb'ay b'ix
yaji tzan taj tlajo' te txu'jel.»*

5 Yaji te Jesus oxik tq'uma' kyetz
ikxjani: «Te Moisés okaj tq'uma' ikxji
tzan stz'akal ewi'.t

6 Per aj tget tk'ulu' Dios kyaqil th'ay,
tetz oget tk'ulu' ichan tuky'i xuj.*

7 Astiljiteichan okajel tsi' stat tuky'i
tnan tzan tok junan tuky'i txu'jel.

8 Tkxji okye'okel iktza' jun xjal;
nya'tx kab'e' sinoke iktza'xkix cha
jun.*

9 Astilji komo Dios ojetq tz'ok
junb'en te kyetz, K'onti'l tzan tqget
kypawa' kyib'.»

10 Ntons ya ma kye'ox tuj jun jay,
kye txnaq'atz oxik kyqani' junky'el te
Jesus tidi' telponx aj oxik tyoli' kye aj
b'uch'uj Parisey.

11 Yaji tetz oxik tq'uma' kyetz ikx-
jani: «Qajunichan owajeltlajo’ txu'jel
b'ix yaji owokel junan tuky'i junky,
ikxji cha nk'ajajin.

12 Ax ga jun xuj okajel tkola' tichmil
b'ix yaji owokel junan tuky'i junky,
ax ikxji cha nk'ajajin.»™

Aj Tyolin Jesus Ab'le’ Okyekajel Tuj
Tq'ab’' Dios
Mat 19:13-15; Luks 18:15-17

13 Kye xjal ntzaj tuq kyin kye
kyk'wa'al twitz Jesus tzan tuq tqget
tsi' tq'ab’ kyajsik tzan kyqet tky'iwla'.
Per kye txnaq'atz nkyexik tuq
kymiyo' kye xjal.

14 Ya ma tz'ok ten ikxji, te Jesus
K'onti'l oget tuj twitz, ojaw q'ojlik b'ix
oxik tq'uma' kyetz ikxjani: «Tzoqpij
wa( tzan kyul kye k'wa'l wuky'i'l b'ix
k'on kyexik emiyo’, tzan tpaj kye xjal
iktza' ja k'wa'lni [aj nkyechalaj wi'j]
okyekajel tuj tq'ab’ te Qtata Dios.

* 9:46 Intqet awe'e' te aj nyolin ti'j te 9:44. * 9:47 Mat 5:29 * 9:48Isa 66:24 T 9:49 Ax: “n'ok
si' tatz'b'il tuky'i q'aq™’; Lev 2:13 nyolin atgan tuq atz'an kyito' ti'j kyoyej kye xjal te Dios tzan tok en
pawankaj te Dios, b'ix 1Xhp 1:7 b'ix 1Kor 3:13 nkyeyolin te q'aq' telponx iktza' te xhcho'nal aj n'ok qi'j
tzan tok saq ganim; 1Xhp 4:1-2. ¥ 9:50 Ax: insten atz'an eti'j; Mat 5:13; Luks 14:34-35. * 10:1
Capernaum; Mak 9:33. * 10:4 Deu 24:1-4; Mat 5:31 T 10:5 Te Qtata Dios okaj tq'uma' te Moisés ikx
nyolin tuj Deu 24:1 tzan tqet stz'ib'a’ aj nstzogpi' te Qtata Dios kyuky'i kye xjal anke nya'tx a tuq tetz
tganji tzan kyk'ulun kye xjal. Nya'tx a te Moisés at tpaj sinoke ikx okaj tq'uma' te Qtata Dios tzan tpaj
kye xjal k'onti'l n'ox tuq tuj kywi'. * 10:6 Gén 1:27; 5:2 * 10:8Gén2:24 T 10:12 Mat 5:32; 1Kor
7:10-11

15 Oxe'l nq'uma’ etetz te b'an'ax,
ab'l aj nlay tk'amoj tzan tkaj tuj tq'ab’
te Qtata Dios, iktza' kye ja k'wa'l ma
kyk'amojni, ntons aj xjalji nlay kaj tuj
tq'ab' te Qtata Dios.»*

16 Te Jesus nkyejaw tuq xhchele'
kye k'wa'l b'ix yaji nqet tuq tsi' tq'ab’
kyajsik tzan kyqet tky'iwla'.

Aj Tyolin Jesus Kyij Kye Aj Cha
Atok Kyk'u'j Ti'j Kyq'inomal
Mat 19:16-30; Luks 18:18-30

17 Aj ikja'n tuq tex te Jesus tzi,
jun xjal otzaj karedin b'ix oqet
mejlet twitz, b'ix oxik tq'uma'’ ikxjani:
«Xnaq'tzon, yatz galan xjal a'ich. Ngan
tzan txik nqani' yatz /tidi' presis
tzan tqget nk'ulu’ tzan wanq'in te jun-
ele'x?»

18 Te Jesus oxik tquma': «gTistil
ntzaj aq'uma' wetz ga galan xjal a'in?
A'ox te Qtata Dios galan.

19Yatz aweb'enky te aj okaj tq'uma’
te Qtata Dios oqtxi' tzan k'on jkansan
xjal,” Db'ix tzan K'on jK'ajajin,* b'ix
tzank'on gelq'an,” b'ix tzan k'on tjaw
qnik'o’ kyi'j xjal,* b'ix tzan k'on tz'el
gin tidi' te junky, b'ix ax tzan kyqet
glima’ qtat tuky'i qnan.»™

20 Yaji te xjal oxik tq'uma’ ikxjani:
«Xnaq'tzon, wetz owaq'ik tqet woksla'
kyaqil nini atx aj man tuq nekitin b'ix
eq'i'x witza' ajna'l.»

21 Yaji te Jesus owok te'e' te xjal
b'ix ochalaj ti'j, b'ix oxik tq'uma' ikx-
jani: «Cha a'ox junky tidi' npaltin te
yatz.: Pax, k'ayix kyaqil aj ti'chq yatz
b'ix yaji oxe'l awoye' te twib'en kye
meb'a’ xjal b'ix yaji owokelnoj mas
aq'inomal tuj ka'j. Yajib'a'n tzan atzaj
b'ix pawok lapet wi'j.»

22Ntons ya ma tz'ok xhcha'o' te xjal
ikxji, owaj b'an nb'isun tzan tpaj tetz
nim tuq tq'inomal.

* 10:15Mat18:3 * 10:19 Exo 20:14; Deu 5:18

23 Yaji te Jesus exik te'e' kye tx-
naq'atz b'ix oxik tq'uma' ikxjani: «Kye
aj q'inon xjal kwest tzan tkaj kyq'apo’
kyib' tuj tq'ab' Qtata Dios.»

24 Yatzun kye txnaq'atz, aj tok
kcha'o' ikxji, kyetz oje kyelab'an. Yaji
te Jesus oxik tq'uma’ junky'el ikxjani:
«Nk'wa'al,§ oxe'l nq'uma' etetz, kye aj
q'inon xjal kwest tzan tkaj kyq'apo’
kyib' tuj tq'ab’ Qtata Dios.

25Jun kway kamey nlay b'antik tox
tuj jun xhchutil akuxh; ax ikxji kye
q'inon nlay b'antik kykaj tuj tq'ab’ te
Qtata Dios [tzan tpaj kyq'inomal].»

26 Ntons kye txnaq'atz eb'ajlab’an
mas. E'okten yoliyon kyib'kyib'x ikx-
jani: «;Ab'l jun te qetz b'an tzan
tkolon tib'x?»

27 Ntons te Jesus exik te'e' b'ix oxik
tq'uma' kyetz ikxjani: «Te ja ntzani
nlay b'antik tzan kye xjal; yatzun te
Qtata Dios b'a'n tzan tb'antik titza',
komo tetz kyaqil b'a'n tzan tb'antik
titza'.»

28 Yaji te Xhpe'y oxik tq'uma' ikx-
jani: «Qetza oje kaj gswa'na kyaqil
ti'chq getza tzan qok lapetna awi'j.»

29 Ntons te Jesus oxik tq'uma' ikx-
jani: «Oxe'l nq'uma’ etetz te b'an'ax,
ab'lchaq xjal aj okajel tsi' tjay, qa ter-
man ichan gatzun terman xuj qatzun
stat tuky'i tnan b'ix kye tk'wa'al qa
xtx'o'otx'ji, ga okajel tsi' kyaqil nini
tzan npaj wetz qatzun tzan tpaj te
tpakb'alil galan titza' te Qtata Dios
nkolon qi'j,*

30 yaji tetz itz'ojx otk'amo'tz mas
twitz aj at tuq te tetz th'ay. Otk'amo'tz
ky'ila'j tjay, ky'ila'j terman ichan b'ix
terman xuj, ky'ila'j xjal iktza' tnan
ga iktza' tk'wa'al b'ix ax mas nim
xtx'o'otx'. Per ax oky'el nya'tx galan
ti'j kyitza' kye xjal aj nkyeq'ojin ti'j
te Qtata Dios, per yatzun oj tponaj

* 10:19 Exo 20:13; Deu 5:17 * 10:19 Exo 20:15;

Deu5:19  10:19Exo 20:16; Deu 5:20 * 10:19 Exo 20:12; Deu5:16 + 10:21 Te ntzaninya'tx junky
kawb'il aj npaltin tuq tuj te Tu'jal Dios aj Oqtxi' U'j sinoke oxik tq'uma’ te ja xjal ntzani tzan tpaj owel
tniky' te Jesus ti'j te xjal nya'tx dispwest tuq tzan tkaj tkola' tq'inomal tzan tok lapet ti'j Jesus. Tok awen
titza' nnab'lin te Sakey tuj Luks 19:8. § 10:24 Telponx “a'ix aj man n'exnaq'tza’ etib'.” * 10:29
Nya'tx telponx tzan kyel qik'o’ kye aj tuj gjay sinoke tzan tqet qgani' te Qtata Dios mas nim kywitz kye
aj tuj gjay; intqet awen 1Tim 5:8.

ja twitz tx'o'tx'ni owang'iyon te jun-
ele'x tuky'i te Qtat.

31 Ky'ilaj kye aj tb'ay ajnal
okye'okel tmankb'il, b'ix kye aj
tmankb'il okye'okel th'ay.»™

Aj Txik Tq'uma' Jesus Te Aj Oky'el
Tuq Tij Tetz Tuj Amagq' Jerusalen

Mat 20:17-19; Mak 8:31; 9:9,31;
Luks 18:31-34

32 Ntons te Jesus kyuky'i kye
txnaq'atz ikjan tuq kxik jawnaq
Jerusalen b'ix te Jesus th'ayon kywitz.
Kye txnaq'atz nkyelab'an tuq b'ix
kye aj lapike' tuq kyi'j nkyexob'
tuq. Ntons te Jesus e'ok xhchimo'
kye kykab'lajujil txnaq'atz b'ix oxik
tq'uma' kyetz tidi' oky'el tuq ti'j, oxik
tq'uma’ ikxjani:

33 «Ikja'n gxik Jerusalen b'ix cha'oj
gpon tzi, [wetz] te Ichan Aj Tk'wa'al
Dios [a'in] okyinxe'l q'apo’ tuj kyq'ab'
kye pal aj nim kyajwalil b'ix tuj
kyq'ab' kye xnaq'tzal Kawb'il. Kyetz
oxe'l kyq'uma' tzan nqget kansa' b'ix
yaji okyinxe'l kyq'apo’ tuj kyq'ab' kye
k'ulul mandad aj nya'tx gxjalil aj
k'onti'l nkye'okslan te Qtata Dios.

34 B'ix kyetz okyin'okel kxmayi'
b'ix okyin'okel ktzub'a' b'ix oky-
inqtel kyjub'cha’ b'ix yaji okying-
tel kykansa'. Per wetz tuj toxi'n
q'ijj nkamiklen okyinjawel anq'in
junky'el.»

Aj Tyolin Jesus Tzan Kxik Qna'o’
Txq'anky Qerman
Mat 20:20-28

35Yaji te Jacobot tuky'i Wa'nch (a'e’
tk'ajol Sebedey), kyetz e'ok laq'chet
ti'j Jesus, b'ix oxik kyq'uma' tetz ikx-
jani: «Xnaq'tzon, (gana tzan tqet
ak'ulu' te aj oxe'l jgani'na yatz.»

36'Yaji te Jesus oxik tq'uma': «¢Tidi'
egan tzan tget nk'ulu'?»

37 Ntons kyetz oxik kyquma' tetz
ikxjani: «Cha'oj ajakon tuj awit'lel,
ggana tzan jgetena jun te getza tuj
ab'anqg'ab’ b'ix junky tuj asurt.»

Stz'ib'en Mak 10:46

38 Te Jesus oxik tq'uma' ikxjani:
«Etetz K'onti'l n'el eniky' tidi' n'eqani'.
iNget pe' eb'isu’ qa etipa'tz te xh-
cho'nal iktza' wetz owokel wen?»#

39 «0'» kyekyi. «jOgipa'tznal» Yaji
kyi tetz ikxjani: «B'an'ax owokel eten
twitz te xhcho'nal iktza' wetz owokel
wen.$§

40 Per nya'tx a'in wetz e'el tetz tzan
eqet wit'let tuj nb'anq'ab’ b'ix tuj
nsurt, sinoke kye nini kye aj oje kye'el
joyo'.»

41 Ntons ya ma tz'ok kcha'o' kye
lajujky txnaq'atz, kyetz ejaw q'ojlik
ti'j te Wa'nch b'ix te Jacobo.*

42 Ntons te Jesus eb'ajtzaj tuk'le'
kkyaqil b'ix oxik tq'uma' kyetz ikx-
jani: «Etetz eteb'en, kxol kye aj k'onti'l
nkye'okslan te Qtata Dios, kye aj
k'ulul mandad b'ix kye aj tlimaqal-e',
kyetz nkyek'ulun mandad b'an jwert
kyi'j kye kxjalilx.

43 Yatzun exol etetz, k'on ek'ulyj
ikxji* sinoke ab'l jun aj tgan tzan tok
nim tajwalil exol etetz, a tgan tzan
taqunan kye txq'anky.

44B'ix ab'l jun etetz aj tgan tzan tok
te tb'ay ewitz, a tgan tzan taq'unan
kye txq'anky iktza' jun aj cha mosi'
tzan junky,”

45jktza'x [wetz] te Ichan Aj Tk'wa'al
Dios [a'in], k'onti'lin'ul tzan tok k'ulu'
kyaqil te wetz, sinoke in'ul tzan kxik
nna'o' kye xjal b'ix tzan txik nq'apo’
wib' tzan nkamik te kky'ixel tzan
kykolet ky'ila'j te kyetz.»

Aj Tqet Tq'ana’ Jesus Jun Moy Tuj
Amagq'Jeriko

Mat 20:29-34; Luks 18:35-43

46 Bwen, yaji eb'ajpon tuj amaq'

Jeriko. Aj ikja'n tuq kyex te Jesus
kyuky'i txnaq'atz, lapike' tuq ky'ila’j
xjal kyi'j. Ntons tuj b'ey atget tuq jun
xjal moy b'ix limosner, Bartimey tuq
th'l, tetz stat Timey. Te Bartimey tetz
wit'liget tuq tzi.

* 10:31 Mat 20:16; Luks 13:30 T 10:35 Ax: Chaw. ¥ 10:38 Telponx, “;B'a'n pe' tzan etuk'an te uk'b'il
aj oxe'lwuk'a'?” Tok awen Mak 14:36; Luks 12:50. § 10:39 Telponx, “Te uk'b'il aj wetz oxe'l wuk'a’ ax

oxe'l etuk'a' b'ix te a' aj ojawel si' nwi' ax ojawel si' ewi'.”

* 10:44 Mat 23:11; Mak 9:35; Luks 22:26

* 10:41Ax: Chaw.  10:43 Luks 22:25-26

47Ya ma xik xhcha'o' a tuq te Jesus
aj Nasaret ikja'n tky'ik tzi, tetz ojaw
siky'in kongan ikxjani: «Jesus aj tijajil
Dawid a'ich,t intok lo'et ch'in ak'u'j
wi'j.»

48 Ky'ila'j xjal nkyemiyon tuq ti'j
tzan K'on tsiky'in, per yatzun tetz
mas tuq njaw siky'in kongan, nxik
tuq tq'uma': «Tijajil Dawid a'ich, intok
lo'et ch'in ak'u'j wi'j.»

49 Ntons yaji te Jesus owa'let b'ix
oxik tq'uma' kye xjal ikxjani: «Instzaj
etuk'le’.» Ntons otzaj kyuk'le' b'ix
oxik kyq'uma'ikxjani: «jNimsaj ak'u'j!
iPajaw wa'let! jTetz nchtuk'le' a'ich!»

50 Ntons te moy okaj txon te Xtxo'w
b'ix ojaw wa'let toqwen tzan tpon
twitz Jesus.

51 Yaji te Jesus oxik xhcha'o’
tetz: «¢Tidi' agan tzan tok nk'ulu'
awi'j?» Te moy oxik tq'uma' ikx-
jani: «Xnaq'tzon, ngan tzan tb'antik
nka'yin.»

52 Yaji te Jesus oxik tq'uma': «B'a'n
tzan awaj; ma'tx chb'antik tzan tpaj
ma tz'ok wit'let ak'u'j wi'j.» B'eyxnajji
te xjal ob'antik tka'yin b'ix owok
lapet ti'j Jesus.

11

Aj Tpon Jesus Tuj Amaq' Jerusalen
Mat 21:1-11; Luks 19:28-40; Wnch
12:12-19

1 Ntons aj ch'inky tuq kypon tuj
amaq' Jerusalen, qaynin ti'j te Betfaje
b'ix te Betany, [kab'e' aldey] txe' te
witz Olib, b'ix yaji te Jesus exik tlajo’
kab'e' txnaq'atz,

2 oxik tq'uma' kyetz ikxjani: «Pex
waq tuj aj aldey aj nxik gen junxla’
txini b'ix cha'oj epon tzi, owokel noj
ewitz jun nin tal bur k'alo’ b'ix mina’
tigan xjal nijun-el. Owelal epuju’' b'ix
otzajel etin.

3Qa at ab'l otzajel cha'on etetz tistil
n'el epuju’ etetz oxe'l equma’. “Te
Qajawil owokeyon titza' per owajetz
tswa' luwew tzanikixi'.”»

4Ntons kyetz eb'ajxik b'ix owoknoj
te tal bur kywitz, b'ix k'alo’ twitz jun
lamel tuj b'ey b'ix owel kypuju'.

> Akyeqet tuq junjun xjal tzi b'ix
oxik kyq'uma' ikxjani: «;Tistil n'el
epuju’ te tal burni?»

6 Ntons kyetz owaj ktzaq'b'e' iktza'x
txiklen tq'uma’ te Jesus b'ix ikxji kye
xjal oktzoqpij tzan txik kyin.

7 Ntons, opon Kyin te bur twitz Je-
sus, ojax ksi' kye kyq'anaq tajsik te
jun txpatxi'j, b'ix te Jesus ojaw iga'.

8 Ky'ila'j xjal oget ksi' ktxo'w tuj
tb'ey b'ix junjunky oxik ksako' txaq
tze' tuj th'ey.”

9 Kyaqil kye xjal aj tb'ayome'
tuq twitz b'ix kye aj lapike' tuq ti'j
nkyechalajsan tuq ti'j, nkyesiky'in
tuq ikxjani: «jHosana! [jGalanxwit te
aj ma'tx tzul kolol getz!]t jGalanxwit
ky'ik ti'j te aj tzul te tlajen Qajawil!™

10 ;Galanxwit tz'el te tajwalil te qijajil
Dawid, te tajwalil aj owokel junky'el!+
jHosana! jIntqget jigq'b'a’xwit te Qtata
Dios aj atjax tuj ka'j!»

11 Ntons ikxji owox te Jesus tuj
amaq' Jerusalen b'ix tuj te Nin Jay
Nab'il Qtata Dios. B'ix ya ma tz'ok ten
titza' atqet tuq kyaqil, komo qgale'ky
tuq, owex Db'ix oxik Betany kyuky'i
kye kykab'lajujil txnaq'atz.

Aj Stzaj Tqanb'e’ Jesus Tajsik Jun
Wi'Igos
Mat21:18-19
12Bwen, tuj junky iwitq aj kyetz tuj
Betany, te Jesus otzaj'el tk'u'j.
13 Yaji oxik ten jun wi' igos at tuq
txaq, oxik laqg'chet gaynin e'el qa at
tuq twitz. Opon gqaynin b'ix oxik ten

T 10:47 Te moy owok tq'uma' “Tk'wa'al Dawid” tzan tpaj owel tuj twitz jun koloyon kyi'j iktza' Dawid, aj

kyijajil oqtxi' aj okolon kyi'j kyaqil aj Israel; Mat 1:1,6,16.
T 11:9 Te yol “Hosana” atqet n'oken tuq kyitza' iktza' “jGalanxwit te

jun xjal nim tajwalil tuj kyamaq'.

11:8 Ikxjani kymod kyetz tzan kyk'amon

aj ma tzul kolol getza!” tuj qyol, b'ix ax atqet telponx tuq iktza' “jGalan te Qtata Dios tuj ka'j!” Sal 118:25.

* 11:95a1118:26

¥ 11:10 Oget kyyoli' “tijajil Dawid” tzan tpaj Kyetz tuj kynab'l te Jesus ma' tuq tz'ok

k'ulul mandad iktza'x tkajlen q'uma' tuq tzan Dios oqtxi', iktza' te rey Dawid ok'ulun mandad oqtxi'

b'ix iktza'x tetz okolon kyi'j kye xjal; 2Sa 7:1-17.

k'ontil tuq twitz, komo nya'tx tuq
tyemp tetz.

14 Ntons te Jesus oxik tquma' tyol
ti'j te tze' ikxjani: «Nijunwt Xjal nlay
xik lo'onky te awitz ajna'l.» Ntons,
kye txnaq'atz okcha'oj.

Aj Kyex Tlajo' Jesus Kye K'ayiyon
Tuj Te Nin Jay Nab'il Qtata Dios

Mat 21:12-17; Luks 19:45-48;
Wnch 2:13-22

15 Ntons, yaji aj kypon Jerusalen
e'ox tuj te Nin Jay Nab'il Qtata
Dios. B'ix te Jesus owaq'ik tzan
kyetz tlajo’ kye aj nkyek'ayin b'ix
kye aj nkyeloq'on tuq tzi b'ix
eb'ajjaw tpoxk'a’ kymes kye aj
nkyeb'ajky'exb'en tuq tmin b'ix ax
eb'ajjaw tpoxk'a’ kybank kye aj
nkyek'ayin tuq palom.

16 Yaji k'onti'l ostzoqpij tzan k'on
tky'ik nijunwt tuky'iiqtz tuj te Nin Jay
Nab'il Qtata Dios.

17 B'ix oxik tq'uma' kye xjal ikx-
jani: «Tz'ib'ankaj tuj te Tu'jal Dios
ikxjani: “Wetz njay owokeyon kye
kyaqil amaq' tzan kyox xnaq'tzon
tuj.” [Ikxji nyolin te Tu'jal Dios], per
yatzun etetz ma'tx ek'uluj tzan token
etitza' iktza' kyjay eleq'.»S

18 Ntons yatzun kye pal aj nim kya-
jwalil, kyuky'i kye xnaq'tzal Kawb'il,
kyetz owok kcha'o' nyolin tuq ikxji
b'ix oget kykawla' kyib' titza' tuq oq-
tel kykansa' tzan tpaj nkyexob' tuq
ti'j tzan tpaj kyaqil kye xjal b'an
nkyechalaj tuq ti'j te aj ntq'uma'.*

19 Yaji, aj qok qale', ntons te Jesus
omeltz'jik Betany junky'elky kyuky'i
kye txnaq'atz.

T

Aj Tyolin Jesus Tzan Kyqet Qnajsa
Kye Aj Nkyek'ulun Nya'tx Galan Qij
Mat 21:19-22
20 Ntons tuj junky iwitq g'eqo’
eky'ikky aj ja' tuq atqet te wi' igos
b'ix owok kyen ojetq tuq jaw ky'ixwik
kyaqil tuky'ix tlok'.
21Te Xhpe'y otzaj tiktz'an tuj tanim
aj oxik tq'uma' te Jesus tij te tze',
b'ix oxik tq'uma' tetz te Jesus ikxjani:

§ 11117 Telponx, “oje tz'ok etitza' jun kyjul eleq"’; Isa 56:7; Jer 7:11.
* 11:24 Mat 17:20; 21:22; 1Kor 13:2

ganar ti'j te K'ayjelj.

«Xnagq'tzon, intxik awen te tze' aj otzaj
aganb'e' tajsik iwini. jAjna'l ma'tx jaw
ky'ixwik!»

22Yaji te Jesus oxik tq'uma' ikxjani:
«Etetz intok wit'let ek'u'j ti'j Dios.

23 Oxe'l nq'uma' etetz te b'an'ax,
abl aj oxe'l tq'uma' te ]a witzni,

“Pawel tzi b'ix intxik axo'o'tz aw1b
tuj a,” ga te xjal Kontil nnanon

tanim sinoke wit'likok tk'u'j ti'j te
Qtata Dios qga ikxji ob'antel, ntons
ikxjikix oky'el.

24 Astilji oxe'l nq'uma' etetz, cha'oj
txik eqani' jun tidi' tuky'i Dios, intok
wit'let ek'u'j iktza' ojetq ek'amoj; yaji
ek'amo'tz.”

25 Qa man tuq nkxxnaq'tzan tuky'i
Qtata Dios oj stzaj tiktz'an tuj etanim
jun xjal aj ojetq tk'uluj nya'tx galan
etl'’j, ntons intget enajsaj waq; ikxji
ax onajsletel te echoj etetz tzan Qtata
Dios aj atjax tuj ka'j.

26 Per ga etetz nlay enajsaj ntons
ax ikxji ax nlay najslet te echoj tzan

Qtata Dios aj atjax tuj ka'j»™

Titza' Owaj Stzaq'b'e’ Jesus Kye
K'ulul Mandad Tuj Te Nin Jay Nab'il
Qtata Dios

Mat 21:23-27; Luks 20:1-8

27 Ntons vyaji te Jesus kyuky'i
kye txnaq'atz eb'ajpon junky'elky
Jerusalen. Aj man tuq nkyeb'et tuj
te Nin Jay Nab'ill Qtata Dios, e'ok
lag'chet kyi'j kye pal aj nim kyajwalil
kyuky'i kye xnaq'tzal Kawb'il b'ix
txq'anky kywitzale' nim kyajwalil
kxol kye aj tijajil Israel.

28 Oxik kyq'uma' kyetz te Jesus ikx-
jani: «¢Tidi' awajwalil tzan ak'ulun
ti'chq tzani? ¢Ab'l oxik sin te awa-
jwalil tzan ak'ulun ti'chq tzani?»

29 Ntons te Jesus oxik tq'uma' kyetz
ikxjani: «Ax wetz oxe'l nqgani' etetz,
b'ix qa otzajel eq'uma’ aj oxe'l nqani’,
yaji oxe'l nq'uma' ab'l otzaj sin wetz
wajwalil.

30 Ntons, instzaj eq'uma’ ¢ab'l otzaj
lajon te Wa'nch swal a' kywi' xjal,

* 11:18 Ax: kye pal nkyek'ulun
* 11:26 Mat 6:14-15

Qtata Dios pe' otzaj lajon tetz qatzun
xjalji?»

31 Ntons oqet kykawla' kyib'kyib'x
ikxjani: «;Titza' owajel qtzaq'b'e’? Qa
oxe'l jg'uma', “Dios otzaj lajon tetz,”
ntons otza]el tq'uma’, “¢Tistil K'onti'l
oxik etoksla'?”

32B'ix nlay b'antik tzan txik jq'uma’
ga xjal otzaj lajon tetz.» NKkyey-
olin tuq ikxji tzan tpaj nkyexob' tuq
kywitz kye xjal, komo kye xjal tuj
kynab'l te Wa'nch b'an'ax jun aj yolil
tyol Dios tugq.

33 Astilji oxik kyq'uma' te Jesus ikx-
jani: «jJe'ky! Qetza k'onti'l geb'ena.»
Ntons te Jesus oxik tq'uma' kyetz
ikxjani: «Ntons ax wetz nlay xik
nq'uma' ab'l otzaj sin wajwalil tzan
tget nk'ulu' ja ntzani.»

12

Te Yek'b'il Kyij Kye Aq'unayon Aj
Nya'tx Galan Kyemodin
Mat 21:33-46; Luks 20:9-19

1Yaji te Jesus owaq'ik tzan tyolin
kyuky'i'l tuky'i yek'b'il, oxik tq'uma'
kyetz ikxjani: «Ntons at tuq jun xjal,
oget tawa' jun pedas xtx'o'otx' tuky'i
lob'j ub.* Oqet tk'ulu' jun nim pe'on
byenech ti'j b'ix oget tk'ulu' jun jul
te xajb'il te lob'j ub b'ix ojaw tk'ulu'
jun txbugb'il nim twa'lkal. Yaji
oxik tswa' te xtx'o'otx' majenj kyuky'i
txq'an xjal b'ix yaji tetz oxik laq'chik.

2 Yatzun ma pon tyemp tzan tjaw
te lob'j ub b'ix komo tetz laq'chik
tuq at, oxik tlajo’ jun tmos tzan txik
tk'amo'tz tuq te txq'an lob'j ub te ta'al
xXtx'o'otx'.

3 Per kye majenayon cha oqet
ktzyu', b'ix oqget kyb'uju' b'ix owaj
kylajo' tjay, k'onti'l oxik ksi' ch'inwt
ta'al te tx'o'tx".

4 Ntons yaji te tajaw oxik tlajo’
junky tmos, per yatzun kye maje-
nayon, kyetz oget kyok'onsa' ti'j twi'
b'ix owok kyyaso'.

> Yaji te tajaw oxik tlajo’ junky
taq'unon per yatzun kye majenayon,
kyetz oqget kykansa' te aj mosjji.
Yaji ky'ila'j-elky te tajaw oxik tlajo’

* 12:11sa5:1-2  © 12:11Sal 118(117):22-23

txq'anky tmos per junjun eb'ajget
kansa' b'ix junjunky eb'ajget b'uju’'.

6 Yaji te tajaw k'onti'l tuq junky
taq'unon, a'ox tuq jun tk'ajol b'ix
gani' tuq nim titza'. Ntons oqet th'isu’
ikxjani: “Te nk'ajol oqtel kyoksla'
tzan tpaj nk'ajol.”

7 Per yatzun kye majenayon, aj
txik kye'e' te tk'ajol, oget kykawla'
kyib'kyib'x ikxjani: “Te aj nini, aji
owetzayon te tx'o'tx' kyaqil. Mejor in-
tget jkansa' tzan jkaj tajaw te tx'o'tx’
kyaqil,” kyekyi.

8 Ntons oqet ktzyu' b'ix oqet
kykansa' b'ix yaji owex kxo'o' ti'jx te
pe'on.

9 Ntons ¢tidi' oqtel tk'ulu' te ta-
jaw tx'o'tx'? Tetz opoyon b'ix okye-
qtel tkansa' kye majenayon. Yaji
oxe'l tswa' xtx'o'otx' majenj kyuky'i
txq'anky xjal.

10 Mina' petzun tjaw ete'e' tuj Tu'jal
Dios aj ja' nyolin ikxjani: “Te ab'j aj
owel kyik'o' kye k'ulul jay tb'ay, oje
tz'oken ajna'l te twit'lel te eskin.

11 A te Qajawil oget k'ulun te ntzani
b'ix n'el tuj qwitz b'an galan.”»*

12 Yaji [kye aj at nim kyajwalil tuj
te Nin Jay Nab'il Qtata Dios], kyetz
kygan tuq tzan tjaw ktzyu', tzan tpaj
owel kyniky' te yek'b'il nyolin tuq
kyi'j kyetz. Per k'onti'l okynimsaj
kyk'u'j tzan tjaw ktzyu' tzan tpaj
nkyexob' tuq kywitz kye xjal, ntons
okaj ksi' b'ix e'aj.

Aj Tyolin Jesus Ti'j Te Chojenj
Mat 22:15-22; Luks 20:20-26

13 Ntons oxik kylajo’ junjun aj
b'uch'yj Parisey b'ix junjun tmulon te
k'ulul mandad aj Erddes tzan kyyolin
tuky'i Jesus tzan tqet tuq kyeq'i' ti'
tuky'i tyolx.

14 Eb'ajpon tuky'il b'ix oxik
kcha'o' tetz ikxjani: «Xnaq'tzon, qetza
geb'ena yatz jun chyolin b'ix k'onti'l
nchk'ulun jun tidi' cha a'ox tzan
akaj galan tuj kyw1tz txq'anky, tzan
tpaj k'onti'l n'ok asi' anab'l ti'j jun
xjal titza' tok ka'yin ti'j b'ix nxikkix
axnaq'tza' tuj tume'l iktza' te Qtata

Dios tgan. Ntons, ;titza' atz tuj anab'l,
b'a'n pe' tuky'i te Kawb'll tzan txik
qchojo’ chojenj™ te twitzale' K'ulul
mandadt qatzun nya'txji?»+

15 Yatzun te Jesus ya ma tz'el tniky'
ti'j kyla'jul, oxik tquma' ikxjani:
«¢Tistil egan tzan nqet eteq'i'? Instzaj
esi' jun tmin$ tzan tok gen.»

16 Ntons oxik ksi' jun tmin, b'ix
oxik tq'uma' ikxjani: «¢Ab'l qitzb'alil
atok twitz ja tminni, b'ix tidi' nyolin
ti'j?» Ntons kyetz owaj ktzaq'b'e": «Te
titzb'alil te César b'ix th'i nyolin ti'j.»

17 Ntons te Jesus oxik tquma' kyetz
ikxjani: «Ntons intxik esi' te César te
aj te tetz b'ix intxik esi' te Qtata Dios
te aj te Qtata Dios.» Ntons kyetz oje
kyelab'an titza' owajtz tq'uma'.

Aj Tyolin Jesus Tij Te O Qjaw
Anqg'in
Mat 22:23-33; Luks 20:27-40

18 Ntons eb'ajpon tuky'i Jesus
txq'an xjal aj b'uch'uj Sadusey, kyetz
k'ontil tuqg nkyoksla' qa oqojawel
anq'in.” Ntons oxik kyq'uma' te Jesus
ikxjani:

19 «Xnaq'tzon, te Moisés okaj stz'ib'a’
ga jun ichan okamel b'ix k'onti'l jun
tk'wa'al okajel ti'j te txu'jel, ntons te
txu'jel b'a'n tzan tok junan tuky'i jun
titz'in te ichan tzan tkaj tijajil.”

20 Ntons, ate' tuq wuq ichan kyer-
man kyib'. Yatzun te tb'ay ermanj
owok junan b'ix mina' tuq tk'wa'lin,
tkamik.

21Yaji te tkab'i' ermanj owok junan
tuky'i te tixna'. Yaji ax tetz okamik
b'ix mina' tuq tk'wa'lin. Yaji ax ikxji
oky'ik ti'j te toxi' erman;j.

22 Yaji ikxji oky'ik kyi'j kyaqil kye
txq'anky ermanj. Yaji okamik te xuj.

23 Ntons, ga b'an'ax oqojawel
anq'in, ¢ab'l jun te Kkyetz ojawel

* 12:14 AX: ornat.

xujelan te xuj [0j gjaw anq'in]? Komo
kywugil e'ok junan tuky'i te xuj.»*

24 Ntons te Jesus oxik tq'uma' ikx-
jani: «Etetz nya'tx tume'l nkxyolin
tzan tpaj k'ontil n'el eniky' ti'j te
Tu'jal Dios b'ix k'onti'l n'etoksla’ ga
te Qtata Dios at tajwalil tzan tb'antik
ti'chq titza'.

25 Komo kye anim cha'oj kyjaw
anq'in, kyetz nlay kye'ok junan tzan
tpaj okye'okel iktza' angel tuj ka’j
[kyetz K'onti'l nkye'ok junan].

26 Yatzun kyi'j kye anim ga okye-
jawel anq'in, /mina' petzun tjaw ete'e’
aj ja' oget stz'ib'a’ te Moisés oqtxi' aj
ja' nyolin ti'j te ky'i'x? Komo aj tjaw
kanet te Qtata Dios twitz, tetz oxik
tq'uma' tuky'i Moisés ikxjani: “Wetz
a'in te Dios aj intzaj tna'o’ te Abran
b'ix te Isak b'ix te Jacob.”™

27 Ntons te Qtata Dios tetz nya'tx
a'ox jun Dios kye aj oje kyekamik,
sinoke ax Dios kye aj itz'oje'. Ntons
etetz nya'tx tume'l nkxyolin.»

Aj Tyolin Jesus Alkyetz Te Aj Mas
Presis Tzan Tqet Qoksla’
Mat 22:34-40; Luks 10:25-28

28 Yaji otzaj laqg'chet jun xnaq'tzal
Kawb'il b'ix tetz ncha'on tuq kyi'j
aj nkyewululun tuq tuky'i Jesus.
Owok ten titza' te Jesus owaj
stzaq'b'e’ byenech tuj tume'l. Ntons
oxik xhcha'o' tetz te Jesus ikxjani:
«¢Alkyetz te aj mas presis aj okaj
tq'uma'’ Dios oqtxi' tzan tqet qoksla'?»

29Yaji te Jesus oxik tq'uma’ ikxjani:
«Te aj mas presis tzan tqet qoksla' a te
ajja'nyolin, “Instzaj echa'o’waq etetz
aj tijajil Israel a'ix, te Etajawil aj Qtata
Dios ntzaj ena'o’, a'ox tetz Etajawil,

30 b'ix intget egani' te Etajawil aj
Qtata Dios ntzaj ena'o’, intqget egani'
tuky'i jun tk'u'jlal tuj etanim, b'ix
tuky'i jun tk'u'jlal tuky'i enab’l, b'ix

T 12:14 Ax: César. Ikxji kyb'i kyaqil kye aj Romaj nkyek'ulun mandad tugq.

f 12:14 Qatzun otq'uma'tz tuq ga b'a'n, kye xjal okyeq'ojiyon tuq ti'j tzan tpaj kyetz k'on kygan tuq
chojon te ornat. Qatzun otq'uma'tz tuq qa k'on, ntons ma' tuq xik kyq'uma' te k'ulul mandad tzan tqet
tk'ulu' joder nage jun eleq'. 12:15 Te tmin jun denary tugq. * 12:18 Kya 23:8 * 12:19 Deu
25:5-10 12:23 Oxik kyqani' ikxjani tzan tel kyik'o' te Jesus. Komo te Jesus teb'enky tuq ke oqojawel
ang'in b'ix kyetz k'onti'l nkyoksla' ikxji, ntons oxik kchan ikxji tzan tpaj kyetz tuj kynab'l nlay b'antik

tuq tzan tajtz stzaq'b'e'. * 12:26 Exo 3:6

tuky'i jun tk'u'jlal tuky'i ebalor, b'ix
tuky'i jun tk'u'jlal ti'j kyaqil.”

31 Yatzun te tkab'i' aj mas presis
tzan tqget qoksla' a te aj ja' nyolin,
“Intget egani' ab'l etetz iktza' nget
egani' etib'x.”™ Ntons k'onti'l junky
Tyol Dios q'umankaj aj mas presis
twitz kykab'il ja ntzani.»

32Yaji kyi te xnaq'tzal Kawb'il ikx-
jani: «Xnaq'tzon, b'an'ax tume'l aj
n'ayoli'ni. A'oxjun Dios at b'ix k'onti'l
junky™

33b'ix presis tzan tqet gqgani' tuky'i
jun tk'u'jlal tuj qanim, b'ix tuky'i jun
tk'u'jlal tuky'i qnab’l, b'ix tuky'i jun
tk'u'jlal tuky'i gbalor, b'ix tuky'i jun
tk'u'jlal ti'j kyaqil, b'ix ax tzan kyqet
ggani' ab'l getz iktza' nqet ggani'
gib'x. Nini mas presis twitz jun oyej
aj nget tz'e'sa’ twitz Qtata Dios b'ix
kyagqil gpresent: aj nxik gsi' te tetz.»™

34Yaji te Jesus owoKk ten, te xjal ny-
olin tuq tuky'i jun tnab'l b'an galan.
Astilji oxik tq'uma’ tetz ikxjani: «Yatz
ch'inky tkaj aq'apo’ awib' tuj tq'ab’ te
Qtata Dios.» Ntons, yaji nijjunwt ab'l
otnimsaj tk'u'j tzan txik tgani' mas
tuky'i'l.

Aj Tyolin Jesus Ab'l Qijajil Te
Koloyon Aj Q'umankaj Oqtxi’
Mat 22:41-46; Luks 20:41-44

35 Yaji te Jesus nkyexik txnaq'tza’
tuq kye xjal tuj te Nin Jay Nab'il
Qtata Dios, oxik xhcha'o' kyetz ikx-
jani: «Tistil nkyyoli' kye xnaq'tzal
Kawb'il gqa te Koloyon Aj Q'umankaj
Oqtxi' tetz jun aj tijajil Dawid?

36 Komo te Dawid, aj man tuq ny-
olin te Txew Dios tuj tanim, oxik
tq'uma’ ikxjani: “Te Qtata Dios$ oxik
tquma' te Wajawil,” ‘Paget wit'let
tzanitujnb'anqg'ab'b'ix nk'ulu'tz tzan
kyqget kye awajq'oj witza'.” "

37 Axk te Dawid n'ok tq'uma' “Wa-
jawil.”  Ntons, ctitza' ikxji qa te
Koloyon Aj Q'umankaj Oqtxi' tetz jun
tijajil [Dawid]?» Ntons, kyaqil kye
xjal nkyecha'on tuq ti'j tuky'i jun cha-
lajb'il.

Aj Txik Tq'uma’ Jesus Tzan Tok Ksi'
Kynab'l Kyi'j Kye Aj Nim Kyajwalil
47 Mat 23:1-36; Luks 11:37-54; 20:45-

38 Ax nxik tq'uma' tuq kyetz ikx-
jani: «Intok esi' waq enab'l kyi
kye xnaq'tzal Kawb'il aj kygan tzan
kyb'et tuky'i kyq'anaq xluj b'ix ax
tzan kyok lima' tzan kyaqil xjal
plasiyon.

39 Kyetz cha'oj kyox kyuj kye jay
nab'il Dios, ga cha'oj kygeten tuj jun
ning'ij, mer kygan kywit'lel aj ja' tzan
kyok lima' tzan kyaqil xjal.

40 Kyetz ax n'el kyin tidi'chq te jun
ch'i byud b'ix tuky'i jun kxnaq'tzb'il
nim tuj nqget kyyek'u' iktze'xtzun
galan-e'. Kyi'j kyetz te Qtata Dios oxe'l
tsi' mas nim xhcho'nal.»

Aj Tyolin Jesus Ti'j Te Toyej Jun Ch'i
Byud Meb'a’
Luks21:1-4

41 Yaji tetz wit'liqet tuq qaynin
twitz te tqatel tmin [tuj te Nin Jay
Nab'il Qtata Dios] b'ix nka'yin tuq
kyi'j kye xjal aj nqex ksi' tuq kytumin.
Eb'ajpon ky'ila'j q'inon xjal b'ix kyetz
ogex ksi' nim kytumin.

42 Yaji ax opon jun ch'i xuj byud
b'an meb'a’ tuq. Oqgex tsi' ch'i kab'e'
tmin iktza' twisentab.+

43 Te Jesus aj txik te'e'ji, ntons tetz
etzaj tuk'le' kye txnaq'atz b'ix oxik
tq'uma' kyetz ikxjani: «Wetz oxe'l
nq'uma’ etetz b'anax, te aj ch'i byud
meb'ani ma'tx gex tsi' mas nim ky-
witz kye txq'anky.

T 12:30 Te “qanim” tuj qyol telponx iktza' “corazén” b'ix ax iktza' “alma” tuj kastiy. Telponx te ja ntzani
tzan tget ggani' te Qtata Dios tuky'i jun tk'u'jlal tuky'i gkyaqil a'o’; Deu 6:4-5. * 12:31 Lev 19:18;
1Wnch4:21 * 12:32Deud:35 # 12:33Ax: kyaqil txakl txkup aj nqet qtz'esa’ te jun present te Qtata
Dios b'ix kyaqil txq'anky txakl qpresent aj nxik jq'apo’ te Qtata Dios. * 12:330s6:6 S 12:36 Tuj
yol ebrey nyolin “YHWH?” aj telponx iktza' “Yawe.” * 12:36 Tuj yol ebrey nyolin “Adonay” aj telponx
“Qajawil.” T 12:36 Ax: Paget wit'let tuj nb'ang'ab’ maxkix oj kyok kye awajq'oj kye tojlb'il awoq; Sal
110:1. % 12:42 Twi' iktza' jun “kodrant” tuj kytumin kyetz, ax jun “lepta” th'i tuj kastiy.

44 Kye txq'anky ma gex ksi' a'ox te
aj nsobrin tuq te kyetz, per te ja ch'i
byudni ma'tx qex tsi' kyaqil aj chimo'
tuq titza' tuj tmeb'a'ul, kyaqil aj b'a'n
tuq tzan token tzan twa'an.»

13

Aj Tyolin Jesus Tij Te Aj Oky'el
Twitz Tx'o'tx' Oj Tul Junky'elky
Mat 24:1-28; Luks 21:5-24; 17:22-

1 Ntons aj man tuq nkye'etz tuj
te Nin Jay Nab'il Qtata Dios jun tx-
naq'atz te Jesus oxik tq'uma' ikxjani:
«Xnaq'tzon, intjax awen ja nin jayni
tb'anil b'ix k'ulu' byenech tuky'i li-
maq ab'j.»

2Yaji te Jesus oxik tq'uma' ikxjani:
«N'ok awen yatz titza' k'ulb'en tetz te
ja nin jayni, kyaqil oqtel tilan. Nlay
kaj ni jun pant tajsik junky.»

3 Ntons mas yaj ch'inky, [eb'ajpon]
twi' te witz Olib b'ix te Jesus oqet
wit'let tzi junxla’ twitz te aj nin jayji
b'ix apart kywitz kyaqil te Xhpe'y
tuky'i Jacobo® tuky'i Wa'nch b'ix
tuky'i Lexh, kyetz oxik kcha'o' te
Jesus ikxjani:

4 «[Tat,] instzaj aq'uma’ janik'b'a'n
ky'ik aj ma tzaj aq'uma’' getzani. ¢ Tidi'
owokel gen tzan tel qniky' ga ch'inky
tuq tky'ik ja ntzani?»

5 Yaji te Jesus oxik tq'uma' kyetz
ikxjani:  «Intok esi" waq enab'l
byenech tzan k'on eqet eq'i' tzan
nijunwt.

6 Komo ky'ilaj xjal okye'ulel,
okyeyoliyon tuky'i nb'i ikxjani: “A'in
wetz aj nkyin'etiyo™ b'ix ikxji kyetz
okyeqtel kyeq'i' ky'ila'j xjal.

7 Etetz cha'oj tok echa'o' ja'chq
n'ok q'oj, gqatzun cha'oj tok echa'o’
nq'umjik tzul q'oj, ntons etetz k'on
kxob' tzan tpaj kyaqil nini oky'elkixi'
per nya'tx a te tmankb'il twitz
tx'0"tx'ji. 1

8Kyijajil txq'an xjal okyeq'ojiyonkix
t1'j kyijajil txq'anky xjal b'ix txq'an

* 13:3 Ax: Chaw.
te tkab'i' part te twugqi' taqan.
Dan 9:27;11:31;12:11 * 13:16 Luks 17:31

ama(q' okyeq'ojiyonkix kyi'j txq'anky
amaq'. Ax kab'junab' ja'’chq oky'el
b'ix te wa'ij ax ja'chq oky'el. Per te ja
ntzani man tuq n'aq'ik te xhcho'nal.

9 Intok esi' waq enab'l ti'j aj oky'el
eti’j. Etetz okxe'l q'apo' tujkyq'ab'kye
aj at nim kyajwalil kyuj kye jay nab'il
Dios b'ix tzi okxtel jub'cha’. Okxtel
wab'a' kywitz kye k'ulul mandad b'ix
kywitz kye kywitzale' k'ulul mandad
tzan tpaj etokslb'en wi'j b'ix ikxji
b'a'n tzan eyolin wi'j kywitz kyetz.

10 Mina' tuq tpon te tmankb'il,
a tgan tzan tponb'aj pakb'let kxol
kyaqil kyijajil xjal ja'chq te tpakb'alil
galan ti'j titza' te Qtata Dios nkolon
kyi'j kye xjal.

11 B'ix cha'oj exik q'apo' tuj kyq'ab’
kye Kk'ulul mandad, k'on kxb'isun
wagq ti'j te aj oxe'l eq'uma’ tzan tpaj a
te Txew Dios oyoliyon tuj etanim te aj
presis tzan txik eq'uma’, komo nya'tx
a'ix te aj okxyoliyon sinoke a te Txew
Dios.*

12 Kye aj nkye'okslan Dios okyexe'l
q'apo’ tuj kyq'ab' kye k'ulul mandad
tzan kyermanx tuj Kkyjayx tzan
kyget kansa', ax okyexe'l ('apo’
kye k'wa'alb'aj tzan kytat b'ix ax
k'wa'alb'aj oxe'l kyq'apo' kytat tzan
kyqget kansa'.

13Etetz [aj nkx'okslan wi'j] okx'okel
q'oji' tzan xjal ja'chq kyaqil twitz
tx'o'tx' tzan tpaj etokslb'en wi.
Per etetz aj etipa'tz max tmankb'il,
okxkoletel tzan Qtata Dios.*

14 (Ntons ab'l te aj njaw te'e’, in-
tox tuj twi' ntzani:) Cha'oj tok eten
ojetq pon te xmayiyon aj xituyon aj
ja' k'onti'l toklen tzan toxten,” ntons
kye aj akyeqet tuj Judey a tgan tzan
kyoqik naj tzan kyewan twi' witz,

15 b'ix kye aj akyejax twi' jay,
K'onti'l tzan kyqgetz eq'il jun tidi' tuj
kyjay [sinoke tzan kyoqik naj].

16 B'ix kye aj nkye'aq'unan tuj k'ul,
k'onti'l tzan kyemeltz'jik kyjay eq'il
kchump; ax tzi inkyoqik naj.”

T 13:7 Tyj txq'an u'j aj Tw'jal Qtata Dios, te th'ay part te twajxaqi' tagan nkaj iktza'
* 13:11 Mat 10:17-20; Luks 12:11-12

* 13:13Mat10:22 T 13:14

17 Laste' kye xuj aj ch'inky kky'ix
aj q'ijji..  Laste' kye Xuj aj man
nkyetxu'un kyal aj q'ijji.

18 Pe'exnaq'tzan waq tuky'i Qtata
Dios tzan k'on tky'ik ja ntzani tuj
jab'alil.

19 Tuj aj q'ijji owokel en twitz jun
xhcho'nal b'an nim,* per jun xh-
chonal aj mina' tky'ik ni jun-el atx
aj tgetlen k'ulu' te twitz tx'o'tx' tzan
Qtata Dios b'ix ya nlay ky'ik junky'el.

20 Aj xhcho'nal b'an nimni, qa te
Qajawil otk'ulu'tz-wit tzan tok nim
tuj, nijjunwt-tal ab'l otipa'tz. Per tetz
oqtel tk'ulu' tzan k'on tnachq'in nim
tuj tzan tpaj [nlo'et tk'u'j kyi'j] kye aj
joyome' titza'.

21 Ntons ga at ab'l otzajel tq'uma'
etetz, “ijInstzaj eten! Tzani atqget
te Koloyon Aj Q'umankaj Oth1' 7
gatzun kyekyitel “E'ex txini,” ntons
etetz, k'on xik etoksla'.

22 Komo kye'ul xjal mentiros aj
okyq'uma'tz qa kyetz a'e'ji te Koloyon
Aj Qumankaj Oqtxi, per nya'tx
b'an'ax kyitza', b'ix kye'ul xjal aj
okyq'uma'tz ga kyetz a'e' aj yolil tyol
Dios, per nya'tx b'an'ax kyitza'. Oqtel
kyk'ulu' nim lab'al tuky'i kyajwalil
b'ix tidi'chq aj okyelab'ayon kye xjal
ti'j b'ix kygan-tal tzan kyqet kyeq'i'
kye aj joyome' tzan Qtata Dios.

23Intok esi' waq enab'l ti'j kyaqil aj
ma'tx xik nq'uma’ etetzni b'ix kyaqil
nini mina' tky'ik.

Aj Txik Tq'uma' Jesus Titza' Owulel
Junky'elky
Mat 24:29-35,42-44; Luks 21:25-36

24 Ntons, cha'oj tky'ik a] tyemp nim
xhcho'nalni, ya]1 te 'l oqloljxb'el
twitz, b'ix te qya' ax nlay q'analin.

25 Kye che'w twitz ka'j okyetzajel
tz'aqik™ b'ix kyaqil [malspirit] aj nim
kyajwalil twitz ka'j okyejawel kyito'.

26 Yaji okyinxe'l e'e' [wetz] te Ichan
Aj Tk'wa'al Dios [a'in] ikjan ntzaj

* 13:19 Dan 12:1; Tmnk 7:14
7:13; Tmnk 1:7

kykajil kyaq'iq' max xtxa'm te twitz tx'o'tx' max xtxa'm te ka'j.”

12:36-38

* 13:25 Isa 13:10; Ezq 32:7; Joel 2:31; Tmnk 6:12-13
¥ 13:27 Ax: “Oxe'l tlajo' Kye angeles b'ix okye'okel kchimo' kye aj joyome' titza' tuj

tuj muj tuky'i nim wajwalil b'ix nx-
hqitz'unal.*

27 Okyexe'l nlajo’ kye angel tzan
kyok kchimo' kye aj joyome' witza'
ja'’chq, otzajelb'aj ksuti' kyaqil twitz
tx'0'tx' b'ix twitz ka'j.+

28 Ntons intok esi' waq enab'l ti'j ja
yek'b'il ti'j te wi' igos. Cha'oj tok ala’j
tq'ab’ b'ix te txaq ikja'n stzaj k'uplet,
etetz n'el eniky' ch'inky qok kwares.

29 Ax ikxji cha'oj tok eten nky'ik
twitz tx'o'tx’ kyaqil aj ma'tx xik
nq'umani, owelal eniky' telponx
ch'inky wul [wetz] te Ichan Aj
Tk'wa'al Dios [a'In].

30 Wetz oxe'l nq'uma' etetz te
b'an'ax, kyaqil ntzani oky'el mina'
tuq kykamik kye ja gijajilni.

31 Te twitz ka'j b'ix te twitz tx'0'tx’
okyepoyonaj, per wetz nyol nlay
ponaj, opoyonkixi' kyaqil aj ma'tx xik
ng'uma'ni.

32 Nijunwt ab'l teb'en janik'b'a'n
tky'ik ja ntzani; ni kye angel tuj ka'j,
ni wetz aj Tk'wa'al Dios a'in K'onti'l
web'en; a'ox te Qtata Dios teb'en
janik'b'an ky'ik ja ntzani.*

33 Ntons pe'eten waq list tzan tpaj
k'onti'leteb'enjanik'b'an ky'ik kyaqil
ja ntzani [aj ma'tx xik nq'uma’ etet-
zni].

34 Te ja ntzani iktza' jun tajaw jay
ikja'n txik tuj tb'ey. Tetz okajel tsi'
kyajwalil b'ix kyaq'un te junjunchaq
tmos b'ix okajel tq'uma’ te xb'uqiljay
tzan sten list.”

35 Ax ikxji etetz pe'eten waq list
tzan tpaj k'onti'l eteb'en janik'b'an
wul wetz junky'elky aj etajawil a'in,
ga nqoxmutx'e' qatzun chukaq'b'ilji
qatzun th'ayS toq' kxlan gqatzun
cha'oj stzaj txeka'jji.

36 Tanderepent kyin'ul b'ix nya'tx
galan ga nya'tx list atix.

37 Te aj nxik nq'uma’' etetzni, ax
ikxji kye kyaqil xjal b'ix astilji oxe'l
nq'uma' kye kyaqil tzan kyten list.»

* 13:26 Dan

* 13:32 Mat 24:36 © 13:34 Luks

13:35 Ax: k'onti'l eteb'en janik'or tzul te tajaw jay.

Aj Tqet Kyb'isu' Kye Xjal Titza' Tuq
Tzan Tqet Kykansa' Te Jesus
Mat 26:1-5; Luks 22:1-2; Wnch
11:45-53
1 Ntons atx tuq kab'e'’ky q'ijj tzan
taq'ik kab'e' ninq'ij aj kyiqan kyib'x,
te jun te ning'ij Paskw™ b'ix te junky
ning'ijj cha'oj kywa'an wab'j pan
aj kK'onti'l malsb'il tuj. Kye pal aj
nim kyajwalil kyuky'i kye xnaq'tzal
Kawb'il, kyetz nkyjoyo' tuq tume'l
titza' tuq tzan tjaw ktzyu' te Jesus ewj
b'ix tzan tqet kykansa'.
2Kyetz nkyyoli' tuq kyib'kyib'x ikx-
jani: «Mejor K'on jaw qtzyu' mer tuj
te ninq'ij tzan tpaj kye xjal okyejawel
lab'un q'ojiyon qi'j.»

Aj Tqet K'ulu' Abyar Tib' Te Jesus

Ti'j Tkamiky
Mat 26:6-13; Wnch 12:1-8

3Bwen, te Jesus atget tuq tuj amaq’
Betany tjay Simon aj oje tz'el tuky'i
lepr b'ix wit'lik tuq ti'j mes. Yaji
opon jun xuj b'ix eq'i' titza' jun ch'i
tal q'awub' nekit. Te xtx'otx'al te tal
q'awub' b'an tb'anil, jun ab'j alabastr
th'li b'ix atgex tuq tuj, jun tk'ok'jal
xhchukeltib' ta'al jun k'ul nardo b'ix
b'an kar tuq ti'j; b'ix te xuj ojaw
tpink'u' talq te tal q'awub’ b'ix oqet
xhchuli' kyeb'a' tuj twi' Jesus.™

4 Ntons, junjun aj akyeqet tuq tzi,
kyetz otzaj kyq'oj tij te xuj, b'ix
kyekyi ikxjani: «¢Tistii ma'tx qet
txq'ela’ te ja tk'ok'jalni?

5B'a'ntuqtzan txik k'aylet tzan twi'
tk'u’j jun xjal te jun aq'b'it b'ix yaji
tzan txik oylet te twib'en kye meb'a’
xjal.» Ikxji owok kyili' te xuj.

6 Per te Jesus oxik tq'uma' kyetz
ikxjani: «K'on tz'ok etili'.  ¢Tistil
nkxk'ulun joder tij? Te aj ma'tx
tk'ulujni, galan.

7 Kye meb'a’ xjal kyaqil q'ij ate'™
b'ix etetz b'an tzan etonen Kkyi'j
alchagkyetz q'ij egan. Per wetz nlay
kyingeten etuky'i'l b'ajq'ij.

* 14:1 Exo 12:1-27

7:37-38.
Amaq' Jerusalen.

8 Te ja xujni ma'tx tk'uluj te aj
janik'pon ma b'antik titza, ma'tx
tz'ok tsi' tk'ok'jal wi'j tzan nten list te
muqb'il wetz.

9 Oxe'l nq'uma' etetz te b'an'ax,
ja'’chq twitz tx'o'tx' kyaqil aj ja' oxe'l
pakb'let te tpakb'alil galan ti'j Dios,
ax oxe'l q'umlet ti'j aj ma'tx tk'ulu' ja
Xujni tzan stzaj na'o' te tk'ulb'en.»

Aj Tkawlan Te Juds Kyuky'i Kye Aj
Nim Kyajwalil
Mat 26:14-16; Luks 22:3-6

10 Yaji te Judas Iskaryot, jun aj
kxol kye kykab'lajujil tuky'i'l Jesus, aj
tmankun tyolin te Jesus, tetz owex
yoliyon kyuky'i kye pal aj nim kya-
jwalil tzan txik tuq tq'apo' te Jesus tuj
kyq'ab'.

11 Yatzun kyetz aj tok kcha'o' ikxji,
oje kyechalaj b'ix oxik ksi' kyyol
tuky'il tzan txik kchojo' twi' tk'u’j.
Yaji te Juds otjoyoj tume’l titza' tuq
tzan txik tq'apo' Jesus tuj kyq'ab'.

Aj Kxik Tlajo' Jesus Kab'e' Tuky'i'l
Tzan Tget Kyk'ulu' Te Kywe' Tij Te
Tq'ijlal Paskw

Mat 26:17-29; Luks 22:7-23; Wnch
13:21-30; 1Kor 11:23-26

12 Ntons, tuj te tb'ay q'ij oj taq'ik
te ninq'ijj cha'oj kywa'an te wab'j
pan aj K'onti'l malsb'il tuj b'ix oj txik
kyq'apo' te tal karner te jun present
ti'j te tq'ijlal Paskw, ntons aj q'ijji
txnaq'atz oxik kcha'o' te Jesus ikx-
jani: «;Ja' agan tzan gxikna k'ulul te
qwe' ti'j te Ninq'ij Paskw?»

13 Ntons yaji tetz exik tlajo' kab'e’
txnaq'atz, b'ix oxik tq'uma'’ kyetz ikx-
jani: «Pex waq tuj amaq't b'ix tzi
owokel ek'ulb'a’ jun ichan tuj b'ey
eq'l jun q'awub'a'titza'. Ntons okxe'l
lapet tij.

14 Tuj te jay aj ja' owokex, tzi
oxe'l eq'uma’ tuky'i te tajawjay ikx-
jani: “Te Xnaq'tzon ma qotzaj tlajo'na
awuky'i'l ganil tetz ja' oqowa'yona ti'j
te Ninq'ij Paskw.”

* 14:3 Twi' te aj perjumji qanq iktza' twi' tk'u’j jun aq'unon te jun aq'b'i; Luks
T 14:5 Iktza' 300 tmin denary tuj kytumin kyetz; Mat 20:2.

* 14:7Deu15:11  f 14:13

15 B'ix tetz otzajel tyek'u’ jun nim
kwart ajatjaxjawnaq tkab'i' txol. B'ix
tzi at mes, at wit'lelj, at kyaqil. Tzi
oqtel ek'ulu’ tzan qwa'an.»

16 Ntons kye kab'e'’ txnaq'atz
eb'ajxik, b'ix eb'ajpon tuj amaq' b'ix
ikxji oky'ik iktza'x txiklen quma'
kyetz tzan Jesus. Ntons oget kyk'ulu'
tzan kywa'an ti'j te Ninq'ij Paskw.

Aj Kyb'ajwa'an Jesus Kyuky'i Tx-
naq'atz Ti'j Te Ninq'ij Paskw
Exo012:1-28

17 Ntons ya ma goxmutx'e', opon
te Jesus kyuky'i kye kykab'lajujil tx-
naq'atz wa'il.

18 Aj man tuq nkyewa'an ti'j mes,
te Jesus oxik tq'uma' kyetz ikxjani:
«Oxe'l nq'uma' etetz te b'an'ax, jun
aj exol etetz aj nwa'an junx wuky'i'l
tzani ojawel meltz'jik wi'j, okyinxe'l
tq'apo' tuj kyq'ab' kye aj okyk'ulu'tz
nya'tx galan wi'j.»

19 Yaji kyetz oje kyeb'isun b'ix
oxik kyq'uma' kyetz tetz ikxjani:
«¢Ab'ltzun te aj n'ayoli'ni? jWetz nlay!»

20 Yaji tetz oxik tq'uma' ikxjani:
«B'an'ax jun exol etetz ekab'lajujil
aj nwa'an junch'in wuky'i'Ini ojawel
meltz'jik wi'j.

21 [Wetz] te Ichan Aj Tk'wa'al Dios
[a'in] oky'el wi'j iktza' tkajlen tz'ib'a’
wijx oqtxi'.* Per last te aj xjal
aj ojawel meltz'jik wi'j. Mejor-tal
K'onti'l otzaj ala'.»

22 Ntons aj man tuq nkyewa'an, te
Jesus ojaw tin jun wab'j b'ix ya ma xik
tsi' pixon te Dios ti'j, oget tpedasi', b'ix
oxik tsipa' te wab'j te junjun. Oxik
tq'uma’ ikxjani: «Se ewa'an waq tzan
tpaj te ntzani [te] nchi'jel.»

23 Yaji ojaw tin jun uk'b'il b'ix
oxik tsi' pixon te Dios b'ix yaji oxik
tsipa' ch'inch'inaq te junjun b'ix oxik
kyuk'a' kkyaqil.

24 B'ix oxik tquma' kyetz ikxjani:
«Te ja ntzani te nchiky'el [aj telponx
b'an'ax] te tume’l ak'a’j aj man nkaj
tq'uma’' [Qtata Dios], te nchiky'el aj

* 14:21 Sal 41:9; Isa 53:12
* 14:277ac13:7 ¥ 14:28 Mat 28:16

* 14:24 Exo 24:6-8; Jer 31:31-34
§ 14:33 Ax: Chaw.

owelal oj nkamik te jun galan kye
ky'ila'j xjal.*

25 Oxe'l nq'uma' etetz te b'an'ax,
ya nlayky wuk'aj te ta'al ub max oj
txik wuk'a' junky'el oj kykaj kyaqil tuj
tq'ab’ Ntat.»™

Aj Tjaw Tzyu' Jesus Tzan Kye Xjal
Mat 26:30-35; Luks 22:31-34;
Wnch 13:36-38

26 Ntons ya ma xik kyb'itza' jun
kyb'itz nab'il te Dios, e'ex tzi b'ix exik
twi' te witz Olib.

27 Te Jesus oxik tquma' kye
txnaq'atz ikxjani:  «Ekyaqil etetz
okyinkajel ekola’, opoyon iktza'x
tz'ib'ankaj tuj Tu'jal Dios aj ja' nyolin,
“Oqtel nkansa' te pastoriyon Db'ix
yatzun kye talo' okye'elal slab'e’.”™

28 Per cha'oj njaw anq'in, okyinxe'l
tb'ayon ewitz tuj Galiley.»™

29 Yaji te Xhpe'y oxik tq'uma' ikx-
jani: «Qa kyaqil ochkajel kykola' b'ix
okyeqtel tz'aqik, per wetz nlay.»

30 Yaji te Jesus oxik tq'uma': «Wetz
oxe'l nq'uma' yatz te b'an'ax, yatz
ja aqg'b'il ntzani mina' tuq tjaw oq'
te to'k tka'mjji'n-el, yatz ojetq get
awewa' 0xmaj qa awotzgimin.»

31 Per te Xhpe'y oxik tq'uma'
junky'elky: «Anke wetz ma Kkyinget
kansa' junch'in awuky'i'l, ntons o'kix
kyinkamel per nlay get wewa' qa
wotzqgimich.» Yaji ax ikxji okyqumaj
kyaqil kye txq'anky.

Aj Txnaq'tzan Jesus Tuj Jetzemani
Mat 26:36-46; Luks 22:39-46

32 Ntons yaji epon tuj jun luwar
Jetzemani th'i. Aj kypon tzi, te Jesus
oxik tq'uma' kye txnaq'atz ikxjani:
«Pe'eqet wit'let tzani b'ix wetz ma ky-
inxik xnaq'tzon tuky'i Ntat txini.»

33 Ntons exik tin tuky'i'l te Xhpe'y,
Jacobo,$ Wa'nch. Yaji otzaj jun nim
xob'alj ti'j b'ix oxik tanim tuj b'is.

340xik tq'uma' kyetz ikxjani: «Wetz
nna'o’ ma'tx xik wanim tuj Db'is,
per jun b'is b'an jwert, nna'o’ iktza'

* 14:25 Luks 22:16; 1Kor 11:23-26

ch'inky nkamik. Pe'ekajten waq
tzani b'ix se eten waq list.»

35 Yaji te Jesus owel laqg'chet ch'in
kyi'j b'ix oget mejlet b'ix oqet tsi'
twitz twitz tx'o'tx'. Yaji oxik tqani' te
Qtata Dios tzan kK'on-wit tky'ik ti'j te
xhcho'nal aj ch'inky tuq tok ten.

36 Oxik tq'uma'ikxjani: «Ntat,* Ntat,
yatz b'a'n tzan th'antik kyaqil awitza',
astilji oxe'lnqgani' ch'in awuky'i'ltzan
wel akolo' tzan tel laq'chet te nya'tx
galan aj oky'el wi'jni.t Per mejor k'on,
tzan tpaj wetz ngan tzan tky'ik wi'j
a'ox iktza' yatz agan.»

37 Yaji tetz omeltz'jik, opon aj ja'
tuq akyeqet te Xhpe'y tuky'i Jacobo
b'ix Wa'nch, b'ix kyetz nkyewitan
tug. Oxik tk'asu' te Xhpe'y b'ix oxik
tq'uma' ikxjani: «Simon,# nchwitan.
¢Ti'tzun, k'onti'l ma b'antik tzan aten
list cha jun rat?$§

43 Man tuq nyolin Jesus kyuky'i'l,
tpon te Judas Iskaryot, jun aj kye
kykab'lajujil tuq. Ajune' tuq tuky'i'l
jun b'uch'uj xjal eq'i" kymachit
kansb'il tuky'i kytortol. Kyetz cha
lajome’ tzan kye pal aj nim kyajwalil
b'ixkye xnaq'tzal Kawb'il kyuky'i kye
kywitzale' aj nim kyajwalil kxol tijajil
Israel.

4 Komo te Juds ojetq tuq qet
tkawla' kyuky'i kye xjal ikxjani:
“Aj wetz owokel nlima' iktza' b'an
quky'il qib',* atzunji. Ojawel etzyu'
b'ix oxe'l etin kyeb'a'.”

45 Ntons owok laq'chet naj ti'j Jesus
b'ix oxik tq'uma' ikxjani: «Xnaq'tzon,
Xnaq'tzon.» Yaji owok tlima' iktza'
b'an kyuky'i'l kyib'.t

46 Yaji kye xjal nkyexik naj tzyul te
Jesus b'ix oxik kyin.

47Ntons jun txnaq'atz te Jesus ojatz

38Pe'eten waq list, b'ix pe'exnaq'tzan tin tmachit aj kansb'il tuj tjay b'ix

waq tzan k'on eqet tz'aqik. Etetz tuj
etanim egan tzan ek'ulun te galan,
yatzun tuky'i te echi'jel nya'tx jwert
a'ix [tzan ek'ulun ikxji].»*

39 Yaji tetz oxik junky'elky
xnaq'tzon tuky'i Stat iktza'x th'ay-el.

40Yaji opon junky'elky kyuky'i kye
txnaq'atz b'ix kyetz nkyewitan tuq
junky'elky tzan tpaj ojetq tuq tzaj noj
watl kyi'j b'ix K'ontil okyipaj tzan
kyten itz'oj. Te tb'aq' kywitz b'an
kyaqgchapun tuq tzan watl b'ix aj kxik
tk'asu’, kyetz k'onti'l tidi' otzaj kanet
tuj kyanim tzan taj ktzaq'b'e’.

41 Yaji tetz opon junky'elky,
toxmajjim-el, oxik tquma' Kkyetz
ikxjani: «Ti'tzun, tzunx nkxwitan
b'ix tzunx nkx'ojlan? Kabal nini.
Ma'tx pon or b'ix [wetz] te Ichan Aj
Tk'wa'al Dios [a'in] okyinxe'l q'apo’
tuj kyq'ab' kye aj joyol choj.

42 isek' ejaw wa'let! jQwa'q! Intxik
ete'e' tzul te aj oxe'l q'apon wetz.»

Aj Tjaw Tzyu' Jesus

Mat 26:47-56; Luks 22:47-53;
Wnch 18:2-11

owel xtx'emu’ jun txKkyin jun tmos te
twitzale' pal.

48Yaji te Jesus oxik tq'uma' kye xjal
ikxjani: «¢Tistil ma kxtzaj tzyul wetz
tuky'i emachit aj eq'ojb'il b'ix tuky'i
etortol? ;A'in petzun wetz jun eleq'?

49 Wetz nkyinxnaq'tzan tuq b'ajq'ij
kye xjal tuj te Nin Jay Nab'il Qtata
Dios™ b'ix a'ilji K'onti'l injaw etzyu'.
Per te ntzani nky'ik wij iktza'x
tz'ib'ankaj tuj Tu'jal Dios.»

50 Ntons yaji kyaqil kye txnaq'atz
okaj kykola' b'ix eb'aj'oqik.

51 Ntons, atget tuq jun ku'xon aj
lapik tuq ti'j Jesus, b'ix te tq'anaq cha
suku' tuq jun nim xq'apj ti'j. AX tetz
ojaw tzyu' tzan kye xjal

52per owel ch'ogan te nim xq'ap ti'j,
b'ix sqit owoqik.

Aj Txik Kyyoli' Tidi' Tuq Til Te Jesus

Mat 26:57-68; Luks 22:54-55,63-
71; Wnch 18:12-14,19-24

53 Yaji oxik kyin te Jesus twitz te
twitzale' pal, b'ix tzi owok kchimo'
kyib' kkyaqil kye txq'anky pal aj

* 14:36“Abba” telponx “tat”. T 14:36 Ax: intel awin ja uk'b'il wi'jni; Mak 10:38. ¥ 14:37 Te Xhpe'y

b'ix te Simon, axkix te xjalji.

owelal ntz'ub'a. 1 14:45 Ax: owel stz'ub'a'.

S 14:37 Ax: jun or.
* 14:49 Luks 19:47; 21:37

* 14:38 Mat 26:41; Chaw 1:14 © 14:44 Ax:

nim kyajwalil kyuky'i kyaqil kye ky-
witzale' aj nim kyajwalil kxol kye tija-
jil Israel kyuky'i kyaqil kye xnaq'tzal
Kawb'il.

54 Yatzun te Xhpe'y oxik lapet
lag'chik kyi'j b'ix owox lapet kyi'j
tzijay tuj tjay te twitzale' pal b'ix
oqet wit'let q'exnel q'aq’ kyuky'i kye
mulon aj ate'ox tzi.

55 Ntons kye pal aj nim kyajwalil
kyuky'i kyaqil kye kywitzale' aj nim
kyajwalil kxol kye tijajil Israel, kyetz
kygan tuq tzan tkamik te Jesus, astilji
nkyjoyo' tuq jun ab'l aj otq'uma'tz
tidi' tuq til. Per nijjunwt ab'l owoknoj
kyitza'.

56 Ky'ila'j tuq njaw kynik'o' tidi' tuq
til per nya'tx parej tuq nxik kyq'uma'.

57 Yaji junjun kxol ojaw kynik'o'
ikxjani:

58 «Qetza owok qcha'o'na, aj txik
tyoli', “Wetz oqtel nxitu' ja Nin Jay
Nab'il Qtata Dios aj kyk'ulb'en xjal,
b'ix tuj toxim ('ij tqetlen nxitu,
ojawel nk'ulu' junky'el aj nya'tx
kyk'ulb'en xjal.”»*

59 Per ax ni ti'j te ntzani nya'tx tuq
parej te aj nxik kyq'uma'.

60 Ntons ojaw wa'let te twitzale' pal
b'ix oxik tq'uma’ tetz te Jesus ikxjani:
«¢Tistil k'onti'l ntzaj atzaq'b'e'? ¢Tidi'
awil aj ntzaj kyq'umani?»

61 Per te Jesus k'onti'l tidi' tuq
ntq'uma’' ch'inwt. Yaji oxik xhcha'o’
junky'el te pal: «¢B'an'ax pe' a'ich
yatz te Koloyon Aj Q'umankaj Oqtxi'?
¢B'an'ax pe' a'ich te Tk'wa'al Qtata
Dios aj ntzaj qna'o'?»

62 Ntons te Jesus oxik tq'uma' ikx-
jani: «A'in, b'ixjun q'ij, [wetz] te Ichan
Aj Tk'wa'al Dios [a'in], okyin'okel
eten wit'likin tuj ka'j tuj tb'anq'ab'
Qtata Dios aj at mas nim tajwalil ky-
witz kyaqil. Ax okyinxe'l eten tuj
muj cha'oj wul junky'elky tzani twitz
tx'0'tx'.»"

* 14:58 Mak 13:2; Wnch 2:19
tzan jk'ulun mandad te tky'ixel iktza'xkix tetz.

63 Yaji te twitzale' pal toklen
xhcha'o'ikxji, tetz owel tlaqu' tq'anaq
ti'jx [tzan tq'oj ti'j tyol Jesus.] B'ix oxik
tq'uma’: «¢Tistil owokel gqcha'o’ mas
xjal q'umal mas til? [{Kabal a'ox tzan
tpaj aj tyol nini!]

64Etetz ma'tx tz'ok echa'o’ tyol titza'
nxmayin ti'j Qtata Dios. ¢Titza' etetz
tuj enab'l? ¢Titza' oteyon qitza'?»
Yaji kkyaqil oxik kyq'uma' tzan tqet
kanslet te Jesus.”

65 Yaji junjun eb'aj'aq'ik tzan tok
ktzub'a' ti'j b'ix owok ktxayi' twitz
b'ix owok kyb'uju’ b'ix oxik kyq'uma'
ikxjani: «Qa ochkanoyon ti'j, ¢ab'l
ma tz'ok b'ujun yatz?»S Yaji, [oxik
q'apo' tuj kyq'ab’] kye mulon b'ix
kyetz owok kypoq'cha'.

Aj Txik Tq'uma' Te Xhpe'y K'onti'l
Totzqi' Te Jesus

Mat 26:69-75;
Wnch 18:15-18,25-27

66 Bwen, yatzun te Xhpe'y atqet tuq
tzijay tjaq' b'ix opon jun tkryad te
twitzale' pal.

67 Oxik te'e' tetz te Xhpe'y nq'exnen
tuq q'aq' b'ix owox te'e' tuj twitz b'ix
oxik tq'uma' ikxjani: «Yatz a'ich jun aj
tuky'i'l Jesus aj Nasaret.»

68 Per te Xhpe'y oget tewa', oxik
tq'uma' ikxjani: «K'onti'l wotzqi' b'ix
je'ky tidi'-alo n'ayoli'.» Yaji te Xhpe'y
owellaq'chet, owex stzi'lamel. Aj orji
ojaw o' jun to'k.

69 Yatzunji te kryad oxik te'e'
junky'elky b'ix oxik tq'uma' kye aj
nkyeq'exnen tuq tzi, oxik tquma'
ikxjani: «Aj xjal nini tetz jun tuky'i'l
Jesus.»

70 Per te Xhpe'y oget tewa'
junky'elky. Ntons ch'intkyqnajji, kye
xjal aj akyeqet tuq qaynin tzi oxik
kyq'uma' te Xhpe'y ikxjani: «B'an'ax
yatz a'ich jun tuky'il Jesus tzan tpaj
yatz a'ich aj Galiley iktza' kye aj
tuky'i'l Jesus.»™

Luks 22:55-62;

¥ 14:62 Qa atoqet tuj tmang'ab’ jun k'ulul mandad telponx b'a’n

14:62 Dan 7:13; Mat 24:30; Mak 13:26; Tmnk 1:7

¥ 14:64Lev24:16 S 14:65 Telponx iktza'x: “jProfetizel”  14:70 Kye xjal ogtxi' aj oqet ktz'ib'a' tyol
Qtata Dios tuj kyyol, atqet owok ktz'agsa’ kab'e'ky yol tmankb'il ja tagan ntzani, b'ix nyolin ikxjani:

“Yatz chyolin iktza'x kyeyolin kye aj Galiley.”

71 Yatzun te Xhpe'y otqumaj tzan
tok ten twitz xhcho'nal gqa nya'tx
b'an'ax tuq aj ojetq xik tq'uma' b'ix
oxik tsi' tjurament b'an'ax kyaqil aj
ojetq xik tq'uma’, oxik tq'uma' ikx-
jani: «jJe'ky! Wetz k'onti'l wotzqi' aj
xjal aj n'eq'uma’ etetzni. iJe'ky ab'l-
alo!»

72 A'ilnajji otzaj oq' junky'elky te
to'’k b'ix te Xhpe'y otzaj tna'o' aj
otq'umaj te Jesus tetz. Komo atx
ma'in tuq txiklen q'uma’ tetz tzan Je-
sus, “Mina’ tjaw oq' te to'k tka'mjji'n-
el, yatz ojetq kyinget awewa' oxmaj.”
Ntons te Xhpe'y aj stzaj tna'o’ ntzani,
owokten oq'el.

15

Aj Tpon Q'apb’aj Jesus Tuky'i Pilat

Mat 27:1-2,11-14; Luks 23:1-5;
Wnch 18:28-38

I Ntons tuj junky iwitq b'an q'eqo’,
kye pal aj nim kyajwalil owok
kchimo' kyib' kyuky'i kye tijxjal
b'ix kyuky'i kye xnaq'tzal Kawb'il
b'ix kyaqil kye kywitzale' aj nim
kyajwalil kxol tijajil Israel, kyetz
oxik kywaku' te Jesus b'ix oxwa'q
kyq'apo'tz tuky'l te Pilat aj Kk'ulul
mandad tzi.

2Te Pilat oxik xhcha'o' te Jesus ikx-
jani: «;B'an'ax pe' qa yatz a'ich te
twitzale' k'ulul mandad kxol kye ax-
jalilni?» Yaji te Jesus oxik tq'uma"
«B'an'ax iktza'x aj n'aq'uma'ni.»

3Yaji kye pal aj nim kyajwalil, kyetz
nxik kyq'uma' tuq te Pilat tidi'chq til.

4Yajite Pilat oxik tqani' te Jesus ikx-
jani: «;Nlay pe' tzaj atzaq'b'e'? Komo
kyetz ma'tx tzaj kyq'uma' tidi'chq
awi'j.»

> Per te Jesus k'onti'l tidi' oxik
tq'uma’; astilji te Pilat oje lab'an ti'j.

Aj Tkaj Tq'uma' Te Pilat Tzan Tqet
Kansa' Te Jesus

Mat 27:15-31;
Wnch 18:38-19:16
6 Ntons komo ning'ij tuq, te Pilat,
tetz aq'b'ia’ tuq tuj te ning'ij nxik

Luks 23:13-25;

* 15:9 Ax: a'e' aj Israel, osey, kye judiy.

tq'anaq jun twitzale' k'ulul mandad, per owok ksi' cha te jun xmayb'il te tetz.

tuq stzogpi' jun aj pres aj kye xjal
nkyqani' tzan txik stzoqpi'.

7 At tuq jun aj pres Barabas tb'i,
b'ix tetz atgex tuq tuj pres kyuky'i
txq'anky tuky'i'l lamome' tzan tpaj
kykansb'en xjal tzan tpaj nkyeq'ojin
tuq ti'j te gobyern.

8 Ntons [komo ninq'ij tuq], kye
xjal eb'ajjakon kchimo' kyib' b'ix oxik
kyqani' te Pilat tzan txik stzogpi' tuq
jun aj pres iktza'x tuq modin aq'b'ia’.

9Yaji te Pilat oxik xhcha'o' kye xjal
ikxjani: «¢Egan pe' tzan txik ntzoqpi'
te aj n'ok q'uma' te twitzale' k'ulul
mandad eti'j etetz aj tijajil Israel?»*

10Komo te Pilat ojetq tuq tz'el tniky'
kye pal aj nim kyajwalil oxik kyq'apo’
te Jesus tzan tpaj cha nkye'ek'awin
tuq ti'].

11 Per yaji kye pal oxik kykub'sa'
kyk'u'j kye xjal tzan txik kyqani' tzan
txik tzoqplet te Barabas.

12Ntons te Pilat oxik tqani' junky'el
kyetz ikxjani: «;Tidi' egan tzan tqet
nk'ulu' tuky'i te aj n'ok eq'uma' te
twitzale' k'ulul mandad eti'jni?»

13Yaji kyaqil kye xjal ejaw siky'in:
«Intok klablet twitz krus.»

14 Yaji te Pilat oxik tq'uma' ikx-
jani:  «¢Tistil?  ¢Tidi' til ma'tx tzaj
xhchuku'?» Per kye xjal mas tuq
nkyejaw siky'in kongan, nkyquma'

tuq ikxjani: «Intok klablet twitz
krus.»
15 Te Pilat, tetz tgan tuq tzan

tkaj galan kyuky'i kye xjal, ntons
oxik stzoqpi' te Barabas. Oxik
tq'uma' kyuky'i kye soldad tzan tqget
kyjub'cha’ te Jesus b'ix yaji tzan tok
kyklabi' twitz krus.

16 Yaji kye soldad oxik kyin te Je-
sus tuj junky luwar ax tzi tuj tjay te
gobernador, b'ix etzaj kyuk'le' kyaqil
kye txq'anky soldad tzan tok kchimo'
kyib'.

17 Owok ksi' ti'j jun tkap kyaq
q'eqmugqin [te xmayb'il tetz].t B'ix
oget kxpatx'i' jun tkoron pur ky'i'x

T 15:17 Jun kap kyaq q'eqmugin teb'l telponx tuq iktza'

¥ 15:17 Jun xmayb'il

tetz tzan tpaj nya'tx oro iktza' tkoron jun twitzale' k'ulul mandad.

b'ix ojax ksi' tuj twi' [cha te xmayb'il
tetz].+

18 Yaji e'okten limal tetz [per nya'tx
tuq b'an'ax kyitza'l. Oxik kyquma'
ikxjani: «Tz'okxwit jun galan awi'j
yatz te twitzale' k'ulul mandad kye aj
tijajil Israel.»

19 N'ok tuq kyjitu' ti'j twi' tuky'i
jun su'an saqsky'i'l b'ix yaji n'ok tuq
ktzub'a' ti'j b'ix nkyeqet mejlet twitz
[iktza' twitz jun twitzale' k'ulul man-
dad] tzan tget kylima'. [Per nya'tx
b'an'ax tuq kyitza', cha nkyexmayin
tuq ti'j.]

20 Yatzun toklenb'aj kxmayi', owel
kyin te tkap tij b'ix owok ksi' te
tq'anagx ti'j.§

Aj Tkamik Jesus Twitz Krus

Mat 27:32-56; Luks 23:26-49;
Wnch 19:17-30

21Yaji kye soldad owex kyin xtxa'm
amaq' tzan tok kyklabi' twitz krus.
B'ix man tuq nkyeb'et tuj b'ey, owok
kyk'ulb'a' te Simon aj Siren, stat Jant
b'ix Rufo,” tetz tzajnaq tuq tuj k'ul
Ntons owok kylajo' alajwers tzan txik
tiga' tkurus Jesus.

22 Ntons oxik kyin te Jesus tuj jun
luwar th'i Golgota. “Gdlgota” tuj kyyol
kyetz telponx iktza' “Te Luwar Aj
Tb'aqil Twi' Xjal.”

23 Kye soldad oxik ksuqu' te Jesus
ta'al ub samo' tuky'i ta'al jun k'ul mir
th'l [tzan tel tuq te xhcho'nal] per te
Jesus k'onti'l oxik tk'amo'.

24 Ntons owok kyklabi' twitz krus.
B'ix oqet ksaqchb'ila’ loteriy ti'
tq'anaq aber ab'l tuq jun te kyetz aj
okamb'ayon, ikxji oget kypawa' te
tq'anaq kxol.*

25 Ntons owok kyklabi' twitz krus te
toxi' or q'eqo"™

26 b'ix owok ktz'ib'a’ jun yol twi' te
krus, nyolin tuq te yol ti'j til ikxjani:
Te Twitzale' K'ulul Mandad Kyi'j Kye
Aj Tijajil Israel.

27 Axkix aj orji owok kyklabi' kab'e'
eleq' naql ti'j, jun te th'anq'ab’ b'ix
jun te tsurt b'ix ti'j kykurusxchaq te
junjun.

28 Tkxji oponkix te aj tz'ib'ankaj tuq
oqtxi'tuj Tu'jal Dios, aj nyolin ikxjani:
“Tetz oxik samo' kxol kye xjal nya'tx
okslal kawb'il.”*

29 Ntons, kye aj nkyeky'ik tuq tzi
njaw tuq Kyyak'u' kywi'™ b'ix n'ok tuq
kyili' ikxjani: «Yatz n'ayoli' tuq tzan
tget axitu' te Nin Jay Nab'il Qtata Dios
b'ix tuj toxi'n q'ij b'a'n tuq tzan tjaw
ak'ulu' junky ak'a'j.”

30 Ajna'l kolpij awib'x b'ix paqetz
twitz krus.»

31 Ax kye pal aj nim kyajwalil
kyuky'i kye xnaq'tzal Kawb'il, ax
kyetz nkyexmayin tuq ti'j, nxik tuq
kyq'uma' ikxjani: «Tetz okolon kyi'j
txq'anky per nlay b'antik tzan tkolpin
tib'x.

32 Qa b'an'ax tetz aji te Koloyon Aj
Q'umankaj Oqtxi' b'ix qa b'an'ax tetz
aji te twitzale' k'ulul mandad, ntons
intgetz najji tib'x twitz krus tzan tok
gen ga b'an'ax titza' b'ix tzan qokslan
ti'j» AX kye eleq' aj klabime' tuq
junx tuky'i'l, ax kyetz nkye'ilin tuq ti'j
Jesus.

33 Ntons ya ma qo'ok mer chijq'ij,
oqloljxb'ik kyaqil twitz tx'o'tx' b'ix te
qlo]j onachq'in oxe or max tuj toxi' or
te qale'.t

34Yatzun ma qo'ok toxi' or te qale',
te Jesus ojaw wayun b'ix kyi ikxjani:
«Eloy, Eloy, ¢lama sabaktani?» Tuj
qgyol ja ntzani telponx iktza' “Tata
Dios, Tata Dios, ¢tistil ma'tx kyinkaj
akola'?”*

35 Ntons junjun kye xjal aj akyeqet
tuq tzi, oxik kyq'uma' ikxjani: «Intxik
echa'o' waq tyol; ntzaj tuk'le' Eliys.»

36Yajijun te kyetz oxik karedin b'ix
ogex tmu'u' jun esponj tuj ta'al ub
tuky'i minagr b'ix yaji oqet tkotb'a’
te esponj twi' jun su'an b'ix ojax tsi'
tzan txik stz'ub'a’ tuq te Jesus [tzan

§ 15:20 Tuj txq'an u'j aj Tyol Qtata Dios, te th'ay part te taqan 21 nkaj te tkab'i' part te tagan 20.

* 15:21 Rom 16:13  © 15:24 Sal 22:18
Sal 22:7;109:25 * 15:29 Mak 14:58; Wnch 2:19
AX: te theljuji'or. T 15:34 Sal 22:1

* 15:25 Ax: te toxi' or.

* 15:29
i 15:34

* 15:28 Isa 53:12
T 15:33 Ax: te tqaqi’ or ... te th'eljuji' or.

* 15:36 Sal 69:21

tipan ch'inkyl.* Kyi te xjal kyuky'i
kye aj ateb'ajget tuq tzi: «Qaltetzchagq,
owokel gen aber qga tzul te Eliys tzan
tgetz tin ti'j krus.»

37 Per te Jesus ojaw wayun kongan
b'ix yaji okamik.

38 A'ilnajji, max tuj amaq', te nin
x('apj te pawb'il$ tuj te Nin Jay Nab'il
Qtata Dios oqgetz laqik getnag.

39 Ntons, te kapitan kyi'j kye sol-
dad aj atget tuq twitz Jesus, ya ma
tz'ok ten titza' te Jesus aj tel tk'u’j,
oxik tq'uma' ikxjani: «B'an'ax tetz jun
Tk'wa'al Dios tuq.»

40 Ax txq'an xuj nkyexik ka'yin tuq
laq'chik ti'j Jesus. Jun, Liy aj Magdala,
b'ix junky Liy te alon Kkyi'j Jacobit™
b'ix Chep, b'ix junky xuj Salomey.

41 Komo kyetz, aj tb'ajten Jesus
tuj Galiley, kyetz nkye'ok lapet tuq
tij b'ix nkye'onen tuq tukyil* Ax
akyeqet tuq txq'anky xuj kyuky'i'l aj
ejakon Jerusalen tuky'i Jesus tuj te
ninq'ij b'ix ky'ila'j kyb'et tuq.

Aj Tox Muqu' Jesus
Mat 27:57-61; Luks 23:50-56;
Wnch 19:38-42

42 Bwen, yatzun aj ikja'n tuq tex
q'lj b'ix komo aj q'ij tuqji te q'jj tzan
kyk'ulun kyib'ti'j te q'ij ojla'mj [ntons
nya'tx galan tuq tzan tkaj te anim ti'j
krus.]

43 Tzaj te Chep jun xjal aj Ari-
matey, jun tijxjal kxol kye kywitzale'
nim kyajwalil b'ix tetz b'an jiq'b'a’
tuq kyitza, per loik tuq tk'u)
tujb'a'n te Qtata Dios kolpiyon kye aj
nkye'okslan ti'j.t Tetz otnimsaj tk'u'j
tzan txik ganil permis tuky'i Pilat
tzan tqetz tin te txlimal Jesus ti'j krus
[tzan tox tmuqu'].

44 Ntons te Pilat, aj tok xhcha'o'ji,
tetz oje lab'an ti'j te Jesus tzan tpaj
k'ontil onachq'in b'ix jun rat tkamik.
Astilji oxik tlajo' jun uk'lel te kapitan

tzan tul tuky'i'l aber ga b'an'ax ojetq
tuq kamik te Jesus.

45 Aj tpon te kapitan, oxik tq'uma' te
Jesus b'an'ax ojetq tuq kamik. Ntons
te Pilat oxik stzaq'b'e' tzan tqetz eq'i'
te anim tzan te Chep.

46 Ntons te Chep oqetz teq'i' txli-
mal te Jesus b'ix owok tb'alq'i' ti'j jun
xX(q'apj b'an tb'anil aj ojetq tuq tzaj
tlog'o’. Yaji owox tmuqu' te anim tuj
jun pantyon, jun nim jul kK'ulu' tuq
twitz jun ab'j. Yaji oxik stoli' te lamb'il
gtzi' te pantyon jun nim ab'j k'ulumaj

uq.

47 Yatzun te Liy aj Magdala™ b'ix te
Liy* aj tnan Chep, kyetz okye'ej ja'
OwWoOX muqu' te anim.

16

Aj Tok Cha'o’ Ojetq Tuq Jaw Anq'in
Te Jesus

Mat 28:1-10; Luks 24:1-12; Wnch
20:1-10

1 Bwen, yatzun tky'iklen te q'jj
ojla'mj,” te Liy aj Magdala b'ix te Liy
aj tnan Jacobot b'ix Salomey, kyetz
exik loq'ol jun tk'ok'jal tzan tok ksi'
tuq ti'j te anim.

2 Tuj junky iwitq b'an q'eqo’ man
tuq tjakullen q'ij tuj te tb'ay q'ij te
saman, exik stzi' te pantyon.

3 B'ix man tuq nkyeb'et tuj b'ey,
nget tuq kykawla' ikxjani: «;Ab'l ow-
elal tolin te ab'j stzi' te pantyon tzan
qox?»

4 Per aj kypon, oxik kyen te ab'j
lamb'il stzi' te pantyon ojetq tuq tz'el
toli' b'ix te ab'j jun chman ab'j tuq.

> Ya ma kye'ox tuj te pantyon
oxik kyen jun ku'xon witliget tuj
tb'anq'ab’. Tetz tq'anaq xluj b'ix
b'an sjapun tuq. Aj txik kye'e’, kyetz
etzajb'aj.

6 Yaji tetz oxik tq'uma' kyetz ikx-
jani: «K'on kxob' waq. Wetz web'en

§ 15:38 Te pawb'il jun nim xq'apj aj nqet pawan kxol aj lamitan jay ja' nkye'ox kye pal b'ajq'ij b'ix
tuky'i junky lamitan jay aj ja' n'ox te pal aj mas nim tajwalil jun-el aq'b'ia'chaq q'apol kyoyej tzan tel in
tetz xhchojx b'ix kchoj kkyaqil kye xjal; Exo 26:31-33; Ebr 9:1-7. * 15:40 Ax: Chawit.  15:41 Luks
8:2-3 T 15:43 N'iyon tuq tzan stzaj tlajo' tuq te Qtata Dios te Koloyon Aj Q'umankaj Oqtxi' tzan tkolpin
kyetz tuj kyq'ab' kye aj Rom, b'ix ikxji tzan kykaj tuj tq'ab’ te Qtata Dios b'eyx te jun-ele'x. * 15:47
Luks 8:2 * 15:47 Mat 27:56 * 16:1 Ojetq tky'ik te tqaqi' or te qale' te q'ij sabl. T 16:1 Ax: Chaw.

etetz nkxjoyon ti'j Jesus aj Nasaret aj
okamik twitz krus. Per tetz ma'tx jaw
anq'in, k'onti'lky atqet tzani. E'ejwaq
tzani aj ja' okaj tamb'a’.

7Ntons ajna'l, pex waq kyuky'i kye
txnaq'atz b'ix tuky'i Xhpe'y, intxik
equma’' tzan kxik max Galiley™ tzan
tpaj tetz ma'tx tb'ayaj, b'ix max tzi
owokel kyen iktza'x otq'umaj.»

8 Ntons kye xuj e'aj kared b'ix
nkyelu'lun tuq tzan kxob'al b'ix
k'onti'l oxik kyq'uma' te nijunwt [tuj
b'ey] tzan tpaj ojetq tuq kyexob'.*

Aj Tyolin Jesus Kyuky't Tuky'i'l
Tjawlen Anq'in

Luks 24:13-35; Wnch 20:11-18

9 Bwen, ntons te Jesus tjawlen
anq'in q'eqombwen tuj te th'ay q'ij te
saman, th'ay owok e'e' tzan te Liy aj
Magdala aj ejatz in wuq malspirit tuj
tanim oqtxi'.

10 Yaji te Liy oxwa'q q'umal tetz
kyuky'i kye aj e'ok lapet ti'j, kyetz
b'an b'is tuq ate' b'ix nkye'oq' tuq ti'j.

11 Per aj txik tq'uma' te Liy kyetz qa
te Jesus ojetq tuq jaw anq'in b'ix ojetq
tuq tz'ok te'e’, kyetz k'onti'l okyokslaj.

12 Ntons mas yaj te Jesus ojunan
kyuky'i kab'e' txnaq'atz tuj b'ey tuj
k'ul, per tetz ojetq tuq chukjik ka'yin.

13 Yaji kyetz ax oxik kyq'uma'
kye txq'anky [txnaq'atz], per kye
txq'anky k'onti'l oxik kyoksla'.

Aj Tkaj Tq'uma’ Te Jesus Tidi' Tuq
Okyk'ulu'tz Kye Tky'ixel

Mat 28:16-20; Luks 24:36-49;
Wnch 20:19-23

14 Mas yaj te Jesus ojaw kanet kxol
kye kyjunlajujil txnaq'atz nkyewa'an
tuq junx tuj jun jay. B'ix owilin
kyi'j tzan tpaj K'onti'l nkyoksla' tzan
ktz'akal, k'onti'l oxik kyoksla' kye aj
ojetq tz'ok e'en tetz, aj tjawlen anq'in.

15 Yaji oxik tq'uma' kyetz ikxjani:
«Pex wa(q ja'chq kyaqil twitz tx'o'tx’

tzan txik epakb'a’ kye kyaqil xjal te
tpakb'alil galan.*

16 Kye aj okyoksla'tz b'ix ojawel si'
a' kywi', kyetz okyekoletel tzan Qtata
Dios; yatzun kye aj nlay kyokslaj,
kyetz okyexe'l si' tuj il te jun-ele'x.

17Yatzun kye aj nkyinkyoksla', oqg-
tel kyk'ulu' yek'b'il ikxjani: Ojawetz
kyin malspirit tuj kyanim xjal,*
b'ix okyeyoliyon tuky'i junky yol aj
k'onti'l kyotzqi' th'ay,*

18 b'ix tuky'i kyq'ab' ojawel ktzyu'
kan aj b'a'’n kyetx'a'on, benen™ b'ix
ga oxe'l kyuk'a' jun tidi' benen nlay
ky'ik tidi' kyi'j, b'ix oqtel ksi' kyq'ab’
kyajsik yab' b'ix kye yab' okyeb'antel
kyitza'.»*

Aj Txik Jesus Tuj Kaj
Luks 24:50-53

19 Ntons te Qajawil Jesus, aj
tmankun tyolin kyuky'i'l, ojax in tuj
ka'j™ b'ix oqet wit'let tuj tb'anq'ab': te
stat aj Qtata Dios.

20 Ntons kye txnaq'atz eb'ajxik
ja'chq pakb'al te tpakb'alil galan.
Yatzun te Qajawil n'onen tuq
kyuky'i'l tzan kyk'ulun tidi'chq tzan
tok en qa b'an'ax te aj nxik kyq'uma'.

* 16:7 Mat 26:32; Mak 14:28 * 16:8 Mat 28:8; Luks 24:9 * 16:15 Kya 1:8 * 16:17 Kya 5:16; 8:7;

16:16-18; 19:11-12

1:9-11
tky'ixel iktza'xkix tetz.

* 16:17 Kya 2:1-12; 10:44-46; 19:6; 1Kor 14:18
Kya 3:1-10; 5:15-16; 8:5-8; 9:36-42; 14:8-10; 19:11-12; 20:7-12; 28:7-9; Chaw 5:14-15
¥ 16:19 Qa atoqet tuj tmanq'ab' jun k'ulul mandad, telponx b'a'n tzan jk'ulun mandad te

* 16:18 Kya 28:3-6  16:18
* 16:19 Kya

Te Tpakb'alil Galan
Ti'j Te Qajaw Jesukrist
Aj Oget Stz'ib'a' Luks

Jun Limb'il

1 Bwen, ky'ila'j xjal oje get ktz'ib'a’
t1'j kyaqil aj oje ky'ik gxol,

2 [oqget ktz'ib'al iktza'x owok
gcha'o’ kyuky'i kye aj e'ok e'en tetz
tuky'l kykab'il kywitz atx aj tb'ay-el
oqtxi', a'e' aj otzaj kxnaq'tza' te tyol
[Qtata Dios].

3 Ntons tat Tedfilo, komo ax wetz
ma'tx xik ncha'o’ b'an byenech ti'
kyaqil aj oje tz'ok ncha'o’ ti'j te ja
tpakb'alilni atx aj taq'ik b'an tbh'ay-el,
astilji ax wetz oget nb'isu' tzan tqget
ntz'ib'a’ te yatz kyaqil ntzani tuky'i
jun tume'l b'an xtxolil

4 tzan tok acha'o' te tume'l b'an'ax
ti'j kyaqil aj oje xik xnaq'tza' yatz.

Aj Tpon Yolb'aj Owitz'’jel Tuq Te
Wa'nch Aj Swal A’

5 Ntons, tuj aj tyempji aj nk'ulun
mandad tuq te Erddes tuj Judey, at tuq
jun pal Sakariy tb'i, aj tijajil Abiys,*
b'ix tetz txu'jel Chabett aj tijajil Aron.

6 Te Sakariy b'ix te Chabet nkyeb'et
tuq tuj tume'l tuj twitz Qtata Dios,
k'onti'l nkyepaltin tuq ti'j te Kawb'il
b'ix ti'j te aj okaj tq'uma' te Qajawil.

7 Kyetz k'onti'l tuq kyk'wa'al tzan
tpaj te Chabet machor tuq, b'ix
kykab'il tuq kyetz ya tijxjale'ky tuq.

8 Ntons, jun ('ij te Sakariy
n'aqunan tuq tuj taq'un twitz Qtata
Dios iktza'x kye txq'anky pal aj
nkye'aq'unan tuq tuky'il tuj aj
b'uch'uyj palji.

9B'ixiktza'x tugnaq'ike' kxol kyetz,
oget kyk'ulu' te loteriy# tzan tuq tok
kyen ab'l tuq jun te kyetz owokex
tz'e'sal te pom tuj te luwar b'an xjan

mas tujx te Nin Jay Nab'il Qtata Dios,
yaji dech a te Sakariy okamb'an.

10B'ix aj man tuq nky'e'slet te pom,
kyaqil kye xjal nkyexnaq'tzan tuq tz-
ijay.

11Yaji ojaw kanet jun dngel wa'lqet
tumel th'anq'ab’ te pomb'il [aj ja' atox
te Sakariy tuj te Nin Jay].

12 Ya ma xik ten te Sakariy, b'eyx
otzajb'aj b'ix b'an oxob'.

13Yaji te dngel oxik tq'uma’ tetz ikx-
jani: «Sakariy, K'on txob' tzan tpaj te
aj nxik aqgani' tuq [tuky'i Qtata Dios]
ma'tx stzaj cha'o’, b'ix te axu'jel Cha-
bet otzajel jun tal b'ix owokel asi' th'i
Wa'nch.

14 Yatz b'an oxhchalajel ti'j, b'ix 0j
titz'jik, ax ky'ila'j xjal okyechalajel ti'j

15 tzan tpaj te Qajawil oxe'l tsi' te
ak'ajoljun nim tajwalil. B'ix te ak'ajol
nlay xik tuk'a’ te ta'al ub tx'amsa’' b'ix
nlay tz'uk'an xhb'a’j,” b'ix tetz b'eyx
okajel te Txew Dios tuj tanim tuky'i
nim tajwalil atx aj man tuq atgex tuj
th'o'til.

16 Tzan tpaj tetz, ky'ila'j kye xjal
aj tijajil Israel ojawel kky'ixpu'
kynab'lin tzan kyok lapet ti'j Qajawil.

17Tetz oxe'l th'ayon twitz te Qajawil
b'ix oqtexten [Txew Dios tuj tanim
iktza'x tuq tuj] tanim te Eliys [aj tlajen
Dios oqtxi'] b'ix oxe'l si' jun tajwalil
b'an nim [iktza' oxik si' te Eliys].”
Ikxji otk'ulu'tz tzan kyten galan kye
k'wa'lon kyuky'i kyk'wa'al,§ b'ix kye
aj nkyek'ulun nya'tx galan tzan tjaw
kky'ixpu' kynab'lin tzan kyb'et tuj
tume'l tuj twitz Qtata Dios, b'ix ikxji
okyk'ulu'tzlistar kyib' tzan kyk'amon
te Qajawil.»

18 Yaji te Sakariy oxik xhcha'o' te
angel ikxjani: «;Titza' oxe'l woksla'
kyaqil nini? Komo wetz ya tijxjalky
a'in b'ix te nxu'jel ya b'i'xhtky.»

19Yajite dngel owaj stzaq'b'e’: «Wetz
a'in Gabriel™ b'ix b'ajq'ij atinget twitz

* 15 Abiys jun pal b'an oqtxi' aj tijajil Israel; 1Cr6 24:10. T 1:5 Ax: Chabel. ¥ 1:9 Kye xjal tzi, tzan
tqget kyjoyo' jun pal tzan tox twitz te Qtata Dios, kyetz oqget kyk'ulu' loteriy tzan k'on tkaj si' jun aj cha

kygan tuq kye xjal. * 1:15 Ntim 6:3

* 1:17 Mal 4:5-6

§ 1117 Ax: kyanim kye k'wa'alon owokel

iktza' kyanim kyk'wa'al. B'a'n tzan telponx kye k'wa'alon iktza' kye aj nkye'okslan te tume'l oqtxi' b'ix

kye kyk'wa'al iktza' kye aj nkye'okslan te tume'l ak'a’j; Mal 4:6; Mat 3:9.

* 1:19 Dan 8:16; 9:21

Qtata Dios, b'ix a tetz ma tzaj lajon
te wetz tzan txik nq'uma’' yatz te ja
tpakb'alil galanni.

20 Per ajna'l tzan tpaj k'onti'l ma
xik awoksla' aj ma xik nq'uma’ yatz,
ochkajel men b'ix nlay b'antik tzan
ayolin max oj tponkix kyaqil ntzani.»

21 Aj nky'ik tuq kyaqil ntzani, kye
xjal man tuq nkye'iyon ti'j tzijay.
Nkyecha'on tuq kyib'kyib'x tistil tuq
ojetq nachq'in tuj te Nin Jay Nab'il
Qtata Dios.

22Ya ma tz'etz, k'onti'l tuq nb'antik
tzan tyolin kyuky'i'l, b'ix owel
kyniky' ti'j, ojetq tuq tz'ok joto' tuj
twitz jun tidi'. Tetz nyolin tuq
kyuky'i'l pur tuky'i sefi, komo ojetq
tuq kaj men.

23Yamatz'ex styemp tzan taq'unan
tuj te Nin Jay Nab'il Qtata Dios, te
Sakariy owaj tjay tuj tamaq'.

24 Yaji te txu'jel owokten tal b'ix
owox tewa' tib' tuj tjay jweb' qya’.
Tetz nyolin tuq tuj tanim ikxjani:

25 «Te Qajawil ma'tx tk'uluj wuky'i'l
ikxjanitzan k'on wel kyik'o' kye xjal.»

Aj Tpon Yolb'aj Owitz'jel Tuq Te Je-
sus

26 Ntons, ya ma jakon waqaq qya’
[toklen ten tal te Chabet], yaji te
angel Gabriel oxik lajo' tzan Qtata
Dios tuj amaq' Nasaret tuj tkwentil
Galiley, q'umal jun tpakb'alil tuky'i
jun q'opoj.*

27 Te q'opoj Liy tb'i, b'ix tetz mina'
tuq tok ten twitz ichan. Tetz ojetq
tuq qget stzaqg'b'e’ jun ichan tb'i Chep
aj tijajil Dawid™ [te twitzale' K'ulul
mandad oqtxi' kxol tijajil Israel].

28 Te dngel owox tuj te jay aj ja' atget
tuq te q'opoj b'ix oxik tq'uma' ikxjani:
«jJe'ky, Qajawilxwit awuky'i'l! Te Qa-
jawil b'an nchalaj awi'j b'ix tetz atqet
awuky'i'l.»

29Ya ma xik ten tetz te angel, tetz oje
b'isun ti'j te tyol, b'ix oyolin tuj tanim
tidi' telponx tuq te aj tlimb'il ikxji.

30Yaji te angel oxik tq'uma' ikxjani:
«Liy, k'on txob'. Yatz ma'tx tzaj tsi'

* 1:26 Luks1:36  © 1:27 Mat 1:18

Ax: Juda.

* 1:31 Mat 1:21

Qtata Dios jun nim b'an galan awa-
jsik.

31 Ajna'l ochkajel ky'aqwaj, b'ix
owitz'jel jun awal b'ix owokel asi' th'i
Jesus.®

32 Tetz owokel jun xjal aj nim
tajwalil, b'ix owokel q'uma’' Tk'wa'al
Qtata Dios aj atjax tuj ka'j. B'ix te
Qtata Dios aj Tajawil Ti'j Kyaqil oxe'l
tsi' jun tajwalil tzan tk'ulun mandad
iktza' twitzale' kyi'j kye xjal, iktza'
oxik tsi' tajwalil te Dawid aj tijajil
oqtxi'.

33 Ikxji tetz ok'uluyon mandad
b'eyx te jun-ele'x Kkyij kye tijajil
Israel, b'ix nlay ponaj tajwalil tzan
tk'ulun mandad.»*

34 Ntons te Liy oxik xhcha'o":
«¢Titza' oky'el ntzani? Komo wetz
mina' tok wen twitz ichan.»

35 Yaji te angel owaj stzaq'b'e": «Te
Txew Dios otzajel awajsik b'ix oky'el
ntzani tzan tajwalil Qtata Dios aj at-
jax tuj ka'j. Astilji te awal aj pawa'
a'ox te Qtata Dios, owokel quma'

Tk'wa'al Dios. _
36 Ax te aprim Chabet oje tz'ok ten

jun tal, b'ix tetz b'an b'i'xh. Kye xjal
nkyq'uma' tuq machor, per waqaq
gya'xi' toklen ten tal.

37 Komo te Qtata Dios k'onti'l jun
tidi' nlay-wit b'antik titza'.»™*

38 Ntons te Liy oxik tq'uma' ikxjani:
«Wetz atinget tzan nk'ulun te aj tgan
te Qajawil. Intk'ulun wuky'i'l iktza'x
ma'tx aq'umajni.» Yaji te angel owex
tzi.

Aj Tpon Te Liy Q'olb'el Chabet
39Yaji te Liy nkayayan txik tuj jun
amaq' twiwitz tuj tkwentil Judey™
40]'ix tzi opon tjay Sakariy b'ix oxik
tlima' te Chabet.

41 Ya ma xik xhcha'o' te Chabet
te Liy nliman tuq tetz, te tal ojaw

xlink'an tuj th'o'til b'ix onoj te Txew
Dios tuj tanim,

42 b'ix tetz oxik tq'uma' kongan
ikxjani: «Te Qtata Dios ma'tx chqet
tky'iwla' nim, mas nim kywitz kyaqil
* 1:39

* 1:331s29:7 * 1:37Gén18:14

xuj. B'ix ma'tx qet tky'iwla' te awal aj
eq'l awitza'ni.

43 ;Tidi' wetz we'en tzan tul tnan te
Wajawil q'olb’el wetz?

44 Aj xtxik ncha'o’ nchliman tuq
te wetz, te wal ma jaw xlink'an tuj
tb'o'til tzan tpaj b'an nchalaj.

45 Galanx-al yatz a'ich txiklen
awoksla' oky'elkixi" awuky'il aj
otq'umaj te Qtata Dios.»

46 Ntons yaji te Liy oxik tq'uma'
ikxjani:* «Wetz wanim nyolin b'an
th'anil ti'j Qajawil,

47 wetz wanim b'an nchalaj ti'j
Qtata Dios aj koloyon wi'j.

48 Komo tetz ma'tx kyintzaj tna'o’
wetz aj q'apo’ wib' tuj tq'ab' anke
nya'tx nmeres [tzan ntzaj tna'o'].
Ajna’l b'ix b'eyx te jun-ele'x kyaqil
xjal okyq'uma'tz, te Qtata Dios ma'tx
tk'uluj nim galan wuky'i'l

49 tzan tpaj tetz aj mas nim tajwalil
twitz kyaqil, ma'tx tk'uluj nim galan
wuky'i'l b'ix tetz pawa' tib' ti'j kyaqil
nya'tx galant

50 b'ix n'ok lo'et tk'u'j kyi'j kyaqil
kye aj nkyexjanin tetz oqtxi' b'ix ax
ajna'l.

51 Tidi'chqg galan ma'tx tk'uluyj
tuky'i nim tajwalil b'ix ma'tx kye'ex
tlajo' kye aj nkchalani' kyib' tuj
kyanim.

52Ma'tx tz'el tin kyajwalil kye k'ulul
mandad; yatzun kye aj k'onti'l kya-
jwalil, kyetz ma'tx kyejaw tin.

53 B'ix kye aj at tuq wa'ij kyi'j, tetz
ma'tx xik tswa' tidi'chq kyetz; yatzun
kye q'inon xjal, ma'tx stz'el tin kyaqil
te kyetz.

>4 Ma'tx tz'onen qi'j [qkyaqll qetz]
aj tijajil Israel a] q'apo’ gib' tuj tq'ab’,
k'onti'l ma qo'aj na] ti'j tk'u'j, ma'tx
tz'oklo'et tk'u'j qi'j

55 b'eyx te jun-ele'x iktza'xkix oxik
tqg'uma' oqtxi' kyuky'i qijajil, aj oxik
tq'uma' tuky'i te Abran b'ix kyaqil
tijajil.»™

56 Ntons, te Liy okaj ten oxe qya'
tjay te Chabet, b'ix yaji owajtz tjay.

* 1:46 1Sa 2:1-10
12:3

Aj Titz'jik Te Wa'nch Aj Swal A’

57 Ntons yaji opon tyemp tzan
tky'ix te Chabet, b'ix owitz'jik jun tal
ichan.

58 Ya ma tz'ok cha'o' tzan kye thesin
b'ix kyaqil tfamily ga te Qajawil ojetq
tz'ok lo'et tk'u'j ti'j Chabet, kyetz b'an
nkyechalaj tuq.

59Ya ma b'antik jun saman, eb'aj'ul
txq'an xjal tzan tok ksi' techalul™ b'ix
tzan tok ksi' tuq tb'i te ne', b'ix owok
ksi' tuq th'i Sakariy iktza' th'i stat.

60 Per yaji kyi te alon: «Nlay tzan
tpaj tetz th'i owokel Wa'nch.»

61 Yaji kye xjal okyyolij: «cTistil?
Komo k'onti'l ab'l tuj ajay tb'i ikxji.»

62 Yaji oxik kchan te k'wa'lon aber
tidi' tuq tetz tgan tzan tok tsi' tb'i
tk'ajol.

63 Yaji te Sakariy oxik tgani' jun
tal tz'alam b'ix oqet stz'ib'a’ ikxjani:
«Tetz th'1 Wa'nch.» Kyaqil kye aj akye-
get tuq tzi oje kyelab'an.

64 Ya ma get stz'ib'a’ te Sakariy th'i
tene', ojaqet stzi', owaq'ik tzan tyolin
b'ix oxik tq'uma' yol jig'b'il te Qtata
Dios.

65Kyaqil kye thesin eb'ajlab’an, b'ix
ja'’chq tuj aj luwar twiwitz tuj tkwen-
til Judey owok cha'o’ ti'j kyaqil ja
ntzani aj oky'ik.

66 B'ix kyaqil kye xjal aj e'ok cha'on
tetz nkyeyolin tuq kyib'kyib'x ikx-
jani: «;Tidi'-alo owokel tajwalil ja
k'wa'lni?» Nkyeyolin tuq ikxji tzan
tpaj n'ok kyen tuq te Qajawil n'onen
tuq tuky'i'l.

67 Ntons te k'wa'lon oyolin te Txew
Dios tuj tanim tuky'i nim tajwalil, b'ix
oxik tq'uma’ tyol Qtata Dios ikxjani:

68 «Kyeyolinxwit galan kyaqil xjal ti']
te Qajawil, tetz te Qtata Dios aj ntzaj
gna'o' qetz aj tijajil Israel a'o'. Tetz
ma'tx tzul gxol b'ix ma'tx qotkolpij
getz aj a'o’ te tetz.

69 Ma'tx jaw tin gxol jun koloyon te
getz, tetz aj tijajil Dawid, te Dawid aj
q'apo' tuq tib' tuj tq'ab’ Qtata Dios.

70 Komo iktza'x otq'umaj oqtxi'
kyuky'i kye aj yolil tyol aj pawame'

* 1:55Gén17:7 T 1:59 Lev

a'oX te tetz, otq'umaj ikxjani:

71 “Tetz okoloyonkix qetz tuj
kyq'ab'kye qajq'oj b'ix tuj kyq'ab' kye
aj nqo'ok kyajq'oja'.”

72 [Ntons oqotkolo'tz] tzan tqet
tyek'u' n'ok lo'et tk'u'j kyi'j qijajil b'ix
tzan tponkix te tyol aj oxik tsi' oqtxi’,

73 te tyol aj oxik tsi' tuky'i gijajil
Abran, oxik tsi' tyol tzan tkolon qi'j tuj
kyq'ab' kye qajq'oj.

740xik tsi' tyol ikxjitzan qten te tetz
[tuky'l jun tk'u'jlal] b'ix nya'tx tuky'i
jun txob'lal,

75 tzan (qten pawa' a'ox te tetz
b'ix tzan gb'et tuj twitz tuky'i tume'l
b'ajq'ij aj itz'ojo’ tzani twitz tx'o'tx'".

76 Ntons yatz nk'ajol oxhch'okel
q'uma’, a'ich jun aj yolil tyol te Qtata
Dios aj atjax tuj ka'j, tzan tpaj yatz
otxe'l th'ayon twitz te Qajawil tzan
kyten list kye xjal oj tul tetz.*

77 [0xe'l aq'uma'] tzan tok kcha'o’
kye txjalil te Qtata Dios, tetz b'an
tzan tkolon Kkyi'j tzan tpaj b'a'n tzan
tnajslet te kchoj.”

78 Komo te Qtata Dios b'an nlo'et
tk'u'j qi'j, astilji tetz oqtel tk'ulu' tzan
xhchukjik kyaqil te jun galan te qetz,

79 tzan stzaj tsi' jun chk'atunal tuj
kywitz kye xjal aj qglolj tuj kywitz*
b'ix b'an perdid ate', b'ix tzan stzaj
tyek'u' te gb'ey tzan gb'et tuj jun
tume'l aj nchewsan jk'u'j.»

80 Ntons te k'wa'l jun rat stzaj b'ix
owok b'an jwert tuky'i Qtata Dios
b'ix yaji okajten tuj te ky'ixk'oj tx'o'tx’
aj ja' kK'onti'l xjal najayon, max aj
tyek'un tib' kywitz kye xjal aj tijajil
Israel.

2

Aj Titz'jik Jesus

Mat 1:18-25

1 Ntons tuj aj tyempji te César
Agusto a te twitzale' k'ulul man-
dad, b'ix oxik tk'ulu' mandad tzan
ktz'ib'an kyib' kyaqil kye xjal ja'chq
tuj kyamaq'x aj ja' e'itz'jik.

* 1:76 Mal3:1 T 1:77 Luks 3:3

2 Aj ntzani te tb'ay-el aj ktz'ib'an
kyib' kye xjal tuj kyamaq'x tuj tyemp
aj nk'ulun mandad te Kirin™ tuj Siry.

3 Kyaqil kye xjal e'aj tuj kyamaq'x
tzan ktz'ib'an kyib'.

4 Astilji te Chep owetz tuj te amaq’'
Nasaret tuj tkwentil Galiley b'ix ojax
Belen, aj tamaq' te Dawid oqtxi’, oxik
tzi tzan tpaj ax tetz jun tijajil Dawid.

5 Ntons oxik Belen tz'ib'al tib' junx
tuky'i Liy, aj txu'jelt b'ix te Liy ch'inky
tuq tky'ix.

6Ntons, aj man tuq ate' Belen, te Liy
opon tyemp tetz tzan titz'jik te tal.

7Tzi owitz'jik te th'ay tal b'ix owok
tb'alq'i' tam te ne' b'ix ogex twatza'
tuj jun chok kye alo'mj tzan tpaj ojetq
kyenoj kye posad ja' tzan kykaj.

AjKypon Kye Angel Swal Tpakb'alil
Kyuky'i Kye Pastoriyon

8 Ntons, gaynin tzi tuj Belen, ate'
tuq txq'an pastoriyon aj nkyek'ulun
kwent tuq kyalo' qonik'an.

9B'ix derepent jun angel tlajen Qa-
jawil ojaw kanet kywitz b'ix owok
b'an xhk'atun aj ja' tuq akyeqet tzan
tpaj xhchqitz'unal te Qajawil, b'ix
kyetz b'an nkyexob' tuq.

10 Per te angel oxik tquma' ikx-
jani: «jK'on kxob'! Wetz ma kyin'ul
q'umal jun tpakb'alil galan etetz, b'ix
okyechalajel kyaqil xjal ti';.

1T Ajna'l ma'tx tz'itz'jik jun koloyon
etl'j, a tetz te Koloyon Aj Q'umankaj
Tuqg Oqtxi', a tetz te Tajawil Ti'j
Kyaqil. Ma'tx tz'itz'jik tuj tamaq' te
Dawid.

12B'ix tzan tel eniky' ti'j te ne', otza-
jel ekamb'a’ watzangex tuj jun chok
kye alo'mj b'ix b'atz'o’ tuj tam.»

13 B'ix derepent ejaw kanet b'an
ky'ila'j txq'anky angel tlajen Dios tza-
jnage’ tuj ka'j, b'ix nxik kyq'uma' tuq
tb'anil yol te jiq'b'il te Qtata Dios:

14 «Qet jig'b'a’xwit te Qtata Dios
kyaqil tuj ka'j, b'ix yatzun twitz
tx'o'tx’ inkyna'on kye xjal jun
chewsb'il kyk'u'j, kyetz aj b'an
ganime' tzan Qtata Dios.»

* 2:2 Ax: Siren. T 2:5 Owok q'uma' “txu’jel”

anke mina' kyok junan, per ojetq ktzaq'b'ej tzan kyjunan.

15Ya ma kye'aj kye angel tuj ka'j, kye
pastoriyon e'okten yoliyon [tzan kxik
e'el te ne']. «Qwa'qnajji tuj Belen e'el
kyaqil aj ma'tx tzaj tq'uma' te Qajawil
qgetz.»

16 Ntons nkyekayayan tuq tzan
kxik e'el te ne', b'ix otzaj kykamb'a' te
Liy b'ix te Chep, b'ix te ne' watzanqgex
tuq tuj kchok kye alo'mj.

17Ya ma tz'ok kyen te ne', kye pas-
toriyon e'okten q'umal kyaqil aj ojetq
tuq xik q'uma’ kyetz tzan te angel,

18h'ix kyaqil kye xjal aj e'ok cha'on
kyyol kye pastoriyon eb'ajlab'an ti'}.

19 Yatzun te Liy, kyaqil ntzani cha
tuq atqgex tuj tanim.

20 Ya ma kyemeltz'jik kye pas-
toriyon, b'an nqet tuq kyjiq'b'a’ te
Qtata Dios b'ix nxik ksi' tuq pixon te
tetz tzan tpaj aj ojetq tz'ok kcha'o' b'ix
aj ojetq tz'ok kyen, kyaqil aj ojetq tuq
ky'ik iktza'x aj oxik q'uma’ kyetz tzan
te angel.

Aj Txik Kyin Te Ne' Jesus Tuj Te Nin
Jay Nab'il Qtata Dios

21Ya ma jakon jun saman tzan tok
si'techalul te ne',* owok ksi' th'iJesus,
axkix te th'i aj oxik q'uma’ te Liy tzan
te &ngel aj mina' tuq tkaj ky'aqwaj.*

22 B'ix yaji, ya ma ky'ik te tyemp
aj tgan tuq te Kawb'il tzan kykaj
saq tuj twitz Qtata Dios [tzan tpaj
titz'jlen te k'wa'l], kyetz oxik kyin te
k'wa'l Jerusalen tzan tkaj kyq'apo' tuj
tq'ab' Qajawil, iktza'x tz'ib'ankaj tuj
te Kawb'il aj okaj tsi' Moisés oqtxi'.*

23 Komo tz'ib'ankaj tuj tkawb'il te
Qajawil ikxjani: “Kyaqil th'ay k'wa'l
ichan owokel q'uma’ pawankaj te Qa-
jawil.”*

24Ntons eb'ajxwa'q q'apol te kypre-
sent te Qajawil iktza'x q'umankaj tuj
Tkawb'l ikxjani: “Kab'e' tal alpagr
qatzun kab'e' tal tirisculji.”*

25 Ntons, tuj aj tyempji nnajan tuq
tujJerusalenjunxjaltbh'i Simeon. Tetz
jun xjal aj nb'et tuq tuj tume'l tuj
twitz Qtata Dios b'ix b'an nxjanin tuq

* 2:21Levi12:3 T 2:21 Luks 1:31

* 2:32 Isa 42:6; 49:6
txq'anky; 1Xhp 2:7-8.

Qtata Dios b'ix lo'ik tuq tk'u'j tujb'an
te Qtata Dios ojawel tin tuq kyk'u'j
kye aj tijajil Israel [tzan te Koloyon Aj
Q'umankaj Oqtxi'], b'ix te Txew Dios
atqet tuq tuky'i'l.

26 Te Txew Dios ojetq tuq xik
tq'uma'’ tetz, nlay tuq kamik qa mina'
tuq tok ten te Koloyon Aj Q'umankaj
Oqtxi' aj oje kaj swa' tzan te Qtata
Dios.

27 Aj q'ijji te Txew Dios oxik tq'uma'
tuj tanim tzan txik tuj te Nin Jay
Nab'il Qtata Dios. Aj tpon kyeq'l' kye
k'wa'lon te ne' Jesus tzan kyk'ulun
iktza'xkix te Kawb'il ntq'uma’,

28 te Simeodn ojaw xhchele' te ne'
b'ix oyolin yol jiq'b'l te Qtata Dios,
oxik tq'uma' te Qtata Dios ikxjani:

29 «Wajaw, ajna'l b'a'n tzan nkamik
tzan tpaj ma'tx achewsaj nk'u'j ik-
tza'x otzaj aq'uma' wetz.

30 Komo ajnal ma'tx tz'ok wen
tuky'i kykab'il nwitz te Koloyon aj
ma'tx tzaj alajo’,

31 b'ix ma'tx b'antik awitza' ikxji
tzan tok kcha'o' kyaqil xjal twitz
tx'o'tx'.

32 Te ja ntzani owokel jun
chk'atunal tuj kywitz kye xjal aj
nya'tx tijajil Israel, b'ix te jun jiq'b'il
kye aj tijajil Israel.»*

33 Ntons, te k'wa'lon b'ix te alon
b'an nkyelab'an tuq ti'j te aj otq'umaj
te Simeon ti'j te ne'.

34 Ntons te Sime6n ax eqet tky'iwla'
kye k'wa'lon b'ix oxik tq'uma’ tetz te
Liy ikxjani: «Tzaj acha'o’, ja ne'ni oje
kaj si' tzan kxik tsi' tuj il ky'ila'j gxjalil
aj tijajil Israel, per ax okoloyon kyi'j
ky'ila'j txq'anky gxjalil.# B'iX tetz oje
kaj si' tzan sten gxol te jun seny per
owelal ik'o'".

35 Tzan tpaj tetz, owokel cha'o’
kyaqil aj nyolin tuj kyanim kye
xjal. B'ix tzan tpaj aj oky'el ti]
awal, owokel jun nim xhcho'nal tuj
awanim.»

36 Ntons ax atqget tuq txini jun xuj
aj yolil tyol Dios, An th'i. Tetz tme'al

* 2:23Fx013:212 © 2:24 Lev 12:6-8

Fanwel tuq, b'ix tijajil Aser, b'ix b'an
b'i'xhtky tuq. Tetz cha wuq aq'b'i
owok junan tuky'i tichmil

37 b'ix yaji okaj byud. Ojetq tuq
jakon kaj tuj oqal (84) aq'b'i tetz, b'ix
k'onti'l okaj tsi' te Nin Jay Nab'il Qtata
Dios, b'ix b'ajq'ij b'ix b'ajaq'b'il tetz
nna'on tuq te Qtat, b'ix n'ipan tuq
wa'ij tzan txnaq'tzan.

38 Ntons man tuq nyolin te tij
[kyuky'i stat te Jesus], te b'i'xh opon
kyuky'i'l b'ix oxik tsi' pixon te Qtata
Dios ti'j te ne' b'ix oxik tq'uma’ ti'
te ne' kyuky'i kyaqil kye xjal aj
lo'ik kyk'u'j tzan kykolpjik kye aj
Jerusalen.

Aj Tjaw Ky'ib' Te Jesus

39 Ntons, ya ma kyk'uluj kyaqil aj
ntq'uma’ tuq te Kawb'il, yaji kyetz
eb'ajmeltz'jik tuj kyamaq' Nasaret tuj
tkwentil Galiley.*

40 Te k'wa'l jun rat stzaj b'ix b'ajq'ij
tuq ntzaj si' mas tnab'l b'ix te Qtata
Dios nk'ulun tuq nim b'an galan
tuky'i'l.

41 Ntons kye stat te Jesus aq'b'ia’
tuq nkyexik tuj Jerusalen tuj te q'ij
Paskw,™

42 'ix te Jesus aj tjakon kab'lajuj
aq'b'itetz, ax tetz oxik kyuky'i stat tuj
te q'ij iktza'x tuq naq'ike' tzan kxik.

43 Ya ma mankun te q'ij, ikja'n tuq
kyajtz kyjay, per te Jesus okajten tuj
Jerusalen b'ix kye stat k'onti'l owok
ksi' kynab'l ti'j.

44 Kyetz tuj kynab'l ga te Jesus ajun
tuq kxol kye kyuky'i'l, ikxji kyetz
eb'ajxik b'ix ojetq tuq xik kyb'ete' jun
q'ij kyb'ey. Per ya ma get kyjoyo' kxol
kye kyfamily b'ix kye xjal aj kyotzqi'

45 k'onti'l owoknoj kyitza'. Ntons
eb'ajmeltz'jik junky'el tuj Jerusalen
joyol tetz.

46 Ya ma ky'ik toxi' q'ij tuq tgetlen
kyjoyo', owoknoj kywitz tuj te Nin Jay
Nab'il Qtata Dios, wit'lik tuq kxol kye
xnaq'tzal Kawb'il, ncha'on tuq kyi'j
b'ix nxik tuq xhcha'o' tidi'chq kyetz.

* 2:39 Mat2:23  2:41 Exo 12:1-27; Deu 16:1-8

47B'ix kyaqil kye aj nkyecha'on tuq
ti'j b'an nkyelab'an tuq tzan tpaj tlis-
tul b'ix tzan tpaj titza' n'aj stzaq'b'e’
kyetz tuky'i jun tume'l b'an galan.

48 Ya ma tz'oknoj tzan kye stat,
kyetz oje kyelab'an ti'j. Tzaj te tnan,
oxik tq'uma’ tetz ikxjani: «¢Wal, tistil
ma ak'ulyj ikxjani quky'ila? Qetza
ngojoyon awi'j, b'an nqob'isuna tuq
awi'j.»

49 Te Jesus owaj stzaq'b'e’ kyetz
ikxjani: «Tistil nkxjoyon tuq ja'chq?
¢K'onti'l petzun tuq eteb'en wetz pre-
sis tzan nten tuj tjay Ntat?»

50 Yatzun kyetz k'onti'l
kyniky' ti'j aj otzaj tyoli' kyetz.

51 Ntons owaj kyuky'i'l tuj kyamaq'
Nasaret, b'ix n'okslan tuq te kyetz.
Yatzun te tnan, kyaqil ntzani cha tuq
atqgex tuj tanim.

52Te Jesus b'ajq'ij at tug mas tnab'l
b'ix jun rat stzaj, b'ix n'el galan tuq
tuj twitz Qtata Dios b'ix tuj kywitz kye
xjal.

owel

3

AjNpakb'an Tuq Te Wa'nch Aj Swal
A'Tuj Ky'ixk'oj Tx'o'tx’
Mat 3:1-12; Mak 1:1-8; Wnch 1:19-

1 Bwen, jweb'lajuj aq'b'ixi' tuq
tk'ulb’'en mandad te twitzale' k'ulul
mandad Tibério César,” ntons te
Ponsio Pilato a tuq tetz nk'ulun
mandad tuj tkwentil Judey, b'ix
te Erodes nk'ulun mandad tuq tuj
tkwentil Galiley, b'ix te Lip aj terman
nk'ulun mandad tuq tuj tkwentil
Iturey b'ix Trakonit, b'ix te Lisanias
nk'ulun mandad tuq tuj tkwentil
Abiliny,

2b'ix te Anas b'ix Kaypas a'e' tuq
kye pal mas nim kyajwalilji. Ntons
tuj aj tyempji, te Qtata Dios oyolin
tuky'i Wa'nch aj tk'ajol Sakariy, tuj te
ky'ixk'oj tx'o'tx' aj ja' k'onti'l najayon.

3 Ntons te Wa'nch oky'ik tuj kyaqil
luwar gaynin stzi' te Jordan A, nxik
tpakb'a' tuq kye xjal tzan tjaw si'

* 3:1 Aqb'i 28 DC.

a' kywi' tzan tpaj tjawlen kky'ixpu'
kynab'lin tzan tget najsa’ kchoj.

4 Te ntzani oky'ik iktza'x ojetq tuq
kaj stz'ib'a’ te Chay aj yolil tyol Dios
ogtxi: “Jun xjal opakb'ayon tuky'i
nim twi' tuj te ky'ixk'oj tx'o'tx' aj
ja' K'onti'l najayon, oxe'l tq'uma' kye
xjal, ‘Intqet ek'ulu’ etib' tzan tpaj tzul
te Qajawil, intget ek'ulu' etib' tzan
ek'amon tetz.t

5Kyaqil [oqtel k'ulu' tzan sten list oj
tul te Qajawil, iktza' tujjun] b'ey oqtel
nojslet kyaqil joko'j, oqtel eq'i' kyaqil
te witz, qa xq'e'w okajel si' rekt, b'ix
kyaqil xb'uk' oqtel parejsa'.

6 Kyaqil xjal owokel kyen titza' te
Qtata Dios okoloyon kyi'j.” ”

7 Astilji te Wa'nch nxik tuq tq'uma’
ikxjani kyuky'i kye xjal aj nkyepon
tuq tuky'il tzan tjaw si' a' kywi"
«jEtetz a'ix tijajil kan!® ¢Ab'l oje xik
q'uman etetz qa okxkoletel ti'j te xh-
cho'nal aj ch'inky stzaj tsi' [te Qtata
Dios]?

8 Astilji pe'eb'etnajji tuj tume'l
tzan tget eyek'u' jun ek'ulb'en aj
telponx b'an b'an'ax oje jaw eky'ixpu'
enab'lin. B'ix k'on kxyolin ikxjani:
“Qetza a'o'na tijajil Abran.”* Komo
wetz oxe'l nq'uma' etetz, te Qtata
Dios kyi'j ja ab'j ntzanije'ni b'a'n tzan
tk'ulun tzan kyok tijajil Abran.

9 Ch'inky stzaj tsi' te Qtata Dios jun
xhcho'nal kyi'j kye xjal aj nlay jaw
kky'expu' kynab'lin, iktza'x ga jun
tze' k'onti'l nkaj twitz, ojawel tx'emu’
b'ix te tze' owokex x0'0' tuj q'aq'.»*

10 Ntons kye xjal oxik kyqani' tetz
ikxjani: «/Tidi' presis tzan jk'ulun
getza ajna'l?»

11 Te Wa'nch owaj stzaq'b'e": «Ab'l
te aj at ky'ila'j# moj tq'anag, intxik tsi'
jun moj te aj ch'i meb'a’ xjal;$ b'ix te
aj at twe', ax a tgan tzan tk'ulun ikxji
[kyuky'i kye aj k'onti'l kywe'].»

12 Ntons ax e'ok laq'chet tuky'i
Wa'nch txq'an xjal aj peyul chojenj

b'ix ax kyetz kygan tuq tzan tjaw si'
a' kywi',* b'ix oxik kcha'o' te Wa'nch
ikxjani: «Xnaq'tzon, yatzun getza,
tidi' presis tzan jk'uluna?»

13 Ntons te Wa'nch owaj stzaq'b'e’
kyetz ikxjani: «K'on tz'el epeyu' mas
tajsik aj oje kaj q'uma'.»

14 Ntons ax txq'an soldad oxik
kcha'o' te Wa'nch ikxjani: «Yatzun
getza, ¢tidi' presis tzan jk'uluna?» Te
Wa'nch owaj stzaq'b'e’ kyetz: «K'on
tz'el epeyu' ti'j nijunwt, k'on jaw
enik'o’ kyil xjal, b'ix pe'eten kontent
tuky'i te twi' ek'u'j.»

15 Ntons kye xjal tuj kynab'l,
chinky tuq tul te Koloyon Aj
Q'umankaj Oqtxi', b'ix nkyeb'isun
tuq ga a tuq te Wa'nch,

16 per te Wa'nch oxik tq'uma’ kyetz
ikxjani: «Wetzb'an'ax njaw nsi'a' ewi'
cha a'ox tuky'i a'. Per mas yaj tzul
junky aj mas nim tajwalil nwitz wetz.
Wetz twitz tetz K'onti'l npon wajwalil
ni iktza' jun aq'unon aj n'el tkotpi' tx-
ajab' tajaw.” Tetz otzajel tsi' te Txew
Dios tuj etanim b'ix owelal teq'i' te
nya'tx galan.t

17[Tetz otk'ulu'tz etuky'i'l iktza' jun
aq'unon tuky'i] te txpulb'il eq'i' tuj
tq'ab’, owelal tpawa' te triw ti'j tib'en,
te triw oqtex tk'u'u' tuj tkajon, b'ix
oqtel stz'e'sa’ te ky'is tuj jun q'aq' aj ni
nlay gex tzaj.»

18 Tkxjani te Wa'nch tidi'chq tuq
konsej nxik tq'uma’ b'ix ikxji nxik tuq
tpakb'a’ te tpakb'alil galan kyuky'i
kye xjal.

19 Ntons te Erddes aj nk'ulun tuq
mandad tuj kyaqil tkwentil Galiley,
te Wa'nch oje xik tq'uma'’ tetz nya'tx
tuq galan tzan tjaw txujela’ te Erodias
aj txu'jel tuq Lip aj termanx, b'ix ax
nya'tx tuq galan kyaqil aj tidi'chq aj
ntk'ulu'.

20 Per mas yaj, te Erddes oget tk'ulu'
junky tidi' b'an nya'tx galan: Ogex tsi'
te Wa'nch tuj pres.”

T 3:4 Ax: intqet ek'ulu’ galan th'ey Qajawil, intqet ek'ulu' rekt th'ey; Isa 40:3-5. * 3:7Mat 12:34;23:33

* 3:8Wnch 8:33

* 3:9Mat7:19 % 3:11 Ax: kab'e'.

§ 3114x aj k'onti'l nijunwt. * 3:12 Luks

729 ¥ 3:16Ax: jun pujul twitz txajab' tajaw. T 3:16 Ax: te Txew Dios b'ix q'aq'. Komo tzan tpaj te

twuqi' tagan, te q'aq’ telponx ti'j te jwisy.

* 3:20 Mat 14:3-4; Mak 6:17-18

Aj Tjaw Si" A" Twi' Jesus Tzan
Wa'nch
Mat 3:13-17; Mak 1:9-11
21 Ntons, [tzunx tuq] njaw si' a'
kywi' kye xjal tzan te Wa'nch, ax te
Jesus ojaw si' a' twi' tzan Wa'nch. B'ix
aj man tuq nxnaq'tzan, te ka'j owel
jaqlik
22 b'ix te Txew Dios oqetz tajsik,
b'ix txik e'en aj tqetz iktza' [txik e'en]
jun palom, b'ix oxik cha'on twi' Qtata
Dios tuj ka'j nyolin tuq ikxjani: «Yatz
a'ich nk'wa'al aj ganimich nim witza'.
Oje xhch'el njoyo' b'ix nkyinchalaj
awi'j.»i

Kye Tijajil Aj Ja' Owel Te Jesukrist
Ti'j Te Stat
Mat 1:1-7

23 Ntons, aj taq'ik tpakb'an Jesus
b'ix tzan tonen kxol kye xjal, ojetq tuq
jakon lajuj tuj kawnaq (30) aq'b'i tetz.
Tuj kynab'l kye xjal tetz tk'ajol Chep.
Te Chep tk'ajol Elj,

24 b'ix te Eli tk'ajol Matat, te Matat
tk'ajol Lewi, te Lewi tk'ajol Melkiy,
te Melkiy tk'ajol Jannay, te Jannay
tk'ajol Chep.

25 Te Chep tk'ajol Matatiy, te
Matatiy tk'ajol Amos, te Amos tk'ajol
Naum, te Naum tk'ajol Exhli, te Exhli
tk'ajol Nagay.

26 Te Nagay tk'ajol Xhmat, te Xh-
mat tk'ajol Matatiy, te Matatiy tk'ajol
Semeyin, te Semeyin tk'ajol Josek, te
Josek tk'ajol Xhjoda.

27 Te Xhjoda tk'ajol Xhwa'nan,
te Xhwa'nan tk'ajol Xhe's, te Xhe's
tk'ajol Xhbabe'l, te Xhbabe'l tk'ajol
Xhlatye'l, te Xhlatye'l tk'ajol Neri.

28 Te Neri tk'ajol Melkiy, te Melkiy
tk'ajol Adiy, te Adiy tk'ajol Kosam, te
Kosam tk'ajol ElImadam, te Elmadam
tk'ajol Xh'er.

29 Te Xh'er tk'ajol Chowe,S te
Chowe tk'ajol Elye'xh, te Elye'xh
tk'ajol Chorim, te Chorim tk'ajol
Mattat, te Mattat tk'ajol Lewi.

30 Te Lewi tk'ajol Xhmo'nch, te
Xhmo'nch tk'ajol Juda, te Juda tk'ajol
Chep, te Chep tk'ajol Jonan, te Jonan
tk'ajol Elyakim.

31 Te Elyakim tk'ajol Meley, te Me-
ley tk'ajol Menn, te Menn tk'ajol Mat-
tatay, te Mattatay tk'ajol Natam.

32Te Natam tk'ajol Dawid, te Dawid
tk'ajol Jesay,” te Jesay tk'ajol Jobed,
te Jobed tk'ajol Boxh, te Boxh tk'ajol
Xha'l,r te Xha'l tk'ajol Nason.

33 Te Nason tk'ajol Aminadab, te
Aminadab tk'ajol Admin, te Admin
tk'ajol Arni, te Arni tk'ajol Esrom,
te Esrom tk'ajol Pars, te Pars tk'ajol
Juda.

34 Te Juda tk'ajol Jacob, te Jacob
tk'ajol Isak, te Isak tk'ajol Abran, te
Abran tk'ajol Tar, te Tar tk'ajol Nakor.

35 Te Nakor tk'ajol Xheruk, te
Xheruk tk'ajol Xhagaw, te Xhagaw
tk'ajol Palek, te Palek tk'ajol Eber, te
Eber tk'ajol Xha'l

36 Te Xha'l tk'ajol Kaynan, te Kay-
nan tk'ajol Arpaks, te Arpaks tk'ajol
Xhem, te Xhem tk'ajol Noe, te Noe
tk'ajol Xhme'k.

37 Te Xhme'k tk'ajol Matoxha'l, te
Matoxha'l tk'ajol Enok, te Enok tk'ajol
Jaret, te Jaret tk'ajol Xhmale'l, te Xh-
male'l tk'ajol Kaynan.

38 Te Kaynan tk'ajol Enos, te Enos
tk'ajol Set, te Set tk'ajol Adan, te Adan
tk'wa'al Qtata Dios.

4

Aj Tqget K'ulu' Probar Jesus Tzan Te
Tajaw Choj
Mat4:1-11; Mak 1:12-13
INtons te Jesus ya ma meltz'jik stzi'
te Jordan A tetz atgex tuq te Txew
Dios tuj tanim tuky'i nim tajwalil,
b'ix oxik in tzan te Txew Dios tuj te
ky'ixk'oj tx'o'tx" aj ja' k'onti'l najayon,
2 b'ix tzi ogeten kawnaq (40) q'ij,
b'ix te Tajaw Choj nxik tuq tq'uma’
ti'chq tetz tzan tget tuq tz'aqik titza'.

 3:22 Te ja yol ntzani tuj yol gryeg at kab'e' tidi' telponx: jun telponx iktza' “oje xhch'el njoyo™ b'ix

ax telponx iktza' “nkyinchalaj awi'j”; Isa 42:1; Mat 12:18; 17:5; Mak 9:7; Luks 9:35.

* 3:32 Ax: Isal.
q'uma' Xha'l tuj qyol.

3:29 Ax: Jesus.

T 3:32 Ax: Salmon n'ok q'uma’, per te th'i tuj yol gryeg mas iktza' Sala, astilji n'ok

Tuj aj kawnaq (40) q'ijji, te Jesus
k'ontil owa'an ch'inwt, b'ix otna'oj
wa'ij.

3 Ntons tzaj te Tajaw Choj, oxik
tquma' tetz te Jesus ikxjani: «Qa
yatz b'an'ax a'ich Tk'wa'al Dios, in-
txik aq'uma’ kye ja ab'jni tzan kyok
wab'j.»

4 Ntons te Jesus owaj stzaq'b'e':
«[Tuj te Tu'jal Dios] tz'ib'ankaj ikx-
jani: “Nya'tx a'ox tuky'i wab'j itz'oj
jun xjal.”»*

5> Yaji te Tajaw Choj oxik teq'i'ky te
Jesus twi' jun witz, b'ix tuj jun rat
oxik tyek'u' kyaqil kye amaq' twitz
tx'o'tx".*

6 Ntons oxik tq'uma’' te Tajaw Choj
te Jesus ikxjani: «Wetz oxe'l nsi' awa-
jwalil tzan ak'ulun mandad tuj kyaqil
ja amaq'ni b'ix oxe'l nsi' yatz kyaqil
aj b'an tb'anil aj at te kyetz tzan tpaj
oje tzaj si' wetz kyaqil, b'ix wetz b'an
tzan txik nsi' tuky'i junky aj ja' wetz
ngan tzan txik nsi'.

7Qayatz ochtel mejlet nwitzb'ix qa
okyingtel ana'o’, ntons kyaqil owokel
te yatz.»

8 Per tzaj te Jesus, owaj stzaq'b'e’
ikxjani: «Tuj Tu'jal Dios nyolin ikx-
jani: “Intget ana'o' a'ox te Qtata Dios
aj Awajawil, b'ix intqet awoksla' a'ox
te tetz.”»"

9Yaji te Tajaw Choj oxik teq'i'’ky te
Jesus tuj te amaq' Jerusalen b'ix ojax
tin twi' te Nin Jay Nab'il Qtata Dios aj
ja' mas nim twa'lkal b'ix oxik tq'uma'
tetz ikxjani: «Qab'an'ax a'ich Tk'wa'al
Dios, intxik axon awib' getl,

10 komo tz'ib'ankaj [tuj Tu'jal
Dios], “Tuj kyq'ab’ kye dangel aj
nkye'aq'unan te tetz ochkajel tsi' tzan
aqet kykolo',”™

11 b'ix “ochjawel kyin tuj kyq ab’'
tzan k'on aqget tz'aqik ti'j ab'j.”»*

12 pPer ya te Jesus oxik tq'uma' ikx-
jani: «Ax nyolin tuj te Tu'jal Dios ikx-
jani: “K'on qet ab'isu’ tzan tqet asi' tuj
preb te Qtata Dios aj Awajawil.”»

* a:5Mat4:8 ¥ 4:8Deu6:13
* 4:171sa61:1-2

* 4:4Deu8:3
6:16; Chaw 1:13

13 Yaji te Tajaw Choj k'onti'l
owoknoj junky tumel tzan tqet
tz'aqik te Jesus titza'; ntons okaj tkola'
jun tyemp.

Aj Taq'ik Tpakb'an Te Jesus Tuj

Galiley
Mat 4:12-17; Mak 1:14-15

14 Yaji te Jesus oxik junky'el tuj
tkwentil Galiley b'ix te Txew Dios
nxik tuq tsi' nim tajwalil b'ix kyaqil
kye xjal ja'chq nxik kcha'o' tuq te
tpakb'alil t1'].

15 Tetz nxnaq'tzan tuq kyuj kye
jay nab'il Dios b'ix kye xjal nqget tuq
kyjig'b'a’

Aj Tpon Jesus Tuj Amaq' Nasaret

Mat 13:53-58; Mak 6:1-6

16 Ya]1 te Jesus oxik Nasaret, te
amaq' aj ja' ojaw ky'ib’. Tuj jun q'jj
ojla'mj owox tuj te jay nab'il Qtata
Dios, iktza'x tuq tetz naq'ik tzan tox,
ojaw wa'let tzan tjaw te'e' te Tu'jal
Dios

17h'ix oxik si' tetz te u'j aj stz'ib'en
te Chay aj yolil tyol Dios oqtxi'. B'ix
yamatz'el tjaqo'te u'j, owoknoj twitz
aj ja' tz'ib'ankaj ikxjani:*

18 “Te Txew Dios atget wuky'il,
tetz in'el tjoyo' tzan txik nquma’
jun tpakb'alil galan kye meb'a’ xjal,
intzaj tlajo’ tzan txik npakb'a’ tzan
kykolpjik kye aj [tzyume' iktza'] pres
ate' b'ix tzan tjaw njaqo' kywitz kye
moy b'ix tzan kxik ntzoqpi' kye aj
nkyeget mosi'

19b'ix tzan txik npakb'a’' ma'tx pon
te tyemp tzan tkolon te Qajawil kyi'j
kye xjal.”

20Yaji te Jesus oget tlamo' te u'j b'ix
oxik tq'apo’ te aj n'onen tuq tuj te
jay nab'il Qtata Dios, b'ix oqet wit'let.
B'ix kyaqil eb'ajk'ab'let ti'].

21 Yaji tetz owaq'ik tzan tyolin
kyuky'i'l ikxjani: «Te ja ntzani aj
nyolin tuj Tu'jal Dios, ajna’l ma'txkix
pon ikxji exol etetz.»

22 Kyaqil nkyeyolin tuq galan ti'j Je-
sus b'ix nkyeb'ajlab'an tuq tzan tpaj
te tyol aj nxik tuq tq'uma’ b'an galan.

* 115a191:12 ¥ 4:12Deu

Nkyecha'on tuq kyib'kyib'x ikxjani:
«(Nya'tx petzun aj ntzani tk'ajol te
Chep?»

23 Yaji tetz owaj stzaq'b'e’ ikxjani:
«Etetz otzajelkix eq'uma' wetz te aj
yolb'enj ikxjani: “Q'anon, intqget
aq'ana’ awib'x najji.” [B'ix ax otzajel
eq'uma’ ikxjani:] “Oje tz'ok qcha'o'na
tidi'chq b'an tb'anil ma'tx get ak'ulu'
tuj amaq' Capernaum; intget ak'ulu'
najjijunky'el tzani tuj awamaq'xni.”»

24 Ax oxik tyoli' ikxjani: «Wetz
oxe'l nq'uma' etetz te b'an'ax, ni-
junwt aj yolil tyol Dios nget k'amo’ tuj
tamaq'x.”

25 Per oxe'l nq'uma’ te b'an'ax, ke-
tant tuq kye byud [tzani] tuj Israel
aj tyemp aj tul te Eliys tlajen Dios
oqtxi', aj k'onti'l otzaj jab' twitz ka'j
oxe aq'b'i tuky'i mey b'ix owul jun
nim wa'ij tuj kyaqil amaq'.*

26 Per te Eliys k'onti'l oxik lajo’ tjay
nijunwt te kyetz sinoke tjay jun byud
aj Sarept tuj tkwentil Sidon.™

27 B'ix tuj aj tyemp aj atqet tuq te
Elisey aj yolil tyol Dios oqtxi', ate'
tuq ky'ila’j xjal aj at tuq lepr kyyab'il
[tzani] tuj Israel, per nijunwt kyetz
owel in kyyab'il, sinoke a'ox te Na-

man, jun aj Siry.»™

28 Ya ma tz'ok kcha'o' ikxji, kyaqil
kye xjal tuj te jay nab'il Qtata Dios
eb'ajjaw q'ojlik.”

29 Kkyaqil eb'aj'oklab'un ti'j Jesus
b'ix owex kyin tuj te amaq’, oxik kyin
twi' jun xaq xtxa'm te amaq', kygan
tuq tzan txik kxo'o' twi' te xaq.

30 Per te Jesus cha owel jotlik tuj
kyq'ab’, owex kxol b'ix oxik.

Aj Tjatz Teq'i' Jesus Jun Malspirit
Tuj Tanim Jun Xjal

Mak 1:21-28

31 Ntons, te Jesus oxik tuj amaq'
Capernaum tuj tkwentil Galiley b'ix
kyaqil q'ij ojlamj nkyexik tuq tx-
naq'tza' kye xjal.

32Kye xjalb'an nkyelab'an tuq ti'j te
aj nxik txnaq'tza' tzan tpaj tetz nyolin
tuq tuky'i tajwalil.*

33 Ntons, tuj te jay nab'il Qtata Dios
atqet tuq jun xjal aj atqex jun mal-
spirit tuj tanim b'ix ojaw siky'in kon-
gan ikxjani:

34 «¢Ti' n'ajoyo’ qxola yatz Jesus aj
Nasaret? ¢Ti'tzun, ma'tx xhch'ul tzan
gpon anajsa'na? Wetz wotzqi' a'ich.
Yatz pawamich a'ox te Dios.»

35 Yatzun te Jesus oxik tmiyo'
te malspirit, oxik tq'uma' ikxjani:
«jXnatzi', b'ix pajatz tuj tanim ja
xjalni!» Ntons te malspirit oget txon
te xjal twitz tx'o'tx' kywitz kyaqil
b'ix ojatz tuj tanim b'ix k'onti'l owok
tk'ulu' jun nya'tx galan ti'j te xjal.

36 Kyaqil kye xjal etzajb'aj b'ix
nkyeyolin tuq ikxjani: «/Tidi' te aj
ntquma'ni? Tuky'i jun tajwalil b'ix
tuky'i nim tpoder nxik tk'ulu' man-
dad tzan kyjatz kye malspirit, b'ix
kyetz nkyejatz.»

37Kkyaqil kye xjal tuj kyaqil luwar
tzi n'ok tuq kcha'o' ti'j Jesus.

Aj Tqet Tq'ana’ Jesus Tji' Xhpe'y
Mat 8:14-15; Mak 1:29-31
38 Ntons, te Jesus owetz tuj te jay
nab'il Qtata Dios b'ix oxik tjay Si-
mon.t Tji' te Simon b'an jwert tuq at
tuky'i kyaq, astilji oqget kywitz twitz
Jesus [tzan tuq tqet tq'ana’].
39Ntons te Jesus owok laq'chet, b'ix
oxik tk'ulu' mandad tzan tel te kyaq
b'ix te kyaq owel ti'j. B'eyxnajji te
xuj ojaw wa'let b'ix owaq'ik tzan kxik
tk'a'cha'.
Aj Kyqet Tq'ana’ Jesus Ky'ilaj Yab'
Mat 8:16-17; Mak 1:32-34
40 Ya ma jakul te q'ij, kyaqil kye
xjal aj kyotzqi' tuqjun yab'kxol tuky'i
kwalker yab'il, oxik kyeq'i' twitz Je-
susb'ix tetz oget tsi' tq'ab’ kyajsik jun-
junchaq te kyetz b'ix eb'ajget tq'ana'.
41 Ax eb'ajjatz tin malspirit tuj
kyanim ky'ila’j kye xjal b'ix nkye-
siky'in tuq ikxjani: «Yatz a'ich

* 4:24Wnch4:44 ¥ 4:251Re17:1 T 4:261Re17:816 ~ 4:272Re5:1-14 ~ 4:28 Eb'ajjaw q'ojlik

tzan tpaj kye aj Siry b'ix kye a'e' aj Sidon a'e' kyajq'oj tuqg.

* 4:32 Mat 7:28-29 T 4:38 Ax: Xhpe'y.

Tk'wa'al Dios.» Per te Jesus nkyexik
tuq tmiyo' kye malspirit b'ix k'onti'l
tuq nkyestzogpi' tzan kyyolin ti'j
tzan tpaj kyetz kyeb'en tuq tetz aji te
Koloyon Aj Q'umankaj Oqtxi'.

Aj
Galiley

Mak 1:35-39
42 Ya ma goxhk'ate', te Jesus owex

xtxa'm te amaq' tuj jun luwar b'an
takun aj ja' k'onti'l xjal. Per kye xjal
nkyejoyon tuq ti'j b'ix eb'ajpon aj ja'
tuq atget tetz b'ix oqet tuq ktzyu' tzan
K'on txik tuj junky part.

43 Per tetz oxik tq'uma' kyetz ikx-
jani: «Ax presis tzan txik npakb'a’ tuj
txq'anky amaq' te tpakb'alil galan ti'j
te tume'l titza' tzan kykaj kye xjal tuj
tq'ab' Qtata Dios, komo astilji wetz
intzaj lajo'.»

44 Astilji te Jesus oxik ja'chq tuj tk-
wentil Judey, b'ix nxik tuq tpakb'a’
te tpakb'alil galan kyuj kye jay nab'il
Dios.*

Tpakb'an Jesus Ja'chq Tuj

)
Aj Tkaj Ksi' Kyaq'un Ox Xjal Chimol
Kyiy Tzan Kyok Lapet Tij Jesus
Mat 4:18-22; Mak 1:16-20

ITun q'ij te Jesus atget tuq stzi' te
Jenesaret A, b'ix ky'ila'j xjal n'ok tuq
kyb'etz'a’ kyib' tzan tok kcha'o' [te aj
ntxnaq'tza' tuq ti'j] tyol Qtata Dios.

2Te Jesus exik te'e' kab'e’ bark stzi'
te a', b'ix kye chimol kyiy ojetq tuq
kyqgetz b'ix nkyetx'ajon tuq te kypa.

3Ntons te Jesus ojax tuj jun bark, aj
tbark tuq te Simon,* b'ix oxik tqani'
tzan tox tpilq'u' ch'inky te bark tuj
te a'. Yaji oqet wit'let xtxa'm te bark
b'ix owaq'ik tzan kxik txnaq'tza' kye
xjal.*

4Ya ma mankun tyolin kyuky'i kye
xjal, oxik tq'uma’ tetz te Simon ikx-
jani: «Intxik awin te abark aj ja' nim
txe' b'ix intgex exon te epa tzan Ky-
jatz etin kye kyiy.»

5 Ntons te Simon owaj stzaq'b'e’
ikxjani:  «Xnaq'tzon, (etza ma'tx

* 4:44 Luks 5:1
Wnch 21:6

* 5.3 Ax: Xhpe'y.
T 5:10 Ax: Chaw.

tz'ex qaq'b'ilna tzan qaq'unan b'ix
k'onti'l ma jatz ch'inwt.* Per qa yatz
n'aq'uma’, ntons oqtex nsi' te pa.»

6Ya ma gex ksi' te kypa, ejatz kyin
ky'ila’j kyiy b'ix te kypa ikja'n tuq tel
laqik.*

7 Astilji etzaj kxmatxb'e' kye
txq'anky kyuky'i'l tuj junky bark,
tzan tuq kypon onel kyetz. Ntons
kye kyuky'i'l eb'ajpon b'ix eb'ajnoj
kykab'il kye bark, b'ix ch'inky tuq
eb'ajxik mulan tzan talal.

8 Tzan tpaj ntzani te Simon oqet
mejlet twitz te Jesus b'ix oxik tq'uma'’
ikxjani: «Tat, intel apawa' awib' wi'j;
wetz a'in jun chimol choj.»

9 Komo te Simon b'ix kye txq'anky
tuky'i'l ojetq tuq kyexob' tzan tpaj
tjatzlen kyin ale' kyiyji.

10 B'ix ax te Jacobot b'ix te Wa'nch
a'e' tk'ajol Sebedey, kyetz ax a'e' tuq
tuky'il Simon, ax kyetz xob'naqe’
tuq. Per te Jesus oxik tq'uma' te Si-
mon: «K'on txob'. Ajna'l yatz oxhchi-
moyon xjal [te Qtata Dios].»

11 Ntons oxik kyin te kybark stzi' te
a', tzi okaj ksi' kyaqil b'ix e'ok lapet ti']
Jesus.

Aj Tqet Tq'ana’ Jesus Jun Xjal Yab'
Tuq Tuky'i Lepr
Mat 8:1-4; Mak 1:40-45

12Jun ¢'ij aj atqet tuq te Jesus tujjun
amaq', opon jun xjal tuky'i'l, at tuq te
yab'il lepr ti'j kyaqil xhchi'jel. Ya ma
xik ten tetz te Jesus, oqet mejlet tuky'i
twitz max twitz tx'o'tx', oqet twitz
twitz Jesus ikxjani: «Tat, qa yatz agan,
b'a'n tzan tel awin ch'in te nyab'il.»

13Ntons te Jesus owok tmako' tuky'i
tq'ab' b'ix oxik tq'uma' tetz ikxjani:
«Wetz ngan. Pab'antik.» B'eyxnajji
owel te lepr ti'j te yab'.

14 Oxik tq'uma' te Jesus tetz ikx-
jani: «K'on xik aq'uma' te nijunwt.
Pax yek'ul awib' twitz te pal, b'ix in-
txik awin te awoyej aj telponx ma'tx
chb'antik iktza' aj okaj tq'uma' Moisés
[oqtxi'],* ikxji tzan tok kyen kye pal

* 5:5Wnch21:3 T 5:6

yatz ma'tx chb'antik tuky'i aj ayab'il
ni'n.»

15 Per ja'chq tuq n'ok cha'o' te
tpakb'alil ti'j te Jesus b'ix ky'ila'j
xjal n'ok tuq kchimo' kyib' cha'oyon
ti'j b'ix tzan tuq kyget q'ana’ tuky'i
kyyab'il.

16 Per te Jesus kob'chaq tuq nxikkix
xnaq'tzon tuky'i te Qtata Dios aj ja'
k'onti'l ate' tuq xjal.

Aj Tqet Tq'ana' Jesus Jun Yab' Kam-
naq Tuq Toq
Mat 9:1-8; Mak 2:1-12

17 Ntons, jun ('ijj te Jesus nx-
naq'tzan tuq kye xjal, b'ix ate' tuq
junjun xjal aj b'uch'uj Parisey b'ix
xnaq'tzal Kawb'il, kyetz tzajnagqe' tuq
tuj kyaqil aldey tuj tkwentil Galiley
b'ix tkwentil Judey b'ix te amaq'
Jerusalen, b'ix te Jesus at tuq tajwalil
Qtata Dios tuky'i'l tzan tq'anan xjal.

18 Ntons eb'ajpon txq'an xjal eq'i'
tuq kyitza' jun yab' aj kamnaqe' tuq
toq, kyetz kygan tuq tzan tox kyin te
yab'tujtejay tzan tqet ksi' twitz Jesus.

19Per k'onti'l ob'antik tzan tox kyin
tzan tpaj ajun xjal tuq; astilji eb'ajjax
twi' te jay b'ix [ojaw kypuju'] te tej
b'ix ogex kytumb'a' te yab' twitz
twatb'il twi' te jay, ogex kytumb'a' ky-
witz kyaqil tzan tkyaqon twitz Jesus.

20'Ya ma tz'ok ten te Jesus titza' tuq
wit'lik kyk'u'j ti'j, ntons oxik tq'uma'
tetz te yab' ikxjani: «Yatz ajna'l te
achoj ma'tx get najslet.»

21 Ntons kye xnaq'tzal Kawb'il b'ix
kye ajb'uch'uj Parisey nkyeb'isun tuq
ikxjani: «¢Tidi' tetz tajwalil tuj tnab'l
tzan txik tq'uma' xmayb'il ti'j Dios?
¢Ab'l junky b'a'n tzan tnajsan qchoj
twitz te Qtata Dios?»

22 Per te Jesus owel tniky' tidi' tuq
nget kyb'isu' b'ix oxik xhcha'o' kyetz
ikxjani: «Tistil etetz nkxb'isun tuj
etanim ikxji?

23 ;Alkyetz nya'tx kwest tzan txik
jq'uma’ “Te achoj ma'tx get najslet”
gatzun “pajaw wa'let b'ix pab'et”?

24Per tzan tel eniky' [wetz] te Ichan
Aj Tk'wa'al Dios [a'in] at wajwalil

¥ 5:27 Te Lewi ax Matey tuq th'i.

tzani twitz tx'o'tx' tzan tget nnajsa’
kchoj xjal,» (ntons oxik tq'uma' tetz
te yab' ikxjani): «Oxe'l nq'uma’ yatz,
pajaw wa'let, intjaw awin awatb'il
b'ix pax ajay.»

25 B'eyxnajji te xjal ojaw wa'let ky-
witz kyaqil, ojaw tin te twatb'il aj ja'
tuq atget, b'ix owaj tjay, b'an nqet tuq
tjig'b'a’ Qtata Dios.

26 Kyaqil kye xjal b'an nkyelab'an
tuq b'ix b'an nqet tuq kyjig'b'a’ Qtata
Dios, b'ix ojetq tuq kyetzajb'aj, b'ix
oxik kyquma' ikxjani: «Ajna'l ma'tx
tz'ok gen tidi'chq aj b'an nqolab'an
ti'j.»

Aj Txik Tuk'le’ Te Jesus Lewi Tzan
Tok Lapet Tij
Mat 9:9-13; Mak 2:13-17

27 Ntons, ya ma ky'ik kyaqil ntzani,
te Jesus owex tzi b'ix oxik ten jun xjal
aj peyul chojenj b'ix tetz tb'i Lewi#
b'ix wit'liget tuq aj ja' n'el tpeyu' te
chojenj. Te Jesus oxik tquma' tetz
ikxjani: «Pawok lapet wi'j.»

28 Ntons te Lewi ojaw wa'let, okaj
tsi' kyaqil b'ix oxik lapet ti'j Jesus.

29 Yaji te Lewi etzaj tuk'le’ ky'ila'j
xtxoken tuj tjay, b'ix oqet tsi' jun
kywe' b'ix ky'ila'j tuq kye aj peyul
chojenj b'ix txq'anky xjal nkyewa'an
tuq kyuky'i'l twimes.

30 B'ix kye b'uch'uj Parisey b'ix kye
xnaq'tzal Kawb'il kxol kyetz, kyetz
nkye'ok tuq kyili' kye txnaq'atz Jesus,
nkyeyolin tuq ikxjani: «¢Tistil etetz
nkxwa'an kxol kye aj peyul chojenj
b'ix kxol kye aj chimol choj?»

31 Tzaj te Jesus, oxik tq'uma' kyetz
ikxjani: «Kye aj b'ane' nya'tx presis
jun q'anon Kkyi'j, per yatzun kye aj
yab'e' a tgan jun q'anon kyi'j.

32 Tkxji k'ontil in'ul joyol kye
aj k'ontil kchoj sinoke in'ul joyol
kye aj at kchoj tzan tjaw kky'ixpu'
kynab'lin.»

Aj Tyolin Jesus Tij Te Oj Qipan
Wa'ij Tzan Qxnaq'tzan

Mat 9:14-17; Mak 2:18-22

33 Oxik kyq'uma' te Jesus ikx-
jani: «Kye a'e’ txnaq'atz Wa'nch

b'ix kye kxnaq'atz kye aj b'uch'uj
Parisey, kyetz ko'chq nkye'ipan wa'ij
tzan kxnaq'tzan nim, per yatzun
yatz axnaq'atz nkyewa'an kixi' b'ix
nkye'uk'an.»

34Yaji te Jesus owaj stzaq'b'e’ kyetz
ikxjani: «¢Ti'tzun? ¢B'a'n petzun tzan
kyipan wa'jj kye xtxoken jun xjal
aj owokel mojlet ga tetz man atget
kyuky'i'l?

35 Per opoyon jun or oj txik eq'i'
te xjal aj owokel mojlet, ntons maxji
okye'ipayon wa'ij.»

36 B'ix ax oxik tq'uma' kyetz jun
yek'b'il ikxjani: «Nijunwt ab'l nget
tk'upu' jun xq'apj ak'a'j tzan tok
tremyenti' tij jun =Xq'apj ('ang.
Qa oqtel tk'ulu'-wit ikxji, ntons te
remyent ak'a’j olaqgelkixi' b'ix nlay
kaj galan tuky'i te q'ang.»

37 [Ax oxik tq'uma' junky yek'b'il
ikxjani:] «B'ix nijjunwt ngex tsi' ta'al
ub man telentz tuj jun tx'u'y tz'u'm
q'ang tzan tpaj te aj man telentz ow-
elal tlaqu' te tx'u'y q'anq b'ix ikxji te
ta'al ub b'ix te tx'u'y kykab'il okye-
poyonaj.

38 Astilji a tgan tzan tqex si'let te
ta'alub man telentz tuj jun tx'u'y man
ak'a’j.

39 Nijunwt aj n'uk'an te ta'al ub
tx'amsa’ oxe'l tuk'a’ky te aj man
telentz tzan tpaj otq'uma'tz “te aj
tx'amsa’' mas galan.”»

6

Aj Txik Tq'uma' Jesus A Tetz Te Ta-
jaw Te Q'ij Ojla'mj
Mat 12:1-8; Mak 2:23-28
1 Ntons jun q'ij ojlamj, te Jesus
nb'et tuq tuj jun awalj. Kye txnaq'atz
njaw tuq kytoqi' ch'in twitz triw, n'etz
tuq kypoq'o’, b'ix nxik tuq kyk'uxu'.
2Tzaj kye txq'an aj b'uch'uj Parisey,
oxik kcha'o'ikxjani: «¢Tistil etetz nget
ek'ulu'jun tidi' aj Xjan tzan jk'ulun tuj
jun q'ij ojla'mj?»
3Yaji te Jesus owaj stzaq'b'e’ kyetz
ikxjani: «;Ti'tzun, mina' tjaw eten tidi'

* 6:4 Lev 24:9: 1Sa 21:1-6

oget tk'ulu' te Dawid aj at tuq wa'ij ti'j
tetz kyuky'i a'e' tuky'i'l?

4 Owox tuj te jay taberndculo aj ja'
tuq atget xhchk'atunal te Qtata Dios,
ojaw stzyu' te wab'j aj q'apomaj tuq
te Qtat b'ix owa'an ti'j b'ix ax oxik
tsi' kye a'e' tuky'il, anke te Kawb'il
nyolin a'oxkye palb'a'ntzan kywa'an
aj wab'jji»*

5 Ntons, yaji te Jesus oxik tquma'
kyetz ikxjani: «[Wetz] te Ichan Aj
Tk'wa'al Dios [a'in] at wajwalil ti'j te
q'ij ojla'mj.»

Aj Tqet Tq'ana’ Jesus Jun Yab' Tuj
Jun Q'ij Ojlamj
Mat 12:9-14; Mak 3:1-6

6 Ntons tuj junky q'ij ojla'mj te Jesus
owoX tuj te jay nab'il Dios, owaq'ik
tzan txnaq'tzan kye xjal. Atqet tuq
jun xjal tzi kamnaq tuq te tq'ab’ aj
tb'anq'ab’,

7b'ix kye xnaq'tzal Kawb'il b'ix kye
aj b'uch'uj Parisey nkyeka'yin tuq ti'j
Jesus ga oqtel tuq tq'ana’ tuj te q'ij
ojla'mj, ikxji tzan tuq txik kypoqo' te
Jesus tuky'i jun til.

8 Per tetz teb'en tuq te aj nkyb'isu/,
astilji oxik tquma' te yab' ikx-
jani:  «Pajaw wa'let b'ix paqeten
nink'ajchaq kxol kye xjal.» Ntons te
yab' ojaw wa'let b'ix ogeten kxol.

9 Ntons te Jesus oxik tq'uma' kye
txq'anky: «Wetz oxe'l ncha'o' jun
tidi' etetz. ¢Nyolin pe' te Kawb'il
tzan jk'ulun jun galan tuj jun q'j
ojlamj, qatzun tzan jk'ulun jun
nya'tx galanji?  ¢Nyolin pe' tzan
jkolon kyi'j xjal qatzun tzan kyqet
jkansa'ji?»

10 Yaji exik te'e' kyaqil kye aj
akyeqet tuq tk'atzaj b'ix oxik tq'uma’
tetz te yab' ikxjani: «Intel awin
aq'ab'.» Yajiteyab'owel tintq'ab'b'ix
ob'antik.

11 Per kye aj nkyeq'ojin tuq ti'j te
Jesus, kyetz eb'ajjaw q'ojlik nim b'ix
e'aq'ik tzan kywululun aber tidi' tuq
owokel kyk'ulu' tij.

Aj Kyel Tjoyo' Jesus Kykab'lajujil

Tky'ixel
Mat 10:1-4; Mak 3:13-19

12 Ntons tuj aj tyempiji, jun q'ij te Je-
sus oxik xnaq'tzon twi' jun witz, b'ix
owex taq'b'il tzan txnaq'tzan tuky'i
Qtata Dios.

13 Ya ma qo xhk'ate', etzaj tuk'le'
kye txnaq'atz b'ix e'el tjoyo' kab'lajuj
kxol kyaqil b'ix e'ok tq'uma' kyetz
tky'ixel.

14 [Aj ntzanije' kye aj e'el tjoyo"]
Owel tjoyo' te Simon, b'ix owok tsi'
th'i Xhpe'y; b'ix owel tjoyo' te Lexh aj
titz'in Xhpe'y, b'ix te Jacobo™ b'ix te
Wa'nch, b'ix te Lip b'ix te Xhto'l,

15b'ix te Matey, b'ix te Maxh, b'ix te
Jacobot aj tk'ajol Alfey, b'ix te Simon
aj n'ok q'uma’ Selot,

16 b'ix te Juds aj terman Jacobo,#
b'ix te junky Juds aj Judas Iskaryot aj
ojaw meltz'jik ti'].

Aj Kxik Txnaq'tza' Jesus Ky'ilaj
Xjal
Mat 4:23-25

17 Te Jesus oqetz twi' te witz
kyuky'i'lb'ix egeten tuj jun chq'aj b'ix
ojetq tuq tz'ok kchimo' kyib' ky'ila'j
xjal aj nkye'ok tuq lapet ti'j b'ix ax
ky'ila’j xjal aj ja'chq tuj tkwentil Judey
b'ix aj amaq' Jerusalen b'ix aj te nim
chq'aj tkwentil Tir xtxa'm te nim
a' b'ix aj tkwentil Sidon. Eb'ajpon
cha'oyon ti'j Jesus b'ix eb'ajpon tzan
kyqget q'ana'’ ti'j kyyab'il.

18 Kye xjal aj n'ok kyen tuq twitz
xhcho'nal tzan kypaj kye malspirit ax
nkyeb'antik tuq titza'.

19 Kkyaqil tuq kye xjal kygan tuq
tzan tok kymako' te Jesus tzan tpaj at
tuq jun tajwalil tzan tq'anan b'ix oj
tok kymako' n'el tuq te kyyab'il.

Te Aj Tb'anil Oky'el Kyij Kye Aj
N'ok Kyen Twitz Xhcho'nal
Mat 5:1-12
20 Te Jesus eb'ajxik ten Kkye aj
nkye'ok tuq lapet ti'j b'ix oxik tyoli'
kyetz ikxjani: «Galanx-alo etetz aj b'is

* 6:14 Ax: Chaw. T 6:15 Ax: Chaw.

atix,§ komo etetz atikxqet tuj tq'ab’
Qtata Dios.

21 Galanx-alo etetz aj n'ok eten
twitz wa'ij, komo etetz okxnojel
b'an byenech. Galanx-alo etetz aj
nkx'oq' ajna'l, komo mas yaj etetz
okxtze'yon.*

22 Galanx-alo etetz qa kye xjal
nkx'ok kyq'oji' tzan npaj [wetz] te
Ichan Aj Tk'wa'al Dios [a'in], b'ix qa
kye xjal k'onti'lky nkx'ok kyq'olb'e’,
b'ix nkx'ok yaso', b'ix oj etel kyik'o'
iktza' etetz nya'tx galan xjal a'ix.*

23 Pe'eten waq kontent b'ix
pe'echalaj waq tuj aj q'ijji tzan tpaj
etetz otzajel si' jun nim b'an tb'anil
te etetz tuj ka'j. Ax ikxji okyk'uluyj
kye kyijajil kyetz kyi'j kye aj yolil tyol
Dios oqtxi', [eb'aj'el kyik'o'].*

24 Per last etetz aj q'inon a'ix ajna'l,
komo etetz ma'tx ek'amoj kyaqil.

25 Last etetz a'ix aj at kyaqil etetz
ajna'l, komo owokel eten twitz
wa'ij. Last etetz a'ix aj nkxtze'en
ajna'l, komo otzajel ena'on tetz b'ix
okx'oq'el tzan xhcho'nal.

26 Last etetz a'ix aj nkxqet jiq'b'a’
tzan kyaqil xjal, komo ikxji okyk'uluj
kye kyijajil kyetz kyi'j kye aj nya'tx
b'an'ax yolil tyol Dios.»

Presis Tzan Kyqet Qgani' Kye
Qajq'oj
Mat 5:38-48; 7:12

27 «Per etetz aj nkxcha'on wi'j ajna'l
oxe'l nquma' etetz: Inkyget egani'
kye etajq'oj, b'ix pe'ek'ulun jun galan
kyi'j kye aj nkye'ok ajq'ojan etetz,

28 pb'ix inkyqet eky'iwla' kye aj
nkyeqganb'en etajsik, b'ix pe'exnaq'tzan
jun galan Kkyi'j kye aj n'ok kykulu'
nya'tx galan eti'].

29 Qa at ab'l n'ok logtz'an jun
aq'o'tx, intxik asi' te junky palaj; b'ix
ga at ab'l owelal eq'in te atxo'w, k'on
get axk'ayl' tzan txik tin te akamixh.

30 Ab'l aj otzajel tgani' jun tidi' yatz,
intxik asi'; b'ix te aj owelal teq'i' jun
tidi' yatz, k'on xik agani' junky'el.

§ 6:20 Ax: aj meb'a’ xjal a'ix; Mat 5:3.

* 6:21Mat5:4 T 6:221Xhp4:14 T 6:23 2Cré 36:16; Kya 7:52

31 Intget ek'ulu' etetz kyuky'i
txq'anky iktza'x etetz egan tzan
kyk'ulun txq'anky etuky'i'l.

32 Komo qa etetz nkyeqet egani'
a'ox kye aj nkyeqet ganin te etetz,
¢tidi' jun galan n'ek'ulu’ ikxji? Komo
ax kye aj chimol choj nkyek'ulun
ikxji.

33 B'ix ga etetz nget ek'ulu' jun
galan a'ox kyi'j kye aj nkyek'ulun
jun galan eti’j, ¢tidi' jun tb'anil nqet
ek'ulu’ ikxji? Komo ax kye aj chimol
choj nkyek'ulun ikxji kxol kyetz.

34B'ix qa etetz nxik esi' tky'ex junky
aj b'an tzan tok xhchojo' junky'el,
¢tidi' jun galan n'ek'ulu’ ikxji? Komo
ax kye aj chimol choj nxik ksi' tky'ex
junky aj b'an tzan tok xhchojo'
junky'el.

35 Yatzun etetz inkyqget egani' kye
aj nkye'ok ajq'ojan etetz, b'ix intget
ek'ulu' jun galan te kyetz, b'ix in-
txik esi' kky'ex b'ix k'on tz'ok lo'et
ek'u’j tzan tajtz ksi' junky'el te aj oje
xik esi'. Ikxji ek'amo'tz junky tidi'
mas tb'anil, b'ix okxtel ky'iwla' iktza'
tk'wa'al Qtata Dios aj atjax tuj ka'j,
komo tetz b'an galan nab'lin kyuky'i
kye aj k'onti'l nxik ksi' jun pixon tetz,
b'ix ax kyuky'i kye aj nya'tx galan
kyemodin.

36 Ax etetzintoklo'et ek'u'j ti'j junky
iktza' te Qtata Dios n'ok lo'et tk'u'j ti']
junky.»

K'on Qet Eyoli’' Junky
Mat 7:1-5

37 «K'on xik epoqo' junky b'ix ax
etetz nlay kxik poqo' [tzan te Qtata
Dios]. K'on xik eq'uma'’ til junky b'ix
ax etetz nlay xik q'uma’' etil. Intqget
enajsa’ junky b'ix ax etetz okxtel na-
jsa'.*

38 Aj at etetz, intxik esipa’ ch'in te
junky b'ix ikxji otzajel si' mas etetz.
Otzajel si' kabal, b'itz'o', txijo' b'ix
och'ugel. Iktza'x etetz kxmalon, ax
ikxji oqtel malo' te etetz.»

39 Yaji te Jesus oxik tq'uma' jun
yek'b'il kyetz ikxjani: «¢Jun moy
ob'antel petzun tzan txik tjocho’

* 6:37 Mat 6:14

junky moy? Qa at jun jul ¢nya'tx
petzun kykab'il okyexe'l tuj te jul?*
40 Nijjunwt aj man nxnaq'tzan
tib' mas totzqi' twitz te xnaq'tzon,
0j tmankun tzan tgetb'aj xnaq'tza’,

ntons owokel iktza' te xnaq'tzal tetz.”

41 ;Tistil n'ok asi' anab'l ti'j te tal
mu'p tuj twitz junky awerman b'ix
k'onti'l n'ok asi' anab’l ti'j te tros aj
atox tuj awitz yatz?

42 Qa yatz k'onti'l n'ok asi' anab'l
ti'j te tros aj atox tuj awitzni, ¢titza'
ntnimsa' ak'u'j tzan txik aq'uma’ te
junky awerman, “Erman, tzoqpij
ch'in tzan tetz win te tal mu'p tuj
awitzni”? jXmeletz' ka'r! Intetz awin
tb'ay te tros tuj awitzni b'ix ikxji
b'a'n tzan txik awen byenech tzan

tetz awin te mu'p tuj twitz junky
awerman.»

Jun Tze' N'el Qniky' Ti'j Tzan Tpaj
Te Twitz Aj Ntswa'

Mat 7:17-20; 12:34-35

43 Jun tze' galan k'onti'l nkaj twitz
nya'tx galan, b'ix ax jun tze' nya'tx
galan k'onti'l nkaj twitz galan.

44 Komo kyaqil tze' n'el qniky' ti'j
tzan tpaj te twitz. K'onti'l njaw qin
lob'j igos ti'j jun wi' ky'i'x b'ix ax
K'onti'l njaw qin lob'j ub ti'j jun wi'
txaka' ky'i'x.

45 Jun galan xjal [nyolin] iktza'x te
galan aj atgex tuj tanim. B'ix jun
xjal aj nya'tx galan [nyolin] iktza'x te
nya'tx galan aj atqgex tuj tanim. Komo
iktza'x te aj atgex tuj qanim, ax ikxji
te aj n'etz tuj qtzi'.»

Te Yek'b'il Kyi'j Kab'e' K'ulul Jay
Mat 7:24-27

46 «; Tistil nkxyolin qa wetz a'in eta-
jawil b'ix k'onti'l nkyinget etoksla'?

47 Wetz oxe'l nq'uma’ etetz titza' te
xjal aj n'ok lapet wi'j b'ix n'ok tsi' twi'
wi'j b'ix nkyinget toksla'.

48 Tetz iktza' jun xjal aj tqet tk'ulu'
jun tjay, ogex tjuli’' nim txe' te tka-
jonil b'ix oqet tsi' te twit'lel tajsik pur
chi'ab'j. Aj tjaw te a', te a' owok pulan
ti'j, per te jay k'onti'l ob'antik tzan

* 6:39 Mat 15:14 * 6:40 Mat 10:24-25; Wnch 13:16; 15:20

tyak'un tzan tpaj b'an galan tkajlen
K'ulu'.

49 Yatzun junky xjal aj nkyin'ok
xhcha'o' per k'onti'l nkyinget toksla’,
tetz iktza' jun xjal aj tget tk'ulu' jun
tjay, cha oget tk'ulu’ tajsik tx'o'tx' b'ix
Kk'ontiltwit'lel. Ajtjaw te a', te a' owok
pulan ti'j, per te jay oqet tz'aqik b'ix
okaj b'an xitu' kyaqil.»

7

Aj Tget Tq'ana' Jesus Tmos Jun
K'ulul Mandad Aj Rom

Mat 8:5-13 _
! Ya ma mankun tyolin Jesus

kyuky'i kye xjal tij ntzani, oxik
Capernaum.

2 Ntons, nnajan tuq txini jun k'ulul
mandad ti'j jun nim b'uch'uj soldad
aj Rom, b'ix tetz at tuq jun taq'unon
aj gani' tuq nim titza' b'ix te taq'unon
b'an yab' tuq b'ix ch'inky tuq tkamik.

3Yama tz'okxhcha'o' te k'ulul man-
dad ti'j te Jesus, ntons exik tlajo’ jun-
jun tijxjal aj nim kyajwalil kxol aj ti-
jajil Israel tzan tget kywitz twitz tzan
tuq tqet tq'ana'’ te taq'unon.

4 Ntons kyetz eb'ajpon tuky'i Je-
sus b'ix oqet kywitz twitz b'ix oxik
kyq'uma' ikxjani: «A tgan tzan awo-
nen tuky'ija xjalni

5 tzan tpaj tetz nkyeqet tgani' qx-
jalil b'ix ojaw tk'ulu' gxol jun jay
nab'il Dios.»

6 Yaji te Jesus oxik kyuky'il, per
ya ma Kkyepon qaynin tij te jay,
te k'ulul mandad kxol kye soldad
eb'ajxik tlajo’ txq'an tajyol tzan txik
kyq'uma' ikxjani: «Tat, k'on chb'isun
tzan apon max njay tzan tpaj wetz
k'onti'l nwajo' tzan awox tuj njay.

7 Astilji wetz k'onti'l ma nnimsaj
nk'u'j tzan nxik nwitzale' wetz uk'lel
yatz. Cha a'ox instzaj aq'uma’ te ayol
tzan tb'antik te waq'unon b'ix tetz

ob antel.
8 Komo ax wetz at ab'l nk'ulun
mandad wi'j b'ix ax nkyink'ulun

mandad Kkyi'j txq'anky. 0j txik
nq'uma' te jun te kyetz tzan txik,
ntons nxik, b'ix oj txik nq'uma’' te
jun te kyetz tzan stzaj, ntons ntzaj,
b'ix oj txik nq'uma’' te waq'unon tzan

tget tk'ulu' jun tidi', ntons nqget tk'ulu'
kixi'.»

9 Ntons te Jesus aj tok xhcha'o’
ntzani, ojelab'an ti'j te k'ulul mandad
b'ix exik te'e' kye xjal aj lapike' tuq
ti'j b'ix oxik tyoli' kyetz ikxjani: «Wetz
oxe'lnq'uma’ etetz, ni kxol kye gxjalil
aj tijajil Israel oje tz'ok wen jun aj
wit'lik tk'u'j b'an byenech iktza' te ja
xjalni.»

10 Ntons ya ma kyemeltz'jik kye
mandader tjay te xjal, te yab' ojetq
tuq b'antik.

Aj Tjaw Anq'in Tzan Jesus Tal Jun

Byud

11 Ntons, ya ma ky'ik kyaqil ntzani,
teJesus oxik tuj jun amaq' aj th'i Nain.
Ajune’ tuq kye txnaq'atz tuky'i'l b'ix
ky'ila’j xjalky.

12Yamakyepon gaynin ti'j tlamelul
te amaq’, txq'an xjal ikja'n tuq kxik
muqul jun anim. Te anim tal tuq
jun xuj byud b'ix a'ox tuq jun talji.
B'ix ky'ila'j xjal tuj amaq' ajune’ tuq
tuky'1'l

13Ya ma tz'ok te'e' te [Jesus aj] Qa-
jawil, tetzowoklo'et tk'u'j ti'j b'ix oxik
tq'uma’ tetz ikxjani: «K'on xhch'oq'.»

14Yaji owoklaq'chet ti'j te anim b'ix

owok tmako' te tkaxh te anim. B'ix
kye aj eq'il te anim eb'ajwa’let, b'ix

te Jesus oxik tq'uma'’ te anim ikxjani:
«Tey, wetz nxik nq'uma’ yatz, pajaw
wit'let.»

15 Ntons te aj kamnaq tuq ojaw

wit'let b'ix owaq'ik tzan tyolin. B'ix te
Jesus okaj tq'apo' te tnan.

16 Ya ma tz'ok kyen ntzani, kye xjal
etzajb'aj b'ix b'an nqet tuq kyjiq'b'a’
Qtata Dios, oxik kyq'uma' ikxjani:
«Jun aj yolil tyol Dios nim tajwalil
ma'tx jaw kanet gxol.» B'ix junjunky
nkyq'uma' tuq ikxjani: «Te Qtata Dios
ma'tx tzul qxol getz aj txjalil a'o".»

17B'ix tuj kyaqil tkwentil Judey b'ix
ja'’chq qaynin tzi, owok cha'o’ aj ojetq
tuq qet tk'ulu' te Jesus.

AjKtzaj Tlajo' Te Wa'nch Aj Swal A’
Kye Txnaq'atz Yoliyon Tuky'i Jesus

Mat 11:2-19
18 Ntons te Wa'nch owok xhcha'o’
kyaqil ntzani tzan tpaj kye txnaq'atz

nxik tuq kyq'uma' tetz. Ntons oxik
tuk'le' kab'e’ te kyetz

19 b'ix exik tlajo’ tuky'i [Jesus aj]
Qajawil cha'ol tetz ikxjani: «gA'ich
pe' yatz te [Koloyon Aj Q'umankaj
Oqtxi'] aj owulel tuq gatzun presis
tzan giyon ti'j junkyji?»

20 Ntons kye tmandader Wa'nch
eb'ajpon tuky'i Jesus b'ix oxik
kyq'uma' tetz ikxjani: «Te Wa'nch Aj
Swal A’ ma gotzaj tlajona cha'ol te
yatz qa a'ich te [Koloyon] aj o'kix tuq
owulel gatzun presis tzan giyon ti'j
junkyji.»

21 Ntons aj orji te Jesus eb'ajqet
tq'ana’ ky'ila'j yab' aj tidi'chq tuq
kyyab'il b'ix kye aj ateqex tuq mal-
spirit tuj kyanim b'ix ax ky'ila'j moy
eb'antik titza'.

22Yaji oxik tq'uma' kye tmandader
Wa'nch ikxjani: «Pex waq, intxik
equma' te Wa'nch kyaqil aj ma'tx
tz'ok eten b'ix aj ma'tx tz'ok echa'o'.
Intxik eq'uma’ tetz kye moy nb'antik
kyka'yin, b'ix kye kox nb'antik kyb'et,
kye aj at lepr kyi'j oje tz'el in te
kyyab'il, kye tz'ak nb'antik kcha'on,
kye kamnaq nkyejaw anq'in junky'el,
b'ix kye meb'a’ xjal oje tz'ok kcha'o' te
tpakb'alil galan.*

23 Galanx-alo te aj n'el tuj twitz
galan te aj nqet nk'ulu' aj n'oken tzan
tokslan.»

24 Ntons, ya ma kye'aj kye tman-
dader te Wa'nch, te Jesus owaq'ik
tzan tyolin kyuky'i kye xjal ti'j te
Wa'nch. Nxik tuq tq'uma’' ikxjani: «Aj
exwa'q tuj te ky'ixk'oj tx'o'tx' aj ja'
k'onti'l najayon, ;tidi' oxwa'q ete'e'tz?
¢Owex etetz' pe' jun karis njaw yak'u'
tzan kyaq'iq'?

25Qanya'tx ntons ¢tidi' owex etetz'?
¢Qa owex etetz' jun xjal pur tb'anil
x(q'apj atok ti'jji? Etetz eteb'en kye
xjal aj pur tb'anil kyq'anaq b'ix aj at
tidi'chq b'an tb'anil te kyetz, kyetz
nkyenajan tuj kyjay kye k'ulul man-

* 7:22 Isa 35:5-6; 61:1

dad jun amaq'.
26 Ntons ¢tidi' owex etetz'? ¢Jun
aj yolil tyol Dios? B'an'ax! B'ix

tetz taq'un mas tb'anil kywitz kye
txq'anky tlajen Dios.*

27Komo te Wa'nch, tetz aji te aj ny-
olin ti'j [tuj Tu'jal Dios] ikxjani: “Wetz
oxe'lnlajo' nmandader th'ayon awitz
tzan tqet tk'ulu' listar te ab'ey.””

28 Wetz oxe'l nq'uma’ etetz b'an'ax,
kxol kye xjal tzani twitz tx'o'tx' ni-
junwt mas nim twitz te Wa'nch Aj
Swal A’; anke ikxji, te aj mas neKkit
kxol kye aj akyeqet tuj tq'ab' Qtata
Dios mas nim twitz tetz.»+

29 Ntons aj tok kcha'o' te ntzani, kye
xjal b'ix kye aj peyul chojenj, komo
kyetz ojetq tuq jaw si' a' kywi' tzan
Wa'nch, ntons kyetz dyakwerd tuq
ate' te Qtata Dios at tkawb'il tuj tq'ab'.

30 Per yatzun kye aj b'uch'yj
Parisey b'ix kye xnaq'tzal Kawb'il,
komo kyetz k'onti'l okyk'amoj tzan
tjaw si' a' kywi' tzan Wa'nch, ntons
kyetz owel kyik'o' te galan aj ojetq tuq
get th'isu' te Qtata Dios.*

31 [Ntons oxik tq'uma' Jesus ikx-
jani:] «¢Tidi' quky'il b'a'n tzan kyqget
gparejsa’ kye xjal tuj ja tyempni?
¢Tidi' quky'i'l okyeqtel nparejsa’ tzan
txik nyoli' kyi'j?

32 Kyetz parej iktza' kye k'wa'l aj
wit'like' tuj plas b'ix nxik kyq'uma'
kye kyuky'i'l ikxjani: “¢Tistil etetz, aj
tok qchimb'a'na te ajlaj tzan qchalaj,
etetz K'onti'l okxb'ixan; b'ix aj txik
gb'itza'na b'itz b'an b'is, etetz k'onti'l
okx'oq'?”

33 Komo te Wa'nch Aj Swal A’ oje
tzul b'ix n'ipan tuq wa'ij tzan tx-
naq'tzan b'ix k'onti'l n'uk'an ta'al ub
tx'amsa’, per etetz oget eyoli' qa tetz
at tuq jun malspirit tuj tanim.

34 B'ix ajna'l oje kyin'ul [wetz] te
Ichan Aj Tk'wa'al Dios [a'in], b'ix nky-
inwa'an b'ix nkyin'uk'an, per etetz
nkyinget eyoli' qa wetz jun xujul b'ix

* 7:26 Taqun Wa'nch mas th'anil kywitz kyaq'un kye txq'anky tlajen Dios

tzan tpaj nya'tx cha a'ox nyolin tuq ti'j te Koloyon aj tzul tuq, sinoke te Wa'nch totzqi' tuq te Koloyon,

ojaw tsi' a' twi', b'ix nxik tyoli' tuq kye xjal tzan tel kyniky' ab'l te Koloyon; Wnch 1:29-39.

7:27 Mal

3:1 T 7:28 Intqet awe'e' titza' nyolin tuj te txe' txaqu'j ti'j te Mat 11:11. * 7:30 Mat 21:32; Luks 3:12

cha wuk'anget b'ix jun kyajyol kye
aj peyul chojenj b'ix kyajyol kye aj
chimol choj.

35 Per kye aj at jun kynab'l b'an
tume'l, ntons tzan tpaj te aj nget
kyk'ulu' n'ok en ga b'an'ax te kynab'l
b'an tume'l.»

Aj Tget Si' Jun Tk'ok'jal Tij Jesus
Tzan Sten List Te Mugb'il Tetz

Mat 26:6-13; Mak 14:3-9; Wnch
12:1-8

36Ntons, jun xjal aj b'uch'uj Parisey
oxik tuk'le' Jesus tzan twa'an tuq tjay.
Ntons te Jesus oxik b'ix oget wit'let ti']
mes.

37B'ix at tuq jun xuj chimol choj tuj
aj amaq'ji, tetz owok xhcha'o' ti'j te
Jesus ojetq tuq pon wa'il tjay te xjal
aj b'uch'uj Parisey, ntons owox tzi
tuky'l jun tal xar xtx'otx'al alabastr
nojnaq tuq tuky'i tk'ok'jal.

38 QOqgeten ti'ajx Jesus b'ix oget
mejlet txe'toq, b'ix owokten oq'el b'ix
tuky'i ta'l twitz owel xtx'ajo’ ti'j toq
Jesus, yaji owel tky'ixwinsa' tuky'i
stzamal twi' b'ix n'el tuq b'aj stz'ub'a’
ti'j toq b'ix oqget tqo' te tk'ok'jal ti'j
toq.”

39Te xjal aj b'uch'uj Parisey aj otzaj
uk'len te Jesus, yama tz'ok ten ntzani,
oget th'isu’ tuj tanim ikxjani: “Qa te
ja xjalni b'an'axwit jun aj yolil tyol
Dios, ntons teb'en-tal ab'l te xuj aj
n'ok makon tetzni, komo tetz jun xuj
chimol choj.”

40 Ntons te Jesus oxik tq'uma' tetz
ikxjani: «Simon, wetz at jun tidi' aj
ngan tzan txik nq'uma' yatz.» Yaji
te aj Parisey owajtz stzaq'b'e' ikxjani:
«Xnaq'tzon, instzaj aq'uma'chaq.»

41 Ntons kyi te Jesus ikxjani: «At
tuq jun xjal swal ky'exj b'ix jun xjal
k'asb'ena’ tuq jweb' oqgal (500) tmin
titza' b'ixjunky k'asb’'ena’ tuqlajuj tuj
oxqal (50) tmin titza'.:

42 Komo k'onti'l tuq nb'antik tzan
tok kchojo' te kyk'as, ntons te xjal aj
swal ky'exj oget tnajsa’ te kyk'asb'en.

Ntons ;ab'l te kyetz oqtel ganin mas te
xjal?»

43 Ntons te Simon oxik tquma"
«Wetz tuj nnab'l te xjal aj mas nim
tuq tk'asb'en.» Ntons te Jesus oxik
tq'uma’: «B'an'ax awitza'.»

44 Yaji te Jesus owok tka'yi' te xuj,
b'ix oxik tq'uma' tetz te Simon ikx-
jani: «;N'ok asi' anab'l ti'j ja xujni?
Wetz ma Kyin'otz tuj ajay b'ix k'onti'l
ma tzaj asi' ch'in wa' tzan tel ntx'ajo’
ti'j woq; yatzun te ja xujni, tetz ma'tx
tz'el xtx'ajo’ ti'j woq tuky'i ta'l twitz
b'ix ma'tx tz'ok tky'ixwinsa' tuky'i
stzamal twi'.

45 Yatz k'onti'l ma kyintzaj alima'
tuky'l jun limb'il th'anil iktza'x nqoli-
man;§ yatzun te ja xujni mina' tkaj
tsi' tzan telb'aj stz'ub'a’ ti'j woq atx aj
wotzlen.

46 Yatz k'ontil ma get asi' ch'in
aseyt tuj nwi' [tzan ak'amon wetz
galan tuj ajay], per tetz ma'tx get tsi'
tk'ok’jal ti'j woq.

47 Astilji wetz oxe'l nquma’' yatz,
anke tetz nim tuq xhchoj per ajna'l
ma'tx najslet kyaqil; astilji nkyinget
tgani' nim. Yatzun jun xjal aj nya'tx
nim xhchoj, ga tetz nnajslet te xh-
choj, k'onti'l nkyinget tgani' nim.»

48Yaji oxik tq'uma'’ te Jesus tuky'i te
xuj ikxjani: «Kyagqil te achoj ma'tx qet
najslet.»

49 Ntons kye txq'anky xjal aj akye-
get tuq tzi, nkyeyolin tuq kyib'kyib'x
ikxjani: «,Ab'l te ja Xjal ntzani ajb'an
tzan tqet tnajsa’ xhchoj junky xjal?»

50Yaji tetz oxik tquma' tuky'i te xuj
ikxjani: «Tzan tpaj ma tz'ok wit'let
ak'u'j wi'j, ma'tx chkolet, b'an tzan
awaj ajay b'ix k'on chb'isun.»

8

Kye Xuj Aj Nkye'onen Tuq Tuky'i
Jesus

1 Ya ma ky'ik kyaqil ntzani, te
Jesus ja'chq tuq nky'ik tuj ky'ila’j
amaq' tuj ky'ila'’j aldey npakb'an tuq
te tpakb'alil galan ti'j te tume'l titza'

* 7:38 Mat 26:7; Mak 14:3; Wnch 12:3  # 7:41Jweb' oqgal tmin denary iktza' twi' tk'u'j jun xjal te kab'e'
aq'b'i, b'ix lajuj tuj oxqal tmin iktza' twi' tk'u'j jun xjal te kab'e’ qya'. § 7:45 Ax: ma kyin'el atz'ub'a’.

tzan kykaj kye xjal tuj tq'ab' Qtata
Dios. B'ix kye kykab'lajujil txnaq'atz
ajune’ tuq tuky'i'lja’ oj txik.

2 B'ix ax ajune' tuq tuky'i'l txq'an
Xuj aj ojetq tuq kyejatz teq'i' mal-
spirit tuj kyanim b'ix ojetq tuq kyeqet
tq'ana’ [tuky'i tidi'chq kyyab'il]. Kxol
kyetz ajun tuq te Liy aj Magdala aj
ojetq tuq kyejatz wuq malspirit tuj
tanim;

3Db'ix ajun tuq te Xhwan aj txu'jel
Kuxh, aj e'el aq'unj tuq tuj tjay Erddes;
b'ix ajun tuq te Susana b'ix ky'ila'j
txq'anky aj nkye'onen tuq kyuky'i'l
tuky'i aj at tuq te kyetz.*

Te Yek'D'il Tij Te Awalj
Mat 13:1-9; Mak 4:1-9

4 Ntons, ky'ila'j xjal eb'ajtzaj ja'chq
tuj junjun amaq' tzan kypon tuq
e'el Jesus, ntons owok kchimo' kyib'
ky'ila’j xjal. Ntons tetz oxik tquma'
kyetz ja yek'b'il ntzani:

5 Jun xjal owex awal, b'ix man
tuq nkyiton, txq'an tijaj oqet tuj b'ey,
ntons te ijaj oget xajb'e' b'ix kye pich'
eb'ajxik lo'on tetz.

6 Txq'anky ijaj oqget txol ab'j, b'ix
ya ma jakul te ijaj ojaw ky'ixwik tzan
tpaj k'onti'l tuq chb'u'inal.

7 B'ix txq'anky ijaj oget txol ky'i'x
b'ix ya ma jakul te ijaj, ojakul junx
tuky'i te ky'i'x, b'ix yatzun te awalj
owok sky'ilan toq.

8 Yatzun kye txq'anky ijaj oqet tuj
tb'anil tx'o'tx’, ojakul b'ix oky'ib' b'ix
okaj b'an tb'anil twitz, b'ix junjun
ijaj otswaj ogal (100) twitz.» Ntons,
ya ma mankun tyolin, oxik tq'uma'
ikxjani: «Ab'l te aj at txkyin, intok
xhcha'o'.»

Tistil Te Jesus Nxnaq'tzan Tuq
Tuky'i Yek'b'il
Mat 13:10-17; Mak 4:10-12
9 Ntons, tzaj kye txnaq'atz Jesus,
oxik kyqgani' tetz tidi' tuq telponx te aj
yek'b'il ni'n.
10 Ntons te Jesus oxik tq'uma' kyetz
ikxjani: «Ajna'l ma'tx xik yek'u' etetz
tzan tel eniky' te aj kK'onti'l n'el kyniky'

* 8:3 Mat 27:55-56; Mak 15:40-41; Luks 23:49

txq'anky ti'j te tume'l titza' tzan kykaj
kye xjal tuj tq'ab’ Qtata Dios. Per
kye txq'anky xjal, wetz nkyinyolin
kyuky'il a'ox tuky'i yek'b'il, ikxji
anke tz'ok kyen, k'onti'l nxik kyen,
b'ix anke tz'ok kcha'o’, k'onti'l n'ox tuj

kywi'.»™

Te Jesus Nyolin Tij Tumelil Te
Yek'b'il Tij Te Ijaj
Mat 13:18-23; Mak 4:13-20

11 «Ntons te yek'b'il telponx ikxjani:
Te ijaj telponx te tyol Qtata Dios.

12B'ix te ijaj aj oqet tuj b'ey telponx
kye xjal aj n'ok kcha'o' te Tyol Qtata
Dios, per n'ul te Tajaw Choj, n'el tin te
Tyol Qtata Dios tuj kyanim tzan k'on
txik kyoksla' b'ix tzan k'on kykolet.

13 Te ijaj aj oget txol ab'j telponx
kye aj n'ok kcha'o' te Tyol Qtata Dios
b'ix nkyechalaj tzan kyk'amon, per
[iktza' te awalj] nya'tx nim tlok'il [cha
jun tyemp nten], ax ikxji kye xjal aj
cha jun tyemp nxik kyoksla'; cha'oj
tok kyen jun tidi' aj b'a'n tzan kyqget
tz'aqaqik titza', yaji nkaj kykola' tzan
kyokslan.

14 Te ijaj aj oget txol ky'i'’x telponx
kye aj n'ok kcha'o' te Tyol Qtata Dios,
per yaji kyeb'ayle' nkaj kykola' tzan
tpaj nkyeb'isun ti'j tidi'chq, b'ix tzan
tpaj kyq'inomal b'ix tzan tpaj jun
kchalajb'il cha kyganx, b'ix ikxji te aj
kyk'ulb'en k'onti'l npon iktza' te Dios
tgan.

15 Per te ijaj aj oqget tuj tb'anil
tx'o'tx’, tetz nini iktza' kye xjal aj
tuky'i jun tk'u'jlal nkyoksla' te Tyol
Qtata Dios aj n'ok kcha'o', b'ix k'onti'l
nkaj kykola' tzan kyokslan b'ix
K'onti'l nkaj ksi' tzan kyk'ulun b'an
galan.»

Te Yek'b'il Ti'j Jun Kandil

Mak 4:21-25

16 «Nijunwt ab'l aj n'ok xtxaqo'
jun tq'anal b'ix yaji oqtel xtxayi'
tuky'li jun tidi' qatzun owokex tsi'
tjaq' twatub'ji, sinoke ojawel tsi'
jawnaq, ikxji kye aj nkye'ox oxe'l
kyen chk'atunal.”

* 8:16 Mat 5:15; Luks 11:33

17 Komo Kk'onti'l jun tidi' aj ewa’
nlay-wit b'antik tzan tok cha'o’, b'ix
k'ontil jun tidi' aj ewj nlay-wit tz'ok
e'e' b'ix nlay-wit tz'el niky'j ti'j.*

18 Ntons instzaj echa'o’ byenech.
Komo ab'l te aj n'ox tuj twi' oxe'l si'
mas tnab'l, per te aj k'onti'l n'ox tuj
twi' owelal in te aj ch'in aj oje tz'el
tniky'.»™

Aj Txik Tq'uma’ Jesus Ab'le' Kye Aj
Iktza' Tnan B'ix Terman
Mat 12:46-50; Mak 3:31-35

19 Ntons, te tnan Jesus b'ix kye
titz'in eb'ajpon aj ja' tuq atqget te Je-
sus, per k'onti'l ob'antik tzan kypon
gaynin ti'j tzan tpaj ajun xjal tuq
k'onti'l tuq nb'antik tzan kky'ik.

20 Ntons tzaj jun xjal, oxik tq'uma'
te Jesus ikxjani: «Te anan b'ix kye a'e’
awitz'in akye'ex jwer b'ix kygan tzan
kyyolin awuky'i'l.»

21 Yaji tetz owaj stzaq'b'e’ ikxjani:
«Kye aj nkyecha'on te tyol Qtata Dios
b'ix nqget kyoksla', a'e' kyetz [iktza']
kye nnan b'ix kye werman.»

Aj Tlumet Te Kyaq'iq' Tzan Jesus
Mat 8:23-27; Mak 4:35-41

22 Ntons, jun (q'ij te Jesus owox
tuj jun bark kyuky'i a'e' txnaq'atz,
b'ix oxik tq'uma' kyetz ikxjani:
«Qwa'g, qob'ajjunxla’in ja a'ni.» Ntons
eb'ajxik,

23 b'ix aj man tuq nkyeb'et tuj te
a', te Jesus owitan. Aj orji ojaw jun
nim kyaq'iq' tuj te a' b'ix te a' n'ox tuq
pulan tuj te bark b'ix ch'inky tuq kxik
mulan.

24 Ntons eb'ajxik k'asul te Jesus
b'ix oxik kyquma' tetz ikxjani:
«jXnaq'tzon! jXnaq'tzon! jCh'inky qxik
mulan!» Yaji te Jesus ojaw wa'let b'ix
oxik tmiyo' te kyaq'iq' tuky'i te a' b'ix
olumet kyaqil.

25 Yaji tetz oxik tq'uma' kye tx-
naq'atz ikxjani: «¢Tistil k'onti'l ma
tz'ok wit'let ek'u'j wi'j?» Per kyetz
b'an ojetq tuq kyetzajb'aj b'ix b'an

* 8:17 Mat 10:26; Luks 12:2

tuq xjal aj nya'tx aj tijajil Israel iktza' te Jesus.

nkyelab'an tuq, nkyecha'on tuq
kyib'kyib'x ikxjani: «¢Ab'l te ja xjalni
aj nxik tk'ulu' mandad te kyaq'iq' b'ix
te a' b'ix nqet oksla'?»

Aj Tjatz Tin Jesus Ky'ilaj Malspirit
Tuj Tanim Jun Xjal Aj Jeras
Mat 8:28-34; Mak 5:1-20

26 Ntons, yaji eb'ajpon tuj tkwentil
Jerast junxla' te Galiley A'.

27 Ya ma etz te Jesus tuj te bark,
dech opon tuky'iljun xjal aj tuj amaq’
tuq [tb'ay] b'ix akyeqex tuq malspirit
tuj tanim. Ky'ila'j aq'b'ixi' tuq k'onti'l
n'ok tsi' tq'anaq b'ix k'onti'l tuq nna-
jan tuj jun jay, sinoke cha tuq nnajan
kxol kye muqb'il anim.

28 Ya ma xik te'e' ikja'n stzaj tuq
te Jesus, tetz ojaw siky'in kongan,
b'ix oget mejlet twitz Db'ix oxik
tq'uma’' kongan ikxjani: «Ti' n'ajoyo’
wuky'l'l, yatz Jesus aj Tk'wa'al Dios
a'ich, te Dios aj mas nim tajwalil twitz
kyaqil? Wetz nget nwitz awitz tzan
k'on tok aswa' jun xhcho'nal wi'j.»

29 [Te malspirit oxik tq'uma'] ikx-
jani tzan tpaj te Jesus ojetq tuq xik
tk'ulu' mandad tzan tjatz tuj tanim
te xjal. Komo te xjal ky'ila'j-el ntzyet
tuq tzan te malspirit, b'ix anke nqget
tuq k'alo' tq'ab’ b'ix toq tuky'i kaden,
per tetz nkye'el tuq tlaqu' kye kaden
b'ix te malspirit nxik tuq teq'i' tuj te
ky'ixk'oj tx'o'tx' aj ja' k'onti'l najayon.

30 Te Jesus oxik xhcha'o' tetz ikx-
jani: «;Tidi' ab'i?» Yaji tetz owajtz
stzaq'b'e": «Wetz nb'i Buch'uj.»# Tetz
otzaj tq'uma'th'iikxjitzan tpaj ky'ila’j
tuq kye malspirit ojetq kyeqex tuj
tanim.

31 B'ix oget kywitz twitz Jesus tzan
k'on tuq kxik tlajo’ tuj te jul aj k'onti'l
txe'.

32 Ntons komo ate' tuq ky'ila'j kuch
nkyewa'an tuq ti'j te witz tzi, kye
malspirit oqet kywitz twitz Jesus tzan
stzogpin tuq tzan kyqgex tuj kyk'uj
kye kuch. Ntons te Jesus ostzoqpij.

* 8:18 Ax: ab'l aj at tidi' tetz, oxe'l si'let mas, per te aj k'onti'l at, te aj
ch'in aj at owelal eq'let; Mat 13:12; 25:29; Mak 4:25; Luks 19:26.
¥ 8:30 Ax, Lejyon; aj th'i telponx iktza' jun mil.

T 8:26 Tuj tkwentil Jeras nkyenajan

33 Ntons kye malspirit eb'ajjatz
tuj tanim te xjal b'ix eb'ajgex tuj
kyk'u'j kye kuch. B'eyxnajji kye
kuch kkyaqil eb'ajjaw qgitun, eb'ajxik
getl b'ix okyaqon kytilu' kyib' tuj a’,
kkyaqil eb'ajjaw jeq'b'ik.

34 Ntons kye aj nkyepastorin tuq
kye kuch, ya ma tz'ok kyen kyaqil aj
ojetq tuq ky'ik, kyetz eb'aj'oqik, b'ix
eb'ajxik q'umal tuj amaq' b'ix ja'chgq,
t1'j kyaqil aj ojetq tuq ky'ik.

35 Ntons ky'ila'j xjal eb'ajpon e'el
kyaqil aj ojetq tuq ky'ik. Eb'ajpon
tuky'i Jesus b'ix otzaj kykamb'a' te
xjal aj ojetq tuq kyejatz kye malspirit
tuj tanim, tetz wit'lik tuq qaynin twitz
Jesus b'ix atok tuq tq'anaq b'ix ya
k'onti'l tuq nlokin. B'ix yatzun kye
xjal eb'ajxob'.

36 Kye aj ojetq tuq tz'ok e'en te
aj oky'ik, kyetz oxik kyq'uma' titza'
ojetq tuq b'antik te xjal aj akyeqex
tuq kye malspirit tuj tanim.

37 Ntons kyaqil kye aj tuj tkwen-
til Jeras, kyetz oqet kywitz twitz Je-
sus tzan tuq tex tzi tzan tpaj b'an
nkyexob' tuq.

38 Ntons te Jesus ojax tuj te bark
b'ix owex. Yatzun te xjal aj ojetq tuq
kyejatz kye malspirit tuj tanim, tetz
nget tuq twitz twitz Jesus tzan txik
tuq tuky'i'l. Per te Jesus oxik tq'uma'
tetz ikxjani:

39 «Pax ajay b'ix intxik aq'uma’
kyuky'i axjalil ti'j te nim b'an galan
aj ma'tx tk'uluj te Qtata Dios awi'jni.»
Ntons, te xjal oxik tpakb'a’ tuj kyaqil
te amaq' te aj b'an tb'anil aj ojetq tuq
tk'uluyj te Qtata Dios tuky'i'l.

Aj Tjaw Tanq'insa’ Jesus Tme'al
Jayr B'ix Aj Tqet Tq'ana’ Jun Xuj Yab'
Tuq Ky'ila'j Aq'b'i

Mat 9:18-26; Mak 5:21-43

40 Ntons, ya ma meltz'jik Jesus
[tuj tkwentil Galiley], kyaqil kye xjal
nkyechalaj tuq tulen tzan tpaj kyaqil
tuq nkye'iyon ti'j.

41B'ix ntons, at tuq jun xjal th'i Jayr,
a tuq tetz jun k'ulul mandad tuj te jay
nab'il Dios. Ntons oget mejlet twitz

§ 8:51 Ax: Chaw.

Jesus b'ix oget twitz tzan tuq txik te
Jesus tjay tetz,

42 tzan tpaj at tuq jun tme'al b'ix
chajun tuq, qanq kab'lajuj aq'b'i tetz,
b'ix te tme'al ch'inky tuq tkamik. Aj
man tuq ikja'n kxik, kye xjal b'an
nkylimla' tuq kyib' ti'j Jesus.

43 Ntons kxol kye xjal at tuq jun
xXuj aj n'ok ten tuq twitz jun tyab'il
aj cha pur tuq kyik' n'el ti'j, kab'lajuj
aq'b'ixi' tuq tjawlen tzyet, anke tetz
ojetq tuq getb'aj tnajsa’ kyaqil tidi'
tetz chojb'il kye q'anon, per K'onti'l
ob'antik tzan nijunwt.

44 Ntons owok laq'chet ti'j Jesus
ti'ajx, b'ix owok tmako' xtxa'm
tq'anaq. B'eyxnajji te kyik' owa'let
ti'j.

45 Ntons te Jesus oxik tq'uma' ikx-
jani: «¢Ab'l te aj ma'tx tz'ok makon
wetzni?» Komo nijunwt tuq ntzaj
quman ab'l, ntons te Xhpe'y oxik
tq'uma' ikxjani: «Xnaq'tzon, kye Xxjal
n'okb'aj kyb'itz'u' kyib' awi'j.»

46 Te Jesus oxik tq'uma’ ikxjani: «At
ab'l ma'tx tz'ok makon te wetz, komo
wetz ma nna'oj at ab'l ma'tx b'antik
witza'.»

47 Ntons te xuj ya ma tz'ok ten
K'onti'l nb'antik tzan tkaj ewj, ntons
opon twitz Jesus b'ix b'an nlu'lun tuq,
oget mejlet twitz, ojatz tq'uma' ky-
witz kyaqil kye xjal tistil tuq ojetq
tz'ok tmako' xtxa'm tq'anaq te Jesus
b'ix titza' tuq b'eyxnajji ob'antik.

48 Yaji te Jesus oxik tq'uma’ ikxjani:
«Noy, tzan tpaj ma tz'ok wit'let ak'u'j
wi'j, ajna'l ma'tx chb'antik. B'a'n tzan
awaj b'ix k'on chb'isun.»

49 Ntons tetz man tuq nyolin, tpon
jun xjal tzajnaq tuq tjay Jayr b'ix
oxik tq'uma' ikxjani: «Te ame'al ma'tx
kamik. Ya K'onky xik awuk'le' te
xXnaq'tzon.»

50Yama tz'okxhcha'o', te Jesus oxik
tq'uma’' tetz ikxjani: «K'on txob', cha
intok awit'b'a’ yatz ak'u'j wi'j b'ix te
ame'al ob'antel.»

51 Ntons ya ma pon tjay te xjal, te
Jesus k'onti'l ostzoqpij tzan tox ni-
junwt txq'anky xjal tuky'i'l, a'ox tzan



Stz'ib'en Luks 8:52

kyox te Xhpe'y tuky'i Wa'nch tuky'i
JacoboS b'ix kye k'wa'lon ti'j te k'wa'l.

52 Kyaqil tuq b'an nkyeb'aj'oq’ b'ix
b'an nkye'uxin tuq ti'j te k'wa'l. Per
tetz oxik tq'uma' kyetz ikxjani: «K'on
kx'oq', tetz nya'tx kamnaq, sinoke
cha nwitan.»

53 Per kye xjal cha tuq n'ok kxmayi',
kyetz kyeb'en tuq te k'wa'l ojetq tuq
kamik.

>4 Per tetz ojaw stzyu' tq'ab' te
k'wa'l b'ix oxik tq'uma' kongan ikx-
jani: «Noy, sek' ajaw.»

55 Ntons te k'wa'l owul tnab'l,
b'eyxnajji ojaw wa'let, b'ix te Je-
sus oxik tq'uma' kyetz tzan txik
kyk'a'cha'.

56 Kye stat te k'wa'l b'an nkyelab'an
tuq, per te Jesus oxik tq'uma' kyetz
tzan k'on tuq txik kyq'uma' te ni-
junwt kyaqil aj ojetq tuq ky'ik.

9

Aj Txik Tlajo' Jesus Kye Txnaq'atz
Pakb'al Tyol Qtata Dios
Mat 10:5-15; Mak 6:7-13

1TeJesus e'ok xhchimo' kykab'lajujil
kye txnaq'atz b'ix oxik tsi' kypoder
b'ix kyajwalil tzan tjatz kyin kyaqil
malspirit tuj kyanim xjal b'ix tzan
kyq'anan,

2p'ix exik tlajo' pakb'al te tpakb'alil
ti'j te tume'l titza' tzan kykaj kye
xjal tuj tq'ab' Qtata Dios b'ix tzan
kyq'anan xjal.

3 Oxik tquma' kyetz ikxjani:
«K'onti'l tzan txik etin ch'inwt tuj
eb'ey, k'onti'l tzan txik etin etze' ni
jun eb'e’'eq ni jun ewe' ni jun etumin
ni junky moj eq'anaq.”

4 0j etox tuj jun jay, ax tzi okxkajel
max oj exik tuj junky amaq'.

5 B'ix aj ja' nlay kxk'amet, oj etetz
tuj aj amaq'ji, owelal ekyito' te quq ti'j
etoq, nini telponx nya'tx galan te aj
ma'tx kyk'uluj.»™

6 Ntons ya ma kye'ex tzi, nkyeky'ik
tuq tuj jun aldey b'ix yaji tuj junky,
nkyepakb'an tuq te tpakb'alil galan

* 9:3Luks10:4 * 9:5 Luks 10:10-11; Kya 13:51
Luks 9:19

ti'j Qtata Dios b'ix nkyeq'anan tuq
xjalja'chq.

Aj Th'isun Te Erddes Ti'j Te Jesus Qa
Tetz A Tuq Te Wa'nch Aj Swal A’
Mat 14:1-12; Mak 6:14-29
7 Ntons te Erddes aj nk'ulun man-

dad™ tuq ti'j jun part te tkwentil
Galiley, tetz owok xhcha'o' tij Je-
sus b'ix kyaqil aj nb'antik tuq titza'.
Tetz b'an nb'isun tuq tzan tpaj junjun
nkyq'uma' tuq te Wa'nch [Aj Swal A']
ma'tx jaw anq'in kxol kye kamnag.

8 Junjunky nkyq'uma' tuq, te Eliys
aj yolil tyol Dios oqtxi' ojetq tuq
jaw Kkanet junky'el; b'ix junjunky
nkyq'uma' tuq, te Jesus jun tlajen
Dios oqtxi' aj ojetq tuq jaw anq'in.”

9Per te Erddes ntq'uma' tuq ikxjani:
«Wetz oxik nk'ulu' mandad tzan tel in
twi' te Wa'nch. ¢Ntons ab'l te xjal aj
n'ok ncha'o’ tidi'chq ti'jni?» Komo te
Erddes n'ok il tuq njoyon tume'l tzan
tok te'e'.

Aj Txik Tsi' Jesus Kywe' Jweb' Mil
Xjal
61 15/[4at 14:13-21; Mak 6:30-44; Wnch

10 Ntons ya ma kyemeltz'jik kye
tky'ixel Jesus, oxik kyq'uma' tetz
kyaqil aj ojetq tuq get kyk'ulu'. Yaji
te Jesus exik tuk'le’ tzan kxik kchukel
tuky'i'l tuj jun amaq' Betsayd tb'i.

11 Ya ma tz'el kyniky' kye xjal ja'
ikja'n tuq kxik, eb'ajxik tzan kypon
aj ja' tuq opoyon tetz. Yatzun te Je-
sus aj tpon, etk'amoj b'ix oxik tyoli'
kyuky'i'l ti'j te tume'l titza' tzan kykaj
tuj tq'ab' Qtata Dios, b'ix eb'ajget
tq'ana’' kye yab'.

12 Yaji ikja'n tuq tex te q'ij, kye
kykab'lajujil txnaq'atz e'ok laq'chet
ti'j Jesus b'ix oxik kyq'uma' tetz ikx-
jani: «Pakawin ch'in kyuky'i'l kye xjal,
b'ix inkxik alajo’ kyuj kye aldey b'ix
ja'’chq jay gaynin tzani, aj ja' b'an
tzan kyposadin b'ix tzan kywa'an,
komo tzani k'onti'l jay.»

13 Ntons te Jesus oxik tq'uma' kyetz
ikxjani: «Inkxik ek'a'cha’ etetz.» Yaji

* 9:7 Ax: tetrarca.  9:8 Mat 16:14: Mak 8:28;

kyetz oxik kyq'uma': «Qetza k'onti'l
tidi' at. Cha a'ox jweb' wab'j b'ix
kab'e' kyiy at. A'ox ga ma qoxika
loq'ol kywe' kyaqil ja xjalni.»

14 Komo gang at tuq jweb' mil
(5000) ichan tzan kyaqil. Ntons te
Jesus oxik tq'uma' kye txnaq'atz ikx-
jani: «Inkyqet ewit'b'a’ kye xjal, jun-
jun b'uch'uj te lajuj tuj oxqal (50)
xjalchaq junjun.»

15 Ntons oqet kyk'ulu' ikxji, b'ix
kkyaqil kye xjal eb'ajget wit'let.

16 Ntons te Jesus ojaw stzyu' kye
jweb' wab'j b'ix kye kab'e’ kyiy, ojax
ten twitz ka'j b'ix oxik tsi' pixon te
Qtata Dios. Yaji oget tpawa' te wab'j
b'ix nxik tuq tsipa' kye txnaq'atz tzan
txik ksipa' kyetz kye xjal.

17 Kyaqil kye xjal eb'ajwa’an b'ix
eb'ajnojbyenech, b'ix ti'j te aj osobrin
ojaw kchimo' kab'lajuj chi'l.

Aj Txik Tq'uma’' Xhpe'y Ab'l Tuq Te

Jesus
Mat 16:13-19; Mak 8:27-29

18 Ntons jun q'ij aj nxnaq'tzan tuq
te Jesus xhchukel kyuky'i txnaq'atz,
oxik xhcha'o' kyetz ikxjani: «¢Ab'la'in
tuj kynab'l kye xjal?»

19 Ntons kyetz oxik kyquma' tetz
ikxjani: «Junjun nkyq'uma’, a'ich te
Wa'nch Aj Swal A, b'ix junjunky
nkyq'uma', yatz a'ich Eliys qatzun
jun aj yolil tyol Dios oqtxi' aj ma'tx
jaw anq'in.»*

20 Yaji tetz oxik xhcha'o' kyetz ikx-
jani: «yatzun etetz tuj enab'l ¢ab'l a'in
etetz tuj enab'l?» Ntons tzaj te Xhpe'y,
oxik tq'uma' ikxjani: «yatz a'ich te
Koloyon Aj Q'umankaj Oqtxi' tzan te
Qtata Dios.»™

21 Per yaji te Jesus exik tkawi'
byenech tzan k'on txik kyq'uma' te
nijunwt.

Aj Txik Tq'uma' Jesus Ti'j Tkamiky
Mat 16:20-28; Mak 8:30-9:1

* 9:19 Mat 14:1-2; Mak 6:14-15; Luks 9:7-8

nyolin ti'j te krus.
24; 32-34; Deu 32:44-52; 34:1-8

22 B'ix oxik tq'uma' kyetz ikxjani:
«Presiskix tzan tky'ik nim xhcho'nal
wi'j [wetz] te Ichan Aj Tk'wa'al Dios
[a'in], b'ix okyin'elal ik'o' tzan kye
tijxjal aj nim kyajwalil b'ix tzan kye
pal aj nim kyajwalil b'ix kye xnaq'tzal
Kawb'il, b'ix presiskix tzan nkamik
b'ix tzan njaw anq'in tuj toxi'n q'ij.»

23 Tetz nxik tuq tq'uma' ikxjani kye
kyaqil: «Ab'l aj tgan tzan tok lapet
wi'j, ntons b'ajq'ij a tgan tzan tkaj
tkola' te aj cha n'el tgani', a tgan
tzan sten dispwest tzan tok ten twitz
tkamiky tzan npaj wetz,” b'ix ntons
intok lapet wi'j.

24 Komo ab'l aj cha njoyon tume'l
tzan tkolon tib'x tzan tanq'in, opoy-
onaj kixi'; yatzun te aj okamel tzan
tpaj tokslb'en wi'j, tetz otkamb'a'tz
jun tangq'in.*

25 Komo ¢tidi' token ga jun xjal
otkamb'a'tz kyaqil aj at tzani twitz
ja tx'o'tx'ni per ga axk tetz opoyon
tnajsa'x tanq'in?

26 Komo ab'l te aj oky'ixwel wi'j
b'ix ti'j te npakb'alil, ntons ti'j tetz
ax [wetz] te Ichan Aj Tk'wa'al Dios
[a'in] okyinqtel ky'ixwik ti'j oj wul
wetz tuky'i nim wajwalil b'ix tuky'i
tajwalil te Ntat b'ix kyuky'i kye angel
aj pawame' te Qtata Dios.

27 Wetz oxe'l nq'uma' etetz te
b'an'ax, junjun exol etetz tzani nlay
kyekamik max oj tok kyen cha'oj
tk'ulun mandad te Qtata Dios [tuky'i
nim tajwalil tzani twitz tx'o'tx'].»

Aj Xhchukjik Tka'yin Jesus
Mat 17:1-8; Mak 9:2-8
28 Ntons ya ma Kky'ik jun saman
txiklen tq'uma' ja tyol ikxjani, ntons
eb'ajxik tuk'le' tuky'il, te Xhpe'y,
Wa'nch b'ix Jacobo,* b'ix exik twi' jun
witz Xxnaq'tzon.
29 Aj man tuq nxnaq'tzan te Jesus,
ojaw ky'ixpjik tka'yin b'ix te tq'anaq
owok b'an saq b'ix ntxaqtxon.

T 9:23 Ax: tzan txik teq'i’

i 9:28 Ax: Chaw.  9:30 Ex0 2-20;

30 Yaji ejaw kanet kab'e’ xjal
nkyeyolin tuq tuky'il, jun te [tzqan]
Moisés™ tuq b'ix te junky te [tzqan]
Eliys,*

31b'ix kxik e'en b'an nkyetxaqtxon
tuq b'ix nkyeyolin tuq tuky'i Jesus ti'j
aj oky'el tuq ti'j tuj Jerusalen, tetz
ch'inky tuq tkamik tzan tky'ik kyaqil
aj oje get tz'ib'a’ ti'j oqtxi'.

32 Ntons, te Xhpe'y b'ix kye tuky'i'l
b'an ajun kywatl tuq, per ya ma
tz'el kywatl byenech, oxik kyen
xhchqitz'unal te Jesus b'ix kye
kab'e'ky xjal aj akyeqet tuq tuky'i'l.

33 B'ix aj man tuq ikja'n kxik kye
kab'e' xjal, te Xhpe'y oxik tquma'
te Jesus ikxjani: «Xnaq'tzon, galan
ga agogetna tzani. Ojawel jk'ulu'na
ox tal pach, jun te yatz b'ix jun te
Moisés b'ix jun te Eliys.» Komo te
Xhpe'yk'onti'ltugn'el tniky' tidi' nxik
tq'uma’, cha nxik-oq tyoli'.

34 Aj man tuq nyolin ikxjani, oqet
jun muj kyi'j, b'ix aj ikja'n tqet te
muj kyi'j, te Xhpe'y b'ix kye txq'anky
eb'ajxob'.

35 Ntons tuj te muj otzaj yolin
te Qtata Dios, otzaj tq'uma’ ikxjani:
«Aj ntzani wetz nk'wa'al aj joyomaj
witza'.* Intok esi' ewi' ti'j.»

36 Yaji, ya ma mankun tyolin,
ntons te Jesus okaj xhchukel junky'el
kyuky'i'l. Per kyetz cha oget kyewa'
kyaqil, Kk'onti'l oxik kyquma' te
nijunwt te aj ojetq tuq tz'ok kyen.

Aj Tget Tq'ana’ Jesus Jun K'wa'l Aj
At Tuq Jun Malspirit Tuj Tanim
Mat 17:14-21; Mak 9:14-29

37 Yaji tuj junky iwitq, aj ojetq tuq
kyemeltz'jik twi' te witz, ky'ila'j xjal
eb'ajpon kanol tetz.

38 Kxol kye xjal at tuq jun ichan
aj ojaw siky'in kongan ikxjani:
«Xnaq'tzon, nget nwitz awitz tzan tok
awen ch'in te nk'ajol, a'ox jun ch'i
nk'ajol nini.

39 Tetz tzyu' tzan jun malspirit aj
ntk'ulu' tzan tjaw siky'in b'ix nxik
tsi' atak ti'j b'ix ntk'ulu' tzan tpulutin

stzi'. K'onti'l nkaj stzogpi' luwew b'ix
ikja'n tpon tnajsa'.

40 Wetz ma'tx qet nwitz kywitz
kye axnaq'atz tzan tuq tjatz kyin per
k'onti'l ma b'antik kyitza'.»

41Yaji te Jesus oxik tq'uma' ikxjani:
«Etetz K'onti'l n'ox tuj ewi' b'ix cha
nkxb'isun nya'tx tume'l. ¢Janik'b'a'nx-
alo tzunx oKkyinqtelten exol b'ix
janik'b'a'nx okxwipa'tz? Instzaj awin
ak'ajol tzani.»

42 Ajman tuq ikja'n tpon laq'chet te
k'wa'l, te malspirit oqet txo'o' tek'wa'l
twitz tx'0'tx' b'ix oxik tsi' atak ti'j. Per
teJesus oxik tk'ulu' mandad tzan tjatz
te malspirit, oget tq'ana' te k'wa'l b'ix
okaj tq'apo' tuj tq'ab’ stat.

Aj Txik Tq'uma’ Jesus Tka'mjji'n-el
Ti'j Tkamiky
Mat 17:22-23; Mak 9:30-32

43 Ntons kyaqil kye xjal b'an nkye-
lab'an tuq ti'j tajwalil te Qtata Dios.
Kyetz nkyechalaj tuq, nkyeyolin tuq
galan ti'j kyaqil aj nqet tuq tk'ulu’,
per yatzun te Jesus oxik tq'uma' kye
txnaq'atz ikxjani:

44 «Intox tuj ewi' b'an byenech te aj
oxe'l nq'umani. [Wetz] te Ichan Aj
Tk'wa'al Dios [a'in] okyinxe'l q'apo’
tuj kyq'ab' kye xjal.»

45 Per kyetz k'onti'l owel kyniky' ti'j
aj oxik tq'uma' tzan tpaj txayi' tuq
te kywitz, k'onti'l owel kyniky' ti'j,
b'ix ax nkyexob' tuq tzan txik kygani'
tuky'i'l tidi' telponx.

Aj Txik Tyoli’ Jesus Ab'l Te Aj Mas
Nim Tajwalil Twitz Junky
Mat 18:1-5; Mak 9:33-37

46 Ntons kxol kye txnaq'atz
eb'ajjaw wululun tzan tpaj nkyeyolin
tuq ab'l tuq jun te kyetz owokel mas
nim tajwalil kxol.*

47 Per te Jesus owel tniky' ti' tuq
nkyb'isu' tuj kyanim, astilji otzaj
teq'l jun k'wa'l b'ix oqet tsi' tk'atzaj

48 b'ix oxik tq'uma' kyetz ikxjani:
«Ab'l aj otk'amo'tz ja k'wa'l tzan
npaj wetz, ntons [a'in nkyintk'amo'];
b'ix ab'l te aj nkyintk'amo’, ntons

* 9:35Isa 42:1; Mat 3:17; 12:18; Mak 1:11; Luks 3:22; 2Xhp 1:17-18 * 9:46 Luks 22:24 * 9:48 Mat

10:40; Luks 10:16; Wnch 13:20

nk'amon te aj otzaj lajon te wetz.*
Komo te aj mas k'onti'l jiq'b'a’ exol
etetz, aji tetz te aj mas jig'b'a’ tuj twitz
te Qtata Dios.»

Te Aj Nya'tx Qajq'oj,
Quky'i'l Qib’
Mak 9:38-40

49 Ntons te Wa'nch owaj stzaq'b'e’
ikxjani: «Xnaq'tzon, getza owok gena
jun xjal, nkyejatz teq'i' tuq malspirit
tuj kyanim xjal tzan tpaj nxik tq'uma’
tuq ab'i, per getza owel gin gan tetz
tzan tpaj k'onti'l ajun gxol.»

50 Ntons te Jesus oxik tq'uma' tetz
ikxjani: «K'on tz'el etin gan tetz.
Komo ab'l kye aj k'ontil nqo'ok
kyajq'oja’, dyakwerd ate' quky'i'l.»

Aj Tel Ik'o' Jesus Tzan Kye Aj

Samary

51Ntons jun q'ij, aj ch'inky tuq tpon
tyemp tzan txik te Jesus tuj ka'j, tetz
oxik Jerusalen per tuky'i jun tk'u'jlal.

52 Eb'ajxik tlajo’ tmandader
tb'ayon twitz tuj jun aldey aj ja'
nkyenajan kye aj Samary, tzan tok
kyjoyo'ja' b'a'n tuq tzan kyposadin.

53 Per kye xjal tzi k'onti'l okyk'amoj
tzan tpaj kyeb'enky tuq tetz ikja'n tuq
txik tuj te amaq' Jerusalen.$

54Ya ma tz'ok kyen ikxji, te Jacobo™
b'ix Wa'nch, a'e' aj txnaq'atz Jesus,
kyetz oxik kyq'uma' tetz ikxjani: «Tat,
¢agan pe' tzan txik jk'ulu' mandad
tzan stzaj q'aq' tuj ka'j kyajsik tzan
kyponaj?»*

55 Ntons tetz owaj ka'yin kyi'j b'ix
exik tkawi'.t

56 Yaji eb'ajxik tuj junky aldey.

Tetz Jun

Kye Aj Kygan Tuq Tzan Kyok Lapet
Ti'j Jesus
Mat 8:19-22

57 Aj man tuq nkyeb'et tuj b'ey, jun
xjal oxik tq'uma'te Jesus ikxjani: «Tat,
wetz okyin'okel lapet awij. Aj ja'
otxe'l yatz, ax okyinxe'l wetz.»

58 Ntons te Jesus oxik tq'uma’ tetz
ikxjani: «Kye xhi'wl at kyjul, b'ix kye
pich' kyetz at kyq'u', per [wetz] te
Ichan Aj Tk'wa'al Dios [a'in] k'onti'lja’
b'a'n tzan nqet ojlan ch'in.»

59 Ntons oxik tq'uma' tuky'i junky
xjal ikxjani: «Pawok lapet wi'j.» Per
tzaj te xjal, oxik tq'uma’ tetz ikxjani:
«Tat, tkamik-yun tb'ay te ntat, maxji
okyin'okel lapet awi'j.»

60 Yaji oxik tq'uma' te Jesus tetz:
«Qaltetz, kye aj kamnaqe' intgex ky-
muqu' kye kymuqgenx, per yatz pax
b'ix intxik apakb'a’ te tpakb'alil ti'j te
tume'l titza' tzan kykaj kye xjal tuj
tq'ab’ Qtata Dios.»

61 Ntons tzaj junky xjal, oxik
tq'uma' tetz ikxjani: «Tat, wetz
okyin'okel lapet awi'j, per tzoqpij
ch'in tzan nxik kawil kye a'e' aj tuj
njay.»

62 Per tzaj te Jesus, oxik tquma'
tetz ikxjani: «Ab'l aj n'ok lapet wi'j
b'ix kab' tk'u'j, tetzji nya'tx galan tzan
taq'unan tzan kykaj xjal tuj tq'ab’
Qtata Dios.»$

10

Aj Kyel Tjoyo' Jesus Kab'lajuj Tuj
Mutx' (72) Xjal Tzan Kxik Pakb'ayon

1Yamaky'ik te nini, te Twitzale'e'el
tjoyo' junky kab'lajuj tuj mutx' (72)*
xjal b'ix eb'ajxik tlajo’ kakab'chaq
kyb'et tzan kxik tb'ayon twitz kyuj
kye amaq'b'ixja'chq ajja' tuq opoyon
tetzky.

2 B'ix oxik tq'uma' kyetz ikxjani:
«[Kye xjaliktza'ljun awalj aj nab'enky

§ o:53 Kye aj Samary b'ix kye aj Judey k'onti'l tuq eq'i' kyib', b'ix komo te Jesus ikja'n tuq txik tuj
amaq' Jerusalen tuj tkwentil Judey, astilji k'onti'l okyk'amoj te Jesus. * 9:54 Ax: Chaw. * 9:54
2Re1:9-16 T 9:55 Kye tz'ib'on oqtxi', atget owok ktz'agsa' kab'e'ky yol tmankb'il ja tagan ntzani, b'ix
nyolin ikxjani: Oxik tq'uma' Jesus ikxjani: K'onti'l eteb'en tidi' tgan te Txew Dios. ¥ 9:56 Kye tz'ib'on
oqtxi', atqet oqet ktz'ib'a’ kab'e'ky yol th'ay twitz ja taqan ntzani, b'ix nyolin ikxjani: Komo te Ichan
Tk'wa'al Dios k'onti'l owul tzan kyponaj kyanim kye xjal sinoke tzan tkolon kyi'j. § 9:62 Ax: jun
xjal aj tzyu' te arad titza' b'ix nka'yin ti'jx, tetz nlay b'antik tzan taq'unan tzan kykaj xjal tuj tq'ab’ Qtata
Dios.  10:1 Kye tz'ib'on oqtxi', atqet oget ktz'ib'a’ “lajuj tuj mutx' (70)” b'ix nya'tx “kab'lajuj tuj mutx'

(72)” tuj ja tagan ntzani. * 10:2 Mat 9:37-38

tzan tjaw, b'ix kye aqunon nya'tx
ky'ila’j-e'. Intqet ewitz twitz te ta-
jaw te awalj tzan ktzaj tlajo’ txq'anky
aq'unon tzan tjaw kyin te awalj.*

3ipex waq! Wetz nkxik nlajo' iktza'
tal karner [aj nkyexik tuj jun luwar aj
ja' ate'] x0'j.*

4B'ix k'on xik eteq'i' eb'e'eq ni etu-
min ni exajab’ b'ix [pe'exik sak'son],
k'on kxget yolin tuky'i nijunwt tuj
b'ey.

> 0j etox tuj jun jay, tb'ay inkxik
elima' kye xjal ikxjani: “Tz'okxwit
jun galan tuj ja jayni.”

6 Tyj aj jayji, ga at jun xjal aj njoyon
tume'l tzan qten galan kyuky'i
txq'anky b'ix tuky'i Qtata Dios, ntons
te aj galan aj otzajel eqani', oky'el
tuky'il. Per ga k'onti'l jun xjal ikxji,
ntons a'ox etetz ek'amo'tz jun galan
tuky'i Qtata Dios.

7 B'iXx 0j epon tuj jun amaq,
pe'ekajten cha tuj jun jay b'ix intxik
ewan b'ix intxik etuk'a’ kyaqil aj
oqtel si' ewitz; komo jun aj n'aq'unan
presis tzan tk'amon jun tidi' tzan tpaj
taq'umb'en.t K'on kxjaw b'et tuj jun
jay tuj jun jay.

8 0j epon tuj jun amaq' aj ja' okxtel
k'amo', intxik ewa'a' te aj oqtel si'
ewitz,

9 b'ix inkyqet eq'ana’ kye yab' tuj
aj luwariji b'ix intxik eq'uma' kyetz
ikxjani: “Ajna'l ma'tx pon te tyemp
tzan tk'ulun mandad te Qtata Dios
exol tuky'i nim tajwalil.”

10 Per oj etox tuj jun amaq' b'ix
ga nlay kxqget k'amo', ntons intxik
epakb'a’ kyuj kye b'ey tuj aj amaq'ji,
oxe'l eq'uma’ ikxjani:

11 “Kyaqil te quq aj ma'tx tz'ok
lak'et ti'j qgoqna, owelal qkyito'
[tzan tpaj etetz k'onti'l ma qoqet
ek'amo'na]. Per instzaj echa'o’ wagq:
Ajnal ma'tx pon te tyemp tzan
tk'ulun mandad te Qtata Dios tuky'i

nim tajwalil.”*

12 Wetz oxe'l nq'uma’ etetz, [0j tul
te jwisy], oxe'l si' mas nim xhcho'nal
kyi'j kye xjal aj amaq'ji kywitz kye aj
te amaq' Sodom.»™

Te Aj Oky'el Kyij Kye Amaq' Aj
K'onti'l Nkye'okslan
Mat 11:20-24

13 «jLast a'ix aj Korasin! jLast a'ix
aj Betsayd! Kyaqil aj yek'b'il aj oget
nk'ulu' exol tuky'i nim wajwalil, cha
tzi-wit oqet nk'ulu' kxol kye aj Tir
b'ix kye aj Sidon, kyetz oqtxi'-tal
tjawlen kky'expu' kynab'lin, b'ix oje-
tal tz'ok ksi' kyq'anaq b'an wak’, b'ix
oje-tal kyeqet wit'let tuj tza'j tzan tqet
kyyek'u' b'an'ax ntzaj kyna'on tetz ti'j
kchoj.*

14 Astilji oj tul te jwisy ntons te xh-
cho'nal aj oxe'l si' eti'j owokel mas
nim twitz te aj oxe'l si' kye aj Tir b'ix
Sidon.

15 B'ix ax etetz aj Capernaum
iti'tzun etetz tuj enab'l okxjawel in tuj
ka'j tzan eqet jig'b'a? {Nlay! Komo
etetz okxe'l xo'o' tuj aj ja' ate' kye
kamnag.”

16 Ntons [etetz aj nkx'ok lapet wi'j],
ab'l te aj owokel tsi' twi' eti'j, wi'j n'ok
tsi' twi', b'ix ab'l te aj okx'elal tik'o',
a'in nkyin'el tik'o', b'ix te aj nkyin'el
tik'o' ax n'el tik'o' te aj otzaj lajon
wetz.»™

Aj Kymeltzjik Kye Kab'lajuj Tuj
Mutx'(72) Aj Exik Lajo' Pakb'ayon

17 Ntons, aj kymeltz'jik kye aj
kab'lajuj tuj mutx' (72)+ tlajen Jesus,
kyetz eb'ajmeltz'jik b'an nkyechalaj
tuq, nkyyoli' tuq ikxjani: «Tat, ax kye
malspirit nqoget kyoksla'na tzan tpaj
yatz awajwalil!»

18 Ntons te Jesus oxik tq'uma' kyetz
ikxjani: «Wetz oxik wen te Satanas
[oponaj tajwalil] nage jun ray aj ntzaj
txeka'j [nget b'ix nponaj].

* 10:3Mat10:16 1 10:7 Ax: presisjun twi' tk'u'j. Tzani te “twi' tk'u'j” telponx ti'j te wab'j; 1Kor 9:14;

1Tim 5:18.

* 10:11 Mat 10:7-14; Mak 6:11; Luks 9:5; Kya 13:51

* 10:12 Gén 19:24-28: Mat 10:15;

11:24 * 10:13 Isa 23:1-18; Ezq 26-28; Joel 3:4-8; Am 1:9-10; Zac 9:2-4 * 10:15Isa 14:13-15 * 10:16

Mat 10:40; Mak 9:37; Luks 9:48; Wnch 13:20

¥ 10:17 Kye tz'ib'on oqtxi', atqet oqet ktz'ib'a’ “lajuj tuj

mutx' (70)” b'ix nya'tx “kab'lajuj tuj mutx' (72)” tuj ja tagan ntzani.

19Wetz ma'tx xik nsi' etajwalil tzan
eb'et kyajsik kan b'ix alakran Db'ix
tzan kyget etitza,* Db'ix tzan tqet
etitza' tidi'chq aj nk'ulun te aj n'ok
ajq'ojan getz, b'ix k'onti'l tidi' oky'el
eti'].

20 Per k'on kxchalaj tzan tpaj qa
kye malspirit nkxqget kyoksla' sinoke
pe'echalaj tzan tpaj etetz tz'ib'amix
a'ix tuj ka'j.»

21 Ntons te Jesus, te Txew Dios nxik
tsi' tuq jun chalajb'il tuj tanim, b'ix
oxik tq'uma' [tuky'i Qtata Dios] ikx-
jani: «Tat, yatz a'ich tajawil te ka'j b'ix
te twitz tx'o'tx' kyaqil. Wetz nkyin-
chalaj awi'j tzan tpaj ma get awewa'
te tume'l ti'j kyaqil ntzani kywitz kye
aj b'anlist-e' b'ix kye aj at jun kynab'l,
per ma'tx xik ayek'u' kye xjal aj nya'tx
tlimaqal xjal-e".* Ikxji tat tzan tpaj
ikxji tuq yatz agan.»

22 «Te Ntat oje tzaj tq'apo' kyaqil tuj
nq'ab’. K'onti'l junky ab'l aj totzqi'
a'in iktza' te Ntat, b'ix k'onti'l junky
ab'l aj totzqi' te Ntat sinoke a'ox a'in
b'ix kye aj oje xik nyek'u' kyetz.»™*

23 Yaji oxik tq'uma' kye txnaq'atz
apart kchukel ikxjani: «Galanx-alo kye
aj owokel e'en kyaqil aj n'ok eten
etetz.

24 Wetz oxe'l nq'uma’' etetz, ky'ila'j
aj yolil tyol Dios oqtxi' b'ix kye aj
k'ulul mandad b'an kygan tuq tzan
tok kyen aj n'ok eten etetz ajnal,
per k'ontil owok kyen, b'ix kygan
tuq tzan tok kcha'o' aj n'ok echa'o’
etetz ajna'l, per kyetz K'onti'l owok
kcha'o'.»™

Te Yek'b'il Ti'j Jun Aj Galan Xjal

Mat 22:35-40; Mak 12:28-34

25Ntons jun xnaq'tzal Kawb'il ojaw

wa'let b'ix oxik xhcha'o' te Jesus ikx-
jani tzan tuq tok ten tidi' otq'uma'tz:
«Xnaq'tzon, ¢tidi' presis tzan nk'ulun
tzan stzaj si' jun wanqg'in te jun-
ele'x?»

26 Yaji te Jesus oxik tq'uma'’ tetz ikx-
jani: «;Tidi' tz'ib'anqex tuj te Kawb'il?
¢Tidi' njaw awe'e’ tuj?»

* 10:195a191:13  * 10:21 Mat 11:25-26

27 Ntons te xnaq'tzal Kawb'il owaj
stzag'b'e’ ikxjani: «Nyolin ikxjani:
Intget egani' te Etajawil aj Qtata
Dios ntzaj ena'o’, intget egani' tuky'i
jun tk'u'jlal tuj etanim b'ix tuky'i
kyaqil exwinglal b'ix tuky'i kyaqil
ebalor, b'ix tuky'i kyaqil enab'l, b'ix
ax inkyqet egani' junky ab'l etetz ik-
tza'x nqet egani' etib'x etetz.»™

28 Yaji te Jesus oxik tq'uma' tetz:
«B'an'ax iktza'x ma'tx stzaj aq'umani.
Qa yatz oqtel ak'ulu' nini ntons otza-
jel si' yatz jun awanq'in te jun-ele'x.»

29 Per te xnaq'tzal Kawb'il, tgan tuq
tzan tjoyon jun tume'l tzan tkaj galan
ti'j te aj oxik xhcha'o’, ntons oxik
tq'uma' ikxjani: «¢Ab'ltzun te junky aj
ab'l wetz?»

30 Ntons te Jesus oxik tq'uma'
ikxjani: «At tuq jun Xxjal owetz
Jerusalen, oqgex Jeriko, b'ix tuj b'ey
dech e'etz txq'an eleq' tij. Owel
kyelqg'a’ kyaqil tidi' tetz, oqetb'aj
kyok'onsa' b'ix eb'aj'oqik, okaj ksi'
ch'inky tuq tkamik.

31 Yaji dech oky'ik jun pal tuj aj
b'eyji. Ya ma xik te'e’ te xjal ok'onsa’,
cha oky'ik xtx'u'k, cha okaj tka'yi'.

32 Yaji ax oky'ik junky xjal aj
b'uch'uj Lewi, opon gqaynin ti'j, ya ma
tz'ok ten, cha okaj tka'yi'.

33 Per yaji oky'ik jun aj Samary,
ikja'n tuq txik tuj jun tb'ey, ya ma
tz'ok te'e’, owok lo'et tk'u'j ti'].

34 Owok laq'chet tij, b'ix oget
tq'ana’ te ok'ol ti'j te xjal tuky'i aseyt
b'ix ta'al ub tx'amsa' b'ix yaji oqget
tb'atz'o". Yaji ojax tsi' tajsik tkway b'ix
oxik teq'l' aj ja' tuq ntzaj si' jun posad
ntons oget tk'ulu' kwent.

35 Yaji tuj junky iwitq te xjal aj
Samary oxik tsi' kab'e' stumin§ te
tajaw te jay b'ix oxik tq'uma' ikx-
jani: “Intget ak'ulu' kwent ch'in ja
Xjalni, b'ix qatzun ochnajsayon mas
tzan tpaj tetz, wetz owokel nchojo’ oj
nmeltz'jik junky'el.”

36 Ntons yatz tuj anab'l, ¢kxol kye ox
xjal aj eky'ik, ab'l te junky ab'l tetz te

* 10:24 Mat

13:16-17 * 10:27 Deu 6:5; Lev19:18 § 10:35Kab'e' tmin denary iktza' twi' tk'u'j jun xjal kab'e’ q'ij.

aj oget ok'onsa’ tzan kye eleq'?»

37 Ntons te xnaq'tzal Kawb'il owaj
stzaq'b'e' ikxjani: «Te aj owok lo'et
tk'u'j ti'j.» Ntons te Jesus oxik tq'uma'
tetz ikxjani: «Ntons ax yatz intget
ak'ulu' ikxji.»

Aj Tpon Jesus Tjay Ma't B'ix Liy

38 Ntons te Jesus oxikky tuj th'ey
b'ix opon tuj jun aldey, b'ix jun xuj
th'i Ma't otk'amoj tuj tjay.

39 Tetz at tuq jun titz'in th'i Liy, b'ix
te Liy oqget wit'let tk'atzaj te Qajawil
b'ix ncha'on tuq ti'j kyaqil aj ntyoli'.

40 Per te Ma't cha nb'isun tuq ti'j
taq'un, b'ix owok laq'chet kyi'j b'ix
oxik tq'uma' ikxjani: «Tat, ¢k'onti'l
nchb'isun yatz tzan tpaj te witz'in
ma'tx kyinkaj tsi' nchukel aq'unonni?
Q'umax ch'in tetz tzan wok tone'.»

41 Per te Qajawil oxik tquma' tetz
ikxjani: «Ma't, Ma't, yatz n'ok asi'
ak'u'j ti'j tidi'chq b'ix b'an nchb'isun,

42per a'ox jun tidi' te aj b'an presis.
Te awitz'in ma'tx tz'el tjoyo' te aj pre-
sis, b'ix k'onti'l ab'l owelal in te tetz.»

11

Aj Txik Tq'uma’ Jesus Titza' Tzan
Qxnaq'tzan Tuky'i Qtata Dios
Mat 6:9-15;7:7-11

1 Ntons, jun-el te Jesus nxnaq'tzan
tuq tuj jun luwar, b'ix ya ma
mankun txnaq'tzan, jun txnaq'atz
oxik tq'uma' tetz ikxjani: «Tat, qotzaj
axnaq'tza'na tzan gxnaq'tzan iktza'x
te Wa'nch oxik txnaq'tza’ kye tx-
naq'atz.»

2 Ntons te Jesus oxik tquma' tetz
ikxjani: «0j exnaq'tzan oxe'l eq'uma’
ikxjani: “Qtata Dios, intqet Xjani'xwit
yatz ab'i. Chk'ulun mandadxwit qi'j.

3 Instzaj asi' ch'in te qwe' aj n'oken
b'ajq'yj.

4 Intget anajsa' ch'in te qchoj, ik-
tza'x getza nget gnajsamna te nya'tx
galan aj nkyek'ulun kye txq'anky
gi'ja. K'on atzoqpij ch'in tzan tok gen

T

twitz jun tidi' aj oqotel tz'aqik titza'.”»

* 10:39Wnch11:1 11:15 Mat 9:34; 10:25

> B'ix ax oxik tq'uma' kyetz ikxjani:
«Ntons, ax qokyi-wit, jun te etetz xik-
wit b'an chukaq'b'il tjay jun etamiw
b'ix oxe'l eq'uma’ tetz ikxjani: “Wer-
man, tzaj asi' ch'in kab'e wab'j nky'ex

6tzan tpaj ma'tx tzul jun wula' njay,
tzajnaqlaq'chik b'ix ma'tx mankun te
wab'j tuj qjaya.”

7 B'ix te etamiw owelatz tzaq'b'ik
max tuj twatub' ikxjani: “K'on
chk'ulun molestar wetz. Te lamel
ma'tx lamet b'ix kye nk'wa'al b'ix a'in
ma'tx qowitana. Nlay b'antik tzan
njaw wa'let swal tidi' yatz.”

80xe'lnq'uma’ etetz, anke tetz nlay
jaw swal jun tidi' tetz tzan tpaj jun
etamiw, per tzan tpaj k'onti'l nkaj esi’'
tzan eq'olb'en, ntons ojawel b'ix oxe'l
tsi' kyaqil aj nkxqanin.

9 B'ix wetz oxe'l nq'uma' etetz:
Pe'eqanin b'ix otzajel si' etetz,
pe'ejoyon b'ix owokelnoj etitza),
pe'eq'olb’en b'ix owelatz jaqo' te jay
ewitz.

10Komo ab'l aj nganin, ntzaj si' tetz;
b'ix te aj njoyon, n'oknoj titza', b'ix te
ajnq'olb'en, n'ex jaqo’ te jay twitz.

11 Ntons ax qokyi-wit ga jun
ek'wa'al oxe'l tqani' te etetz jun twe’,
coxe'l esi’ petzun jun ab'j? ¢Qatzun
oxe'l esi' petzun jun kan qga te k'wa'l
oxe'l tqani' jun kyiy?

12;Qatzun oxe'l esi'jun alakran qa te
k'wa'l oxe'l tqani' jun jos etetzji?

13 Tktza'x etetz a'ix xjal aj nya'tx
galan kxmodin n'el eniky' ti'j tidi'
alkyetz jun galan tzan txik esi' kye
ek'wa'al, ntons pyorx-alo te Qtat aj
atjax tuj ka'j, tetz otzajel tsi' te Txew
ab'l aj oxe'l tgani' tetz.»

Aj Txik Kyq'uma' Kye Xjal Te Jesus
Jun Tuky'i'l Te Tajaw Choj

Mat 12:22-30; Mak 3:20-30

14Te Jesus ojatz tin jun malspirit tuj

tanim jun xjal aj ojetq tuq kaj men
[tzan tpaj te malspirit]; b'ix ya ma
jatz te malspirit, te men owaq'ik tzan
tyolin. Kye xjal b'an nkyelab'an tuq
ti'j te ntzani.

15 Per junjun nkyq'uma' tuq ikx-
jani: «Tetz b'a'n tzan Kkyjatz tin kye
malspirit tzan tpaj te Belsebu aj
twitzale' kyi'j kye malspirit nxik sin
tajwalil.»*

16 B'ix junjunky tzan tpaj kygan tuq
tzan tok kyen, oxik kyq'uma' tetz tzan
tuqtget tk'ulu'junlab’al aj telponx qa
te tajwalil tzajnaq tuq tuj ka'j.*

17 Per te Jesus teb'en tuq te aj
nget tuq kyb'isu’, astilji oxik tq'uma'
kyetz ikxjani: «Kyaqil amaq' aj ja' kye
xjal cha nkyeq'ojin kxolx kyetz, o'kix
okyepoyonaj. B'ix qa kye xjal tuj jun
jay pawa' kyib', ikxji opoyon kynajsa’
kyib'.

18 Ax ikxji te Satanas, ga tetz nq'ojin
t1'jx, ¢titza' ob'antel tzan sten tajwalil
nim tuj? Wetz nxik nq'uma’ ntzani
tzan tpaj etetz n'eq'uma’ gqa wetz
nkyejatz win malspirit tuj kyanim
xjal tzan tpaj te Belsebu.*

19 Qa wetz nkyejatz win malspirit
tuj kyanim xjal tzan tpaj te Belsebu,
ntons ¢ab'l tzan gpaj njatz kyeq'i' kye
aj lapike' etij? Astilji a'e'xk kyetz
oxe'l kyq'uma' eti’j tidi' nya'tx galan
nkxk'ulun.

20 Qa wetz nkyejatz win malspirit
tzan tpaj tajwalil Qtata Dios, nini
telponx te Qtata Dios ma'tx tz'aq'ik
tzan tk'ulun mandad tuky'i nim
tajwalil exol.

21 Qa jun xjal nxb'uqin tjay b'ix at
nim tbalor b'ix b'an list atqet tuky'i
taq'umb'il tq'ojb'il, ntons kyaqil aj
tidi' tetz k'onti'l tidi' oky'el ti.

22 Per ga tzul junky mas nim thalor
twitz tetz, opoyon tuky'i'l b'ix oqtel
titza', owelal tin kyaqil te taq'umb'il
tq'ojb'il aj ja' tuq wit'lik tk'u'j b'ix oq-
tel tsipa’ kyaqil aj tidi' tetz.

23 Ntons, ab'l te aj nya'tx dyakw-
erd atqet wuky'i'l, tetz jun wajq'oj;
b'ix ab'l te aj k'onti'l n'onen wuky'i'l
tzan tok nchimo', tetz cha mas nxik
tslab'u’ kyagil te aj n'ok nchimo'.»*

* 11:16 Mat 12:38: 16:1; Mak 8:11

* 11:29 Mat 16:4; Mak 8:12
9:1-12.

Tidi' Nky'ik Oj Tmeltz'jik Jun Mal-
spirit Tuj Tanim Jun Xjal
Mat 12:43-45

24 «0j tjatz jun malspirit tuj tanim
jun xjal, te malspirit ja'chq nb'et
njoyonja'tzantnajan, b'ix nb'et iktza'
tuj ky'ixk'oj tx'o'tx’, k'onti'l n'oknoj ja'
tzan tnajan, b'ix nqet tb'isu’ ikxjani:
“Okyinmeltz'jel junky'el tuj njay aj ja’
in'etz.”

25 Ntons oj tmeltz'jik, ntzaj tk'ulb'a’
te aj xjalji iktza' jun jay b'an ky'isu'
kyaqil, b'ix b'an k'ulu' kyaqil.

26 Yaji nxik tuk'le' junky wuq mal-
spirit tuky'i'l aj mas b'an nya'tx galan
twitz tetz, yaji kkyaqil nkyegex najan
tuj tanim te xjal, b'ix te xjal nkaj mas
b'an pyor twitz te th'ay-el.»

27 Aj man tuq nxik tq'uma' te Je-
sus kyaqil ntzani, jun xuj kxol kyaqil
kye xjal aj nkyecha'on tuq ti'j, ojaw
siky'in ikxjani: «Galanx-alo te Xuj
aj otzaj alan te yatz b'ix ochjaw
tky'ib'sa’.»

28 Yaji te Jesus owaj stzaqb'e'
ikxjani: «Mas galanx-alo te aj n'ok
xhcha'o' te tyol Qtata Dios b'ix nqet
toksla'.»

Te Aj Oget Tyek'u' Te Qtata Dios Aj
Telponx Ti'j Jesus
Mat 12:38-42; Mak 8:12

29 Ntons, mas tuq n'ok kchimo'
kyib' kye xjal ti'j te Jesus. Yaji te
Jesus oxik tq'uma' ikxjani: «Kye ja
xjal ntzani b'an nya'tx galan-e'. Kyetz
cha kygan jun techa'l yek'b'il tajwalil
Qtata Dios; per nlay get k'ulet jun
techa'l ikxji sinoke a'ox te aj oky'ik ti']
te Jonas [oqtxi'].*

30 Komo iktza'x oky'ik tuky'i Jonas
[ogtxi'] owok te jun techa'l kye xjal aj
Ninive,* ax [te aj oky'el wi'j wetz] te
Ichan Aj Tk'wa'al Dios [a'in] owokel
te jun techa'l kye ja xjal ajna'l

31 Cha'oj tul te jwisy, te xuj aj
k'ulul mandad tuj Saba,’ tetz oqtel
ten q'umal kyil kye ja xjal ajna’l tzan
tpaj tetz otzaj b'an laq'chik cha'ol tyol
Salomon, per ajna’l [wetz] akyinget

* 11:23 Mak 9:40
T 11:31 Ax: reina del sur; 1Re 10:1-10; 2Cré

tzani b'ix mas nim [wajwalil] twitz te
Salomon.

32 Ax kye aj Ninive, 0j tul te jwisy,
ax kyetz okyeqtel ten q'umal kyil kye
xjal tuj ja tyempni tzan tpaj kyetz
ojaw kky'ixpu'kynab'lin b'ix e'okslan
te Qtata Dios aj tok kcha'o' tpakb'alil
aj ntpakb'a' tuq te Jonas,” per ajna'l
wetz akyinget tzani b'ix mas nim
[wajwalil] twitz te Jonas.»

Te Yek'b'il Tij Jun Q'analb'il

Mat 6:22-23; Mak 4:21-25; Luks
8:16-18

33 «Nijunwt n'ok xtxaqo' jun tkandil
b'ix yaji nqet tsi' ewj qatzun n'ox tsi'
tjaq' jun almun, sinoke njaw tsi' jaw-
naq; ikxji kye aj nkye'ox oxe'l kyen
chk'atunal.

4 Kye tb'aq’ qwitz iktza' kye
q'analb'il te gchijel. Qa te tb'aq’
qwitz galan, ntons b'a'n tzan txik
gen byenech te chk'atunal; per qa te
tb'aq' qwitz nya'tx galan, ntons iktza'
aqogex tuj qlolj.

35 Intok esi'" enabl ga te aj
chk'atunal aj at tuj etanim b'an
b'an'ax galan b'ix nya'tx cha qlol;.

36 Qa yatz tuj awanim pur galan,
k'onti'l nya'tx galan tuj, ntons kyaqil
owelal aniky' alkyetz te galan b'ix
alkyetz te aj nya'tx galan, ntons ikxji
iktza' jun kandil ntzaj tq'anali' tuj
etanim tuky'i chk'atunal.»

Aj Txik Tyoli' Jesus Kyij Kye
Parisey

Mat 23:1-36; Mak 12:38-40; Luks
20:45-47

37 Ya ma mankun tyolin te Jesus,
tzaj jun xjal aj b'uch'uj Parisey, oxik
tuk'le' wa'il tjay. Ntons te Jesus oxik
b'ix oget wit'let ti'j mes.

38 Te xjal aj b'uch'yj Parisey, tetz oje
lab'an tzan tpaj te Jesus k'onti'l [oget
tk'ulu' te kykostumbr kye tijxjal] tzan
tok tmu'u' tq'ab’ qa mina' tuq tokten
wa'il.

39 Ntons tzaj te Qajawil, oxik
tq'uma' ikxjani: «Etetz aj b'uch'yj
Parisey eq'i'’x etitza' [te kostumbr]
tzan tel etx'ajo’ ti'j te elaq b'ix tij
te ebas, per etetz tuj etanim cha

nkx'elq'an b'ix tidi'chq b'an nya'tx
galan nkxk'ulun.

40 iEtetz b'an mok' a'ix! ¢Ti'tzun,
Kk'onti'l eteb'en te [Qtata Dios] aj oget
k'ulun getz, ax oget tk'ulu' te ganim?

41 [Astilji] mejor intxik esi' kye
meb'a’ xjal te aj at te etetz b'ix ikxji
okajel saq etanim.

42 Last etetz a'ix aj b'uch'uj Parisey!
Komo nkaj epawa' te Qtata Dios te
tlajuji' part ti'j kyaqil tidi' etetz# ti'j
te menta b'ix te ruda b'ix ti'j tidi'chq
klas awalj, per [chagan tzan tpaj]
K'ontil nkxk'ulun tume'l kyuky'i
txq'anky b'ix k'onti'l nkyeqget egani'
txq'anky iktza' tetz nqoget tgani'. Aji
te presis tzan ek'ulun, b'ix ax k'onti'l
tzan tkaj esi' tzan txik esi' etoyej te
Qtata Dios.

43 jLast etetz a'ix aj b'uch'uj Parisey!
Komo etetz mer egan tzan eqet wit'let
tuj te th'ay bank tuj te jay nab'il Dios
b'ix mer egan tzan etok lima' tzan
kyaqil xjal tuj plas.

44 iLast etetz a'ix! Komo etetz a'ix
iktza' jun luwar aj ja' muqume' kye
kamnaq, aj k'onti'l eb'l, b'ix kye xjal
nkyeky'ik b'ix k'onti'l kyeb'en tidi' at
txini.»

45 Ntons tzaj te jun aj xnaq'tzal
Kawb'il, owaj stzaqg'b'e’ tetz ikxjani:
«Xnaq'tzon, 0j stzaj aquma’ ikxji, ax
nqoget ayoli'na.»

46 Per te Jesus oxik tq'uma' ikx-
jani: «jAx last etetz a'ix aj xnaq'tzal

Kawb'ill Komo etetz nxik ek'ulu'
mandad te junky tzan tqget tk'ulu'

jun tidi' aj nijunwt b'a'n tzan tbh'antik
titza'. B'ix etetzk'on egan tzan etonen
ch'inwt.

47 jLast etetz a'ix! Komo etetz nqet
ek'ulu' kypantyon kye aj yolil tyol
Dios aj eb'ajget kansa' tzan kye etija-
jil oqtxi'.

48 Tkxji etetz eteb'en te aj okyk'uluj
b'ix dyakwerd atix ti'j te aj okyk'uluj,
komo a'e' kyetz kye aj ekansan te
kyetz b'ix etetz ajna’l njaw ek'ulu’ te
kypantyon.

49 Astilji oqtxi' te Qtata Dios
aj teb'en kyaqil otq'umaj ikxjani:

* 11:32 Jon 3:4-10 ¥ 11:42 Ax: diezmo; Lev 27:30.

“Okyexe’l nlajo’ kye aj yolil nyol
b'ix kye aj nky'ixel kxol kyetz, per
okyeqtel kykansa' junjun kye nlajen
b'ix txq'anky okyejawel kylajo'.”

50 Ntons kye ja tijajil xjal ajna'l, te
Qtata Dios otzajel xhcha'o' kyetz kyi'j
kye aj yolil tyol aj eb'ajget kansa' atx
aj th'antlen te ja twitz tx'o'tx'ni,

51 [otzajel xhcha'o’] ti'j tkamlen
te Abel®™ b'ix max aj tkamlenkix te

Sakariy® aj oget kykansa' txol te
tz'e'sb'il b'ix te Nim Jay Nab'il Te
Qtata Dios. Wetz nxik nq'uma’ etetz,
te Qtata Dios otzajel xhcha'o' kyuky'i
kye ja xjal ajna'l ti'j kykamlen kyaqil
kyetz.

52 jLast etetz a'ix aj xnaq'tzal
Kawb'il! Etetz cha nqget etewa'
te b'an'ax kywitz kye xjal. Etetz
k'ontil nkxk'amon te b'an'ax b'ix
k'onti'l n'etzoqpi' tzan tel kyniky' kye
txq'anky.»

53 Ntons ya ma xik tq'uma' te Jesus
kyaqil ntzani, kye xnaq'tzal Kawb'il
b'ix kye aj b'uch'uj Parisey, kyetz
eb'ajjaw q'ojlik nim b'ix e'aq'ik tzan
txik kcha'o' tidi'chq tetz

54 tzan tok kcha'o' jun tidi' aj
owokeyon tuq Kkyitza' tzan txik
kyq'uma' jun til.

12

Aj Tyolin Jesus Tzan K'on Qok
Xmeletz'

1 Ntons man tuq nkyeyolin, owok
kchimo' kyib' ky'ila'j mil xjal tzi, b'ix
k'ontil tuq nb'antik tzan kyb'et kx-
olx. Ntons te Jesus owaq'ik tzan
tyolin kyuky'i kye txnaq'atz ikxjani:
«Intok esi' waq enab'l ti'j kxmeletz'ul
kye aj b'uch'uj Parisey, [aj nage jun]
malsb'il [aj nxik tsipa' tib' ja'chq].”

2K'onti'l jun tidi' aj ewj aj nlay-wit
tz'ok cha'o’, b'ix k'onti'l jun tidi' aj
ewa' nlay-wit tz'ok e'e".”

3 Ikxji kyaqil tidi' aj oje xik qyoli'

oje xik jg'uma' ewj tuj jun jay lamo’

* 11:51Gén4:8 T 11:51 2Cr6 24:20-21

* 12:10 Mak 3:29

qib’', oxe'l pakb'a’ tzan tok cha'o’ tzan
kyaqil.»

A Te Qtata Dios Te Aj Presis Tzan
Tqet Qxob'le’

Mat 10:26-31

4 «Etetz aj wajyol a'ix, wetz ajna'l
nxik nq'uma' etetz k'on get exob'le’
te aj a'ox b'a'n tzan tpon tnajsa’
te echi'jel b'ix nlay pon tnajsa’ te

etanim.
5 Wetz oxe'l nq'uma' etetz ab'l te

aj presis tzan tget exob'le: Intget
exob'le' te [Qtata Dios] aj at tajwalil
tzan tel tin tanq'in jun xjal b'ix yaji
b'a'n tzan txik tsi' tuj te nim q'aq’ aj
ja' te xhcho'nal k'onti'l nmankun. Ti'j
tetz presis tzan tqet exob'le'.

6 ¢Ti'tzun K'onti'l nkyetzaj k'ayi'
jweb' tal pich' tzan kab'e' tmin nya'tx
nim tbalor? Per te Qtata Dios k'onti'l
n'ajnaj ti'j tk'u'j ti'j junjun te kyetz.

7 Pyorx-alo etetz, [te Qtata Dios
nkxqet tk'ulu' kwent] asta kyaqil te
stzamal ewi' b'an ajla’ titza'. Ntons
k'on kxob', etetz mas ganimix a'ix
kywitz ky'ila’j tal pich'.»

Aj Tyolin Jesus Kyi'j Kye Aj K'onti'l
Nkyeky'ixwik Ti'j Tetz Kywitz Xjal

Mat 10:19-20,32-33; 12:32; Mak
3:29; 8:38

8 «Wetz oxe'l nquma' etetz, ab'l
te aj oxe'l tq'uma' kywitz xjal qa
tetz n'okslan wi'j, ax [wetz] te Ichan
Aj Tk'wa'al Dios [a'in] okyinyoliyon
galan ti'j tetz kywitz kye dngel aj tuj
ka'j.

9 Per te aj okyin'elal tik'o' kywitz
xjal, ax tetz owelal wik'o' kywitz kye
angel aj tuj ka'j.

10 Ab'] te aj oxe'l tq'uma' tyol nya'tx
galan wi'j [wetz] te Ichan Aj Tk'wa'al
Dios [a'in], b'a'n tzan tqet najsa’ te aj
ma'tx xik tq'uma’, per nlay get najsa’
ga nyolin nya'tx galan ti'j te Txew
Dios.”

11B'ix 0j exik in tuj te jay nab'il Dios
b'ix kywitz kye k'ulul mandad b'ix
kye aj at nim kyajwalil, k'on kxb'isun

* 12:2 Mak 4:22; Luks 8:17

ti'j tidi' oxe'l eq'uma’ b'ix ti'j tidi' owa-
jel etzaq'b'e’ kyetz.

12 Komo tuj aj orji te Txew Dios
oxe'l tq'uma' etetz te aj presis tzan

txik eq'uma’.»*

Te Yek'b'il Ti'j Te Q'inomal

13 Ntons, tzaj te jun xjal aj atget
tuq kxol kye xjal, oxik tq'uma' ikx-
jani: «Xnaq'tzon, intxik aq'uma’' ch'in
te witzik tzan tqget tpawa' te erensy
gxola.»

14 Ntons te Jesus oxik tquma'
«jOmbre! ¢A'in petzun wetz exol etetz
iktza' jun pujul il qatzun jun pawon™
exolji?»

15 Yaji oxik tq'uma' kye kyaqil ikx-
jani: «Intok esi' waq enab'l tzan
k'on tel egani' tidi'chq. Komo tzan
ganq'in, nya'tx presis ga at tidi'chq
nim getz.»

16 Yaji oxik tq'uma' jun yek'b'il
kyetz ikxjani: «At tuq jun xjal b'an
q'inon, b'ix te tawal okaj b'an tb'anil.

17 Ntons te q'inon ogeten b'isuyon
ikxjani: “¢Tidi' nk'ulu'tz ajna'l? Ma'tx
noj kyaqil ja' nqex nk'u'u' te twitz
wawal b'ix Kk'ontil ja' tzan tqgex
nk'u'u' txq'anky.”

18 Yaji otqumaj ikxjani: “Ya
web'enky tidi' nk'ulu'tz. Okyeqtel
nxitu' aj ja' nqex nk'u'u’ twitz wawal,
b'ix yaji okyeqtel nk'ulu' kye tqatel
mas limaq tzan tgex nk'u'u' kyagqil
twitz te wawal b'ix kyaqil tidi'chq
wetz tuj.

19Yaji onq'uma'tz wetzx tuj wanim
ikxjani: ‘Wetz tidi'chq k'u'u' witza'
te ky'ila'j agq'b'i. Ajna’'l okyin'ojlayon,
b'ix okyinwa'yon b'ix okyin'uk'ayon
b'ix okyinchalajel.” ”

20 Per yaji te Qtata Dios oxik tq'uma'
tetz ikxjani: “jT'a'q ka'r! Ja aq'b'ilni
yatz ochkamel, b'ix kyaqil aj tidi' yatz
¢ab'l qetz okajel asi'?”

21 Ntons ikxji nky'ik tuky'i jun xjal
aj tidi'chq tq'inomal nget xhchimo'
cha te tetzx tzani twitz tX'o'tx' b'ix
K'ontil jun tq'inomal tuky'i Qtata
Dios.»

* 12:12 Mat 10:19-20; Mak 13:11; Luks 21:14-15
* 12:27 1Re 10:4-7; 2Crd 9:3-6

Te Qtata Dios Nkyeqet Tk'ulu'

Kwent Kye Tk'wa'al

Mat 6:25-34

22 Te Jesus oxik tquma' kye
txnaq'atz ikxjani: «Wetz oxe'l

nq'uma’ etetz, k'on kxb'isun ti'j titza'
okx'anq'iyon, ti'j tidi' oxe'l ewa'a’ b'ix
ti'j tidi' eq'anaq owokel esi' eti'.

23 Qa itz'0jo' a te mas presisji twitz
te qwe', b'ix te qchi'jel a te mas presis
twitz te jq'anaq.

24 Intok esi' enab'l kyi'j kye pich/,
kyetz K'onti'l nkye'awan b'ix k'onti'l
njaw kyin tidi', k'onti'l kyk'ub'l ni
kykajon, per te Qtata Dios nxik tsi'
kywe' tzan kywa'an. Per yatzun etetz
mas ganimix a'ix kywitz kye pich'.

25 sAb'l jun etetz, qa ob'isuyon
ti'jx, ob'antel tzan tjaw tky'ib'sa'x tib'
junky txejq'ab'

26 Qa etetz k'onti'l nb'antik etitza’
jun tidi' aj b'an ch'i nekit, ntons ¢tistil
nkxb'isun ti'j tidi'chq?

27 Intok esi' enab'l titza' nkyejaw
ky'ib' kye ub'echt tuj k'ul. Kyetz
K'onti'l nkye'aqunan b'ix K'onti'l
nkyekyimon, per wetz oxe'l nq'uma'
etetz, ni siker te Salomon™ [aj k'ulul
mandad oqtxi'], ni tetz tzan tpaj
kyaqil aj b'an tb'anil tidi'chq tuq tetz
b'a'n tuq tzan tok txq'aptza' tib' iktza'
kyetz.

28 Qa te Qtata Dios nxq'aptzan
b'an tb'anil kye ub'ech tuj k'ul, aj
akyeqet b'an tb'anil ajna’l per nchi'j
ojetq kyeponaj b'ix okye'okex si' tuj
q'aq', ntons pyorx-alo eti'j etetz a'ix,
te Qtata Dios oxq'aptzayon etetz aj
nya'tx nim wit'lik ek'u’j ti'j.

29 Ntons k'on kxb'isun ti'j tidi' oxe'l
ewa'a'’ b'ix tidi' oxe'l etuk'a’, b'ix
K'onti'l tzan eb'isun ti'j ch'inwt, k'on
gex esi' b'is tuj etanim.

30 Kyaqil kye aj nya'tx gxjalil tijajil
Israel aj k'onti'l nkye'okslan te Qtata
Dios, kyetz nkyeb'isun ti'j kyaqil nini,
per etetz ntzaj ena'o' jun etat aj teb'en
tidi' presis te etetz.

31 Intok esi' etetz ek'u’j tzan tqet
etoksla' titza' tgan te Qajawil, b'ix

* 12:14 AX: jun chewsal q'oj. T 12:27 Ax: lirios.

kyaqil te aj presis te etetz, otzajel si'.»

Te Aj At Te Qetz Tuj Kaj
Mat 6:19-21

32 «K'on kxb'isun, komo etetz a'ix
iktza' walo'. Anke etetz nya'tx ky'ila'j
eb'et b'ix nya'tx nim ebalor, per a
te Ntat te twitzale' k'ulul mandad ti'j
kyaqil, b'ix oget tuj twitz tzan txik
tsi' etajwalil tzan ek'ulun mandad
tuky'i'l.

33 Intxik ek'ayi' tidi'chq aj at etetz,
b'ix intxik etoye' kye meb'a’ xjal. In-
tget echimo' jun eq'inomal aj k'onti'l
nponaj; intget echimo' jun eq'inomal
tuj ka'j aj ja' te eq'inomal k'onti'l
nmankun b'ix ja' kye eleq' k'onti'l
nkye'ox b'ix te pok' K'onti'l npon tna-
jsa'.

34Komo aj ja' atqet te eq'inomal, ax
tzi okajel te etanim.»

A Tgan Tzan Qten List
Mat 13:33-37

35 «Pe'eten waq list iktza' jun xjal
atok tq'anaq b'ix at tq'anal txaqo'.*

36 Pe'eten waq list iktza' kye
aq'unon aj nkye'iyon ti'j te kyajawil
ch'inky tmeltz'jik aj ja' ojetq xik uk'le’
tzan tpaj telentz mojlet jun xjal, iktza'
kye aq'unon nkye'iyon tzan totz
kyjaqo' te jay twitz oj tok tzk'onk'a'
te lamel, ax ikxji pe'eten etetz.*

37 Galanx-alo kye aj mosj aj list
ate', oj tul te kyajawil okyetzajel
k'ulb'a’ nkye'iyon ti'j. Wetz oxe'l
nq'uma’ etetz te b'an'ax, te kyajawil
owokel tsi' tq'anaq taq'umb'il tzan
kxik tk'a'cha’, b'ix oxe'l tq'uma' tzan
kyget wit'let ti'j tmes b'ix ajixk tetz
oxe'lk'a'chan te kyetz.*

38 Galanx-alo kyetz okyetzajel
k'ulb'a’ tzunx itz'oje'x, nkesey te
kypatron owulel b'an chukaqb'il
gatzun b'an q'eqombwenji.

39 Ntons, instzaj echa'o’ junky
yek'b'il ntzani: Qa te tajaw jay teb'en-
wit janik'or owulel jun eleq, tetz
nlay-tal tz'otz stzoqpi' tzan totz tuj te

jay.

* 12:35 Mat 25:1-13

* 12:36 Mak 13:34-36

40 Ax ikxji etetz, pe'eten waq list
tzan tpaj [wetz] te Ichan Aj Tk'wa'al
Dios[a'in] kyin'ul tuj jun q'ij aj k'onti'l
eteb'en etetz janik'b'a'n.»*

Te Yek'b'il Ti'j Te Mosj Galan B'ix Te
Mosj Aj Nya'tx Galan
Mat 24:45-51

41Yaji te Xhpe'y oxik xhcha'o' tetz
ikxjani: «Tat, ¢/ma tzaj aq'uma’' te
ja yek'b'il a'ox te getza gatzun kye
kyaqilji?»

42 Yaji te Twitzale' oxik tquma'
«¢Titza' nab'lin jun mosj aj b'an tume’l
nb'isun b'ix nk'ulun kyaqil iktza' te
tpatron tgan, b'ix te tpatron nkaj tsi'
tuj tq'ab’ tetz kye txq'anky tuj tjay
tzan kxik tk'a'cha’ oj tpon or?

43 Galanx-alo te aj mosjji oj tul te
tpatron otzajel k'ulb'a' nk'ulun kyagqil
taq'un iktza'x ojetq kaj q'uma’ tetz.

44 0xe'l nq'uma’ etetz te b'an'ax, te
tpatron okajel tsi' te k'ulul mandad
ti'j kyaqil tidi'chq tetz.

45 Per ga te mosj oqtel th'isu' tuj
tanim, “Te wajawil nlay tzul luwew,”
b'ix yaji ga tetz owaq'el tzan kyqet
tb'uju’ kye txq'anky mosj xuj tuky'i
ichan, b'ix cha owokelten wa'il b'ix
uk'ayon b'ix oboliyon,

46 ntons yaji tuj jun q'ij aj K'onti'l
teb'en, te tpatron omeltz'jel b'ix oxe'l
tsi' nim xhcho'nal ti'j, b'ix te xjal oka-
jel kyuky'i kye aj k'onti'l nkye'okslan.

47 Te jun mosj aj teb'en tidi' tgan te
tpatron, b'ix qa k'onti'l nqet tk'ulu' te
aq'unj, yaji oj tul te tpatron oxe'l si'
jun nim xhcho'nal ti'}.

48 Per ga te jun aq'unon tzan tpaj
K'onti'l tuq teb'en ma tk'ulyj jun tidi'
nya'tx galan, tetz oxe'l si' xhcho'nal
ti'j per nya'tx nim. Ab'lchaq xjal
aj nxik si' nim [tajwalil], te tpatron
otzajel xhcha'o' nim tuky'il; b'ix te
aj nkaj si' nim tuj tq'ab’, te tpatron
oxe'l tqani' tuky'i'l mas nim kywitz
kye txq'anky.»

Tzan Tpaj Te Jesus Kye Xjal Oqtel
Kypawa' Kyib' Kxol
Mat 10:34-36

* 12:40 Mat 24:43-44

19 «Wetz ma'tx kyin'ul twitz ja
tx'o'tx'ni [iktza'] tzan nswan ('aq’
[tzan tpon tnajsa’ te nya'tx galan].
B'ix galan-talo qa oje-wit tz'aq'ik tzan
strenun.

50 Wetz presis tzan tok wen jun xh-

cho'nal nim, b'ix b'an n'ok wen twitz
tzan tpaj mina' tky'ik.

51 sEtetz tuj enab'l ga wetz in'ul
tzan kyten galan kye xjal twitz ja
tx'o'tx'ni? Nya'tx sinoke tzan tqet ky-
pawa' kyib'.

52 Ajnali jweb' xjal tuj jun jay oqtel
kypawa' kyib', ox okyejawel meltz'jik
kyi'j kab'e’ b'ix kab'e’ okyejawel
meltz'jik kyi'j ox.

53 Te k'wa'lon ojawel meltz'jik ti'j
tk'wa'al b'ix te k'wa'alb'aj ojawel
meltz'jik tij te k'wa'lon; te alon
ojawel meltz'jik ti'j tal, b'ix te tal
ojawel meltz'jik ti'j tnan; b'ix jun
alib'on ojawel meltz'jik ti'j talib’,
b'ix te alib'j ojawel meltz'jik ti'j te
alib'on.»™

Aj Txik Tq'uma' Jesus Tzan Tok Qsi’
Qnab'lTij Te Aj Nky'ik Twitz Tx'o'tx’
Mat 16:1-4; Mak 8:11-13

54 Ntons te Jesus ax oxik tquma’
kye xjal ikxjani: «0Oj txik eten etetz te
muj ikja'n stzaj aj ja' nget te q'ij, nxik
eq'uma’ “tzul jab" b'ix ikxji nky'ik.

55 B'ix qa te kyaq'iq' tzajnaq tuj te
ky'ixk'oj tx'0'tx' ntons n'eq'uma’ “tzul
q'ijal” b'ix ikxji nky'ik.

56 iXmeletz' ka'r! Qa etetz n'el eniky'
tidi' nky'ik twitz ka'j b'ix twitz tx'o'tx’,
ntons ¢tistil K'onti'l n'el eniky' ti'j te aj
nky'ik tuj ja tyemp ajna’'lni?»

Tok Asi' Ak'uj Tzan Ageten Galan
Tuky'i Awajq'oj
Mat 5:25-26
57 «¢Tistil Kk'onti'l nget
byenech alkyetz te galan?
58Qaatab'lmaxik ganiyon eti'j b'ix
okxe'l teq'i' twitz te pujul il, pe'eyolin
tzan eten galan exol tzunx tuq atx
luwar. Ikxji tzan K'on epon teq'l'
max tuky'i te pujul il, b'ix tetz okxe'l
tq'apo’ tuj kyq'ab' kye mulon, b'ix
okxtex ksi' tuj pres.

eb'isu’

* 12:53 Miq 7:6

59 Wetz oxe'l nq'uma’, etetz nlay
kxjatz tuj te pres ga mina' tuq tokb'aj
echojo' te emult kyaqil.»

13

Titza' Owaj Stzaq'b'e’ Jesus Te Aj
Otzaj Kcha'o' Kye Xjal Ti'j Te Nya'tx
Galan Aj Nky'ik

1 Ntons, tuj aj tyempji eb'ajpon
txq'an xjal tuky'l Jesus, b'ix oxik
kyq'uma' tetz ti'j te Pilat aj txik tk'ulu'
mandad tzan kyget tkansa' txq'an
xjal aj Galiley b'ix te kchiky'el oxik
samo' tuky'i kchiky'el kye kyalo' aj
nxik tuq kyq'apo’ te jun present.

2 Ntons te Jesus oxik tq'uma' kyetz
ikxjani: «¢Titza' etetz tuj enab'l, te aj
oky'ik kyi'j kye aj xjalji, oky'ik tzan
tpaj kyetz mas chimol choj-e' kywitz
kye txq'anky xjal tuj kyamaq'?

3 Wetz oxe'l nq'uma’ etetz, nya'tx.
B'ix yatzun etetz, qa nlay jaw
eky'ixpu' enab'lin b'ix nlay kx'okslan
ti'j Qtata Dios, ax etetz okxkamel
ikxji.

4 ¢Qatzun etetz tuj enab'l, kye aj
wajxaqlajuj xjal aj eb'ajkamik aj tqet
tz'aqik te jay nim twa'lkal kyajsik aj
atget tuq tuj Siloé, ga kyetz mas chi-
mol choj-e' kywitz kye txq'anky xjal
aj nkyenajan tuq tuj Jerusalen?

5> Wetz oxe'l nq'uma’' etetz, nya'tx.
B'ix yatzun etetz gqa nlay jaw
eky'ixpu' enab'lin ax etetz okxkamel
ikxji.»

Te Yek'b'il Ti'j Te Igos Aj K'onti'l
Twitz

6 Yaji te Jesus oxik tq'uma' kyetz
ja yek'b'il ntzani: «jun xjal awa' tuq
titza' jun wi' igos tuj xtx'o'otx' b'ix
oxwa'q e'el tetz qa at tuq twitz te wi'
igos per K'onti'l tuqg nijunwt.

7 Ntons tetz oxik tq'uma' te
taq'unon aj nk'ulun kwent tuq te
awalj: “Tzaj acha'o’, oxe aq'b'ixi'
nkyin'ul aq'b'ia’ tuj ja awaljni joyol
ga at twitz per Kk'ontil, ni jun-el
oje tz'oknoj witza'. Ntons intjaw
atxX'emu’ ch'in.  ¢Tistil atget cha
perjoder?”

8 Per te aj nk'ulun kwent tuq te
awalj owaj stzag'b'e’ ikxjani: “Tat,
qaltetz. Insten junky aq’b'ichag,
ojawelnq'u'u'txe'b'ix oqtex nsi' ch'in
tabonil.

9 Qang ikxji gang oka]el twitz, qa
nlay ntons ojawel tx'emlet.”»

AjTqet Tq'ana' Jesus Jun Xuj Tuj Q'ij
Ojlamj

10 Ntons, jun q'ij ojla'mj te Jesus
owox tujjunjaynab'il Dios b'ix owok-
ten xnaq'tzal kye xjal.

11 B'ix atqet tuq tzijun xu] yab' tuq,
b'ix wajxaqlajuj aq'b'ixi' tuq tqetlen
yab'tik. Jun malspirit ojetq tuq tk'uluj
tzan tqet txoki' ti'j talg b'ix k'onti'l tuq
nb'antik tzan tkaj rekt tzelti'j.

12B'ix te Jesus, ya ma xik te'e’, otzaj
tuk'le' b'ix oxik tq'uma' tetz ikxjani:
«Xuj, ajna’'l yatz ma'tx chkolpjik ti'j te
ayab'il.»

13 Ntons te Jesus oqet tsi' tq'ab’
tajsik, b'ix b'eyxnajji te xuj okaj rekt
tzeltl'j b'ix oqget tjig'b'a’ Qtata Dios.

14 Per te k'ulul mandad tuj te jay
nab'il Dios ojaw q ojlik nim tzan tpaj
komo ]un q1ij ojla'mj tuq, b'ix oxik
tq'uma’ kyuky ikye X]al ikxjani: «Ate'
wagaq q'ij tzan qaq'unan b'ix pe'etul
tuj aj q'ijji tzan eqet q'ana’ b'ix nya'tx
tuj te q'ij ojla'mj.»*

15 Ntons te Jesus oxik tq'uma' tetz
ikxjani: «jXmeletz' ka'r!  ¢Ti'tzun,
k'ontil nkye'el epuju’ kye ewakaxh
gatzun kye ekwayji tuj jun q'ij ojla'mj
tzan kxik eteq'i' uk'al a'?

16 Yatzun ja xujni, tetz jun tijajil
Abran b'ix tzyu' tuq tzan te Satanas
atx wajxaqlajuj aq'b'ixi'.  ¢Ti'tzun
nya'tx petzun galan tuq tzan tkolpjik
tuj jun q'ij ojla'mj?»

17 Ya ma xik tyoli' te Jesus kyaqil
ntzani, kye a'e' tajq'oj eqet ky'ixwik,
per kyaqil kye xjal nkyechalaj tuq
tzan tpaj tidi'chq nget tk'ulu' tuq
tuky'i nim tajwalil Qtata Dios.

Te Yek'b'il Ti'j Te Tze' Mostas
Mat 13:31-32; Mak 4:30-32

* 13:14 Ex0 20:9-10; Deu 5:13-14 *
Mat 22:13; 25:30

18 Yaji te Jesus ax oxik tquma’' ikx-
jani: «;Tidi' quky'i'l parej te tume’l
titza' nkyekaj kye xjal tuj tq'ab’ Qtata
Dios? ¢Tidi' quky'i'l b'a'n tzan tqget
nparejsa'?

19 Te nini iktza' jun tb'aq’ mostas
aj ngex tawa' jun xjal tuj xtx'o'otx/,
nky'ib', n'ok jun tze', b'ix kye pich’
njax kyk'ulu' kyq'u' twi'.»

Te Yek'b'il Ti'j Te Malsb'il Q'otj
Mat 13:33

20 Yaji te Jesus oxik tquma'
junky'elky ikxjani: «;Tidi' quky'il
parej te tume'l titza' nkyekaj kye xjal
tuj tq'ab’ Qtata Dios?

21 Te nini iktza' te malsb'il aj nqex
tsi' jun xuj tuj oxe malon arin tzan
tmal te q'otj kyaqil.»

Oj Qokslan Ti'j Jesus, Nini Iktza'
Nqo'ox Tuj Jun Lamel Nekit
Mat 7:13-14,21-23

22 Ntons, aj ikja'n tuq txik te Jesus
tuj Jerusalen, nkyexik txnaq'tza' tuq
kye xjal kyuj kye amaq' b'ix aldey aj
ja' tuq nky'ik.

23 Tzaj jun xjal, oxik xhcha'o' tetz
ikxjani: «¢Tat, b'an'ax petzun qa
nya'tx ky'ila'j xjal okyekoletel?» Yaji
te Jesus oxik tq'uma' ikxjani:

24 «Intok esi' waq ek'u'j tzan etox tuj
te lamel aj nekit. Wetz oxe'l nq'uma'’
etetz, ky'ila'j xjal owelal kyq'ajab’
tzan kyox, per nlay b'antik tzan kyox.

25 0j tkaj tlamo' te tajaw jay
te lamel, qa etetz okxkajel jwer,
okx'okex q'olb’en b'ix oxe'l-al eq'uma’

ikxjani: “Tat, intox ajaqgo’ ch'in te
jay.”  Per owelatz tq'uma' etetz
ikxjani: “Wetz k'onti'l wotzqi' ab'l
[ 3k

a'ix,

26 Yaji okx'aq'el etetz tzan txik
equma': “Qetza owa'ana junx
awuky ' b'ix yatz otzaj axnaq'tza'na
a'o' tyj qamaq’ 7

27 Per yaji tetz oxe'l tq'uma' ikx-
jani: “Wetz ma'tx xik nq'uma’ etetz,
K'onti'l wotzqimix. Intel epawa’ etib’
wi'j kyaqil etetz aj a'ix k'ulul nya'tx
galan.”*

* 13:275a16:8 * 13:28

28Tzi [junjun] te etetz okx'oq'el b'ix
ma gitx'itx'in txe' ete’™ oj txik ete'e’ te
Abran b'ix Isak b'ix Jacob™ b'ix kyaqil
kye aj yolil tyol Dios akyeqet tuj tq'ab’
Qtata Dios b'ix etetz K'onti'l.

29 Okye'ulel xjal aj tzajnaqe’ ja'chq
twitz tx'o'tx’ kyaqil,r b'ix okyeqtel
wit'let wa'il ti'j mes tuky'i Qtata Dios
kyuky'i kyaqil kye txq'anky aj akye-
get tuky'i'l tuj kaj.

30 Ntons ate' kye aj xtxa'mpon
okye'okel tb'ay, yatzun kye aj tb'ay
okye'okel xtxa'mpon.»™

Aj Toq' Jesus Tzan Tpaj A'e’ Aj
Amagq'’ Jerusalen
Mat 23:37-39

31 Ntons aj orji, ax eb'ajpon junjun
aj b'uch'yj Parisey b'ix oxik kyq'uma'
te Jesus ikxjani: «Pax, pawex tuj ja
amaq'ni tzan tpaj te Erddes tgan tzan
aget tkansa'.»

32 Ntons tetz oxik tq'uma' ikxjani:
«Pex wa( tuky'i'l b'ix intxik eq'uma’
ikxjani tuky'i te aj ma xhi'wl titza'ni:
“Tzaj awen, ajna'l b'ix nchi'j nkye-
jatz win malspirit tuj kyanim xjal
b'ix nkyeqget nq'ana’ kye yab' b'ix tuj
toxi'n q'ijj omankuyon waq'un.”

33 Per presis tzan nxik tuj nb'ey
ajna'l b'ix nchi'j b'ix kab'j tzan tpaj
nlay b'antik tzan tkamik jun aj yolil
tyol Dios ga nya'tx tuj Jerusalen.

34 Last etetz aj Jerusalen a'ix! Etetz
cha nkyeqget ekansa' kye tlajen Dios
b'ix nkye'ok exo'o’' tuky'i ab'j kye xjal
aj tmandader Dios. Wetz ky'ila'j-el
ngan tuq tzan etok nchimo' iktza' jun
pagon nkye'ok xhchimo' kye tal tjaq'
txiky', per etetz k'onti'l eb'anij.

35 Te ejay okajel ekola' b'ix oxe'l
nq'uma' etetz ya nlay kyin'ok eten
max oj tpon te or oj txik eq'uma’ wi'j
ikxjani: “jGalanx-alo te aj tzul tuky'i
th'i te Qajawil!”»*

14

Aj Tqet Tq'ana’ Jesus Junky Yab' Tuj
Q' Ojlamy

* 13:28 Mat 8:11
sur; Mat 8:11.

133

Stz'ib'en Luks 14:10

1 Ntons tuj jun ('ij ojla'mj, te Je-
sus oxwa'q wa'il tjay jun k'ulul man-
dad kxol kye aj b'uch'uj Parisey, b'ix
kye aj b'uch'uj Parisey n'ok ksi' tuq
kynab'l ti'].

2 B'ix qaynin twitz tetz, atqet tuq
jun yab', mal tuq ti'j.

3 Ntons te Jesus oxik xhcha'o'
kyuky'i kye xnaq'tzal Kawb'il kye aj
b'uch'uj Parisey aj akyeqet tuq tzi:
«¢Titza' etetz tuj enab'l tidi' nyolin te
Kawb'il, galan pe' tzan tqet q'anlet
jun yab' tuj q'ij ojla'mj qa nya'txji?»

4 Kyetz k'onti'l tidi' okyq'umaj.
Ntons tetz otzaj tjocho' te yab', oget
tq'ana’ b'ix oxik tq'uma'’ tetz b'a'n tuq
tzan taj tjay.

5> Yaji oxik tq'uma' kye txq'anky
xjal tzi: «;Ab'l jun te etetz qa ma
gex tz'aqik jun ek'wa'al qatzun jun
etalo'ji tuj junjul, nlay kxqex najeq'il
tetz nkesey tuj jun q'ij ojla'mj?»*

6 Kyetz k'onti'l tidi' owaj ktzaq'b'e’
tetz.

Te Yek'b'il Kyi'j Kye Aj Mer Kygan
Jun Kywit'lel Kxol Kye Tlimaqal Xjal

7 Yaji ya ma xik ten te Jesus titza'
tuq kye xjal aj eb'ajtzaj uk'le’ wa'il
n'el tuq kyjoyo' kywit'lel aj ja' tzan
kyqget jig'b'a’ mas tzan kye txq'anky,
ntons oxik tq'uma’ jun yek'b'il kyetz
ikxjani:

8 «0j etzaj uk'le' wa'il tzan tpaj
jun xjal omoijletel, k'on tz'el ejoyo’ te
ewit'lel aj mas b'an tb'anil tzan tpaj
ganq at junky aj mas jig'b'a’ ewitz
etetz ojetq tzaj uk'le'.

9B'ix te aj otzaj uk'len etetz ekab'il,
kebal tpon awuky'i'l, q'umal tetz ikx-
jani: “Pawel tzi, oqtel wit'let tetz tuj
aluwar.” Nimod ntons presis tzan
axik wit'letel aj ja' kye txq'anky k'on
kygan b'ix tuky'i aky'exaw otxe'l.

10Ntons oj etzaj uk'le’ wa'il, pe'eqet
wit'let aj ja' nya'tx kygan kye xjal tzan
kyqget wit'let. Ikxji oj tul te aj otzaj
uk'len yatz, oxe'l tq'uma' yatz ikx-
jani: “Wamiw, paky'ik wit'letel tzani
aj ja' mas tb'anil.” Ntons ikxji ochtel

..........

T 13:29 Ax: tzajnaqe' aj tumelil ja' njakul q'ij b'ix aj ja' ngex q'ij b'ix aj norte b'ix
* 13:30 Mat 19:30; 20:16; Mak 10:31

* 13:355a1118:26 * 14:5 Mat 12:11

jigb'a’ tzan kye txq'anky aj wit'like'
awuky'i'l ti'j mes.*

11 Komo ab'lte aj nqet tjig'b'a’ tib'x,
tetz owelal eq'i' tky'exaw, b'ix te aj
k'onti'l nqget tjig'b'a’ tib'x, tetz oqtel
jigb'a'»*

12 B'ix ax oxik tq'uma' te Jesus ikx-
jani tuky'i te xjal aj otzaj uk'len tetz:
«0j kxik awuk'le' xjal wa'il tuj ajay,
k'on kyetzaj awuk'le' [cha a'ox] kye
aj a'e’ awajyol b'ix kye aj a'e" awer-
man b'ix kye txq'anky afamiliar ni
kye a'e' abesin aj q'inon-e' tzan tpaj
kyetz otxe'l kyuk'le' junky'el b'ix ikxji
owokel kchojo' junky'el awuky'i'l.

13 Mejor, oj ktzaj awuk'le' xjal wa'il
ajay, inktzaj awuk'le' kye meb'a’ xjal
b'ix kye k'o yajnaq b'ix kye kox b'ix
kye moy

14 pb'ix ochtel ky'iwla' tzan tpaj
kyetz nlay b'antik tzan tok kchojo’
junky'el, per [te Qtata Dios] owokel
chojon te yatz oj kyjaw anq'in kye aj
oje kye'el galan tuj twitz.»

Te Yek'b'il Kyi'j Kye Aj Uk'leme’' Tuq
Wa'il
Mat 22:1-10

15Ya ma tz'ok cha'o' te nini, jun xjal
aj wit'liget tuq twimes oxik tq'uma’
tetz te Jesus ikxjani: «Galanx-alo kye
aj okyewa'yon tuky'i te Qtata Dios aj
atjax tuj ka'j.»

16 Ntons te Jesus oxik tq'uma' [jun
yek'b'il] ikxjani: «At tuq jun xjal oqget
tsi' jun wab'j b'an tb'anil b'ix etzaj
tuk'le' ky'ila'j xjal wa'il.

17 Ya ma pon or tzan kywa'an tuq
te wab'j, oxik tlajo' jun tmos q'umal
kyuky'i'l kye xjal aj ojetq tuq kyetzaj
tuk'le’, oxik tq'uma' ikxjani: “Pe'etzaj
waq, ma'tx b'antik te wab'j.”

18 Per nijunwt eb'ajpon, junjun-
chaqtidi'chq owokksi' tzan k'on kxik.
Jun oxik tq'uma’ ikxjani: “Wetz ma'tx
kaj nloq'o’ jun ntx'o'otx’, b'ix presis
tzan nxik e'el tetz. Najsaj ch'in, per
nlay b'antik tzan nxik.”

19 Tzaj te junky, oxik tq'uma' ikx-
jani: “Wetz ma'tx get nloq'o' jweb'

* 14:10 Pro 25:6-7

134

Stz'ib'en Luks 14:29

yunt nwakaxh, presis tzan kyqet
nk'ulu' probar ajna’l. Najsaj ch'in,
nlay b'antik tzan nxik.”

20 Yaji junky oxik tq'uma' ikxjani:
“Wetz man woklen junan, astilji nlay

b'antik tzan nxik.”

21 Ya ma meltz'jik te mosj, oxik
tquma' kyaqil ntzani te tpatron.
Ntons yatzun te twitzale' ojaw q'ojlik
nim, b'ix oxik tq'uma’' te tmos ikxjani:
“Pax naj ja'chq tuj plas b'ix kye nim
b'ey tuj amaq’, b'ix inktzaj awin tzani
kye a'e' meb'a' b'ix kye a'e' aj xhkut-e',
b'ix kye aj moy-e' b'ix kye aj kox-e'.”

22 Yaji te mosj oxik tq'uma' tetz
ikxjani: “Tat, ma'tx b'antik kyaqil
aj ma'tx tzaj aq'uma’' b'ix tzunx atx
luwar kye txq'anky.”

23 Ntons te twitzale' oxik tq'uma’ te
tmos ikxjani: “Pax kyuj kye nim b'ey
b'ix kyuj kye b'ey nekit, b'ix intxik
ayoli' kye xjal tzan kyotz tuj njay tzan
kynoj kyaqil tuj njay.

24 Oxe'l nq'uma’, nijunwt kye aj et-
zaj wuk'le' tb'ay-el okyexe'l niky'b'en
te wab'j aj ma'tx b'antikni.”»

Kwest Tzan Qok Lapet Ti)j Jesus
Mat 10:37-38

25 Ky'ila'j xjal nkye'ok lapet tuq ti'j
Jesus, b'ix tetz owaj meltz'jik ti'j b'ix
oxik tq'uma'’ kyetz ikxjani:

26 «Ab'l aj tgan tzan tok lapet wi'j,
ga tetz nya'tx dispwest tzan kykaj
tsi' kye stat ga txu'jel qatzun tk'wa'al
gatzun a'e' termanji, qatzun tetz tuj
tnab'l mas presis tetz tanq'in twitz
tzan tok lapet wi'j, ntons nlay b'antik
tzan tok lapet wi'j te nxnaq'atz.

27B'ix ab'l te aj nya'tx dispwest tzan
tok ten twitz xhcho'nal b'ix tzan tok
lapet wi'j, ntons nlay b'antik tzan tok
nxnaq'atz.”

28 Komo ab'l jun te etetz aj owokel-
ten k'ulul jun nim jay, ¢k'onti'l petzun
nget wit'let th'aya' b'isul tetz jateb’
oqtel tnajsa’, ikxji tzan tok ten ga ka-
bal okanoyon tzan tjakonb'aj titza'?

29 Kebal ojetq tget twit'b'a’ ja' tzan
tget tk'ulu' b'ix yaji qa nlay b'antik,

* 14:11 Mat 23:12; Luks 18:14 * 14:27 Mat 16:24; Mak 8:34; Luks 9:23

kye aj okyeky'el tzi okyexmayiyon ti'j
tzan tpaj k'onti'l ojakon b'antik titza’,

30 b'ix oxe'l kyq'uma' ikxjani: “Ja
xjal ntzani owaq'ik tzan tjaw tk'ulu'
tjay b'ix k'onti'l ojakon b'antik titza'.”

31 ;Qatzun ab'l jun k'ulul mandad,
aj owelax q'ojiyon tuky'i junky k'ulul
mandad, nlay petzun qet wit'let
tb'aya' b'ix oqtel tb'isu' b'ix oxe'l
xhcha'o' kyuky'l txq'anky ga b'an
tzan txik q'ojiyon tuky'i lajuj mil
(10,000) tsoldad tuky'i te junky aj
ate' winqgi' mil (20,000) ikja'n ktzaj
tuky'i'1?

32 Tkxji gqa nlay b'antik tzan tq'ojin
man ikja'n ktzaj kye tajq'oj laq'chik,
oxe'l tlajo’ txq'an yoliyon tb'ayon
twitz tzan kyyolin tzan k'on kyq'ojin
sinoke tzan kyten galan kxol.

33 Ax ikxji, ab'l aj nlay kaj tkola'
kyaqil aj tidi' tetz, ntons nlay b'antik
tzan tok te nxnaq'atz.»

34 «Te atz'an galan, per qa ma tz'el
tq'ab’ ¢titza' owokel junky'el k'ak'j?

35Yak'onti'l token ni tzan tgex si'let
txe' awalj, ni tzan tqex samo' tuky'i
abon, sinoke cha owelax xo'let. Ab'l
te aj at txkyin, intok xhcha'o'.»

15

Te Yek'b'il Ti'j Te Pastoriyon
Aj Oxiknaj Jun Talo' B'ix Owoknoj
Junky'el

Mat 18:10-14

I Ntons, ky'ila'j kye aj peyul chojenj
teamaq' Rom b'ix txq'anky xjal aj chi-
mol choj, nkye'ok tuq kchimo' kyib'
cha'oyon ti'j Jesus.

2 Ntons tzan tpaj nini kye aj
b'uch'uj Parisey b'ix kye aj xnaq'tzal
Kawb'il, nkyeyolin tuq nya'tx galan
ti'j, nxik tuq kyq'uma' ikxjani: «Tetz
nkyetk'amo' kye aj chimol choj b'ix
nwa'an junx kyuky'i'L.»

3 Ntons te Jesus oxik tq'uma' ja
yek'b'il kyetz ikxjani:

4 «¢Ab'ljun te etetz, qa at oqal (100)
talo' b'ix yaji dech oxe'l naj jun, nlay
petzun kyekaj tb'ub'a’ kye txq'anky
xtxa'm pastorb'il b'ix yaji oxe'l joyol

* 157 Ax: b'eljujlajuj tuj oqal.

te junky aj ojetq xiknaj maxkix oj
toknoj titza'?

5 B'ix ya 0j toknoj titza', nchalaj,
njax tsi' twi' tq'ab’

6 b'ix oj tpon tjay, okye'okel
xXhchimo' tajyol b'ix kye a'e
tbesin, oxe'l tq'uma' kyetz ikxjani:
“Pe'echalaj waq wuky'il tzan tpaj
ma'tx tz'oknoj witza' te walo' aj ojetq
tuq xiknaj.”

7Wetz oxe'l nq'uma’ etetz, ax ikxji
tuj ka'j at mas chalajb'il tzan tpaj
jun chimol choj ma'tx jaw tky'ixpu'
tnab'lin, kywitz kye ky'ila'j txq'anky™
galan xjal aj nya'tx presis tzan tjaw
kky'ixpu' kynab'lin.»

Te Yek'b'il Ti'j Te Xuj Aj Oxiknaj Jun
Stumin B'ix Owoknoj Junky'el

8 «¢Ab'l jun xuj aj at lajuj stumin,
ga oxe'l tnajsa’ jun, k'onti'l petzun
n'ok xtxaqo' jun tq'anal b'ix owelax
tky'isu' [byenech kyeb'a'] tuj tjay b'ix
ojoyoyon [kyeb'a'] maxkix oj toknoj?

9 B'ix 0j toknoj titza' okye'okel
xhchimo' kye a'e' tajyol b'ix kye
thesin, oxe'l tq'uma' kyetz ikxjani:
“Pe'echalaj waq junx wuky'il tzan
tpaj ma'tx tz'oknoj te tmin witza' aj
ojetq tuq xiknaj.”

10 Wetz oxe'l nq'uma’ etetz, ax ikxji
tuj ka'j at nim chalajb'il tzan tpaj
ma'tx jaw tky'ixpu' tnab'lin jun joyol
choj.»

Te Yek'b'il Ti'j Te K'wa'lon Aj Ncha-
laj Ti'j Te Tk'wa'al Aj Omeltzjik Tjay

11 Ntons, ax oxik tq'uma’ kyetz ikx-
jani: «Jun xjal ate' tuq kab'e' tk'wa'al.

12Tzaj te itz'inj, oxik tq'uma' te stat
ikxjani: “Tat, instzaj asi' te werensy aj
atwoklen ti'j.” Ntons te k'wa'lon oget
tpawa' te kyerensy.

13 Ntons nya'tx ky'ilalj q'ijky, te
itz'inj, ya ma chimet titza' kyaqil [aj
tidi' tetz], tetz oxik tuj junky amaq’
laq'chik b'ix tzi oqet txq'ela’ kyaqil
te terensy, owanq'in tuj jun tume'l
b'an nya'tx galan b'ix ikxji cha oqet
txq'ela’ te stumin.

14 B'ix ya ma getb'aj tnajsa’ kyaqil
te stumin, yaji otzaj jun nim wa'ij tuj
aj amaq'ji, yaji tetz otna'oj tidi'chq
tuq npaltin tetz.

15 Yaji tzaj tetz, oxwa'q tuky'i jun
xjal tuj aj amaq'ji qanil jun taqun
b'ix te xjal oxik tlajo' k'ulul kwent kye
kuch tuj k'ul.

16 [B'ix komo n'okten tuq twitz nim
wa'ij], tetz tgan tuq tzan txik twa'a’
kywe' kye kuch, per nijunwt tuq ab'l
nxik sin tetz.

17 Ntons oqeten b'isul tetz b'ix oty-
oljj tib'x ikxjani: “Ky'ila'j kye aq'unon
tuj tjay ntat, kyetz at nim kywe', b'ix
wetz tzani ch'inky nkamik tzan wa'ij.

18 Mejor ma kyin'aj tjay ntat b'ix
oxe'l nq'uma’ tetz ikxjani: ‘Tat, wetz
ma'tx kyinjoyon choj tuj twitz [Qtata
Dios aj atjax] tuj ka'j b'ix tuj awitz

yatz.
19 Konti'l woklen tzan wok
aq'uma' ak'wa'al a'in. K'uluyj ch'in

wuky'il iktza' n'ak'ulu’ kyuky'i kye
aj awaq'unon.’”

20 Ntons owaj b'ix oxik, opon tuky'i
stat. Aj man tuq ikxja'n stzaj laq'chet
laq'chik, te stat oxik te'e' b'ix owok
lo'et tk'u'j ti'j b'ix oxik ogelan kanol
tetz, b'ix b'an nchalaj otzaj xhchele'.t

21Tzaj te tk'wa'al, oxik tq'uma' tetz
ikxjani: “Tat, wetz ma'tx kyinjoyon
choj tuj twitz [Qtata Dios aj atjax]
tuj ka'j b'ix tuj awitz yatz. K'onti'l
woklen tzan wok aq'uma' ak'wa'al
a'in.”

22 Per tzaj te stat, oxik tq'uma' kye
tmos ikxjani: “Instzaj ejoyo' naj jun
tq'anaq aj mas b'an tb'anil b'ix intok
esi' ti'j, b'ix intok esi' jun txmulq'ab’
b'ix intok esi' txajab'.

23 B'ix instzaj etin te tal wakxh aj
mas b'an wort b'ix intget ekansa'.
Qob'ajwa’an b'ix qob'ajchalaj waq

24 tzan tpaj te ja nk'ajolni, tetz ik-
tza' kamnaq tuq b'ix ajna’l ma'tx jaw
anq'inky, ojetq tuq xiknaj per ajna'l
ma'tx tz'oknoj.” B'ix e'aq'ik tzan
kchalaj kxolx.

25 Ntons te itzikj n'aq'unan tuq tuj
k'ul. Ya ma tzul, otzaj laq'chet tzijay
T 15:20 Ax: otzaj xhchele' b'ix owel stz'ub'a'.

b'ix oxik xhcha'o' te b'ixb'ilj b'ix te
son.

26 Ntons otzaj tuk'le' jun aqunon
b'ix oxik xhcha'o' tistil tuq kyaqil
nini.

27Tzaj te aq'unon, oxik tq'uma' tetz
ikxjani: “Te awitz'in ma'tx tzul b'ix te
atat ma xik tk'ulu' mandad tzan tqget
kanslet te tal wakxh aj mas b'an wort
tzan tpaj ma tzul galan.”

28 Ntons tetz ojaw g'ojlik nim b'ix
Kk'ontgan tuq tzan tox. Ntons owetz te
stat b'ix oget twitz twitz tzan tuq tox.

29 Tzaj te itzikj, oxik tq'uma' te
stat ikxjani: “Wetz tzani akyinget
ky'illa'j ag'b'i nkyin'aq'unan te yatz,
b'ix kyaqil tyemp ma chqget woksla'
ti'j kyaqil aj ntzaj ak'ulu' mandad